
Kaabong 7 Tuun, 2007 

 261 

Tibiika:  Te tataro. 
 
Kiraaka:  Titiraki ao kaekaaia. 
 

TITIRAKI AO KAEKAAIA 
 
Tibiika:  Ti a nakon kanoan ara Ota 
Beba n titiraki ao kaekaaia.  Te titiraki 
ae e mena i matara n te ingabong aio, te 
titiraki mai iroun te Tia Tei mai Banaba.  
Te Tia Tei. 
 

KARAOAN BITATI MANEABA, 
BANABA 

 
Mr Timon R. Aneri:  Ko rabwa te Tibiika 
ngkai e manga reke au tai n te ingabong 
aio.  E kangai ngkanne au titiraki ae e 
mena n te Ota Beba ae nambwana 90.  
E kona te Tautaeka ni kaongoa te Auti 
aio ngkana e kona n rinanoa 
mwanenakin karaoan ao katamaroan 
Bitati Maneaba i aon Banaba n aron te 
kaabwa, te taura, tangke n ran ma 
kainnakotinaniku, ngkai bon te 
maneaba aio maneabaia kaain Banaba 
ni kabane.   
 
Tibiika:  Ti a ongora kaekaana mai 
iroun te Minitita ibukin Aba i Nanoa.  Te 
Minitita. 
 
Hon. Amberoti Nikora:  Te Tia Babaire 
ko rabwa ao aio ngkanne kaekaan ana 
titiraki te Tia Tei ae e karineaki mai 
Banaba.  Te Tia Babaire te Kauntira ni 
Banaba e riai ni karina ana karikirake 
aio i buakon ana moanibwai ni 
karikirake, ao ma n ira aron kawain 
karokoan karikirake.  Ko rabwa te Tia 
Babaire. 
 
Tibiika:  Te Tia Tei riki mai Banaba. 
 
Mr Timon R. Aneri:  E rabwa ana kaeka 
te Minitita te Tia Babaire ao bon ti te 

bubuti riki nakon te Minitita ae e 
karineaki.  Bwa I taku bwa e ngae ngke 
tao te Kauntira ngkana e aki karina ana 
karikirake teuana ma teuana, ma I taku 
bwa e a tia n anganaki te onimakinaki 
te Kauntira ni Banaba are e anganai te 
authority. Bwa I kona ni biti nako 
karikirake are I taku bwa a manena 
ibukin Banaba. Buokan ngkanne te 
titiraki te Minitita, tera ngke tao iai te 
small grant scheme are kanga e na kona 
ni mwanena iai te maneaba aio.  Ngke ti 
kakoaua te Tibiika bwa akea maneaban 
Banaba i aon Banaba, ma ti teuana te 
maneaba are ti bane n ikoikotaki iai ao 
ti boobotaki iai ma ni kukurei iai. Ao 
ngaia te maneaba aio e a bon nang 
kananoanga ma ti tangira te onobwai n 
aron ae I taekinna.  Ko rabwa te Tia 
Babaire. 
 
Tibiika: Ti a ongora kaekaana mai iroun 
te Minitita. 
 
Hon. Amberoti Nikora:  Te Tia Babaire e 
rabwa riki te Tia Tei ae e karineaki mai 
Banaba.  Ao e koaua n aron ae kanga ti 
taneiai ni waaki iai, ao aron biriakinan 
itera ni waaki i aon iangoan karikirake, 
iai ae kanga ti bon taneiai iai.  Iai naba 
ngkanne itera ake ti taku bwa a kona n 
noraki i aan itera ake ti taku bwa tao e 
na kainanoa aron arei ke e na aki te Tia 
Babaire.  Ma ngkana iai anga tabeua 
are e na kona n rinanon aio te Tia 
Babaire, I taku bwa anne naba ae e aki 
boou kanga aron te ongora iai te Tia 
Babaire.  Bwa a kona naba ni waakinaki 
n aron riaia ma angaia n te tai are e tia 
iai te marooro ke tao te boraraoi ibukin 
itera aika a nanonaki n te aekaki n 
titiraki ae aekan aei.  Ko rabwa te Tia 
Babaire. 
 
Tibiika:  Te Tia Tei riki. 

Mr Timon R. Aneri:  E rabwa te Minitita 
te Tibiika ao kai akea, ma tao ai bon te 
bubuti ngkana ti a manga bon reitaki i 
mwin te Auti aio ao ti ngaia anne.  Ko 
rabwa. 
 
Tibiika:  Te Minitita. 
 
Hon. Amberoti Nikora:  Te Tia Babaire 
akea te kangaanga n aron are I 
tataekinna, are ara aobiti ma 
mataroana e tangaina n taai nako.  Ane 
e kan roko ao e aera riki, ao ngkai e 
rekereke ma ana iango te Tia Tei mai 
Banaba i aon ana iango ae teuana aio.  I 
a butimwaia te Tia Babaire n te aobiti 
ao ko rabwa. 
 
Tibiika:  Ngaia ti a nakon riki ara titiraki 
are i mwina i aon te Ota Beba, te titiraki 
mai iroun te Tia Tei mai Nikunau.  Te 
Tia Tei. 
 
KARAKAAN BOOIA TAAN MWAKURIIA 
TE TAKATAKA I AON ABAMWAKORO 
 
Mr Rimeta Beniamina:  Ko rabwa te Tia 
Babaire ao I kukurei n te ingabong aio n 
tabeka au titiraki nakon te Tautaeka ae 
e kangai taekana.  Tera bukina ngkai e 
tuai man karakaaki booia taan 
mwakuriia te takataka i aon 
abamwakoro.  Ai moaraara riki booia 
taan uraki takataka man te umwa n 
takataka nakon te booti?  Ko rabwa te 
Tia Babaire. 
 
Tibiika:  Ti a ongora kaekaana mai 
iroun te Minitita n te Commerce. 
 
Hon. Martin Tofinga:  Ko rabwa te Tia 
Babaire ao tao i mwain ae I anga ana 
kaeka te Tautaeka, ao e nang rawata 
aika a titiraki n te aeka n titiraki aio te 
Tia Babaire.  Au kantaninga bwa koraki 
ake aia titiraki naba te aekaki aio, e a 

kaekaaki naba n ana titiraki te Tia Tei 
temanna ae e karineaki mai Nikunau.  
Ao e kangai kaekaana, te Tia Babaire I 
kaongoaki iroun te Baba n Tararua bwa 
e na kakeerakea booia taan uraki 
takataka man te umwa n takataka 
nakon te booti. 
 
Tibiika:  Ngaia te Tia Tei riki mai 
Nikunau. 
 
Mr Rimeta Beniamina:  Ko rabwa te Tia 
Babaire ao ti kaitau nakon te kaeka ao I 
taku bwa te bwai ae e a kaman 
tataningaaki, toa ririki ma ririki aika a 
nako.  Buokan te titiraki, ti ataia bwa e 
aki nang kaekaaki bwa tera bukin te 
iremwe.  Ma I kan titirakina tao te 
Minitita, ningai ae e baireaki iai te iango 
aio, i mwain ae I kanakoa au titiraki ke i 
mwain ae e reke irouia au titiraki ke i 
mwina te Tia Babaire?  Ao e aera ngkai 
e a tibwa karaoaki, ibukina bwa e nang 
bwaka te Auti, e nang toki maeun te 
Auti ke bon te babaire bwa e na 
karaoaki i mwain bwakan te Auti.  Ko 
rabwa te Tia Babaire. 
 
Tibiika:  Ngaia te Minitita. 
 
Hon. Martin Tofinga:  Eng te Tia 
Babaire, tao N na taekinna teutana 
nakon te Tia Tei ae e karineaki bwa aio 
teuana naba kanoan ngkoa te 
bwabwaro are e a tia ni 
bwabwaroakinaki bon irouia kaain 
Makin nako ia.  Ao I kukurei naba n 
taekinna bwa e bon abwabwaki naba 
karaoana te Tia Babaire, bwa bon 
teuana te kamatebwai naba ae e 
abwabwaki, bwa are e rawata itera aika 
a na taraaki te Tia Babaire.  E koaua ni 
bon te wiiki ae e nako ao e a tia te board 
ke tao te Komete are e tararua te 
rabwata aio ni kabwaata mwin ngkanne 
te naan ribooti ao kamatebwai are e a 

tia ni karaoaki.  Ai ngaia anne ngkanne, 
ao tiaki nanona bwa tao aongkoa tao e a 
kaan toki maeun te Auti aio te Tia 
Babaire ao e a tibwa taraaki te itera aio, 
tiaki.  Bon kanoan te waaki ni 
kakamwakuri i aon katamaroaan ana 
itera te takataka te Tia Babaire.  
 
Tibiika:  Te Tia Tei riki. 
 
Mr Rimeta Beniamina:  I kaitaua te 
Minitita n te kaeka, ao tao N na bon 
kaitauiia naba kaain te board n aron aia 
mwakuri korakora ibukin kakaean 
angan kakerakean boon te uraki 
takataka te Tia Babaire.  I kan buoka 
au titiraki, iraua te keerake ae e a tia ni 
baireaki iroun te board ao e na reke 
mwanena mai ia te Tia Babaire? 
 
Tibiika:  Te Minitita. 
 
Hon. Martin Tofinga:  E koaua te Tia 
Babaire ao tao I a kukurei naba n 
taekinna ikai, bwa tao I a kanakoa naba 
ikai bwa tao ai te katanoata naba bwa ai 
kaekaan naba ana titiraki te Tia Tei 
temanna ae e karineaki mai Nikunau.  
E na taraaki ao aio ngkanne e na nang 
rekereke ma karaian te takataka 
ngkana e tararuaaki am abamwakoro ni 
bon te copra society te Tia Babaire.  N 
aron ae e ataaki ao e rawata aron 
rinanin tararuaakin takataka i aon 
abamwakoro te Tia Babaire.  Ao ae te 
titiraki aio au kantaninga bwa e teretere 
riki nakon are kanga te boo ae e 
taabangaki ngkai ni bwainaki are te 
$6.00.  I kukurei n taekinna te Tia 
Babaire bwa aongkoa e a moa ngkai 
boon karaian te itera anne nakon $8.00 
n te tan te Tia Babaire.  $8.00 te Tia 
Babaire ane e a tia n taraia te board, ao 
aio ngkanne are aongkoa e nang 
bwainaki te boo aio.  Ao mwanenakina 
are ana itera ni buti te Baba n Takataka 

are e bon buti i bon irouna te Tia 
Babaire.  Au kantaninga bwa te 
kamatebwai ae e a tia n taraaki are 
aongkoa ai $8.00 are e na taraaki n te 
tai aio, ao tao e na bon mwanenaki man 
ana mwane ni mwakuri te Baba n 
Takataka te Tia Babaire. 
 
Tibiika:  Ngaia te Tia Tei riki. 
 
Mr Rimeta Beniamina:  I kaitau nakon 
te Minitita ao tao bon au kabanea ni 
buokan au titiraki.  Ti ataia bwa e a 
keerake nakon $8.00, ara kantaninga 
bwa e na tau anne ao e na manga bon 
noraki ma mwakurian te takataka.  
Buokan te titiraki, tera aroia tao booia 
ake tabeman ke tao te koraki are taan 
nnenne ao taan raa riki, i rarikin are 
bon ti te uraki takataka.  Iai naba 
iangoan kakeerakean anne ke bon ti 
taan uraki takataka ae e kananonaaki 
ikai?  Ko rabwa te Tia Babaire. 
 
Tibiika:  Te Minitita. 
 
Hon. Martin Tofinga:  Eng e bon 
reviewed aron itera nako te Tia Babaire, 
ma are aio teuana te itera ae e nang 
korakora riki kanga taraakina te Tia 
Babaire.  Are karaian riki te takataka 
man te umwa n takataka nakon te 
booti, kanga anne moa ngkai ae e a tia 
n otinako iai ana babaire te board.  E 
koaua itera ngkanne tabeua bwa are a 
rawata iterana, iai are manga uotakin te 
takataka man te kaawa nakon te tabo n 
takataka ao manga iterana riki are 
teuana ao karuoana.  Tao e bon tiku 
moa n arona anne te Tia Babaire, ma n 
te tai aio ao e katuruturuaki moa te 
kataratara i aon are e nang korakora 
riki uneakinana ao are e a bon tia naba 
ke kanoan te bwabwaro are e a tia ni 
karaoaki n taai aika a nako.  Anne moa 
are e na taraaki, teutana i mwin 

teutana te Tia Babaire, bwa e na 
karauaki raoi ni kamatebwaiaki iterana 
riki tabeua.  E na ti taraaki moa te itera 
are man te booti ke man te umwa n 
takataka nakon te booti.  Ma tao e 
kakawaki aei te Tia Babaire bwa are 
aongkoa aio, ao tao e a moanaki naba 
man ningabong te Tia Babaire.  Ngkana 
tao a ongo bwanaau te naan copra 
supervisors ao kaain tera riki, tao mai 
Makin nako ikekei.  Ao anne ngkanne 
tein ara boo ngkanne n te tabo aio, ai 
$8.00 boon karaian te ben man te 
umwa n takataka nakon te booti te Tia 
Babaire.  Ao tao ti a moana anne nakon 
te ingabong ao ko rabwa te Tia Babaire. 
 
Tibiika:  Ngaia te Tia Tei mai Tabiteuea 
Maiaki. 
 
Mr Tebuai Uaai:  E rabwa te Tia Tei mai 
Nikunau temanna ae e tabeka te titiraki 
ae e nang tikiraoi n te ingabong aei te 
Tia Babaire.  Ao e rabwa naba te 
kantaninga are iai kakerakean boon 
urakinan te takataka.  Te Tia Babaire I 
kan butiia ngkanne te Minitita ae e 
karineaki, bwa iai ana kataratara te 
Boboti n Takataka ni kakerakea naba te 
agency fee te Tia Babaire?  Ko rabwa. 
 
Tibiika:  Ngaia te Minitita. 
 
Hon. Martin Tofinga:  Te Tia Babaire I 
mwanewea are e na taraaki itera nako 
ake a rekereke ma te takataka te Tia 
Babaire.  Ma I taekinna naba ikai bwa 
ngkana ko tara te agency fee te Tia 
Babaire, I kan taekinna ikai bwa a 
mweraoi riki kaainte agency fee.  Ngkai 
ti nora ngkai te practice ngkai i aon 
Kiribati, te koraki ake a agent a kaboia 
aia taan mwakuri, iai ane $10.00, iai 
ane $12.00 ao iai ane $8.00 ao aio te 
itera ngkanne are a mena i aan te copra 

are aongkoa te $6.00.  Ngaia are e 
taraaki moa te itera aio, ma a na bon 
bane n taraaki itera nako, bwa are e 
buakaka ao e a manga nang riao are e 
anganaki te agency fee n te tai aio te Tia 
Babaire. 
 
Tibiika:  Te Tia Tei mai Tabiteuea 
Meang. 
 
Dr. Tetaua Taitai:  Ko rabwa te Tibiika 
ao tao N na tabeka buokan te titiraki 
aio, bwa e a tia n roko irou ana beeba 
ke ana notice te acting clerk.  Bwa e 
taku bwa au titiraki ae nambwana 122 
titebo taekana ma aio.  Ma iai 
kaokorona teutana te Tibiika, bwa ngai 
kanga e kateitei riki au titiraki i aon are 
man te naan umwa n takataka ake 
kaawa nakon are bon te central copra 
shed are i etan te booti, anne au titiraki.  
Ngaia are tao N na tabeki ngkanne 
buokan au titiraki aikai te Tia Babaire, 
ao e na kangai ngkanne.  Bwa n ningai 
ngkanne ae e na kona n raka aio, are 
man umwa n takataka ni kaawa nakon 
are te umwa n takataka are e bon mena 
i etan te rawa te Tia Babaire? 
 
Tibiika:  Te Minitita. 
 
Hon. Martin Tofinga:  E na taraaki aio te 
Tia Babaire, ti aki nang tara moa are 
tao man kaawa nako ia.  Ma N na ti 
taekinna bwa karaian te takataka are 
man kaawa nakon te umwa n takataka, 
$8.00 te Tia Babaire.  Ao tao e koaua iai 
abamwakoro tabeua, bwa i nanon naba 
tain te bwabwaro, ao iai tabeua 
abamwakoro a aki ata te itera aio bwa 
tao a taku bwa ti $4.00 ma $8.00 te Tia 
Babaire.  Ti na riai ni kamataata bwa n 
te tai are ko katoka iai te takataka, te 
$4.00 anne.  Ao ngkana ko a manga 
roko n te tabo n takataka are te umwa n 
takataka are tao ko na katikua iai, man 



Kaabong 7 Tuun, 2007 

 265 

te kaawa $4.00 ao ko a manga karuoa 
ai manga $4.00 naba, $8.00 ngkanne te 
Tia Babaire.  Ma I kan kamataata naba 
ikai bwa e koaua n tain te bwabwaro ao 
e aki nang ota naba irouia tabeman, a 
taku bwa ti $4.00 boon te itera anne.  
Ma N na bon ti kamataata ikai bwa 
$8.00 ao e na taraaki naba aio te Tia 
Babaire. 
 
Tibiika:  N na karautaeka bwa te 
kabanea n titiraki e na nakoim te Tia 
Tei mai Tabiteuea Meang. 
 
Dr. Tetaua Taitai:  E rabwa te Minitita 
ni kaekaan au titiraki aio, ma I kona n 
titirakina riki te Minitita bwa n aron ae I 
kaongoaki irouia taan tabe takataka ao 
te mwaiti ae $8.00 e bon aki tau naba.  
Tao ngkana $10.00 riki ke tao i aona 
riki, anne kanga a bubuti.  E kona n 
rinanoaki anne te Tibiika?  Ko rabwa. 
 
Tibiika:  Ngaia te Minitita. 
 
Hon. Martin Tofinga:  Ao tao e a manga 
taraaki riki te Tia Babaire ma n aron ae 
I a tia n taekinna, anne moa ngkai are e 
a tia n anga ana babaire iai te board.  
Ao e na riai naba n ataaki bwa tao ana 
tiim ngkai te Commerce ao te rabwata n 
takataka ao te Copra Mill ane a mena 
ngkai i aon aba.  Bwa are a mwakuri 
naba mwin kanoan te bwabwaro, ane a 
bane ngkai n ia ngkai taabo akana a 
nako iai.  Ao a na nora naba itera aikai, 
a na bane n tarai itera aikai ao tao e 
koaua bwa tao a taku bwa te $8.00 e 
aki tau bwa te $10.00 ae tao e na 
tangiraki. Eng, I a tia n taekina te kawai 
are te agency fee te Tia Babaire, bwa 
angiia abamwakoro ake te naan agent 
ke aika a agent e nang materaoi 
mwakurian te takataka.  N aron ae I 
taekinna, iai ae a mwakuriia te takataka 
n $10.00 iai ane $12.00 ao iai naba ane 

$14.00 te Tia Babaire.  Ao anne bwa are 
te agency fee ko anganaki te mwane ao 
ko a bon inaomata ngkanne n tara am 
raa ngkoa, ma e koaua bwa tao aio te 
tai ae ti na kaunga naba taraakin te 
agency i aon abamwakoro te Tia 
Babaire.  Ko bati n rabwa. 
 
Tibiika:  A koro mwaitin buokan te 
titiraki i aon aio, ti a nakon te titiraki 
are i mwina i aon te Ota Beba.  Te 
titiraki mai iroun te Tia Tei mai 
Tabiteuea Meang, te Tia Tei. 
 

KAOKORON TEIN BOON TE IKA 
NAKOIA TE BOTAKI NI MWAKURI MA 

AOMATA 
 
Dr. Tetaua Taitai:  Ko rabwa te Tibiika 
ao I kan bubuti ngkanne kaekaan au 
titiraki ae nambwana 124 ae e kangai 
taekana te Tia Babaire.  Boon te bwaa 
ae ngaia ae e babaireaki iai boon aia ika 
taan akawa bon titebo i aon Tarawa ma 
ake i aon abamwakoro.  Tera bukina 
bwa te Tautaeka e kakaokoroa boon te 
ika ngkana e kaboi ana botaki ni 
mwakuri mai irouia aomata i aon 
Tarawa ao i aon abamwakoro te Tia 
Babaire?  Ko rabwa. 
 
Tibiika:  Ti a ongora kaekaana mai 
iroun te Minitita. 
 
Hon. Tetabo Nakara:  Te Tia Babaire tao 
n rekereke ma te titiraki aio ao aongkoa 
te rongorongo bwa e kaeti te titiraki 
nakon boon te ika n te reirei teuana i 
Teabike i Tabiteuea Meang.  Ngaia 
aongkoa N na kaeka ao aio ngkanne 
kaekakina te Tia Babaire.  Te Tibiika e 
kaboaki te ika ni boona n te tabo are e 
anaaki iai, ko rabwa. 
 
Tibiika:  Ngaia te Tia Tei riki. 

Dr. Tetaua Taitai:  E rabwa ana kaeka 
te Minitita ao aio ngkanne buokan au 
titiraki aio.  Bwa iraua ao e kanga ni 
baireaki boon te ika n te tabo are e 
anaaki iai te Tia Babaire? 
 
Tibiika:  Ngaia te Minitita. 
 
Hon. Tetabo Nakara:  Te Tia Babaire are 
e bon karaoaki n aron boon te ika n te 
mwaakete te Tia Babaire, n aron ngkai 
ae e bwainaki i Tarawa Teinainano ao 
$1.20 n te bwauna.  Ao i Tabiteuea te 
Tia Babaire n aron are e kaboaki nako 
Teabike, $1.10 n te bwauna.  Ko rabwa 
te Tia Babaire. 
 
Tibiika:  Ngaia te Tia Tei riki. 
 
Dr. Tetaua Taitai:  N aron ae I 
kaongoaki te Tibiika ao $0.70 ae e 
kaboaki ngkai, ae I kaongoaki irouia te 
koraki ake e kaboaki aia ika.  E kona ni 
kakoaua riki te Minitita ae e kaeka au 
titiraki aio bwa bon $1.10 n te bwauna 
te Tia Babaire? 
 
Tibiika:  Te Minitita n te Reirei. 
 
Hon. Tetabo Nakara:  Te Tia Babaire are 
aio te ware ae I anganaki mai irouia au 
taan mwakuri, are a kaboa te ika iai i 
Tabiteuea.  Ma ngkana arona bwa iai te 
kairua n aio nanona tao a kewenai 
ngkanne. 
 
Tibiika:  Ngaia te Tia Tei riki. 
 
Dr. Tetaua Taitai:  E koaua ae e raoiroi 
ae tao iai ngkanne ae e kewenaki, bwa 
tao e kewenaki te Minitita ke tao I 
kewenaki irouia te koraki ake a taetae 
nakoiu.  Ma I taku bwa e kakawaki ae e 
na kakoaua te Minitita bwa i aon naba 
Tarawa, ao e kakaokoro boon te naan 
ika n aron ae I a tia ni karekea man tao 

te On-aoraki ao te reirei n te King 
George.  E kona ni kamataata bwa e 
aera e aki standardize boon te ika n ana 
tabo n reirei ke n ana tabo ni mwakuri 
nako te Tautaeka, ake e kakaboi te 
naan ika mai irouia aomata te Tia 
Babaire. 
 
Tibiika:  Te Minitita. 
 
Hon. Tetabo Nakara:  Te Tia Babaire n 
aron are e taekinaki ao e koaua aio, are 
iai teutana aron babairean aron boon te 
ika n taabo aika a kakaokoro.  Ao n 
aron ae e taekinaki n te On-aoraki, bwa 
kaain te On-aoraki te Tia Babaire a 
karaoa te boraraoi ma taan kaboa nako 
te ika are a kaboa nakon te On-aoraki.  
Ao kanoan te boraraoi anne te Tia 
Babaire bwa e na kaboaki n $1.10 n 
teuana te bwauna.  Anne ngkanne ae a 
boraraoi iai, ma kanoan naba te 
boraraoi bwa e na kakoroaki 200 te 
bwauna ni katoa teuana te tai n te 
wiiki.  Kanga anne ae a wene iai ma 
taan kaboa te ika, ao a tiku naba 
ngkanne iai te Tia Babaire. 
 
Ngkanne n reirei aika a kakaokoro n 
aron teuana te King George, e kaboa te 
ika n $3.00 n te kiro te Tia Babaire, ao 
iai naba ngkanne ngkana ti tara are 
reirei riki akana tabeua n aron tao te 
FTC.  Ao e kaboa te ika te Tia Babaire 
ae te ika n aonnora, $3.30 n te kiro ao 
are te ocean tuna $2.40 n te kiro.  Ao 
ikai ngkanne te Tia Babaire are a 
kakaokoro, ma te bwai ae I kan 
katereterea te Tia Babaire nakon 
kaekaan te titiraki e kangai, bwa n te 
Botaki n Reirei ao ti kataua te bwauna i 
aon temanna te ataei n te KGV, Teabike 
ke n te KTC n te mwaiti ae $4.00 i aon 
temanna te ataei.  Ai bon ana bwai 
ngkanne te kuura n reirei te Tia Babaire 
n nikora maeuna i nanon te bwauna 

anne te Tia Babaire.  Ngaia are tao anne 
ngkanne are e kona n reke iai. 
 
Tibiika:  Ngaia te Tia Tei riki. 
 
Dr. Tetaua Taitai:  Kabanean buokan au 
titiraki te Tibiika.  N aron ae e kaongoai 
te Minitita ao Teabike e kaboaki n te 
mwaiti ae $1.10 n te rawaawata.  Ao e 
kona ngkanne ni bon kateimatoa te 
aeka ni boo anne, bwa tao ngkana 
arona bwa e bon koaua anne ao are a 
bon ongo ngkai kaain Tabiteuea Meang 
are aia ika are e aki toki ni kabooboaki.  
Ao a nang tauraoi ngkanne ni karekea 
te aeka ni boo ae $1.10 n te rawaawata.  
Ko rabwa. 
 
Tibiika:  Te Minitita. 
 
Hon. Tetabo Nakara:  Te Tia Babaire n 
aron are I taekinna n te kaeka, are e 
bon nakon te mwaakete.  Are ngkana e 
a manga nang rawata te ika i aon 
Tabiteuea te Tia Babaire ma a manga 
kan kabonakoa n te boo ae e boobete 
riki, ao tao e kona naba n reke anne.  
Ngkana arona bwa e a manga nang 
karako te Tia Babaire ma e a manga 
kabuburaaki boon te ika ao e nang 
kainanoaki n te reirei, e kona naba n 
anaia ngkanne te reirei te Tia Babaire.  
Ngaia are kanga I aki kona ni kangai te 
Tia Babaire nakon kaekaan te titiraki, ti 
na kateimatoa n aio bwa e nakon te 
mwaakete te Tia Babaire. Ao ai bon ana 
bwai ngkanne te reirei n nikoia ma 
kanoan ana kataumwane are e mena i 
nanon baina te Tia Babaire.  Ko rabwa. 
 
Tibiika:  Ngaia te Tia Tei mai Tabiteuea 
Maiaki. 
 
Mr Tebuai Uaai:  Ko rabwa te Tia 
Babaire ao e rabwa te Tia Tei temanna 
mai Tabiteuea Meang n ana titiraki ae e 

tikiraoi.  I ti kan buoka te titiraki ni 
kangai, bwa e kona te Tautaeka ni 
bairea te boo ae ti te tikina ibukina bwa 
ae e kana te ika anne bon te I-Kiribati 
naba ae te tikina.  E kona te Tia Babaire 
anne? 
 
Tibiika:  Ngaia te Minitita. 
 
Hon. Tetabo Nakara:  Te Tia Babaire n 
aron ae I taekinna n au kaeka are mai 
mwaina, kanga bon anne naba ae e 
kabonganaaki.  Ao tao anne e aki 
kaokoro ma te reirei ae i aon Tarawa 
aio, ngkana e a nang tira te ika te Tia 
Babaire ao e a tutaara.  Ao ngkana e a 
tutaara ao a manga maeuraoi aomata.  
Ngkana arona bwa e a manga karako te 
ika, a manga oro rake taan akawa.  
Ngaia are te kaeka nakon anne e na 
tiku nakon te mwaakete ao ko rabwa. 
 
Tibiika:  Ngkana arona bwa akea riki te 
titiraki i aon aio, ao ti a nakon te titiraki 
are i mwina i aon te Ota Beba.  Te 
titiraki mai iroun te Tia Tei mai Kuria, 
te Tia Tei. 
 
KAKAEAN ANGA NI KATAMAROA 

NAKON ANA TIAATI TE ANZ BANGKE 
I AON AKAUNTI 

 
Mrs Veronika Bakeua:  Ko rabwa te 
Tibiika n te ingabong aio, ao I kukurei n 
tabeka au titiraki ae 133 nambwana i 
aon te Ota Beba ae e kangai taekana.  E 
kona te Minitita are tabena ni marooro 
ma ANZ Bank ni kakaai anga ni 
katamaroa riki n ana tiaati i aon taian 
akaunti aika a uarereke kanoaia, ao a 
tiku ngkai n akea kanoaia ibukin ana 
tiaati te bangke?  Ko rabwa te Tibiika. 
 
Tibiika:  Ti a ongora kaekaana mai 
iroun te Minitita n te Mwane. 

Hon. Nabuti Mwemwenikarawa:  Ko 
rabwa te Tia Babaire ao i mwain ae I 
kanakoa au kaeka te Tia Babaire ao I 
bubuti ti te onoono ae e nang uarereke 
ae I taku bwa e aki nang onea te kaeka 
te Tia Babaire.  Bwa e na ti kamaunaaki 
are te taetae n imatang i mwin te taeka 
ae ‘Mr Speaker, Sir’ ao e na kamaunaaki 
‘as to my answer to aural question 
number 70’.  Ao te taetae ni Kiribati e na 
kamaunaaki are i mwin te taeka are te 
Tibiika, ‘n aron au kaeka nakon titiraki 
nambwa 70 ao’.  Ao ngkanne e kangai 
kaekaana te Tia Babaire, te Tibiika e 
kukurei te Tautaeka n reitaki ma te 
CEO n te BOK ibukin katamaroaan ana 
service ibukia ana customer tiaki ti aika 
i aon aba, ma ibukiia naba ana 
customer ni kabane.  Ko rabwa. 
 
Tibiika:  I taku bwa akea am 
kangaanga, waakina buokan am 
titiraki. 
 
Mrs Veronika Bakeua:  Ko rabwa te 
Tibiika ao ti buokan au titiraki ae e 
uarereke.  E a tia ngkai ni waaki te 
marooro ke e tuai?  Ko rabwa te Tibiika. 
 
Tibiika:  Te Minitita. 
 
Hon. Nabuti Mwemwenikarawa:  E 
koaua te Tia Babaire I a bon tia ni 
kaitibo ma te Manatia n te Bangke te 
Tia Babaire n te wiiki ae e nako n te 
Kanimabong.  Ao e kaota tabeaiangana 
n te marooro te Tia Babaire ma baike a 
tia n tabekaki.  Ao ara kantaninga bwa 
e na tarai taian kangaanga n aron are e 
a tia ni kabwarabwaraaki nakoina i 
nanon ongoraana, tao mai irouia naake 
a rai taeka nakoina te Tia Babaire.  Ao e 
kakoaua bwa e na kakaea ana anga ni 
ibuobuoki i nanon te tai ae e waekoa te 
Tia Babaire, ao ko rabwa. 
 

Tibiika:  Ngaia te Tia Tei. 
 
Mrs Veronika Bakeua:  Ko rabwa te 
Minitita, e raarabwa n ana kaeka ao I 
taku bwa a kukurei kaain abau ae 
Kuria n ongo boon te bwai ae e tabe ni 
karaoaki ngkai.  Ko rabwa te Tibiika ao 
e rabwa te Minitita. 
 
Tibiika:  Ngaia te Tia Tei mai Butaritari. 
 
Mr. Toakai Koririntetaake:  Ko rabwa te 
Tibiika ao I kaitaua te Minitita n ana 
kaeka.  I taku bwa tao bon anne ngaia 
naba kaekaan au titiraki are nambwa 
70 are e taekinaki ikai te Tia Babaire.  I 
kan titiraki moa n aei ngkai e oti i aon 
aio nambwan au titiraki anne, bwa au 
titiraki ane nambwa 70.  Ma I kan ataia 
bwa tao bon anne naba kaekaan au 
titiraki anne? 
 
Tibiika:  Te Minitita. 
 
Hon. Amberoti Nikora:  E koaua te Tia 
Babaire n aron are kanga e kuri n oti n 
te kaeka te Tia Babaire.  Bon aio naba 
te kaeka are ti na ongo, ao e koaua e a 
bon boo atin te marooro i aon aio te Tia 
Babaire n tabetabekana n taai aika a 
nako.  Ao n reitaki naba ma are bon te 
titiraki are e a tia n tabekia te Tia Tei 
temanna ae e karineaki mai Onotoa.  
Ma bwaai ni kabane ake a tia reke i 
nanon baira bwa ana titiraki te Tia Tei 
temanna ae e karineaki mai Butaritari, 
ti a tia naba n rinanon aikai ao e na 
reke bwa tabetaben te Tautaeka ma te 
Bangke.  Ko rabwa. 
 
Tibiika:  Ngaia te Tia Tei riki. 
 
Mr. Toakai Koririntetaake:  E rabwa te 
Tia Babaire ao e rabwa ana kaekaeka te 
Minitita.  E koaua I tabeaianga teutana 
ibukin kainanoia ara koraki are kanga 

taian new accounts ibukia te koraki ake 
a kan kauka aia akaunti.  Ao a kaukia 
mai Butaritari ao a kabwaka te mwane, 
akea te boki ni mwane irouia kaain 
Butaritari.  Ngaia are ngkanne, te 
treasurer e a kanakoa te mwane nako 
Tarawa ma araia te koraki ake aia 
mwane te mwane, bwa a na kauka aia 
akaunti mai ikanne te Tia Babaire.  Ao 
aio are kanga e nang tabeaianga riki 
nanou iai bwa te koraki aikai a tiku 
ngkai n tuai man reke aia boki ni 
mwane.  Iai teniman te koraki aikai aika 
ngkana e tangiria te Minitita bwa N na 
marooro ma ngaia i aon aei ao e a anga 
ana ibuobuoki i aona.  Ao I nang 
kukurei ao I nang tauraoi n reitaki 
nakoina.  
 
Tibiika:  Am titiraki te Tia Tei mai 
Butaritari. 
 
Mr. Toakai Koririntetaake:  Au titiraki 
anne, e kukurei te Minitita ngkana I 
marooro ma ngaia n anganiia araia te 
koraki aikai bwa e aonga n are e a 
ibuobuoki nakon ana Bangke.  Bwa I a 
bon tia ni karaoia ao a taku bwa a na 
karaoia kaain te Bangke.  Ao I oki nako 
Butaritari ao i mwin te tai ae e maan, 
tao teniua ke aua namwakaina, ao a 
manga bon tuangai naba, e tuai man 
reke ara bwai arei.  Anne te kangaanga 
te Tia Babaire. 
 
Tibiika:  Ngaia N nang angan te Minitita 
bwa e na kaeka. 
 
Hon. Nabuti Mwemwenikarawa:  Ko 
rabwa te Tia Babaire ao e koaua ti nang 
tauraoi ni ibuobuoki n aio te Tia 
Babaire, e koaua are te kangaanga 
teuana bon kaukakin te new account n 
te tai aio.  Bwa kanga titebo ma e koaua 
are tao ibukin are e a nang tararuaaki 
riki ngkai aron ngkai kanga mwiin tuua 

ma taian raa i aon te karinmwane ma 
tera.  Ma karekean raoi te identification 
ma kinaakin raoi te aomata, ao tao aio 
teuana te kangaanga te Tia Babaire.  
Ma ti kukurei ni ibuobuoki, I taku bwa 
e na nang ibuobuoki ao ti manga kona 
n ongora iroun te Bangke.  Bwa e na 
nang ibuobuoki are bon te Tia Tei, bwa 
are ibukin ae kam onimakinaki ao kam 
kona tao ni bon kangai, n identify te 
koraki aei bwa bon ngaiia aika a 
kainnanoa te bwai aio ao a kona ni 
karekeaki buokaia te Tia Babaire.  Ti a 
reitaki ma te Tia Tei ae e karineaki ao ai 
moara riki te Bangke.  Bwa ti na 
karekea ana ibuobuoki nakoia Taan Tei 
aika a karineaki ngkana iai aia 
kangaanga n aio te Tia Babaire.  Ko 
rabwa. 
 
Tibiika:  Ngaia I a angan moa te Tia Tei 
mai Abemama. 
 
Mr Willie Tokataake:  Ko rabwa te 
Tibiika ao I kan butiia te Minitita 
ngkanne, e kona n taiaoka ngkana e 
reke ana tai n aron are e taekinna bwa e 
na marooro ma te Bangke.  Ao ni 
kakoaua bwa e nang aki manga oki ni 
mate te naan ATM aika i Betio ao i 
Bairiki n tain te bwakabwai?  Bwa are 
angin te aomata ngkai bwa are a 
kaunga te baere te card arei nakoia 
aomata, ao ngkana e a roko tain te 
bwakabwai ao e a manga mate te ATM i 
Betio ao i Bairiki.  E kona n taiaoka te 
Minitita ni ibuobuoki ma te Bangke i 
aon aio?  Ko rabwa te Tia Babaire. 
 
Tibiika:  Ngaia te Minitita. 
 
Hon. Nabuti Mwemwenikarawa:  E 
koaua te Tia Babaire ao e koaua akea 
au nano uoua bwa tao a bon kakauongo 
naba ngkai kaain te Bangke.  Ma e ngae 
n anne ao ti na kaongoa naba te Bangke 

te kangaanga aio, e koaua are tao te 
bwakabwai tao bon tain te buu mwane 
ae moan te korakora te Tia Babaire.  A 
na kaongoaki te kangaanga aio bwa a 
aonga n taraia te Tia Babaire ao ko 
rabwa. 
 
Tibiika:  Ngaia e nakoim te kabanea n 
titiraki te Tia Tei mai Nikunau. 
 
Mr Rimeta Beniamina:  Ko rabwa te Tia 
Babaire ao N na bubutia naba te 
Minitita ana ibuobuoki.  E kakawaki 
ngkai e reke taina te Tia Babaire, e kona 
te Minitita ni buoka te kangaanga 
teuana ae e rekereke ma buana ana 
mwane temanna te rorobuaka mai 
Nikunau.  Ngke e kaokaki ana pass 
book bwa e na updated, ao e a oki te 
pass book ao akea $300.00 man ana 
boki.  E kona ni ibuobuoki te Minitita n 
aio ma tao te Manatia ke antai.  Bwa 
ongou ngkai bwa e nang katea te 
Bangke n te Boowi te rorobuaka aio.  
Bwa a aki kona ni provide te withdrawal 
slip kaain te Bangke i aon ana mwane 
ae $300.00.  E kona ni ibuobuoki i 
mwain ae e roko tangin te rorobuaka aio 
n te court?  Ko rabwa te Tia Babaire. 
 
Tibiika:  Ngaia te Minitita. 
 
Hon. Nabuti Mwemwenikarawa:  E 
koaua te Tia Babaire I nang kukurei ni 
butimwaea te bubuti naba anne.  Ma e 
koaua ngke tao ti a kaman ongora, ma e 
aoria bwa te bwai ae e kakawaki te Tia 
Babaire kakaean te anga ae e na kona n 
reke iai buokan te aomata are iai ana 
kangaanga n te tai aio te Tia Babaire.  E 
aoria bwa e koaua are n tokin te tai ao e 
na bon kona ni kateaki te Bangke, ao ti 
kaunga naba anne te Tia Babaire.  Bwa 
e aonga n ae e ongeaba te Bangke riki te 
Tia Babaire, ma ngkana arona bwa iai 

angana ae e na kona ni baiti te Tia 
Babaire ao ti na kakaea ananga.  Ao tao 
I a butiia te Tia Tei ae e karineaki bwa ti 
a kaai n reitaki aio ni kakaea angana.  
Ko rabwa te Tia Babaire. 
 
Tibiika:  A bon koro mwaitin buokan te 
titiraki, ti a nakon te titiraki are i mwina 
i aon ara Ota Beba.  Te titiraki mai 
iroun te Tia Tei mai Tabiteuea Maiaki, te 
Tia Tei. 
 
MWANENAKIN PRE SCHOOLS I AON 

ABAMWAKORO 
 
Mr Tebuai Uaai:  Ko rabwa te Tia 
Babaire ao aio au titiraki are nambwana 
5.  E taku Boutokan te Koaua n ana 
boki ni kaembein, bwa a na mwanenaki 
taian pre schools i aon abamwakoro.  Te 
Tia Babaire e na kakoroaki nanon te 
berita aei n ningai?  Ko rabwa te Tia 
Babaire. 
 
Tibiika:  Ti a ongora kaekaana mai 
iroun te Beretitenti. 
 
H.E Anote Tong:  Ko rabwa te Tia 
Babaire ao aio ngkanne kaekaan ana 
titiraki te Tia Tei ae e karineaki mai 
Tabiteuea Maiaki.  Te Tibiika e teimatoa 
te Tautaeka n anga te buoka nakoia te 
naan pre schools n aron te kataneiai 
ibukia taan reirei n taian pre schools ao 
ni karekea te mwane ni buoka ibukin 
aia karikirake.  Ko rabwa te Tia Babaire. 
 
Tibiika:  Te Tia Tei riki. 
 
Mr Tebuai Uaai:  E rabwa te Tia Babaire 
te Beretitenti ae e karineaki, ao e 
kamaeu te ongo te kaeka ae e tangiraoi.  
Ae e kangai, bwa e teimatoa te Tautaeka 
ni karekea te kataneiai nakoia taan 
reirei n te pre school, aika a tia ni 
kekeweaki iroun te Beretitenti bwa 

aongkoa a na kaboaki ngkana e rineaki.  
Te Tia Babaire buokan te titiraki, e 
kakoaua te Beretitenti bwa e kairua ana 
kaeka ae e kangai bwa e teimatoa te 
Tautaeka ni karaoa te kataneiai nakoia 
taan reirei n te pre schools.  Ibukina 
bwa e toki te kataneiai nakoia taan 
reirei n te pre school n 2001.  Ao bon te 
akea i nanon ana teem man 2003 ni 
karokoa te tai aei?  Ko rabwa te Tia 
Babaire. 
 
Tibiika:  Ngaia te Beretitenti kaeka 
anne. 
 
H.E Anote Tong:  E koaua te Tia Babaire 
ao N na karautaeka nakon te Tia Tei ae 
e karineaki mai Tabiteuea Maiaki, bwa e 
bon teimatoa te kataneiai aio i nanon te 
ririki 2005 ao iai naba te kataneiai ae e 
karaoaki ibukia taan reirei ni kabane, 
kanga te national program.  Ao aio are e 
kabaneaki $10,000 tabun te Tia 
Babaire, ao i nanon naba bon te ririki 
anne te Tia Babaire ao manga bon iai 
naba te ibuobuoki nakoia te koraki ake 
a tararuaia ataei n aron akanne ao e 
kabaneaki naba te mwaiti ae $10,000 
tabun.  Ngaia are kanga aikai buokan 
aron te kataneiai are e a tia n teimatoa 
ni karaoaki nakoia taan reirei n te pre 
school te Tia Babaire.  Ko rabwa. 
 
Tibiika:  Te Tia Tei riki. 
 
Mr Tebuai Uaai:  Te Tia Babaire e rabwa 
te Beretitenti ao I tareboon n te 
ingabong aei ma te principal n te KTC.  
Ao e kamataata raoi nakoiu bwa e a tia 
n toki te kataneiai nakoia taan reirei n 
te pre school, e toki anne n 2001.  E 
kakoaua ngkai te Beretitenti aei ae e 
karineaki, bwa n ana kaeka aio ao e bon 
kairua?  E kakoaua anne ke e aki? 
 

Tibiika:  Te Beretitenti. 
 
H.E Anote Tong:  Te Tia Babaire tao e 
koaua ae e kairua otan te Tia Tei, bwa 
tao e kakaea te kataneiai are a 
kataneiakaki te koraki ake a tuai n tia 
reirei ni karokoa a bon taneiai.  Te 
kataneiai ae e kakaraoaki ngkai te Tia 
Babaire, kanga kataneiakiia te koraki 
ake a bon tia ni waaki n tia reirei te Tia 
Babaire.  Kanga te up grading training i 
aan te koaua are iai ngkai aika a bon 
teimatoa n reirei ke n anga reirei n te 
naan pre school te Tia Babaire.  Ma e 
koaua e toki moa n te KTC ma tiaki 
nanona bwa e toki te kataneiai nakoia 
taan reirei n te pre school te Tia Babaire. 
 
Tibiika:  Te Tia Tei riki. 
 
Mr Tebuai Uaai:  Te Tia Babaire e rabwa 
te Beretitenti bwa e a bon tia n toki 
ngkai te kataneiai, ao e na aki 
toromwana te botanaomata.  Te Tia 
Babaire e taku te Beretitenti n ana 
kaeka bwa iai te buoka ae e a tia n reke.  
Ao n te ingabong aei ao I tareboon ma te 
principal n te Saint Anne ao e taku bwa 
bon akea te buoka ae e a tia n reke.  Te 
Tia Babaire e kakoaua ngkai te 
Beretitenti bwa e oto rongorongo nakon 
ana Auti Kiribati n te tai aei te Tia 
Babaire? 
 
Tibiika:  Te Beretitenti. 
 
H.E Anote Tong:  E koaua te Tia Babaire 
ao I nanokawaki n te titiraki ae e 
tabekaki, bwa kanga te kan kabuakaka.  
Ngkana bon te kan kakaeaki te 
rongorongo ao aikai rongorongo te Tia 
Babaire, bwa e bon teimatoa te 
Tautaeka n anga te buoka.  I nanon te 
ririki ae 2005 te Tia Babaire ao mwaitin 
te buoka ae e nakoia te naan reirei aika 
a kakaokoro $70,000 tabun te Tia 

Babaire.  I nanon te ririki 2006 $10,000 
tabun ao te naan bwai n reirei ma te 
naan raa riki, equiptments ma te naan 
raa te Tia Babaire.  N te ririki aio ao iai 
te mwaiti ae e a tia n roko n $30,000 
tabun te Tia Babaire.  Te buoka e bon 
kaineti ma kainanon te reirei teuana ma 
teuana.  Iai naba te project ngkai ae e 
tabe ni katauraoaki ibukin te naan 
material, ibukin te naan ke kanga i 
mwin kawarakin te naan abamwakoro 
te Tia Babaire.  Ao e oti aio bwa te 
kainano, ao iai te project teuana ae e 
bubura are aongkoa a na bane ni 
kaoaki iai aia bwai n reirei te naan pre 
school bwa te national program te Tia 
Babaire.  Ngaia are I karautaeka n aron 
are e kataia n taekinna te Tia Tei mai 
Tabiteuea Maiaki, ma tao e koaua bwa 
tiaki kakaean te rongorongo ma tao bon 
kakaean te kabuakaka te Tia Babaire.  
Ko rabwa. 
 
Tibiika:  Ngaia te Tia Tei mai Tabiteuea 
Maiaki te titiraki. 
 
Mr Tebuai Uaai:  Te Tia Babaire I 
kabwara bure nakon te Beretitenti ae e 
karineaki, ngkana e aranna bwa N na 
kakaea te kabuakaka.  Ma I kakaea bwa 
e oto rongorongo n ana kaeka nakoiu te 
Tia Babaire, ao anne ae I kakaea.  E 
kakoaua raoi ngkai te Beretitenti aei 
bwa te rongorongo ae I anganaki ae bon 
akea te buoka ae e a tia n reke nakon te 
reirei ae te Saint Anne ao n nakon naba 
te naan pre school tabeua.  E kona te 
Beretitenti n atong aran pre schools 
akana e bwaro te $70,000 anne, e kona 
n atong aran te naan pre schools 
akanne are e nako te $70,000 anne 
nakoia?   Ko rabwa te Tia Babaire. 
Tibiika:  Te Beretitenti. 
 

H.E Anote Tong:  Te Tia Babaire e koaua 
kanga ti aki riai ni kaakauniia te koraki, 
bwa tao te reirei ae Saint Anne te reirei 
teuana ae e a tia n nang abwabwaki te 
buoka nakoina.  Ao I taku bwa e bon 
noraki n aron taubobongana ikai te Tia 
Babaire.  I taku bwa bon ti ngaia riki te 
reirei ae e nang taubobonga i aon 
Kiribati te Tia Babaire.  Ao anne I taku 
bwa a kakoaua ni kabane te koraki 
ngkana a rirakin te reirei aei.  I nanon 
te tai ae e a tibwa nako te Tia Babaire, 
ao e rotaki naba n te kangaanga te reirei 
ae Saint Anne.  Ao e karaoaki naba mai 
iroun te Tautaeka n te mwaiti ae irabwi 
te ngaa te Tia Babaire.  Ngaia are e 
koaua ae kanga te kananokawaki n 
aron aio, bwa tao bon aron te reirei 
teuana ma teuana, bwa te baere kanga 
e tangiria bwa ti ngaia.  Ma bon te bwai 
ae ti tangiria naba ni karaoia te Tia 
Babaire bwa kanga tibwatibwaakin aron 
te bwai ae e kataaki ni karaoaki te Tia 
Babaire.  Angin te tai ke tao ni bon taai 
nako, e tangiraki kanga te rongorongo 
man te reirei teuana ma teuana te Tia 
Babaire, bwa ao aio bukina bwa e 
kaokoro aron buburan te reirei teuana 
ma teuana ma kainanona te Tia 
Babaire.  Ao ti nang kaunga bwa a na 
roko aia rongorongo reirei, bwa ti na 
kataia naba ni kakaea aron buokaia n 
aron are I a tia n taekinna te Tia 
Babaire.  I nanon kawaran abamwakoro 
ao a bon taekin aikai, ao butimwaeana 
ngkanne man ana itera te Tautaeka bwa 
iai te national project ae e kataia ni 
karaoia, bwa tiaki te baere e na kaoaki 
te bwai teuana ibukin te reirei teuana, 
ao e manga bon ngaia naba ibukin te 
reirei teuana.  Ma aongkoa a ikotaki 
naba n teuana te kaobwai te Tia 
Babaire, ao e a tibwaaki naba nakon te 
aba teuana ma te aba teuana te Tia 
Babaire.  Kanga aio ae ti kataia ni 
karaoia, ao I nang nanokawaki n te 

rongorongo ae e kataaki n taekinaki 
bwa bon akea ana buoka te Tautaeka.  
Ko rabwa te Tia Babaire. 
 
Tibiika:  Ngaia te Tia Tei riki. 
 
Mr Tebuai Uaai:  Te kabanea te Tia 
Babaire, ao e kabwara au bure te 
Beretitenti ae e karineaki ao a bon ongo 
ngkai taan reirei n te preschool ao kaaro 
ake a reirei natiia n taian pre schools 
aikai.  Te Tia Babaire e kakoaua te 
Beretitenti ae te reirei ae ti taetae i aona 
ngkai n aron aei ngkai ae Saint Anne, e 
taubobonga bon man ana bekutata ao 
man ana kakamwakuri te principal ao 
tiaki te Tautaeka?  Ko rabwa te Tia 
Babaire. 
 
Tibiika:  Ngaia te Beretitenti. 
 
H.E Anote Tong:  Te Tia Babaire I taku 
bwa bwaai ni kabane a reke man aron 
te reitaki ma te aba teuana ma te aba 
teuana te Tia Babaire.  Ao aikai are a 
bon taraaki bwa ngkana te botaki 
teuana bwa e reke tibwangana man tao 
te aba teuana te Tia Babaire are e 
reitaki ma ngaia te Tautaeka, ao kai e 
rabwa anne.  Ma I taku bwa ti na taraia 
naba bwa te reirei are e nang 
abwabwaki buokana, ao tiaki te baere e 
nang manga kabwaroaki riki nakoina te 
Tia Babaire.  Kanga te iraorao i aon aio 
bwa ti na aki kataia n nang bwaina 
atiina.  Ao ti kakoaua bwa te reirei ae 
Saint Anne e a tia n nang abwabwaki 
buokana man Tautaeka mai tinaniku, 
ake e reitaki ma ngaia te Tautaeka aika 
a kakaokoro te Tia Babaire.  Ngaia are I 
taku bwa e na bon teretere, bwa iai are 
ti tangiria bwa ti na nang 
kamwengaraoira, ao iai naba are ti na 
tangira ae e bon tau ibukin are ti na riai 
ni waakinna te Tia Babaire.  I aki kairua 
ngkai I taekinna bwa Saint Anne ti 

kaitau n aron ana kekeiaki te principal, 
ao ti kaunga te Tia Babaire, ti nang 
kaunga naba bwa e na reitaki ma te 
Tautaeka n aron ae e a tia i nanon tao 
ana kangaanga.  Bwa uruakin ana 
reirei, ao aio are e birimwaaka te 
Tautaeka ni karaoia te Tia Babaire n te 
mwane ae e nang bubura te Tia 
Babaire.  Ma e koaua are e riai n iraorao 
te aba ao e riai ni ibuobuoki te aba 
ibukin te kaubwai ae iai tiana n te maeu 
aei.  Ko rabwa te Tia Babaire. 
 
Tibiika:  Te Tia Tei mai Butaritari te 
kanimaua n titiraki, e nakoim. 
 
Mr Tinian Reiher:  Ko rabwa te Tia 
Babaire ao ti kan ibuobuoki nakon te 
titiraki ae e tamaroa aio te Tia Babaire.  
E koaua ti karabwarabwa nakon te 
Tautaeka ngkana arona bwa e teimatoa 
te kantaninga are a na buokaki te naan 
reirei ake a uarereke ke te naan pre 
schools.  E koaua ni moan te ririki aio 
ao iai uoman ara tia reirei man ara 
abamwakoro ae Butaritari ae a 
reiakinaki n te Saint Anne.  Ao ti 
kakoaua ae e bon mwanenna te 
Kauntira, bwa e aki tauraoi te Tautaeka 
ni butimwaia n te tai aio.  Ma ngaia ti 
kan bubuti nakon te Tautaeka bwa ti 
kakoaua tamaroan reiakinaia taan reirei 
n te pre school.  Ma tera ngke arona bwa 
e kaunga riki nanona te Tautaeka 
nakon reiakinaia taan reirei te Tia 
Babaire.  Bwa e koaua e kakawaki ae a 
na riai n nang reiakinaki raoi te naan 
ataei ake a uarereke te Tia Babaire.  Ti 
kan bubuti nakon te Tautaeka bwa tera 
ngke arona bwa e kaunga riki te 
kantaninga are a na reiakinaki taan 
reirei te Tia Babaire. 
 
Tibiika:  Ngaia te Beretitenti. 
H.E Anote Tong:  Ko rabwa te Tia 
Babaire ao I kaitaua buokan te titiraki 

ao te iango ni ibuobuoki are e tabekia te 
Tia Tei ae e karineaki temanna mai 
Butaritari te Tia Babaire.  I taku bwa e 
nang tauraoi te Tautaeka, tao I a aki ata 
te bwai ae e riki.  Ma n tabetai tao te 
baere e nang ienikuriaki ao e aki tau 
aron katauraoan kanga te national 
program are e na bane ni karokoaki ke 
tao e na uatabeuaaki tabeman man te 
aba teuana moa.  Bwa are Saint Anne 
kanga te reirei teuana ae e noraki bwa e 
nang raoiroi ana waaki, ao I taku bwa 
aio ae a uaiakinna te naan pre school 
bon i aon aba ao bon i aon Tarawa naba 
te Tia Babaire.  E nang tauraoi te 
Tautaeka ni karekea ana ibuobuoki 
nakon aio te Tia Babaire ao e rabwa. 
 
Tibiika:  I a karautaeka bwa tao N nang 
anga te kabanea n titiraki nakon te Tia 
Tei mai Tarawa Teinaieta. 
 
Mr Kataotika Tekee:  Ko rabwa te Tia 
Babaire ao I karabwa te Tia Tei ae e 
karineaki mai Tabiteuea Maiaki n ana 
titiraki aio.  I karabwa naba te 
Beretitenti n aron ana kaekaeka are e a 
tia n tabekia ni kaeka te titiraki aio.  Iai 
naba au titiraki i aon aio te Tia Babaire, 
ma I aki ataia raoi bwa e na oti n te Ota 
Beba ngkai ai ti te kabanea ni bong 
nakon te ingabong ke tao e kanga.  Ma 
iai au titiraki te Tia Babaire ni kan ota 
nakon te Beretitenti ae e karineaki, 
ngkai e a kaeka moa te titiraki aio.  
Ngkana e kaineti ma aio te Tia Babaire 
ni kanoan te titiraki, ao tao ngkana e 
aki kaineti, I a bon kataua naba are e 
na baireaki te Tia Babaire.  Ma au 
kabwara bure ngkana arona bwa e aki 
kaineti.  I kakoaua are e taku te 
Beretitenti bwa e a tia ni waaki ao I 
taku bwa e a tia n roko naba i Tarawa 
Teinaieta, ao I taku bwa tao e a tia naba 
ni mwemwe aio bwa tao te naan 
kangaanga naba tabeua i nanon kaawa 

ni kaineti ma te naan pre schools.  I a 
kan butiia te Beretitenti i aan ana Kai ni 
Baire ni buokan te naan waaki ni 
karikirake aio te Tia Babaire.  Iai ana 
itera ni babaire n tara aron booia taan 
reirei n te naan pre schools ake a aki 
mena ngkai i aan ana babaire te 
Kauntira, bwa a na riai ni kaboaki te 
Tia Babaire?  Ke tera taraan aio te Tia 
Babaire iroun te Beretitenti?  Ko rabwa 
te Tia Babaire. 
 
Tibiika:  Te Beretitenti. 
 
H.E Anote Tong:  Te Tia Babaire e koaua 
tao te bwai ae e riai n teretere, bwa are 
kanga te reirei ae te pre school e tuai ni 
mena i nanon bain te Botaki n Reirei.  I 
aan te kantaninga are e tuai moa n 
tauraoi te Tautaeka n aron aio, ao tao 
ngaia are kanga angin te naan projects a 
rinanon au tabo bwa are kanoan te 
naan marooro i nanon kawaran 
abamwakoro te Tia Babaire.  Ao e koaua 
bon iai te tai teuana are e na bon 
katabwanina raoi iai ana babaire te 
Tautaeka, ao e na bon manga kaea 
nnena are te Botaki n Reirei te Tia 
Babaire.  Ma n te tai aio ao kai kanga e 
nang tauraoi n iangoaki aio te Tia 
Babaire, n reitaki ma are i Tarawa 
Teinaieta, I taku bwa bon iai naba aika 
a tabekaki i nanon kawarakin kaawa te 
Tia Babaire.  Ao I taku bwa tao bon i 
aon kawaina ma i mwain tian anne, ao e 
nang tauraoi te Tautaeka ni kakaai 
anga ni ibuobuoki n reitaki ma te naan 
donors ake a tauraoi ni butimwaea aio 
moa n te tai aio te Tia Babaire.  Ko 
rabwa. 
 
Tibiika:  Ti a nakon te titiraki are i 
mwina te titiraki mai iroun te Tia Tei 
mai Teraina. 

KAINNANOAKIN TE KIRAAKA I AON 
TERAINA 

 
Mr Tetaake Eria:  Ko rabwa te Tibiika ao 
I a bubuti te kaeka nakon au titiraki are 
nambwana 37 ma taekana ane e 
kangai.  Ni Boowin te Maneaba ni 22 n 
Nobemba 2006, ao I tabeka te bubuti 
ibukin kainanoakin te Kiraaka ibukin 
Teraina are e a tia n tiku n akea te 
Kiraaka i aona n te tai ae e nang maan, 
ao ma n tauaki te mwakuri aei moa 
iroun te tia mwane.  Te kaeka mai iroun 
te Minitita are e rine, e a tia n reke te 
Kiraaka ibukin Teraina, ma ai banen 
ana motirawa ao e a kaea naba ana 
tabo ae Teraina.  E kona n taekinna te 
Minitita ae e karineaki, bwa e tuai man 
bane ana motirawa te tia mwakuri aei?  
Ko rabwa. 
 
Tibiika:  Ti a ongora kaekaana mai 
iroun te Minitita n te Internal and Social 
Affairs. 
 
Hon. Amberoti Nikora:  Te Tia Babaire 
ko rabwa ao aio kaekaan ana titiraki te 
Tia Tei ae e karineaki mai Teraina.  Te 
Tia Babaire e a tia ni bane ana 
motirawa ao e a tia n teirake i Teraina 
ngkai.  Ko rabwa. 
 
Tibiika:  Te Tia Tei riki mai Teraina. 
 
Mr Tetaake Eria: Eng ko aitau riki te 
Tibiika ao I nang kaitaua te Minitita ae 
e karineaki n ana kaeka ae e nang 
raoiroi, ae e kaotia ikai bwa e a tia te 
Kiraaka n roko i Teraina.  Te Tia 
Babaire kanga I kubanako bwa I a bon 
tibwa oki naba mai Teraina ni 
Matangare ae okina aio, ao akea te 
Kiraaka ae e a tia n roko ikekei.  Ao n te 
tai raa ae e waerake iai te Kiraaka aio?  
Ko rabwa te Tibiika. 
 

Tibiika:  Ngaia te Minitita. 
 
Hon. Amberoti Nikora:  Te Tia Babaire 
ko rabwa ao au kantaninga bwa e na 
rau nanon te Tia Tei ma n toki ana 
kubanako.  Ma n aron kaongoau ao e 
kaaibibiti ma te Kiraaka, e waerake te 
Kiraaka ao ngaia e ira te kaibuke n oki 
te Tia Babaire.  Ko rabwa. 
 
Tibiika:  Te Tia Tei riki. 
 
Mr Tetaake Eria:  Te Tibiika ko rabwa 
ao I nang kaitaua te Minitita ae e 
karineaki n ana kaeka.  Ma kanga e 
koaua bwa te kaibuke raa, bwa are I 
roko ikai ao te kaibuke raa, ke taiaoka e 
bia kaotia.  Bwa ngkana e koaua bwa I 
aki ataia bwa iai riki te kaibuke i mwin 
Matangare ae e a tia ni waerake, ae ti 
nakomai.  Ao iai riki te kaibuke ae e 
waerake ngkanne?  E kona n taiaoka te 
Minitita ae e karineaki, te kaibuke raa 
ae e tokarake iai? 
 
Tibiika:  Ngaia te Minitita. 
 
Hon. Amberoti Nikora:  Te Tia Babaire I 
taku bwa tao te kaibuke are Nei 
Matangare anne te Tia Babaire are e 
toka iai, are e kaaibibiti ma ngaia.  Ma n 
aron kaongoau n te ingabong aei are I a 
tia ni kakoaua man te aobiti, ao anne te 
bwai ae e riki te Tia Babaire.  Nanona e 
koaua, e kona n eti are n ana tai ni 
mwananga te Tia Tei ao te Kiraaka naba 
ngkanne e mwananga naba n te tai 
anne.  Ngkanne e tiku ngaia ao te Tia 
Tei e mwananga, ma anne te 
rongorongo ae ane i Teraina ngkai te 
Kiraaka.  Ko rabwa te Tia Babaire. 
 
Tibiika:  Ngaia te Tia Tei riki. 
 
Mr Tetaake Eria:  Te Tibiika ko aitau 
riki ao N na bon kabwara au bure 



Kaabong 7 Tuun, 2007 

 276 

nakon te Minitita ae e karineaki.  Bwa 
ngkana e kangai, tao e koaua, e toka 
rake ni Matangare ao I nakomai, ma are 
I bon mena i mwain Matangare ikekei.  
E roko Matangare ao I toka ngkanne ni 
kaoka te kaibuke, ao kai akea te 
Kiraaka.  Ngaia ae kanga e na kabwara 
au bure te Minitita ae e karineaki, bwa 
tao bon te koaua.  Kanga I nang 
raraoma bwa bwanaaia kaain Teraina, 
aia bubuti a nang kainanoa te Kiraaka.  
Ma ngkana tao e koaua bwa e a bon tia 
n roko, kanga I nang nano kokoraki n 
aio, bwa te kaibuke raa bwa tiaki 
Matangare ae e toka iai.  E kakoaua ae 
tiaki Matangare ma ngkam, bwa te 
kaibuke raa taiaoka? 
 
Tibiika:  Ngaia te Minitita. 
 
Hon. Amberoti Nikora:  Te Tia Babaire I 
teimatoa n arei bwa tao te kaibuke ae 
Nei Matangare are e waerake n te tai 
anne te Tia Babaire n Eberi.  Ao anne ae 
e toka iai te Kiraaka te Tia Babaire. 
 
Tibiika:  Ngaia te Tia Tei riki. 
 
Mr Tetaake Eria:  Ngaia te Tibiika, I 
kaawa n nang taua te tai ni buobuokan 
au titiraki.  Ma tao e koaua I a kawenea 
aio ao I a kaeka, ma ngkana n arona 
bwa I oki ma akea te Kiraaka ao I a 
katuaea te Minitita ae e karineaki.  Ko 
rabwa. 
 
Tibiika:  Iai am kaeka n anne te 
Minitita? 
 
Hon. Amberoti Nikora:  Te Tia Babaire e 
raawa naba n ae e tara n aki koaua 
nanon te Tia Tei n te rongorongo are ti 
kanakoa nakoina.  Ma e na rau nanona 
bwa ana Kiraaka are e a tia n roko 
ikekei, ao tao kaibuke akana a 
mwananga ma Nei Matangare ae e toka 

iai mai ikai ni waerake, ao ngkana tera 
ae e riki i marenan taabo akekei ao 
ngkanne te kaibuke tao e nako n nikiria 
ke tera te Tia Babaire.  Ma e na rau 
nanona bwa akea te kangaanga, e na 
aki katuaeai, ke tao I a manga katuaea 
ngkana e roko ana Kiraaka ao ko rabwa 
te Tia Babaire. 
 
Tibiika:  Te Tia Tei mai Nikunau. 
 
Mr Rimeta Beniamina:  Ko rabwa te Tia 
Babaire ao I kan tabeka naba kainanon 
Nikunau, ao I aki ataia bwa e a tia naba 
n nako ke e tuai.  Ma e bubuti ngkoa te 
Kauntira bwa ibukina bwa e nang wene 
ni maan n akea te Kiraaka, ao te tia 
mwane e a tia ni Kiraaka n te tai ae e 
maan.  I kan karekea buokara ngkana 
arona bwa tao bon manga te titiraki 
teuana, I a taona naba nanou.  Ngkana 
arona bwa e tuai n nako te Kiraaka ae e 
boou, e kona n tauaki te tia mwane are 
e a kerikaaki bwa e nang Kiraaka.  Ao e 
a kakaeaki te tia mwane, ao ngkana 
arona bwa e kairua aio bwa bon iai 
angana, ao N na karautaeka.  E kona n 
noraki aio, au kantaninga bwa tao e a 
tia n roko te Kiraaka ngkana e aki nang 
oimwi au titiraki.  Ko rabwa. 
 
Tibiika:  Ngaia te Minitita. 
 
Hon. Amberoti Nikora:  Te Tia Babaire e 
rabwa te Tia Tei temanna mai Nikunau 
ni buokan te titiraki, ao e koaua ti 
karautaeka n aron mwaararan rokon 
aia Kiraaka i Nikunau.  Ma e koaua e a 
bon tia ngkoa n reke te Kiraaka are e na 
riai n tia n roko i Nikunau i nanon te tai 
ae e nako tao uoua te namwakaina n 
nako.  Ma te kabuanibwai bwa iai te 
aoraki iroun ara Kiraaka aio, ao te 
ribooti man te On-aoraki are ti karekea 
bwa e aki fit ni mwakuri i aon aba te Tia 
Babaire.  Ngaia are e a manga tauaki ao 

ti a manga kataia n iangoa ngkanne 
kanga onean mwina are e na nako n 
onea mwina te Tia Babaire.  Ma bon 
kangaangan naba ara aobiti te Tia 
Babaire bwa bon iai te tare teutana ni 
mwaitiia ara Kiraaka, ngaia are i aon 
kawaina n iangoaki ngkai kanga aron 
temanna are e na nako ni ibuobuoki 
ikekei.  Ke ngkana arona bwa e na 
angaraoi are e tabekia te Tia Tei bwa e 
na tauaki te acting clerk te Tia Babaire, 
ao tao akanne aika a na noraki.  Ma 
anne ngkanne teuana te Tia Babaire are 
ti taku bwa e na waekoa ni katokaki te 
kangaanga n akean raoi te Kiraaka.  Ko 
rabwa te Tia Babaire. 
 
Tibiika:  Ngaia ngkana arona bwa akea 
riki ae e kan buoka te titiraki i aon aio, 
ao ti a nakon te titiraki are i mwina i 
aon te Ota Beba.  Te titiraki ai iroun te 
Tia Tei mai Nonouti, te Tia Tei. 
 

 KATOKAN TE MWAKURI I AON 
TEBUANGE / MATABOU KOTIWEI 

 
Mr Ieremia Tabai:  Te Tia Babaire ko 
rabwa ao aio au titiraki, e kona te 
Minitita are tabena ni kabwarabwara 
bwa bukin tera e katokaki te mwakuri i 
aon Tebuange/Matabou kotiwei n Eberi 
n te ririki aei?  Ko rabwa. 
 
Tibiika:  Ti a ongora kaekaana mai 
iroun te Minitita ibukin Aba i Nanoa. 
 
Hon. Amberoti Nikora:  Te Tia Babaire 
ko rabwa ao aio ngkanne kaekaan ana 
titiraki te Tia Tei ae e karineaki mai 
Nonouti temanna.  Te Tia Babaire te 
mwakuri i aon karaoan te kotiwei n 
Tebuange/Matabou e bon ti katokaki 
teutana te tai i mwin te ribooti are e 
roko iroun te Kabineti i nanon Eberi n 
te ririki aei.  Ko rabwa te Tia Babaire. 
 

Tibiika:  Te Tia Tei riki. 
 
Mr Ieremia Tabai:  Te Tia Babaire e a tia 
ni moanaki ngkai te mwakuri ke e tuai? 
 
Tibiika:  Te Minitita. 
 
Hon. Amberoti Nikora:  Te Tia Babaire n 
aron ae e a tibwa tia ni manga 
rinanoaki ao e a tia n roko i nanon bain 
te Kabineti.  Ao e a tia n anga ana ota te 
Kabineti bwa e nang manga waaki te 
mwakuri.  Ao ara kantaninga bwa te 
botaki ni mwakuri are tabena e na 
manga reita ana mwakuri are e a tia ni 
waakinna.  Ko rabwa te Tia Babaire. 
 
Tibiika:  Te Tia Tei. 
 
Mr Ieremia Tabai:  Te Tia Babaire e a tia 
ni kaongoaki te Kauntira bwa e nang 
waaki te mwakuri, ke e tabe ngkai te 
Tautaeka ni iangoa kaongoakin te 
abamwakoro taiaoka.  I bubuti bwa e na 
kaongoaki te Kauntira taiaoka.  E a tia 
ni kaongoaki te Kauntira bwa e nang 
manga waaki te mwakuri ke e tuai? 
 
Tibiika:  Te Minitita. 
 
Hon. Amberoti Nikora:  Te Tia Babaire e 
tuai kaongoaki te Kauntira n te wiiki 
aei.  Ara kantaninga bwa i mwin 
reitakira ma ana aobiti te Kauntira are e 
roko, ao te understanding are e mena 
iroura ngkanne bwa ngkana e kariaia te 
Kabineti ao e na manga waaki.  Ngkana 
e tuai karaoaki aio te Tia Babaire ao e 
na riai n tia n nako ngkanne.  Ti na riai 
ni waakina ngkanne kaongoan te 
Kauntira n te tai aei, ko rabwa. 
 
Tibiika:  Ngaia I a anganiko te Tia Tei 
mai Tabiteuea Maiaki. 

Mr Tebuai Uaai:  Ko rabwa te Tia 
Babaire ao e rabwa te Minitita n ana 
kaeka ao te Tia Tei temanna mai 
Nonouti.  Ma ti te kan mataata te Tia 
Babaire, aio te kotiwei are e tangiraki 
karaoan te EIA i aona te Tia Babaire? 
 
Tibiika:  Te Minitita. 
 
Hon. Amberoti Nikora:  Teuana mai 
buakona te Tia Babaire te EIA, ngaia 
anne. 
 
Tibiika:  Ngaia te Tia Tei riki. 
 
Mr Tebuai Uaai:  Ao taiaoka te Tia 
Babaire bwa te kan kaota, ngkai ngaia 
teuana te EIA.  Ao tera ana iango te 
Tautaeka ngkanne ibukin te EIA.  E na 
bon karaoaki ke e a tia raoi te EIA ni 
karaoaki i aon te tabo aei, bwa a na 
akea te kabuanibwai iai?  Ko rabwa. 
 
Tibiika:  Te Minitita. 
 
Hon. Amberoti Nikora: Te Tia Babaire i 
mwin rinanoan itera aika a mwaiti ao 
baike e kainanoaki iai reitan te kotiwei 
aio te Tia Babaire, ao anne ngkanne are 
e a tia ni waaki iai te Tautaeka te Tia 
Babaire ni kariaia manga waakinana.  
Ko rabwa te Tia Babaire. 
 
Tibiika:  Ngaia te Tia Tei riki. 
 
Mr Tebuai Uaai:  Kabanean au titiraki te 
Tia Babaire.  Ma ngkana e eti otau ao e 
a tia ni karaoaki te EIA ao e nang 
mwakuri ngkai karaoakin te kotiwei aei 
mai i aan ana kaetieti ma ana ribooti te 
EIA te Tia Babaire.  Ngkana arona bwa 
iai te kabuanibwai, e tauraoi te 
Tautaeka aio ni kaboa mwin te 
kabuanibwai ngkana e taku te EIA bwa 
a na iai te kabuanibwai ao ngaia e bon 

waaki naba, ngkai e tuai ni karaoaki 
raoi?  Ko rabwa te Tia Babaire. 
 
Tibiika:  Ngaia te Beretitenti, kabwara 
au bure te Kauoman. 
 
Hon. Teima Onorio:  Ko rabwa te Tia 
Babaire ao tao N na ibuobuoki ni kaeka 
n te titiraki aio, ngkai e kaineti riki ma 
au tabo ni mwakuri.  E koaua are i aan 
te Tua ao iai te naan provisions ibukin 
taraan te EIA, ao iai ana babaire te 
Kabineti are e a tia n anga.  Ao ngai i 
aan katabeau i aan te Tua n te 
Enwaromenta, ao ti a tia ngkanne n 
aron te babaire are e baireia te Kabineti, 
ao ti a tia n anga te exemption i aon te 
EIA.  I aon te project aio ao projects riki 
tabeua, kanoan te Tua te Tia Babaire.  
Ko rabwa. 
 
Tibiika:  Ngaia I a anganiko te kabanea 
n titiraki te Tia Tei mai Tabiteuea 
Maiaki. 
 
Mr Tebuai Uaai:  Ko rabwa te Tia 
Babaire n aron ana kaeka te Minitita 
are e a tia ngkai n anga ana kariaia te 
Kabineti bwa e nang waaki, e ngae 
ngkana tao iai naba kanga tineana man 
te EIA.  Ngaia ti au titiraki te Tia 
Babaire, e tauraoi ngkanne te Tautaeka 
ngkana arona bwa iai te kabuanibwai n 
te tabo aei.  E tauraoi ni kaboa mwin te 
kabuanibwai, bwa I bon ongora iroun 
teuare te bwakuaku bwa e a tia ni 
koreaki te reta bwa e na tauaki riki.  Ao 
e tauraoi ngkanne te Tautaeka ngkana 
arona bwa iai te kabuanibwai, e tauraoi 
ni kaboa mwina?  Ko rabwa te Tia 
Babaire. 
 
Tibiika:  Ngaia te Beretitenti. 
 
H.E Anote Tong:  Te Tia Babaire I taku 
bwa e riai n teretere bwa bon aio naba 

kanoan te Tua.  Iai mwaakan te 
Kabineti ni manga karaoa aio, ma 
kaekaakina bwa e tauraoi te Tautaeka, 
tao ti a bon noria i nanon taina te Tia 
Babaire.  Ko rabwa. 
 
Tibiika:  Ti a nakon te titiraki are i 
mwina i aon te Ota Beba.  Te titiraki 
mai iroun te Tia Tei mai Tarawa 
Teinaieta, te Tia Tei. 
 
KATAMAROAAN RAAWA NI BOOTI MA 

WAA I KAINABA AO NABEINA 
 
Mr Kataotika Tekee:  Ko rabwa te Tia 
Babaire ao nambwa 168 au titiraki i aon 
te Ota Beba.  I tabeka te titiraki nakon 
te Minitita ae e karineaki te Tia Babaire, 
ni Boowin te Auti n Tei n Tuun 2006.  
Ni kaeti ma kakorakoraan katamaroaan 
raawa ngkai ni booti ma waa, ni kaawa 
aika Kainaba ao Nabeina.  Ao ma n nori 
kaawa ake tabeua n ake titebo aia 
kangaanga ma ngaia, n aron tao kaawa 
tabeua te Tia Babaire I kona n atong, 
Nuatabu ao Tabonibara ao a mwaiti riki 
i Tarawa Teinaieta.  Tera mwin ao tokin 
te mwakuri te Tia Babaire ae e a tia moa 
ni waakinaki ngkai?  Ko rabwa te Tia 
Babaire. 
 
Tibiika:  Ti a ongora kaekaana mai 
iroun te Minitita ibukin Mwamwananga, 
kabwara au bure te Minitita ibukin Aba 
i Nanoa. 
 
Hon. Amberoti Nikora:  E koaua ti 
kabwara buren te bitaki ae e riki te Tia 
Babaire, ma ti taku bwa i mwin bwaai 
aika a tia n riki ao e a kakan bwa N na 
kaeka ngkanne te titiraki aei te Tia 
Babaire.  Ao au kantaninga bwa e na 
rau nanon te Tia Tei ae e karineaki, ma 
ti iai ngkanne te bitaki teutana ae ti na 
ti karinna nakon te kaeka n te taetae n 
imatang ao ni Kiribati.  Ao te kaeka 

anne e aki biti taeka ake e a tia n oti, 
ma e na reitia n tokin te taeka are, 
Tarawa Teinaieta ke North Tarawa n 
taetae ni  imatang.  Ao e na kangai 
ngkanne “however this work has now 
been included as a priority project for 
Eutan Tarawa Council and is now 
considered”, ao anne ngkanne n taetae 
n imatang.  Ao rairana ngkanne n 
taetae ni Kiribati e kangai, “ma e a tia n 
rin bwa ana moan karikirake te 
Kauntira n Tarawa Teinaieta, ao e a 
tabe n rinanoaki te bubuti aio”.  
 
Ngkanne e nang kangai ngkanne ara 
kaeka i aon te titiraki anne te Tia 
Babaire.  Te karikirake i aon 
katamaroaan raawa n roro i aon Kiribati 
e ti kaineti nakon raawa ni booti ao 
raawa ni waa ake i tanraken te aba.  Ao 
ibukin anne ao akea te mwakuri ae e a 
tia ni karaoaki n raawa ni booti ao waa i 
nanon te nama i aan kaawa aika 
Kainaba, Nabeina ao tabeua riki i 
Tarawa Teinaieta.  Ma ngkai e a rin bwa 
ana moan karikirake te Kauntira n 
Tarawa Teinaieta, ao e a tabe n 
rinanoaki te bubuti aio.  Ko rabwa te 
Tia Babaire. 
 
Tibiika:  Ngaia te Tia Tei. 
 
Mr Kataotika Tekee:  E koaua te Tia 
Babaire I karabwa te Minitita ae e 
karineaki man te MISA.  Ao I kakoaua 
naba ngkai n te tai aio te Tia Babaire 
bwa e a tia n rin, tao bon ti te titiraki ae 
e uarereke.  Ngkai e a tia n rin ao I a 
kan butiia te Minitita ae e karineaki, 
bwa bon te kainano ae e kaakaiaki te 
kainano aio.  Tao a na tei maanra 
waakinan aio n taraakina ngkai e a rin 
ngkai bwa ana moan karikirake te 
Kauntira n taraia ni kaineti ma kaawa 
aika uoua aikai te Tia Babaire, Kainaba 
ao Nabeina ao tabeua riki kaawa i 

Tarawa Teinaieta.  Ko rabwa te Tia 
Babaire. 
 
Tibiika:  Te Minitita. 
 
Hon. Amberoti Nikora:  Te Tia Babaire 
ao ngkanne ngkai e a rin ibukin te ririki 
ae 2007, ao are a bane ngkanne ni wene 
i nano te ikoikota ni katauraoi ibukin 
karikirake ibukin 2007 are ti kaekaeka 
ngkoa iai n te wiiki ae e nako ao moan 
te wiiki aio bwa a na tia ngkai ni moan 
te namwakaina aio.  Nanona ngkanne 
bwa ti a katautaua naba te tai are a 
bane n tia iai te Tia Babaire, e roko 
mwanena n aron are ti taneiai ni 
kakaraoia, ao aongkoa e a waaki naba.  
Ae nanona ngkanne ti kona ni 
katautaua te tai bwa tao tera ngke e 
bon waaki n te ririki aei te Tia Babaire.  
Ko rabwa. 
 
Tibiika:  Ngaia te Tia Tei riki mai Tarawa 
Teinaieta. 
 
Mr Kataotika Tekee:  Ko rabwa te Tia 
Babaire ao tao bon te kakaitau nakon te 
Minitita ae e karineaki.  Ma N na 
katuruturua riki ngkai tao e nang bon 
waakinaki n te tai aio i mwain tokin te 
ririki.  E bia taraia naba te Tia Babaire 
ma ni ienikuri i nanon kanoan te waaki 
aio, n tarai kaawa riki tabeua ake tao a 
tuai man rin mai mwaia te Tia Babaire 
ao iai naba kainanoan aio.  Bwa a 
aonga ni uaia n airi ao n tia n te tai are 
e kantaningaia te Minitita are e 
karineaki, ngkana e a waakina te waaki 
aio ma te mwane are e na reke ibukin 
Tarawa Teinaieta ni kaeti ma aio te Tia 
Babaire.  I a butiia te Minitita n aio bwa 
e a katiteuanai naba ma taraakin naba 
tabeua ake a nanonaki naba ni 
kauouan iteran te titiraki ae I tabekia n 
te tai aio. 
 

Tibiika:  Ngaia te Minitita. 
 
Hon. Amberoti Nikora:  Te Tia Babaire I 
taku bwa te kantaninga i aan ana 
tabeka Tarawa Teinaieta are e tabekia te 
Tia Tei bon buokaia kaain Tarawa 
Teinaieta ni kabane.  Ao e koaua tao e 
na bon kangaanga ae ti na karaoi ni 
kabane, ma ngkai e a wene moa ngkai 
ae kanga te beeba ni karikirake ibukin 
Kainaba ao Nabeina ao I taku bwa anne 
te moan mwaneka are ti a kona iai n 
oreanako teuana i mwin teuana ke tao 
uoua i mwin uoua.  Bwa e aonga n ae e 
tabwanin kanga aron te kainano are e 
waaki iai te tabeka aio.  Ngaia are tao e 
koaua, ngkai e a mwemwe moa bwa 
Kainaba ao Nabeina n te tai aio, ao I 
taku bwa anne moa ae e na waaki iai.  
Ao tao ti a ririmwina ngkanne n aron 
are reitan te bubuti i aon mwakoro ke 
kaawa ake tabeua te Tia Babaire.  Ko 
rabwa. 
 
Tibiika:  Ngaia te Tia Tei mai Tarawa 
Teinainano. 
 
Dr. Harry Tong:  Ko rabwa te Tia 
Babaire ao buokan te titiraki mai ikai.  
Tera ana taratara te Tautaeka aei, e bon 
tau tamaroan te rawa are i marenan 
Buota ao Tanaea ibukin te kamaeu 
ngkana e kuba ni bwaka te wanikiba? 
 
Tibiika:  Ngaia te Minitita. 
 
Hon. Amberoti Nikora:  Te Tia Babaire e 
a riaon au rabakau te aeka n titiraki 
aei, kanga I a babanga kaekaana bwa ti 
a aki ata aron biribirin te rawa ma te 
aira ma kiban te wanikiba ao bwakana 
ia te Tia Babaire.  I a karautaeka bwa I 
a aki kona ni kaeka anne. 
Tibiika:  Ngaia karekea riki am titiraki 
te Tia Tei, bwa e karautaeka te aba n 
rekena.  E nakoim ngkanne te Tia Tei. 

Dr. Harry Tong:  Te Tia Babaire buokan 
te titiraki, n tain te ora ao ti kakoaua 
bwa e bon aki kona n roro te booti ke te 
waa n te rawa aio.  Iai ana taratara te 
Tautaeka ni katamaroa riki te rawa aio 
te Tia Babaire? 
 
Tibiika:  Ngaia te Minitita. 
 
Hon. Amberoti Nikora:  Te Tia Babaire 
are e aoria bwa are tao bon tabeka aika 
a na tabetabekaki n te Auti aio te Tia 
Babaire, bon iai kawaia ao iai angaia.  
Ao ti kaekaeka naba n aron rokon bwaai 
n aron taia ake ti kona n anganaki iai, 
ao ti taku bwa ngkana e bon nang 
nanonna raoi te Tia Tei bwa aio te 
tabeka teuana ae e iangoia ibukin 
Tarawa Teinaieta ma Tarawa Teinainano 
ao akea burena.  Bwa are tao e kona ni 
bon uotia bwa te itera teuana ae e na 
rinanoaki te Tia Babaire.  Ko rabwa. 
 
Tibiika:  Ngaia ngkana arona bwa akea 
riki buokan te titiraki i aon te titiraki 
aei, ao ti a nakon te titiraki are i mwina 
ngkanne.  Te titiraki mai iroun te Tia Tei 
mai Nonouti temanna, te Tia Tei. 
 
Mr Ieremia Tabai:  Te Tia Babaire ko 
rabwa ao aio au titiraki, e katautauaki 
nakon $12,000 ae e tuai ni bwaka 
nakoia aomata i aon Nonouti ake a 
karaoa te mwakuri ni katamaroa nakon 
auti.  Tao n ningai ae e na bwaka iai 
boon aia mwakuri?  Ko bati n rabwa. 
 
Tibiika:  Ti a ongora kaekaana mai 
iroun te Minitita ibukin Aba i Nanoa. 
 
Hon. Amberoti Nikora:  Point of order te 
Tia Babaire bwa kanga titebo ma ti kiba 
teutana ngkai, bwa titebo ma te Tia Tei 
are mai Nonouti are temanna ae ana 

titiraki aio.  Bwa ana titiraki te Tia Tei 
ae temanna aio are i mwina riki. 
 
Tibiika: Ko tangira te ibuobuoki, te 
titiraki i aon au beeba nambwa 166.  
Ngaia kabwara au bure n anne, te Tia 
Tei mai Nonouti are temanna te titiraki 
nambwa 166.  Te Tia Tei. 
 

KABWAKAAN AIA BIRI MWANE 
SANITARIAN WORKERS AKE A TUAI 

MANI BWAKA 
 
Mr Waysang Mosi Kum Kee:  Te Tibiika 
ko rabwa ao e koaua I a bubuti kaekaan 
au titiraki aio.  E kangai taekana, n taai 
aika a nako ao I tabeka te titiraki ibukin 
ana biri mwane te sanitarian workers 
aika a tuai man kabwakaaki.  E kona te 
Minitita are tabena ni kaongoa te Auti 
aei bwa a tia ni kabwakaaki taian 
tinetine aikai nakon te KPF te Tia 
Babaire?  E rabwa. 
 
Tibiika:  Ti a ongora kaekaana mai 
iroun te Minitita n te Internal & Social 
Affairs. 
 
Hon. Amberoti Nikora:  Te Tia Babaire 
ko rabwa ao aio ngkanne te kaeka 
nakon ana titiraki te Tia Tei ae e 
karineaki.  Te Tia Babaire bon taben te 
Kauntira teuana ma teuana bwa e na 
kabwaka te tinetine n aia Kaintabwi ana 
taan mwakuri n aron te sanitarian.  Ko 
rabwa te Tia Babaire. 
 
Tibiika:  Te Tia Tei riki mai Nonouti. 
 
Mr Waysang Mosi Kum Kee:  Te Tia 
Babaire I nang karabwa te Minitita n 
ana kaeka, ao I kan buoka te titiraki.  
Bwa kanga I bon aki kantaninga te 
Minitita aio bwa e na kaeka, ibukina 
bwa kanga e rekereke ma te mwane ao 
te KPF te Tia Babaire.  Ma kanga I 

kantaninga riki Minititan te Mwane bwa 
e na kaeka aio te Tia Babaire, ma tao iai 
ataakin rongorongona teutana irouna te 
Tia Babaire.  Ma e koaua ni buokan te 
titiraki te Tia Babaire, e kona te Minitita 
n te Mwane ni ibuobuoki n aio te Tia 
Babaire? 
 
Tibiika:  Ngaia e nakoim te Minitita n te 
Mwane. 
 
Hon. Nabuti Mwemwenikarawa:  E 
koaua te Tia Babaire I karabwa te Tia 
Tei temanna ae e karineaki mai 
Nonouti.  E koaua ti nang tauraoi ni 
ibuobuoki te Tia Babaire, ao ti na 
karekei rongorongon bwaai aikai e 
aonga n ae e reke naba buokan te tia 
mwakuri are e kainanoaki te Tia 
Babaire.  Ko rabwa. 
 
Tibiika:  Te Tia Tei riki mai Nonouti. 
 
Mr Waysang Mosi Kum Kee:  Ao anne te 
Tia Babaire ae kanga ti bon 
kantaningaia riki, ao I nang karabwa 
Minititan te Mwane ao I karabwa naba 
Minititan te MISA te Tia Babaire.  Ma I 
kan buoka te Minitita n te Mwane 
teuana n ae kanga ko kareia te Tibiika.  
Bwa I a tia n ongo rongorongon te 
tinetine aio, bwa kanga I ongo bwa e 
taningaaki kanga kakaean mwanena.  
Ao tao a tia ni boo n nano bwa ngaia 
bon te bure mai irouia, tiaki ana bure te 
Kauntira.  Ma e koaua kanga anne 
rongorongona ao ngkai kanga aongkoa e 
nang ti kakaeaki mwanena ao a paid up 
naba taian tinetine aikai.  Ma I a butiia 
te Minitita ngkana e kona, ke tao I a 
manga bon karekea au tai n ongoongora 
irouna.  E rabwa. 
 
Tibiika:  Ngaia te Minitita. 
Hon. Nabuti Mwemwenikarawa:  E 
rabwa te Tia Babaire ao ti nang tauraoi 

ni butimwaea te Tia Tei ae karineaki tao 
ni karekea rongorongon bwaai aikai te 
Tia Babaire.  Ti kakoaua te Tia Babaire 
bwa are bon te Tua, ao tao e koaua bwa 
iai te kairua tao i nanon karaoakin aio 
tao irouia naake a tabeakina boon te tia 
mwakuri aio te Tia Babaire.  Ao bon 
taben naba te Tautaeka bwa e na katia 
aio n te tai ae e waekoa te Tia Babaire 
ao ko rabwa.  Ti nang kukurei n reitaki 
ma te Tia Tei ae e karineaki, ko rabwa. 
 
Tibiika:  Te Tia Tei riki. 
 
Mr Waysang Mosi Kum Kee:  Ko rabwa 
te Tibiika ai akea, ai te kakaitau ao e 
rabwa. 
 
Tibiika:  Ngaia ti a nakon ara titiraki are 
i mwina i aon te Ota Beba, te titiraki 
mai iroun te Tia Tei mai Tarawa 
Teinainano. 
 
Mr Rimeta Beniamina:  Taiaoka te 
Tibiika bwa are ti na supplement i 
mwain are ko kanakoa. 
 
Tibiika:  Ko katea baim, kabwara au 
bure ao tao ngkana e kariaiakaki aio ao 
I a angan riki te titiraki nakon te Tia Tei 
mai Nikunau. 
 
Mr Rimeta Beniamina:  Ko rabwa te 
Tibiika ao I kan reita are e a tia n 
tabekia te Tia Tei temanna mai Nonouti.  
I uringnga bwa n ana titiraki ngkoa are 
e nako ao e bon kaineti ma aio, ao e 
karokoaki te Tia Koroboki n te Works 
bwa ti na kawaria, ao I taku bwa ngai 
ma ngaia ao temanna riki.  I kan butiia 
naba ana ibuobuoki te Minitita ae e 
karineaki, te Minitita n te Mwane.  E 
kona n taraiia naba kaain Nikunau aika 
uoman ke teniman, temanna te water 
technician ae e tuai naba n eti ana KPF, 
ao temanna te tia mwakuri ngkoa n te 

Lands Grievances Tribunal ao tao 
temanna riki.  Ma ngkana arona bwa e 
na tauraoi ni ibuobuoki ao I kona naba 
ni kawaria te Tia Babaire, ti aonga naba 
ni kona n reitaki i aon aei?  Ko rabwa. 
 
Hon. Nabuti Mwemwenikarawa:  Ko 
rabwa te Tia Babaire ao I karabwa te Tia 
Tei temanna ae e karineaki mai 
Nikunau.  E koaua ti nang tauraoi ni 
butimwaia Taan Tei aika a karineaki te 
Tia Babaire.  Ao ti na bubuti bwa are e 
koaua, are bon akea ara anga, ti na aki 
atai te naan details te Tia Babaire.  
Ngaia are ara bubuti bwa ti na kaungaia 
Taan Tei aika a karineaki, ngkana bon 
iai taian kangaanga ao moantaai roko 
bwa e aonga n ae e moantaai n reke 
buokaia ami taan mwakuri.  Ko rabwa 
te Tia Babaire. 
 
Tibiika:  Te Tia Tei mai Marakei am 
titiraki. 
 
Mr Rutiano Benetito:  Ko rabwa te Tia 
Babaire ao tao ngkoa N na bon aki 
teirake.  Ma I a butiia naba te Minitita 
ae e karineaki ngkana arona bwa ngai 
naba temanna kaain te bwabwaro anne, 
ke tao ngaira ake ti na riai n reitaki ma 
te Tia Koroboki n te Works.  Ma ti a bon 
tia ni waaki naba ngkekei, ma I taku 
bwa bon iai naba te kangaanga ngkai 
iroun te water technician i Marakei.  Ma 
tao e a kariaia naba, ke e kona ni 
butimwaeai naba i rarikiia naakai te Tia 
Babaire te Minitita? 
 
Tibiika:  Te Minitita. 
 
Hon. Nabuti Mwemwenikarawa:  E 
rabwa te Tia Babaire ao e koaua are n 
aron are I a bon tia naba ni kaeka 
titiraki ake mai mwaina.  Ti nang 
tauraoi ni butimwaia Taan Tei aika a 
karineaki ao ko rabwa. 

 
Tibiika:  Ngaia ti a nakon ara titiraki are 
i mwina ngkanne i aon te Ota Beba, te 
titiraki mai iroun te Tia Tei mai Tarawa 
Teinainano. 
 

TAUAN MWIN KAIBUKE NI 
IREKEREKE MA TE TUA ARE E A TIA 

NI KABWAATAKI 
 
Mr Banuera Berina:  Ko rabwa te Tia 
Babaire ao I bubuti kaekaan au titiraki 
ane e oti i aon te Ota Beba.  E kona te 
Minitita are tabena ni kaongoa te 
Maneaba aio, bwa iai ke akea kaibuke 
aika a tia n tauaki mwiia n irekereke ma 
te Tua are e a tia ni kabwaataki iroun te 
Maneaba aio?  Ko rabwa te Tia Babaire. 
 
Tibiika: Ti a ongora kaekaana mai iroun 
te Minitita n te Communication. 
 
Hon. Natan Teewe:  Aio kaekaan te 
titiraki te Tia Babaire. Te Tibiika I 
kukurei ni kaongoa te Auti aio bwa n 4 
ni Meei 2007, ao mwaitin kaibuke ake a 
tia ngkai ni karinaki ao ma n tauaki 
mwiia i aan ana Open ship registry 
Kiribati e a roko ngkai n te mwaiti ae 
26.  Ko rabwa te Tia Babaire. 
 
Tibiika:  Te Tia Tei riki. 
 
Mr Banuera Berina:  Ko rabwa te Tia 
Babaire ao ti kukurei n ongo bwa e 
manena te Tua are ti a tia ni kabwaatia 
n ara Maneaba aio.  Ao I kona ni butiia 
te Minitita bwa e kona n taekinna, iai te 
mwane ae e a tia n reke mai i aan 
kabonganaakin te waaki aio.  Ao I a 
kauoua naba au titiraki te Tia Babaire, 
ao ngkana iai ao tao iraua mwaitina?  
Ko rabwa te Tia Babaire. 
 
Tibiika:  Te Minitita. 

Hon. Natan Teewe:  Te Tia Babaire iai te 
mwane ae e a tia n reke iroun te 
Tautaeka ni Kiribati n te moan kuata.  
Nanona tiaki ni kabane kaibuke aika 
26, ma are i aan te boraraoi ao ni katoa 
kuata ao e bwaka mwane te aba nakon 
te Tautaeka ni Kiribati.  Ao te mwaiti ni 
mwane ae e a tia n reke ngkai i nanon 
bain te Tautaeka ni Kiribati, 
$52,372.96. 
 
Tibiika:  Te Tia Tei riki. 
 
Mr Banuera Berina:  Ko rabwa te Tia 
Babaire ao I karabwa te Minitita n ana 
kaeka.  Kanga I kan ongora riki te Tia 
Babaire, iai te kantaninga bwa iai 
kaibuke akana a manga bubuti riki kan 
kabaean araia i aan te waaki aio te Tia 
Babaire?   
 
Tibiika:  Te Minitita. 
 
Hon. Natan Teewe: Te Tia Babaire 
ngkoananoa ao I a manga kaongoaki 
bwa uowa riki aika a tia n registered.  
Ao iai tewaana ae i aon kawaina naba n 
register, ao ae te kateniwaa aio te 
kaibuke ae e a bubura, e bubura ana 
tonnage, are nanona e na bubura riki te 
raitinti mai irouna ke te fee mai irouna.  
Ko rabwa te Tia Babaire. 
 
Tibiika:  Te Tia Tei riki. 
 
Mr Banuera Berina:  Ko rabwa te Tia 
Babaire ao kai kanga e a toki ikanne, e 
a toki nanou ao ara kantaninga bwa e 
na tabe n rikirake te karikirake aio.  Ao 
ti a nora riki uaana nakon taai aika a 
na roko, ko rabwa te Tia Babaire ao 
akea au titiraki. 
 
Tibiika:  Ngaia akea te titiraki i aon aei, 
te Tia Tei mai Tarawa Teinainano. 
 

Dr. Harry Tong:  Buokan te titiraki te 
Tia Babaire, n te waaki aio e kona te 
Minitita are tabena, bwa tera ngkai te 
boraraoi ma kaibuke ngkai ake a tia ni 
kabaei araia, ke a kabongana te system 
aio te Tia Babaire.  Tera te aeka n 
liability are e na nakon Kiribati te Tia 
Babaire? 
 
Tibiika:  Te Minitita. 
 
Hon. Natan Teewe:  Te Tia Babaire akea. 
 
Tibiika:  Ngaia te Tia Tei mai Marakei. 
 
Mr Rutiano Benetito:  Buokan te titiraki 
te Tia Babaire, I bon kan karabwa riki te 
Minitita n aron are e a tia ni 
kabwarabwara ibukin kabwaatan te Tua 
aio ma kaibuke akana a tia ni kabaei 
araia ke ni katioa buraekin Kiribati.  
Tao bon ti te kan ota riki nakon te 
Minitita ae e karineaki, tao kanga 
kaibuken ia riki aba akana e a bwaka 
riki nanoia ngkai ni katioa buraekin 
Kiribati?   Ko rabwa te Tia Babaire. 
 
Tibiika:  Te Minitita. 
 
Hon. Natan Teewe:  Te Tia Babaire n te 
rongorongo ae i matau, ao a aki kaotaki 
bwa mai ia kaibuke aikai.  A ti kaotaki 
bwa aekaki ni kaibuke raa aika a mena 
irou, n aron tao te bulk carrier, fishing 
vessel, Hold Tanker ke tera riki, ma a 
aki kaotaki aia mena n te brief report ae 
i matau.  Ma ngkana e bon tangira te 
aba are a mena mai iai te Tia Tei ao ti 
kona ni karekea anne nakoina.  Ko 
rabwa. 
 
Tibiika:  Ngaia te Tia Tei mai Tarawa 
Teinainano. 

Mr Teburoro Tito:  Ko rabwa te Tia 
Babaire ao kanga ti kukurei n ongo bwa 
ngaia e manena teutana, ngaia 26 
tabun te kaibuke ao ai tibwa $50,000.  
E bubura riki are te kiriin bwaatibooti 
bwa e kona n roko n $7 te mirion n 
teuana te ririki te Tia Babaire.  Ngkana 
arona bwa kaibuke aikai a urua Tuan 
tao marawa ke tuan te aba teuana, 
antai ae e na nako ni buokiia.  Mwaitira 
ae ti na kabanea ngaira ngkai a riki 
kaibuke aikai bwa kaibuke i aan ara 
buraeki? Tera ngkanne aron ana 
katabetabe te Tautaeka ngkana arona 
bwa iai teuana mai buakon kaibuke 
aikai ae tao a urua naba te Tua ke a 
okaanako te bwai teuana ke a urua te 
uaabu ke tao teraana ao a tauaki.  Tera 
ngkanne arora n nako ni kamaeua te 
kaibuke anne ke n tei ibukia kaibuke 
akekei te Tia Babaire. 
 
Tibiika:  Ngaia te Minitita. 
 
Hon. Natan Teewe:  Te Tia Babaire are e 
a tibwa roko te Tia Tei e aki ongora ana 
titiraki raona are mai mwaina, akea ana 
liability te Tautaeka.  Ngkana te kaibuke 
e okinakoa te uaabu n te tabo teuana, 
bon te ship owner ae e bon liable i aan 
te boraraoi.  Iai te naan international ke 
IMO conventions aika ti tia ni mena 
nako iai, ao a bane ni covered bwaai 
aika a rekereke n aekan itera ane e 
kona ni kantaningai te Tia Tei ae e 
karineaki.  Te mwane ai tibwa $50,000 
tabun, teuana te kuata ae ti taekinna.  
Ara katautau n ara kataumwane 
$50,000 n te ririki ngkai ti moan start, e 
a koro naba n teuana te kuata.  Ko na 
nora am kiriin bwaatibooti anne bwa N 
na ngareakiniko iai.  Ko rabwa. 
Mr Teburoro Tito: Tiaki te oi ni 
karikirake. 
 

Tibiika:  Ngaia ti a nakon ara titiraki are 
i mwina ngkai a bon koro mwaitin ara 
titiraki aika onoua i aona.  Ti a nakon te 
titiraki are i mwina ngkanne, te titiraki 
mai iroun te Tia Tei mai Butaritari.  Te 
Tia Tei. 
 
KAITARAAN TE KANGANGA MAN TE 
ANG AO TE NAO I UKIANGANG AO 

BIKAATI 
 
Mr Tinian Reiher:  Ko rabwa te Tia 
Babaire ao N na ti bubuti am kariaia 
nakon te Beretitenti are e kaeka au 
titiraki te Tia Babaire.  Ti kaetakin au 
titiraki anne te Tia Babaire n ane te 
moan tiententi, are tera ana ibuobuoki 
te Tautaeka ngkana arona bwa iai ae e 
anga, bwa tiaki ae e na anga.  Bwa I 
taetae nakon te tai ae e a tia n nako te 
Tia Babaire, ma ngkana ko kariaia ao N 
na kanakoa te taeka ae ‘na’, n te aro ae 
e consistent naba ma te taetae n 
imatang te Tia Babaire.   
 
Tibiika: Ngaia iai totokoan te bitaki 
anne, akea, e nako. 
 
Mr Tinian Reiher:  Ko rabwa te Tibiika 
ao e kangai ngkanne au titiraki ae 54 n 
taekana ae e kangai, tera ana ibuobuoki 
te Tautaeka ngkana arona bwa iai ae e 
anga nakoia kaain Ukiangang ao 
Bikaati ake a kaitara ma te kangaanga 
n aron ana urubwai te ang ma te nao n 
te ririki ae e nako? 
 
Tibiika: Ti a ongora kaekaana mai iroun 
te Tautaeka, te Beretitenti. 
 
Beretitenti:  E koaua te Tia Babaire tao I 
a kanakoa moa kaekaana ao ti a 
ibuobuoki n te supplementary te Tia 
Babaire. E tauraoi te Tautaeka ni 
ibuobuoki nakon uruaki n ana bwai te 
botanaomata n te tai are e tauraoi mwin 

tuoan taabo aikai te Tia Babaire.  Ko 
rabwa. 
 
Tibiika:  Ngaia te Tia Tei. 
 
Mr Tinian Reiher:  Ko rabwa te Tibiika 
ao e koaua, aio tao ana kaeka te 
Beretitenti n tein te titiraki ngkoa are e 
tuai kaetaki te Tia Babaire.  Ao e koaua, 
e rabwa te Beretitenti ma bon aio naba 
te kaeka are kanga e kaeka iai ngkoa 
ngke I tabeka aio n te Auti n Tei are e 
nako te Tia Babaire.  I ti kan bubuti 
nakon te Beretitenti bwa n te tai ae e 
nako, ao ana kaeka n te tai ae e nako n 
te supplementary ao e kaotia are e 
tauraoi ana taan mwakuri n reitaki ma 
te Kauntira n nako ni kawara te 
abamwakoro ae Butaritari. A tia n 
reitaki ma te Kauntira ao a tia ni 
mwananga ni kawara te abamwakoro te 
Tia Babaire i mwin te marooro n te Auti 
ae e nako? 
 
Tibiika:  Ngaia te Beretitenti. 
 
H.E Anote Tong:  Te Tia Babaire e koaua 
bwa n aron kaongoakiu ao bon i aon 
kawaina naba tuoan aio.  N aron are I a 
tia ni kabwarabwara te Tia Babaire ao 
bon iai te kangaanga n aron mwaitiia 
ara intinia n aron taian tangitang naba i 
aon aba te Tia Babaire.  Ma kaongoakiu 
bwa e tuai naba ni karaoaki te survey i 
aon Bikaati ao Ukiangang bwa e na 
kona ni katauboaki te mwakuri are e na 
riai ni karaoaki te Tia Babaire. 
 
Tibiika:  Te Tia Tei riki. 
 
Mr Tinian Reiher: E rabwa te Tia 
Babaire ao tao e koaua, kanga bon 
uaitera aio bwa bon iai ae te karikirake 
are i aon Bikaati ma Ukiangang te Tia 
Babaire.  Ao aio kanga e kananonaaki 
riki are kanga te ibuobuoki ae e karina 

n te tai are a uruaki taian kai n 
amwarake iai.  Ao e koaua ngkai kanga 
ti mataata bwa ngaia tao e aki karaoaki 
anne bwa tao e kaokoro ongon te 
Tautaeka ngke I tabekia.  Ma I ti kan 
bubuti nakon te Beretitenti, bwa e 
koaua tao ti a aki kona n nang oki 
rikaaki ngkai.  Bwa te kantaninga n te 
titiraki are I tabekia n te tai are e nako, 
bwa kanga te ibuobuoki ae ti kainanoia 
n te tai ae e waekoa.  Bwa are a bane ni 
mate aia bwabwai ma aia kai n 
amwarake kaain te kaawa aio.  Ma I kan 
okira ngkanne itera are kanga te 
karikirake, ao e taekinna te Beretitenti 
bwa e na manga karaoaki riki te 
ukeuke.  Te Tia Babaire iai te ukeuke ae 
e karaoaki n Ritemba n 2003, ae bon 
ribootina aio.  Ao iai taian kataubo are e 
a tia naba ni karaoaki iai.  Ma I kan 
titiraki nakon te Beretitenti bwa tera 
riki te manga ukeuke ae e na manga 
karaoaki i aon te karikirake are kanga 
totokoakin te kangaanga aio bwa e na 
aki manga riki. 
 
Tibiika:  Te Beretitenti. 
 
H.E Anote Tong: E koaua te Tia Babaire 
ao N na kabwara bure ngkanne nakon 
te Tia Tei bwa titebo ma e kaokoro 
ngkanne ara kaeka.  Bwa te kaeka are e 
kanakoaki kanga ibukin te uruaki, 
kanga nanona te disaster ke i aan te 
disaster.  Ma ngkana bon te project 
ngkanne ao bon te bwai teuana are tao 
ngaia e taekinaki iroun te Tia Tei n te 
tai aio te Tia Babaire.  Ma n aron otau n 
te titiraki te Tia Babaire ao au 
kantaninga bwa aongkoa aio te bwai are 
e uruaki i nanon te iabuti ma tera i 
nanon taai aika a tia n nako, ao iai te 
mwakuri ae e kainanoaki bwa e na 
karaoaki n ti karaoa mwin te urubwai 
aio te Tia Babaire.  Are nanona ngkanne 
titebo ma e a kairua kaekaakina bwa 

tao ngkana te project are e riai ni 
karaoaki, ao titebo ma e na nakon te 
Botaki ni Mwakuri riki teuana te Tia 
Babaire. I karautaeka n aio ao ko 
rabwa. 
 
Tibiika:  Ngaia te Tia Tei. 
 
Mr Tinian Reiher: E rabwa te Beretitenti 
n te kaeka te Tia Babaire, ao e koaua 
tao iai te aki ota raoi.  Ma ngkana ko 
nora raoi tein te titiraki are I tabekia n 
te tai are e nako, urubwai nakon taian 
kai n amwarake.  Ao kanga I a aki ataia 
bwa e aera e aki karaoaki te waekoa n 
nako, n nako n noraki bwa taian raa kai 
n amwarake ao tera raoi uruakin aroia 
kaain kaawa aika uoua aikai te Tia 
Babaire.  Ma n aron ae I taekinna kanga 
e a boongata te tai ngkai, kanga ti a aki 
kona n oki rikaaki ngkai ni manga 
noria.  Bwa are tao a manga moanna ni 
maeu ngkai taian kai n amwarake ake a 
tia n uruaki.  Ma I ti kan bubuti riki 
nakon te Tautaeka, e aoria bwa are tao i 
nanon mangaongaon uotakin taian 
bubuti ao a reke aikai.  Ma tera ngke 
arona bwa e kataia riki ni karaoa ana 
Kai ni Baire te Tautaeka, are e a bon 
kibara naba te kangaanga n te tai are e 
riki.  Bwa tiaki n are kanga e kangai, 
bwa ti na taningaia ara intinia bwa a na 
manga nako.  Bwa te naan intinia a aki 
ata te kai n amwarake ae a na nako ni 
karaoia, ma ngaia ae ti kan bubuti bwa 
tera ngke arona bwa e kona ni karaoaki 
ngkai te Kai ni Baire ae e tamaroa 
ibukin kangaanga aika a kona n reke n 
aekakin aio te Tia Babaire.  Ti kona ni 
bubutia te Beretitenti? 
 
Tibiika:  Te Beretitenti. 
 
H.E Anote Tong: E koaua e rabwa 
buokan te titiraki iroun te Tia Tei ao I 
taku bwa e mataata ngkai are e kataaki 

n rinanoaki.  Bwa tao te kainano ibukin 
reken te maeu i nanon te tai arei te Tia 
Babaire, tao ni kaokoro ma are kanga 
uruakin mataniwiin te aba are tao e 
nang katiki nako te naan mwenga ma 
ana bwai te botanaomata te Tia Babaire.  
E koaua nanona ngkanne e na kairua 
ara kaeka aio n aron are I a tia n 
taekinna te Tia Babaire.  Ma iai norakin 
are e taekinna te Tia Tei bwa kanga 
kaean te botanaomata are tao e a 
namakina te kabuanibwai, bwa e a aki 
kona n reke maeuna i mwin tao rokon 
te ang ma te iabuti are tao akea aron 
maeuia te Tia Babaire.  Ao tao bon te 
bwai aio teuana ae e tuai nang taraaki 
te Tia Babaire, bwa tiaki te baere tao n 
aron taabo tabeua are a mate te koraki 
bwa e aki reke maeuia n aron are e a 
bon bane aon te aba n iekaki ao n 
taonaki nako n tiringaki te naan kai n 
amwarake te Tia Babaire.  Ma e rabwa 
are e tabekaki ao ti a manga karaua n 
rinanon aio.  Ni bon etina te Tia Babaire 
ao kanga e aki nang tabwanin ana 
korakora te Tautaeka ni kona ni 
butimwaea tao te tsunami n aron are e 
riki i Toromon te Tia Babaire.  E bon 
tuai n tau ana katautau te Tautaeka i 
aon aio, kioina ngkai bon kabuanibwai 
aika a nang bubura te Tia Babaire ao 
tao e bon riaon naba ana kona te 
Tautaeka i nanon te tai aio.  Ko rabwa 
te Tia Babaire. 
 
Tibiika: Ngaia te Tia Tei riki mai 
Butaritari. 
 
Mr Tinian Reiher: E rabwa te Tia 
Babaire ao e koaua, n aron ae I 
taekinna tao e a nako i nanon te tai 
arei.  Ao te bwai ae e kakawaki ngkanne 
bwa kanga manga taraakin ngkanne 
bwa e na aki manga riki aio.  Ao n 
norakina ngkai, kanga e na manga bon 
kona  riki ngkana e a manga roko naba 

te aekaki ni iabuti ao te ang nakon te 
ingabong, ao ngkai e a tuai karaoaki te 
karikirake are e na riai ni karaoaki are e 
a tia ni karaoaki te ukeuke i aona n 
2003.  I kan bubuti ngkanne bwa ai tera 
ngkai te mwaarara iai, e aera ngkai e a 
bon tuai man waakinaki.  E kona n ti 
kaongoira te Beretitenti bwa tera ae e 
riki ngkai e tuai man karaoaki te 
karikirake aio.  Ao n aron ongou ngkoa 
e a tia n tauraoi mwanena, ma tera 
ngkai ae e a manga mwaarara iai te Tia 
Babaire? 
 
Tibiika:  Te Beretitenti. 
 
H.E Anote Tong:  Te Tia Babaire tao e 
koaua ae a bon boou bwaai aikai n aron 
ae e taekinna te Tia Tei.  Ao e 
kakoauaaki iroun te Tautaeka bwa te 
mwane e tauraoi i aon aio, ao bon iai 
naba te kantaninga are e kangai, bwa 
ngkai kabuanibwai aika a bon riai ni 
kibaraki ao a bon riai naba ni kibaraki.  
Te bwai ae ti a kunea ngkai n aron are I 
a bon tia ni marooro i aona i nanon taai 
aika a tia n nako te Tia Babaire.  Bwa 
aron ana kona te Tautaeka n itera riki 
tabeua irouia ana taan mwakuri, bwa 
tao aio te kangaanga ae ti kataia ni 
karekea naba aron iangoana te Tia 
Babaire.  Bwa man ana itera ngkanne te 
Tautaeka ao e kangai, ao tao kanga 
mwaitira te mwane ae ti riai ni kanakoa 
ibukin aio.  Tao ti a manga kabaeaki n 
te itera are kanga tararuaan ana bwai te 
botanaomata te Tia Babaire bwa e na 
aki nang bakataeaki.  Ma tao e koaua ae 
tao e na riai ni kakaeaki te system are e 
kona n nako teutana.  Ti a tia ni karaoa 
aio ngkai te Tia Babaire, kanga iai taabo 
tabeua are a tia ni kangai, ao anganiira 
moa teutana bwa ti a karaoia ao e a tia 
ni waakinaki aio.  Ma tao e koaua e tuai 
karaoaki aio tao i aon taabo aika a 

uruaki aika a taekinaki n te tai aio te 
Tia Babaire.  E rabwa. 
 
Tibiika:  Ngaia tao I a kawairioa moa 
nakon te Tia Tei mai Tarawa.  E raoiroi 
iroum te Tia Tei? 
 
Mr Teburoro Tito: Mai Tarawa 
Teinainano te Tia Babaire, ko rabwa.  
Ao e rabwa te Tia Tei mai Butaritari 
ngkai e anganai au tai bwa N na kona ni 
karina naba aia kainano au 
botanaomata te Tia Babaire i nanon ana 
titiraki ae e tamaroa aio, ao I kona ni 
boutoka aia kainano kaain abana ae e 
tabekia n aei te Tia Babaire.  Au bubuti 
nakon te Beretitenti ao te Tautaeka, 
ngkai e taekinaki te uruaki n te iabuti 
ao te ang n te ririki ae e nako.  Ao e 
kona te Beretitenti ma ana Botaki ni 
Mwakuri are kanga e tabe ma te itera 
riki aei te Tia Babaire, te Works.  N tara 
riki aia kainano ngkai kaain Tarawa 
Teinainano are kanga a tuai n tia, a tia 
n riingaki ao e rabwa.  Ma teuana ae e 
bon korakora te uruaki ni karokoa 
ngkai bwa e aki tia raoi ao e a 
abwabwaki riki te uruaki nakon 
mweenga ane a katikaki nako naba 
ngkai.  Are i Tebike i nano te Tia 
Babaire bon i Eita ikekei.  Ae kanga i 
tanrion te Mormon, e kona te Beretitenti 
n taraia bwa ana Minitita are e tabe ma 
aio, e nang nako ni katiaaki.  Bwa a 
kaawa mweenga ane a tabe naba ni 
katikaki nako te Tia Babaire.  Ko rabwa. 
 
Tibiika:  Ngaia te Beretitenti. 
 
H.E Anote Tong:  E koaua te Tia Babaire 
ao ti kakoaua aio ao e a tia ni waaki 
karaoan aio, ma iai te naan untaba i 
marenaia taan abaaba teutana te Tia 
Babaire.  Ngaia are kanga e manga kuri 
n akea ke e manga katukaki moa bwa a 
na katia aroia i marenaia ao e manga 

kona ni waakinaki aio te Tia Babaire.  
Ma ti bon bae n taratara aio ni karokoa 
te tai are e manga boraoi iai nanoia.  Ao 
iai te waaki ke te mwakuri ae e a tia ni 
karaoaki te Tia Babaire ao ai ti 
katiaakina.  Bwa tao e kona n taekinaki 
bwa e a moanna n roota ana bwai te 
botanaomata are te kawai te Tia Babaire 
i nanon taina ngkana e aki moantaai ni 
bonotaki.  Ao anne e tara aio te 
Tautaeka te Tia Babaire ao ko rabwa. 
 
Tibiika:  Te Tia Tei mai Butaritari ko a 
kabanea te titiraki. 
 
Mr Tinian Reiher:  Ko rabwa te Tia 
Babaire ao e koaua e nang rabwa naba 
buokan te titiraki mai iroun te Tia Tei 
ae e karineaki mai Tarawa Teinainano.  
Ai bon kabanean au titiraki te Tia 
Babaire ao tao bon kabaneana ae ko a 
tia n taua naba ikanne.  I kona ni 
bubuti nakon te Tautaeka, te Beretitenti 
ao te Kauoman ni Beretitenti bwa e 
koaua te bwai aio tiaki te kangaanga ae 
tao i nanon ami tai ae ti aua te ririki, 
bon te kangaanga ae ma ngkoa.  Ma ti 
ongo ngkai bwa ngaia bon iai mwaakan 
te Kauoman, ngkana arona bwa e nang 
tautau te bwai ae te EIA ao tao ti kona 
ni bubuti nakon te Kauoman, bwa e na 
kanakoa naba mwaakana are e nang 
kanakoaki te mena n aekakin are e 
karaoia nakoia kaain Nonouti.  Bwa aio 
te kainano ae ti nang kainanoia naba 
ngaira kaain Bikaati ao kaain 
Ukiangang.  Ti kona ni bubuti te Tia 
Babaire bwa e a nora anne te 
Kauoman? 
 
Tibiika:  Ngaia te Kauoman. 
 
Hon. Teima Onorio:  Ko rabwa te Tia 
Babaire ao I kaitaua te Tia Tei ae e 
karineaki mai Butaritari n aron kanga 
ana titiraki ni kaineti ma ana 

kangaanga Butaritari are e rootaki iai.  
Ao tao kainanoan are taraan mwaakan 
te Minitita n te Enwaromenta bwa e na 
kona, tao n ana kariaia naba te Kabineti 
bwa a na kona n taonaki are iteran 
rootakin te otabwanin.  I kaitau nakon 
are e tabekia te Tia Tei ao tao e kona n 
taraaki aio, ma I taku bwa iai kawaina 
ae e riai ni mataata iai te Tia Tei ae e 
karineaki.  Bwa n aekakin akana a 
waakinaki ni kaineti ma tuan te 
Enwaromenta, ao aongkoa bon te 
Kauntira are e na tabeka ana bubuti.  
Tao rinanon te MISA ibukin ana 
kainano anne, ao iai te form are e na 
kanoaia te MISA ibukin te Kauntira are 
e na kawaerakea nakon aobitin te 
Enwaromenta.  Ao a na rinanoia 
ngkanne kaain te aobiti ae ECD, ibukin 
taraan rootan te otabwanin n te 
karikirake are e na waakinaki.  Iai i 
matau kanga beeba ke applications ake 
a tia n roko i nanon bain ara aobiti man 
te Kauntira nako, iai mai Onotoa, 
Tabuaeran, Arorae, Tamana, Nikunau, 
Tabiteuea, Aranuka, Kuria, Marakei ma 
Makin, Teraina, North Tarawa, Abaiang, 
kanga akanne ae a tia n roko ao ti a tia 
ni kariaia.  Ma ti tauraoi ni ibuobuoki n 
rinanoa aron te karikirake, ma n aron te 
kaineti ae e tabekia ngkai te Tia Tei, 
akea ae e a tia n roko i nanon bain au 
Botaki ni Mwakuri are ti na kona n 
rinanoia.  Ma ti tauraoi ni ibuobuoki ma 
te Tia Tei ao tao bon te MISA riki are e 
na rinanoa ke e na uotarake ana bubuti 
te Kauntira ibukin te itera aio.  Ao ti 
waekoa n tauraoi ni ibuobuoki ma te 
abamwakoro are e kainanoa aio.  Ko 
rabwa te Tia Babaire. 
 
Tibiika:  Ai bon ti teuana te miniti 
nakon te itera, ao e aki reke ara tai ni 
manga rinanon te titiraki are i mwina.  
Ngaia are ti na waaki nakon kanoan ara 
Ota Beba are i mwina.   

Kiraaka:  Taian kaoti. 
 
Tibiika:  Te kaoti ae e mena i matara 
nambwa 20 mai iroun te Minitita n te 
Internal and Social Affairs. 
 

BUTIMWAEAN ANA IANGO NI 
IBUOBUOKI TE KOMITION N 

RINERINE 
 
Hon. Amberoti Nikora:  Te Tia Babaire 
ko bati n rabwa ao I kukurei n te 
ingabong aei n tabeka te kaoti are e 
kaineti ma kanoan te kaetieti i nanon te 
Auti n Tei aio.  Are e kangai taekana, 
bwa te Auti aei e na butimwaea ana 
iango ni ibuobuoki te Komitin n 
Rinerine i aon mwaitiia Taan Tei nakon 
te Maneaba ni Maungatabu n aron are e 
oti ni Beeba No. 03/07.  Ao ti iai 
teutana ngkanne te mena ae I kan 
karinna te Tia Babaire ibukin kaetan 
taian rekooti, bwa iai te mistake teutana 
n ana ribooti te Komitin are e nako arei.  
Bwa te figure ae 51 i aon te iteraniba 3 
n te ribooti, kabwara au bure, te 
iteraniba 4 n te ribooti are e kabutaki 
are e taiboranaki te Tia Babaire.  Ao te 
ware are 51 anne e na riai ni 
kamaunaaki ao n oneaki mwina n te 
ware ae 46.  Ake nikirana e aki bitaki 
bwa a bon tiku n eti, ma ti anne ae e na 
bitaki bwa e aonga n eti raoi te rekooti 
te Tia Babaire. 
 
Te Tia Babaire i mwain ae e na 
waakinako te marooro ke te kaoti nano i 
aon te motion aio, ao tao e bon riai bwa 
ti na tabeki marooro tabeua man 
bwanaan te Komitin.  Are tao e 
kangaanga aron rokona ikai i aan 
angabuakan Tuua ma te Tua te Tia 
Babaire ibukin uotakirakean aia ribooti 
te Tia Babaire, ao riki ni katereterea 
kanga aia iango ni ibuobuoki n aron are 

a tia n nora riaina ibukin karakaan 
mwaitiia Taan Tei n te tai aio.  Ma i 
mwain ae I waakina anne te Tia Babaire 
ao I kukurei naba n taekinna bwa te 
Komitin n Rinerine n te tai aio, e 
kaainaki irouia aomata ae a tia n 
rineaki i aan mwiokoaia ma kinakiia n 
aia mwakuri n aia abamwakoro ake a 
mena mai iai, a rineaki mai iai ao riki ni 
kinakiia naba i aan tibwangaia are a tia 
ni karaoi ibukin abamwakoro ake a tei 
mai iai te Tia Babaire, n aron ae a tia ni 
kaweneaki n te tai aei.  Ao e kaainaki te 
Komitin n te tai aio te Tia Babaire irouia 
naakai, bwa te Kamitina n Rinerine ke 
te chief electoral commissioner, Iotua 
Tebukei are bon te Tia Moti mai Tarawa 
Teinaieta.  Kaaina ngkanne bwa te 
Komitina Raurenti Tokabwaara man te 
abamwakoro ae Abaiang, te Komitina ae 
Bwaraniko Tibiriano man te 
abamwakoro ae Kuria, te Kamitina 
Kaikai Tiimau man te abamwakoro ae 
Tabiteuea Maiaki ao ni kaainaki iroun 
temanna kaain ana aobiti te Tia Kaeti 
Tua, iroun te Rooia ae Poline Beiatau te 
Tia Babaire.   
 
Te iango ni ibuobuoki aei te Tia Babaire 
e a bon tia ni barongaaki raoi, ao e 
kataaki ni kaotinakoaki te babaire are e 
na tobwaia aomata ni kabane aika 
kaain Kiribati n aroia nako, bwa a na 
akea ae e na katinanikuaki.  E ngae n 
anne ao te iango ni ibuobuoki aei, e na 
bon kona n iai angabuakana ke tao aki 
rokoraoina n itera tabeua.  N te aro are 
aia kainano tabemwaang ke aba tabeua, 
a na aki tobwaaki n te tai aei, ma te 
Komitin n Rinerine e na teimatoa n reita 
ana mwakuri n tarai itera aika a bati, 
ao n nori bwa itera ake a tuai n nikoraoi 
ao a na kataaki ngkanne ni uotaki 
ngkanne nakon te tai ae e na roko 
ibukin manga rinanoana tao nakon te 
aua n ririki ae i mwaira.   

Te kauoua bon aron te Komitin n 
Rinerine te Tia Babaire, bwa e kanga ni 
kaotinakoa ana recommendation ke tao 
e kanga ni kaotinakoa bwa aba raa aika 
a riai n raka aia Tia Tei.  E bon 
mwakuri te Komitin ma mwin te ware 
aomata are e a tia ni karaoaki ibukin te 
ririki 2005, ao ni kabonganaan te boki 
aio ao a kakoaua are bon iai tabeua 
itera ake a aki kaea nanon are a 
kantaningaia.  Ma a nori n irekereke ma 
aron tauan mwiia aomata i aon te 
abamwakoro teuana ma teuana, are 
ngaia e karika te raka nakon 
abamwakoro tabeua ni kaeti ma bwaai 
aika a riki n te tai are e karaoaki iai te 
ware aomata.  E ngae n anne ao te 
Komitin e teimatoa ni karinea te ware 
aei, ao ni kabongana n aron are e 
kabongana n te tai aio ibukin karaoan 
ana babaire. 
 
Tiaki ti anne te Tia Babaire ma e bon 
karoko naba n abamwakoro tabeua te 
Komitin, n te aro are a na kona n reke 
ibukin kakaean ana iango te 
botanaomata i aon Kiribati, n aron 
Makin, Aranuka, Tabiteuea Maiaki ao ai 
Kiritimati.  Rinean aba aikai te Tia 
Babaire e aanaki n te iango are a na tei 
ibukin abamwakoron Kiribati aika 
Meang, Nuka, Maiaki ao ai te Aono n 
Raina.  Ni mwanangaia te Tia Babaire 
kaain te Komitin nakon abamwakoro 
aikai, ao a bon iraki iroun te aobitia 
temanna man au tabo ni mwakuri are e 
taua te miniti i aon taian marooro ake a 
karaoaki ma te botanaomata.  Te Tia 
Babaire te Komitin n Rinerine e bon ira 
naba te Kai ni Baire ae e 
kakabonganaaki i aon mwaitin te 
botanaomata nakon kakaean te Tia Tei 
ae e riai ibukin te tabo n rinerine 
teuana ma teuana n aio.  Te 
botanaomata ae e mena n te ware ae 

201 nakon 1,500 ao e na riai n temanna 
ana Tia Tei.  Te botanaomata ae e mena 
n te ware ae 1,501 nakon 5,000 e na 
riai ni uoman ana Tia Tei te Tia Babaire.  
Ao te botanaomata ae e mena n te ware 
ae 5,001 ao i aona e na riai n teniman 
ana Tia Tei te Tia Babaire.  E 
kakoauaaki bwa mai mwin ana ukeuke 
ao ana kakae te Komitin ao e aki ti 
mwiokoi waare ma rongorongo aika a tia 
ni katauraoaki, ma e bon waaki naba ni 
karaoa te marooro ma te botanaomata n 
ongora nanoia.  Ao ni kaineti ma i mwin 
taian marooro akanne, ao n irakin Kai 
ni Baire ake a wene, ao e a tia te 
Komitin n Rinerine ni katebenakoi 
abamwakoro aikai, ake e nori bwa a riai 
ni karakaaki aia Taan Tei ibukin te tai n 
rinerine ae i mwaira. Te moan Tarawa 
Teinaieta ke ETC man uoman nakon 
teniman, ngkai e a roko mwaitin ana 
botanaomata n te mwaiti ae 5,678.  Te 
kauoua Kiritimati man uoman nakon 
teniman, ngkai e a roko mwaitin ana 
botanaomata n te mwaiti ae 5,156 te Tia 
Babaire.  Ao te kateniua Tabuearan 
man temanna nakon uoman, ngkai e a 
roko ana botanaomata n te mwaiti ae 
2,539 te Tia Babaire.  Ao te kabanea 
ngkanne bon Makin man temanna 
nakon uoman ngkai e a roko naba ana 
mwaiti ni botanaomata n te mwaiti ae 
2,385 te Tia Babaire.  Te raka aio e na 
karekea te keerake ni mwaitiia Taan Tei 
ibukin ana Auti ni Maungatabu Kiribati 
man te ware ae 40 nakon 44 n aki 
warekaki te nominated ao te exofficio 
member.  Ao aongkoa e na moa 
bwainakin aio ibukin te rinerine ae e 
taabangaki n te tai ae i mwaira ngkana 
e bwaati. 
 
Ngkana e kariaiakaki naba te raka aio, 
ao e na karokoia kaain te Auti n Tei ni 
kabane n te mwaiti ae 46 ngkana ti a 
manga kariniia nominated and the 

exofficio member te Tia Babaire.  Te raka 
ni mwaiti aio te Tia Babaire naba, 
ngkana e kariaiakaki ao ti katautaua 
bwa bon te raka mai i mwin te tai are e 
karakaaki iai mwaitiia Taan Tei, i 
marenan te tai ae 1987 nakon 1991 te 
Tia Babaire.  Ti ataia bwa i marenan te 
tai ae 1983 ao i mwin te rinerine are e 
karaoaki n te tai anne, ao iai mwaitiia 
Taan Tei aika 36.  Ao man 1987 rikaaki 
te Tia Babaire ao e a manga karakaaki 
man 36 nakon 40 i mwin karakaan aia 
Taan Tei aba aika aua, aika Kiritimati, 
Nikunau, Maiana ao Abaiang, ao e a 
karokoira n te mwaiti ae 40 ngkanne 
man te ririki anne ni karokoa te bong 
aei te Tia Babaire.  Ao are nanona bwa 
ngkana e bwaati te raka ngkanne aio, 
ao e na iai ngkanne te kiba ae 4 n aron 
are I a tia ni kabwarabwara ma 
abamwakoro ake I taekini, ni karokoira 
n te ware ae e boou ngkanne te Tia 
Babaire n te tai aei ngkana arona bwa e 
kariaia te Auti aio ana katautau n iango 
te Komitin. 
 
Te Tia Babaire n aron are I taekinna 
ibukin tabekan te ribooti aio, ao I taku 
bwa anne are e teretere bwa e a tia n 
rinanona te Komitin, ao ti kawenea 
ngkanne n te Auti aio bwa e na 
rinanoaki.  Ti ataia ae bon iai 
tabeaianga tabeua aika a kona ni 
mwemwe ke tao n rio, ao tao riki ngkai 
ti tarataraia naba n te tai aio ao tao e 
koaua, ana iango te Tautaeka i aon itera 
naba aikai n aron taraakina.  Tao are e 
na bon taekinaki i nanon te marooro te 
Tia Babaire, ma te titiraki ae e kakawaki 
bwa tera raoi te Kai ni Baire ae e riai n 
iraki ibukin aron kaakarakaia ma 
rinanoan mwaitiia Taan Tei te Tia 
Babaire.  Ke tao ti kona n raira ngkanne 
te titiraki anne, ke tao te taeka anne ni 
kangai, bwa iraman raoi mwaitiia Taan 
Tei ae a riai ibukin ara mwaiti ni 

botanaomata n te tai teuana ma teuana, 
ao riki tao n te tai aio ngkai e a roko ara 
mwaiti ni botanaomata n te mwaiti ae 
92,531 te Tia Babaire.  Tao anne te 
titiraki ae e kakawaki te Tia Babaire, 
are tao ti kan kawenea i rarikin ana 
ware te Komitin are e a tia ni kaweneaki 
n te ribooti are I kawenea te Tia 
Babaire.  Bwa tera raoi iango aika a na 
kona ni ibuobuoki nakon te itera aio.  
Tao a na titiraki tabemwaang bwa a na 
kangai, tao ti a iriirarake naba te Kai ni 
Baire ngkai ae e iraki aio ke tao e na riai 
ni bitaki, bwa ti aonga ni bon nora raoi 
are e na bon aineti ma aron korakorara 
ma aron kaubwain te botanaomata ni 
Kiribati te Tia Babaire.  Ao aron naba te 
mwaiti are e na bon tau raoi n tei ibukin 
te mwaiti ni botanaomata ae aekakina 
anne te Tia Babaire, ke te mwaiti anne i 
nanon abamwakoro aika a kakaokoro te 
Tia Babaire. 
 
Tao aio ae e kakawaki bwa tera ngke e 
kona n noria te Komitin, ke tao tera 
ngke e kona n taraaki i nanon te tai ae i 
mwaira.  Bwa tera ngke iai babaire aika 
tao ti kona riki n nori ke ni kawenei bwa 
katamaroa nakon itera aikai.  A mwaiti 
naba aia iango te botanaomata te Tia 
Babaire, are e bon karekei te Komitin 
naba ma ngkanne tao e koaua, e a aki 
karinaki ikai te Tia Babaire bwa tao 
ibukin naba norana iroun te Komitin 
bwa tao a bon aki riai ni karinaki.  Ma 
te bwai ae e kakawaki are ti taku bwa e 
na teretere i nanon te Auti aio, ngkai ti 
nang marooroakinna ke tao ni iangoa 
aron kabwaatan te kaoti aio te Tia 
Babaire.  Ao tao anne te tabeaianga ae e 
tiku iroura naba n te tai aei, bwa tera 
arora i nanon boong ma ririki aika i 
mwaira, ma aron ara mwaiti ni 
botanaomata ma abara ae Kiribati, ao 
mwaitiia ara Taan Tei.  Tao anne are e a 
kona ni marooroakinaki i nanon te Auti 

aio te Tia Babaire.  I ataia ae e na bon 
iai ana iango temanna ma temanna, are 
e na kona ni ibuobuoki nakon aio.  Ao 
ara kantaninga bwa e na kona ni manga 
bongana te marooro anne ma rokoia 
kaain te Komitin ibukin katamaroa ke 
tao kaitiakan riki bwaai are tao e na 
kona riki ni waaki raoi iai abara ae 
Kiribati ibukin mwaitiia ana Taan Tei 
nakon te tai ae e na roko. 
 
Ngaia are i mwain ae I kabanea au 
marooro te Tia Babaire ao I a bon kan 
tabeka bwanaau te Tia Babaire ao 
bwanaan te Auti aio.  Ni kakaitau 
nakoia kaain te Komitin n Rinerine 
ibukin tibwangaia are a tia ni karaoia i 
aan kabaeaia i aan te Tua.  Ti aki 
katuka te kaitau ikanne te Tia Babaire 
ma ti kaitauia naba kaain ara aobiti ake 
a tia ni kekeiaki mwaaka, a tia ni 
bekutata naba n ira nanon are a 
kabaeaki iai i aan te Tua.  Ibukin 
kakoroan nanon are katabean te 
Komitin, ao a tia ni keiaki naba ni 
mwakuri iteran kabaeaia aio i nanon 
ana tai te Komitin ni waaki ao ni 
karekea naba te ibuobuoki are aongkoa 
e na kona iai ni kaotinakoa te ribooti aio 
i nanon katabeaia n aia mwakuri te Tia 
Babaire.  Man te marooro aio ao I a 
bubuti nakon te Auti aei bwa e na 
butimwaea ana iango ni ibuobuoki te 
Komitin n Rinerine i aon mwaitiia Taan 
Tei nakon te Maneaba ni Maungatabu n 
aron are e oti ni Beeba No. 03/07.  Ko 
rabwa. 
 
Tibiika:  E a tia n tabekaki te kaoti nako 
matan te Auti aio ae e kangai taekana, 
bwa te Auti aei e na butimwaea ana 
iango ni ibuobuoki te Komitin n 
Rinerine i aon mwaitiia Taan Tei nakon 
te Maneaba ni Maungatabu n aron are e 
oti ni Beeba No. 03/07.  Tao n te tai aio 

ao ti a kauka te marooro i aona mai 
irouia Taan Tei.  Ngaia te Tia Tei. 
 
Mr Teburoro Tito:  Ko rabwa te Tia 
Babaire. 
 
Tibiika:  Taiaoka te Tia Tei bwa kanga 
otau, are e tabekia te Tautaeka. 
 
Mr Teburoro Tito:  I kangai e na kaeka 
te Tautaeka ke e aki, bwa ngkana e aki 
ti nang waaki. 
 
Tibiika:  Ngaia ti a kaeta moa te waaki i 
aon aio, bwa tao N na butimwaea moa 
te ibuobuoki i aon aio, I karautaeka 
moa nakoim te Tia Tei.  I a butimwaea 
aio bwa kanga tiaki te bwai ae e riai ni 
kauntaekaaki. Ma kangaraoan te waaki. 
 
Mr Teburoro Tito:  Ko bon anganai ao 
ngai I bon tataninga, bwa ni bon arona 
e aki tangira te Tautaeka butimwaeana, 
bwa are bon te Tautaeka ae e tabekia. 
 
Tibiika: Te kaoti ae e tabekia te Minitita. 
 
Mr Teburoro Tito:  Ngkana a kan manga 
taetae riki, ke a taetae riki te Tia 
Babaire akea te kangaanga. 
 
Tibiika:  Ngaia e rabwa anne, ko rabwa 
ao ti a angan moa te Beretitenti bwa e a 
kaeka moa te tabeka are e tabekaki.  E 
nakoim te Beretitenti. 
 
H.E Anote Tong:  E koaua, ko rabwa te 
Tia Babaire ao kanga tiaki te bwai ae e 
na nang uneakinaki bwa antai moa ae e 
taetae te Tia Babaire.  Ma are e koaua, 
tao te bwai ae e kakawaki bwa e na riai 
n teretere ikai bwa te kaoti aio tiaki ana 
kaoti te Tautaeka.  Tao e koaua are bon 
akea riki ae e na kona n tabekia bwa 
tao te Minitita are e mena i aan ana 
Botaki ke tao e rekereke ma te Komitin.  

Ngaia are aio bukin are e tabekia te 
Minitita te Tia Babaire, ma ni bon etina 
kanga te Tautaeka e aki kumetooa te 
ribooti aio ao e aki rekereke ma aron 
kanoan te kaoti aio te Tia Babaire.  
Titebo aron norakina ma ae iroun te 
Tautaeka ao bon Taan Tei naba.  Bwa te 
ribooti aio e nakon te Auti aio te Tia 
Babaire mai iroun te Komitin, e aki 
rinanon te Tautaeka te Tia Babaire.  
Ngaia are e koaua n aron ae e 
kanakoaki ao e bon riai ni kaeka moa te 
Tautaeka ni kanakoa bwanaana i aon 
ana ribooti te Komitin n Rinerine te Tia 
Babaire.  E koaua tiaki te bwai ae kanga 
e na biri rimoaaki iroun temanna ma 
temanna, titebo naba nanona ngke tao 
iai are e bon nang kan taetae moa ao ti 
kona naba ni kanakoa te Tia Babaire.  
Ma tao ai bon angana moa n te tai aio te 
Tia Babaire ao ko rabwa. 
 
N aron are e taekinaki te Tia Babaire ao 
e bwarabwara ni koaua ana kantaninga 
te Komitin are e a tia ni kawenea i aan 
ana iango ni ibuobuoki are e a kawenea 
bwa kanoan ana ribooti nakon te Auti n 
Tei n te tai aio te Tia Babaire.  Tao 
bwaai aika a riai n teretere bwa i aan 
ara Tua ae Maungatabu ao bon iai naba 
aron taekan te ribooti aio.  Bwa i aan te 
Kibu are 63 ao kanga e kabaeaki te Auti 
bwa e na aki kona n onoonea te ribooti 
aio, e ngae ngke tao iai mwakorokorona 
are tao e aki boo n nano ma ngaia.  Ma 
ti te bwai ae e na riai ni karaoia te Tia 
Babaire bwa e na butimwaia ke e na 
totokoia.  I taku bwa e kakoauaaki bwa 
n te tai ae e nako ao aio naba te bwai ae 
e riki, iai tao iteran te ribooti ake a 
tauraoi ni butimwaeaki n te Auti, ma 
manga iai naba itera ake a aki tauraoi.  
Ngaia are ngke a uaia ni kaairaki aikai, 
ao tao e a moti ana iango te Auti n te tai 
ae e nako bwa e na aki butimwaia.  N te 

tai aio ao e aki bitaki naba anne te Tia 
Babaire i aan te Tua ae e Maungatabu. 
 
E teretere bwa n ana ribooti te Komitin 
n te tai aio ao iai tangirakin te raka ae 4 
te Tia Tei ibukina naba ake a tia ni 
kaweneaki.  Ao anne n aron are e 
taekinaki, iai aba tabeua ake a tia n 
noraki bwa iai bitakin mwaitiia aia 
botanaomata ao are ngaia aio are e a 
karika ana koaua ma ana iango te 
Komitin bwa tao a riai n raka mwaitiia 
aia Taan Tei aba akanne.  Tao e koaua 
iai te bwai ae e tiku bwa kanga te 
titiraki, tao nakon te botanaomata ni 
kabane te Tia Babaire n reitaki ma te 
Tautaeka.  Bwa ti nang kanga ngkai ti 
nang waawaerake naba ni mwaitiia ara 
Tia Tei ni karokoa n ningai te Tia 
Babaire.  Ao kanga bon mwaitira Taan 
Tei aika a riai ibukia ara botanaomata 
te Tia Babaire.  Tao aikai titiraki aika I 
aki nano uoua bwa a bane n teke i 
nanora i nanon te tai aio te Tia Babaire, 
i nanon te Auti irouia Taan Tei n te Auti 
aio n reitaki ma taan ongora.  Bwa tera 
tokira mai eta, 50 ke 60 ke 100 te Tia 
Babaire, ngaia are e aoria bwa bwaai 
aikai tiaki bwaai aika kanoan ana 
ribooti te Komitin.  Ma iai iango ni 
ibuobuoki tabeua are a kona naba ni 
kairiira nakon aio te Tia Babaire.  Ma e 
aoria bwa akanne kanoan aika tao i 
mwaira te Tia Babaire. 
 
Aongkoa i nanon te tai aio ao man ana 
itera te Tautaeka, e ti katurua riki ana 
taratara i aon are e iangoaki bwa iai 
karakaan mwaitiia aia Taan Tei.  Tao e 
kona n tabekaki te titiraki are e kangai, 
ao tao e aera te Komitin ngke e aki tarai 
naba taabo tabeua ake tao e riai ni 
kakerikaakaki mwaitiia aia Tia Tei.  Tao 
akanne titiraki te Tia Babaire ma a aki 
kaekaaki iroun te Komitin i nanon te tai 
aio, ao tao e kaeka n te aro are e kangai, 



Kaabong 7 Tuun, 2007 

 295 

a bon kona naba bwa ti a kakerikaaka 
te mwaiti.  Bwa n aron ae e nang ataaki, 
ngkoa ngkana mwaitin te botanaomata 
n te abamwakoro teuana bwa e kee i 
aan 2,000 ao temanna ana Tia Tei.  
Ngkana e raka i aon 2,000 ao e reke ana 
kauoman n Tia Tei.  Te Komitin e a tia 
ni manga bita aio n te tai aio te Tia 
Babaire, ngaia are e kona ni kakaokoro 
te nano i nanon te Auti aio te Tia 
Babaire.  Bwa e kona ni kangai, ti 
butimwaea aio ma ti aki butimwaea 
bitakin arei, bwa ti bon tiku naba n are 
te 2,000.  Ma akanne aongkoa ti a aki 
kauntaeka ikai te Tia Babaire ma ti a 
katikui bwa iango are e na kona n 
tabekaki bwa katabetabean ana iango te 
Komitin.  E kona ni manga roko te 
Komitin n te tai teuana te Tia Babaire 
ae e boou, tao i nanon taai aika i 
mwaira ao e a manga kangai, ti a 
manga kaokia nakon te 2,000 are e a 
kona ni bibitaki man te tai teuana ma 
teuana aron aikai te Tia Babaire.   
 
Ngaia are n te tai aio ao ti a katuua riki 
ara kantaninga i aon are e a tia n 
tabekia te Komitin, are rakan mwaitiia 
Taan Tei n aba ake a tia n taekinaki are 
4, i aan te koaua are a tia n roko n te 
mwaiti akekei te Tia Babaire.  Man ana 
itera te Tautaeka ao kanga e aki nang 
kauntaba are e a tia n tabekia te 
Komitin ibukin karakakiia Taan Tei.  
Ma tao iai itera tabeua are tao e kaunga 
te Komitin bwa e na manga tarai riki, ao 
tao ni kataia ni kawenei babaire are 
kanga a na tiku ni matoa.  Tera aron 
karaoan aio tao i nanon taai aika i 
mwaira, tao ngaira kaain te Auti aio ti 
kona n noria bwa tao e a boo tain are e 
na kaweneaki te Tua.  Are e na kanga e 
a kawenea naba are ngkana roko 
ikanne ao ai ngaia naba, ao ngkanne 
taben te Komitin e ti kona n nikoia n te 

tai teuana ma teuana ma n aki bitia n 
te aro ae e nang bubura te Tia Babaire. 
 
Ngaia are aikai marooro tabeua te Tia 
Babaire are I taku bwa I aki nang 
tangiria ni kaananau i aona te Tia 
Babaire.  Man ana itera te Tautaeka e 
kaitau, e anga ana kaitau nakon te 
Komitin ibukin are e a tia ni karaoia, 
tiaki te bwai ae e beebete aron karaoan 
aio te Tia Babaire.  Bwa n aron ae e 
nang teretere ao ko na kataia n nikoa 
naano aika a kakaokoro.  Bwa are e bon 
mwaiti ao e kakaokoro nanon te 
botanaomata te Tia Babaire, e 
kakaokoro naba nanon te aba teuana 
ma te aba teuana.  Ma ti kaitaua are e a 
tia ni karaoia te Komitin n te tai aio, 
bwa e kataia ni karaoa ana kabanea n 
niko.  Ao n te tai aio te Tia Babaire n 
aron are I a tia n taekinna, tiaki nanona 
bwa ti a bon butimwaea naba te ribooti 
man te moanibae ni karokoa te kabanea 
n iteranibae.  Ma iai i buakona are e 
bon oioi riki i aona te ribooti, are 
karakakiia Taan Tei n aba aika 4 ni 
bukina ake a tia ni kaweneaki.   
 
N te tai aio te Tia Babaire ao e tauraoi te 
Tautaeka ni butimwaea aei, e tauraoi ni 
butimwaea ana ribooti te Komitin i aon 
te koaua are rakaia Taan Tei ake aman i 
aon aba ake a tia n taekinaki te Tia 
Babaire.  E koaua tao e na bon kona ni 
kakaokoro ana iango te Tia Tei temanna 
ma temanna te Tia Babaire.  Ao n aron 
are I katereterea man te moantai te Tia 
Babaire, te ribooti aio tiaki ana ribooti 
te Tautaeka, tiaki ana kaoti te 
Tautaeka, ma ana ribooti te Komitin are 
e kawenea i matan te Auti n te tai aio te 
Tia Babaire.  Ma man ana itera te 
Tautaeka ao e a tia ni karaua n rinanon 
ao ni boo n nanoa are e kangai, bwa ti a 
butimwaea ana ribooti te Komitin moa n 
te tai aio.  Aikai taeka tabeua te Tia 

Babaire ao bon kauataoan riki te kaitau 
nakon te Komitin ao au kantaninga bwa 
aio are te kabanea n tamaroa moa 
ibukin Kiribati n te tai aio.  Ko rabwa te 
Tia Babaire ao I a butimwaea ana 
ribooti te Komitin n aron are e a tia n 
taekinaki.  Ko rabwa te Tia Babaire. 
 
Tibiika:  Te Tia Tei mai Tarawa 
Teinainano. 
 
Mr Teburoro Tito:  Te Tia Babaire I 
kukurei naba ni kaota bwanaau ibukia 
au botanaomata ae kaain Tarawa 
Teinainano i aon ana tabeka te Komitin 
n Rinerine are e uotiarake te Minitita 
ibukin Aba i Nanoa te Tia Babaire.  E 
koaua I kan okira aron te waaki n aei, 
bwa are ti a bibitaki ke ti a rairairaki n 
te Auti aei te Tia Babaire.  Ngaia are 
ngke te Tibiika taratarai naba bwaai 
aika a riki n taai aika a nako, bwa 
ngkana ko rairaira te waaki ao ai aron ti 
na manga reke kanga ti tebe ke tao ti 
aera.  Bwa arona n taai aika a nako te 
Tia Babaire, e tabekia te Minitita.  Ngke 
e tabekia te Minitita ao ai te Minitita 
bon te Tautaeka, ao a anganaki naba 
ngkanne kaain Taan Tei.  Ngaia are I 
karautaeka nakon te Beretitenti, I aki 
kan anaa te moanibwai are ana bwai 
ana Beretitenti Kiribati.  Ma I miimi 
ngke ko bon anganai ao i mwina ko a 
manga aki anganai bwa kanga ko a 
manga taku bwa tao I aera, I a tibanako 
te Tia Babaire.  I aki tibanako bwa are I 
a kara ai 20 au ririki, ao anne arona ma 
ngkoa te Tia Babaire.  Ma ngkana e na 
bitaki n te bong aei, kai e rabwa ao akea 
buren ae e na rairaki te waaki ngkana 
iai bukina ae e riai.  Ngaira are ti a 
maan n te waaki te Tia Babaire ao ti ata 
kanoan te waaki ao kanga ti automatic.  
Eng, e taku te Minitita mai Abemama 
bwa I a kara, I tuai kara ao ae I nang 
taatanaki naba ngkai are ko taku.  Are 

ko a kareerekea taekau bwa I nang 
taatanaki, taeka ni manikangare te Tia 
Babaire ae akea nanoia. 
 
Te Tia Babaire e koaua are aio te tai ae 
ti na karaua n iangoia ngaira Taan Tei i 
aan tabera.  Tabera te iangoa are e a tia 
ni karaoia te Komitin n Rinerine are te 
rabwata ae e inaomata i aan te Tua ae 
Maungatabu, bwa ti kariaia ke ti aki 
kariaia.  Ao e rabwa are e a tia n 
taekinaki bwa aongkoa e mwakuri te 
Komitin, e mwananga ni kawari Meang, 
Maiaki, Nuka ao mwakoron Kiribati ake 
tao iraua.  E aki kabanei abamwakoro 
ma e kawari tabeua bwa aongkoa a tei 
naba aba ake tabeua akekei ibukia aba 
ake a mena n taian mwakoro akanne te 
Tia Babaire.  E rabwa te Komitin bwa e 
tara mwaitin te botanaomata n te ware 
aomata 2005, ao e rabwa te Komitin 
bwa e tarai Kai ni Baire n taai aika a 
nako, aia Kai ni Baire Komitin man tain 
te inaomata ni karokoa te tai aei te Tia 
Babaire.   
 
Kanga e tabetabe au iango ngke e 
kangai te Minitita are e tabeka te ribooti 
aei, bwa aongoka te Komitin e a tabe n 
ira te Kai ni Baire ae e waakinaki ngkai.  
Ao ngkanne I a kakauongo bwa tera te 
Kai ni Baire are e waakinaki ngkai, ao e 
a taku te Minitita, ae 201 te aomata 
nakon 1,500 ke i aan 1,500 ao ti 
temanna te Tia Tei.  Ao man 1,500 rake 
nakon tao 5,000 uoman te Tia Tei.  Ao 
man 5,001 rake teniman te Tia Tei.  Te 
Tia Babaire kanga I kan titiraki nakon 
anne, bon te koaua anne ngkai ae e 
bwainaki?  N aron otau te Tia Babaire 
ae e bwainaki ngaia are e taekinna te 
Beretitenti, are e mwanewea ae e 
kangia, man te ware are i nano ni 
karokoa 1999 temanna te Tia Tei.  Ao 
man te 2,000 rake uoman te Tia Tei. Ao 
man te 4,000 rake ao e aki bwanin are e 

taekinna te Beretitenti ma N na 
kabwaninna, bwa aio ae ngaia ae e 
bwainaki ngkai n te bong aei.  Ae ngkai 
I taetae ao n rinerine aika a nako te Tia 
Babaire, anne ngkanne te Kai ni Baire 
ae ti bwainna ngkai ae e tuai bitaki.  Ma 
ngkana te koaua bwa te Komitin e a tia 
ni bure tao tuangana ke e bure ana 
wareware, I a karautaeka te Tia 
Babaire, I aki kan tiriburea ana 
mwakuri te Komitin, I aki kan tiriburea 
te Minitita are ngaia ma ana taan 
rabakau ake a na kaira te Komitin.  I 
aki kan bukiniia naba kaain te Komitin 
bwa are a aki meemena i nanon te 
Komitin ma ngkoa ni karokoa ngkai.  
Ma e kona n ae te koraki ake a bon 
tibwa rineaki, tao teniua ke aua te ririki 
n nako, ti karabwa rineaia ao ti 
onimakiniia bwa a rineaki nakon tabeia.  
Ma I taku bwa N na karautaeka ngkana 
e na uotaki te rongorongo nakon ana 
Auti Kiribati ae e aki eti raoi.  Ao I kan 
kawenea ae I ataia te Tia Babaire, anne 
ae I ataia ao ngkana tao e kairua ae I 
ataia, N na kabwara bure iai te Tia 
Babaire, I nang tauraoi ni kaetaki irouia 
akana a na kaetai.  Bwa are tao I a tia 
ni kiitana te waaki ao tao a kona ni 
bure au uruuring, ma I ataia bwa e tuai 
bure au uruuring bwa e marurung au 
uruuring ao I atai baika I taekin ngkoa 
ao I bon taekini naba ngkai.  I uringi 
baike a waakinaki ngkoa ao I bon uringi 
naba ngkai bwa I tuai n roko irou te 
ririki ni mwamwaninga te Tia Babaire. 
 
Ma ngaia are I bubuti bwa e na kaetaki 
ao e na aki uouotaki te rongorongo 
nakon ana Auti Kiribati ae moan te 
mimitong, ae rongorongo ae a aki eti 
raoi.  Ao I bubuti naba nakon te 
Komitin are ngaia ae e na kaira Kiribati 
n ana ware ibukin taai aika a na roko, 
bwa e na eti raoi are e mwakuri iai.  
Bwa ngkana arona bwa e aki eti raoi te 

ware are e mwakuri iai ao te Kai ni 
Baire iai, ao e na uotiira nakon tera te 
Tia Babaire.  I raraoma n te ware ae e 
taekinaki ae aongkoa e bwainaki ngkai 
ane e taekinaki iroun te Minitita.  Bwa 
ngkana arona ae ti na kataia n tuangiia 
kaain Kiribati, ao e aki ngkoa ao ngaia 
anne ae a mwananga n tuangiia aba ake 
a roko iai.  A tuangiia ni kangai, kam 
ataia ngkai ae e bwainaki 1,500 ao ai 
uoman?  Ao a na kanga kaain buuki ao 
are akea irouia te boki, ao akea te miniti 
ao akea te teibi ae a na manga 
katangnga n ongora bwanaan Auti n Tei 
n taai aika a nako.   
 
Te Tia Babaire ngke e mwemwekaki te 
ribooti n ara tai i mwain ae ti kerikaaki, 
ao kaain te Kaitara n te tai anne ao 
ngaira naba n te Tautaeka ti boo n 
nanoa are e aki raoiroi ae 1,500.  A 
boraoi ara iango n te tai anne, I 
uringnga ae e teirake te Tia Tei mai 
Tabiteuea Meang ao ngaia are e tei 
ibukin te Kaitara n te tai anne.  Ngke e 
tia n nako bwanaan ara Minitita are te 
Minitita are e tabe ma te itera aei te Tia 
Babaire, are ngaia are e uotaarake te 
ribooti.  Ao e koaua ngke e teirake te 
Kaitara n te tai arei ao ngaira kanga a 
nang oki nanora, bwa ngaira man te 
Tautaeka naba.  E ngae ngke e karaoaki 
te Komitin mai iroun te rabwata are e 
mena i aan temanna ara Minitita ao 
kanga ti tounako naba n ana ware te 
Komitin ae e a ti tabeka naba are e nang 
oro rikaaki te ware are 2,000 are e 
taatane te aba iai ao e na oreia rikaaki 
nakon 1,500.  Tao ngkana iai bukina 
iroun te Komitin n te tai arei ma are e 
bon inaomata, ma ngke e a roko n ana 
auti Kiribati ao ngaira ake ti mena n 
ana auti Kiribati, ngaira n te Tautaeka 
ao ara namakin n te tai anne, ti kangai, 
e na reke te kangaanga.  E na ngoorake 
mwaitin te Tia Tei ngkana arona bwa ti 

bita te ware anne te Tia Babaire ae man 
2,000 nakon 1,500.  Iraua aba ngkai ae 
a nang roko iai, kanga nanona ti na 
katata te roko n te ware anne, ao e na 
tata te roko n uoman.  Ao ara Auti n Tei 
ae e kateaki aio ae ti ibukin 50 te ruu 
are aia ruu Taan Tei, tao e na on n te 
rinerine ae e na roko ke e tabunnako te 
Tia Babaire tao n aua te ririki ma ngkai 
bwa are e tabe n rikirake te 
botanaomata. 
 
Te Tia Babaire I butimwaea ngai ae a na 
raka aba akanne n au iango, ma I aki 
butimwaea ae e na raka te ware arei.  
Bwa ngkana ko bon tiku i aon te ware 
ae 2,000 ao bon titebo nanona, e bon 
raka iai Makin ao Tabuaeran.  Tara te 
wareaomata bwa are 2,000 tabun ana 
aomata Makin ngkai, e koaua n te tai ae 
e nako 1,500 tabun, e aki roko n te 
2,000.  Tabuaeran e a roko naba ngkai 
n 2,000 ngaia are au iango anne te Tia 
Babaire.  I aki ataia bwa ngkana I kona 
n onea te ware, ma aongkoa N na onea 
ngai te ware ma I aki ataia bwa I kona 
ni karaoa anne ke I aki n aron ae ti 
ataia i aan te Tua ae Maungatabu.  Ma i 
aan kanga totokoan kangaanga nakon 
ara Kiribati ao I taku bwa ti riai n anga 
ara ibuobuoki ikai.  Ngai I butimwaea 
ae e na raka Makin uoman, e na raka 
Tabuaeran n uoman, i aan te Kai ni 
Baire ae ngkai ae te 2,000 te aomata ao 
a bon roko iai.  Ma I aki butimwaea ae 
1,500, a aki roko ibukina bwa 1,500 ma 
a roko ibukina bwa 2,000 aia aomata.  
Bwa I a maeku ngkana N nang timantia 
ikai 1,500 ao N na bukinaki ngai ma 
ngkami n rooro aika a na roko ngkana e 
a onrake te Auti n Tei aio ao e a 
korakora, ke te baere ti a over 
represented.  Te baere ti tabeman ao 
temanna aia Tia Tei, ti tebamen ao 
temanna ao e na onrake te Auti aei.  

Bwa are ti tabe ni kakauareerekea 
kanga te ware are uoman. 
 
Te Tia Babaire I kukurei n are kanga e 
kawaerakeaki te 5,000, kanga I taku 
bwa iai raoiroina bwa are e koaua tao te 
4,000 ngkai ao ti a kawaerakea nakon 
5,000.  I taku bwa iai raoiroina bwa e 
na kiriaria n roko n te teniman.  I ataia 
bwa abara ae Kiribati ngkai, tarataraara 
n te aonnaba n aba aika a mwaiti, ti 
reke n te taeka ae ti over represented ke 
e nang mwaiti ara Tia Tei.  Tao e riai riki 
ni kerikaaki mwaitin ara Tia Tei, ma e 
na kanga ao tao bon karikara mai iroun 
teuare ana bwai bwaai, e kamaenakoira 
n atimwakoro aika a mwaiti.  Ao ngke n 
arona bwa tao ti uoua, teniua te 
abamwakoro ke aua, ao tao bon ti 
tengaun tabun ara Tia Tei ao e a bati 
naba n tau anne, ke tao uangaun.  Ma 
ngkai ae ti nang kakioa te ware ae ai 
angaun tabun, ti nang roko i nuukan te 
angaun tabun ao tao ti na kakioa te 
nimangaun tao n te tai ae e na roko te 
Tia Babaire ngkai ti a manga uota 
rikaaki ane te roko n te uoman te Tia 
Tei. 
 
Te Tia Babaire ao aei kanga au iango, 
tera ngkana iai angana.  Ma ngai N na 
tiku i aon anne, ao e na uringaki n ana 
ribooti te Auti n Tei bwa I taetae i aon 
ae te 2,000.  I butimwaea Makin bwa e 
a koro 2,000 ao I butimwaea Tabuaeran 
bwa e a koro naba 2,000.  Ao ane 
Tarawa Teinaieta I butimwaia bwa e a 
koro 5,000 a Kiritimati ma Kanton bwa 
e a koro naba te 5,000.  I kukurei n 
anne ao I karabwa te Komitin ngkai a 
tabekiarake riki ae 5,000.  Ma I a 
karautaeka nakon te Komitin ngkai a 
uota rikaaki are karekean uoman te Tia 
Tei te Tia Babaire.  Ngkana iai angana i 
aan ara Tua ae Maungatabu, ke n ara 
boo n nano ikai bwa ti na iraorao n 

anne, ao I a nano n anne te Tia Babaire.  
Ao ko rabwa kai tao ti anne au marooro 
te Tia Babaire. 
 
Tibiika:  Iai riki ae e kan marooro?  
Ngaia te Tia Tei mai Nonouti. 
 
Mr Ieremia Tabai:  Te Tia Babaire ngai 
temanna ae I nang kan taetae i aon te 
bwai aio.  Aio teuana te kaoti ae I taku 
bwa e nang kakawaki, ao I kan reita 
kanga te aeka ni koaua ae e kangai, 
bwa ti iraman kaain ara Auti n Tei ae ti 
tangiria.  I nang boutoka te taeka ae ti 
taku bwa ti a over represented te Tia 
Babaire.   
 
Te Tia Babaire te kabanea n taetae ao 
tera angana, iai angana te Tia Babaire.  
Tera angana?  Ti na reject te kaoti aio te 
Tia Babaire, e aki kaeta nanon ae ti 
taku bwa in the long term interest of the 
country.  Te Tia Babaire eng, e taekinaki 
bwa e kaokoro te iango, ao e na kaokoro 
n teimatoa ao aio tao teuana te iango ae 
e na ewaa te kaokoro iai te Tia Babaire.  
Ke bwaai ake a taekinaki bwa aongkoa 
ti uneakinna ngkai te Tia Babaire, e a 
tia ni beroroakinaki, e taekinaki ni 
minitin te Boowi naba are n 2002 are e 
taekinna te Tia Tei mai Tarawa 
Teinainano.  Ana karaki te Tautaeka n 
te tai arei ae titebo ma ara karaki ngaira 
kaain te Kaitara n te tai arei, ti tetikina.  
E a moanna n nang ewaa kaain te Auti 
n Tei, ao ibukin anne ao e aki 
butimwaeaki te kaoti. 
 
Bon te kamiimi te Tia Babaire bwa n te 
ribooti aio bon akea naba iangoan te 
aeka ni bwai arei, akea, akea, akea te 
Tia Babaire.  Ao ti te bwai ae e katuuaki 
te Tia Babaire bwa e a raka te 
botanaomata, a riai n raka mwaitiia 
Taan Tei.  Ao e koaua te titiraki te Tia 
Babaire, ao n te ware aomata ae e na 

roko, e na manga roko bwa ti increased 
ngkai by 3% ke iraua every year.  Te Tia 
Babaire ko ataia bwa e na iraua, te 
titiraki, n ningai ae ti na kangai aio 
tiana ao aio tokina.  Te Tia Babaire e 
taku te Tautaeka bwa tao etina moa 
ngkai, ti na butimwaea moa aio, eng, 
ngai temanna te Tia Babaire ae e 
kaokoro au iango.  Ti na aki butimwaea 
aio te Tia Babaire ni bon aekan naba 
are mai mwaina, ae e aki addressed the 
issue.  Te issue te Tia Babaire bwa 
iraman ae e riai n tei ibukin ara 
botanaomata ae e kan bubua te ngaa.  
Te Tia Babaire ngkoananoa ao I 
kabanebuaka au tai ni kataia ni kakaea 
bwa tera aron aaba aika i rarikira.  
Tonga te Tia Babaire ae e raka aia 
aomata nakoira, 100,000 tabun, 
teningaun te MP iai te Tia Babaire.  
Toromon ae e raka i aon half a million te 
Tia Babaire, nimangaun te Tia Babaire, 
ti a kan roko n anne te Tia Babaire ao ai 
raroara half a million ao te 100,000 te 
Tia Babaire.  Samoa ae 177,000 49 aia 
Tia Tei, te Tia Babaire ti te tamnei ae I 
taku bwa ti riai ni katerea ikai te Tia 
Babaire bwa ti a moanna n roko n te 
mwaiti ae ti a moanna ni kangare te Tia 
Babaire.  Ti nang roko n te karaki, aia 
karaki taan iango te Tia Babaire, ae a 
moanna n nang ewaa te naan Jews ao a 
karako te naan Indians.   
 
Te Tia Babaire I taku bwa anne te issue 
ae e riai n addressed, akea n aron au 
uruuring te Tia Babaire ao n otau ae iai 
te formula ae e kaweneaki i aan te Tua.  
Bwa man arei e kangai, waare akanne e 
karaoi te Komitin n te tai are e sit iai, 
ngkai te tai aio bwa aio te mwaiti ae a 
tangiria ao a kakaea aia ware ke aia 
range are a na waaki iai te Tia Babaire.  
Ma te real issue ae ti riai ni kaeka bwa 
iraman, ao e bon ignore naba te Tia 

Babaire e ngae ngke te bwai aio e 
beroroakinaki n te Auti n Tei are 1900 
tabun.  A mena ia te koraki aikai, ao 
ngkana a aki ataia ao e aera a aki 
kakaea rongorongona raoi bwa anne e 
mena n te file ao tera riki te Tia Babaire.  
E aoria ma e ewaa angan taraana, 
teuana taraana tao e aoria bwa ti a 
butimwaea ae ngkai.  Bwa ti a karakaiia 
moa nakon 46, ao ti a karaoa ae i 
mwina nakon tera.  Ngai I bon kaotia 
bwa ngai temanna ae I taku bwa tiaki 
angana anne, ngkana arona bwa ti 
tangira ara botanaomata bwa e na ataia 
bwa I taku bwa ti a roko n te mwaiti ae I 
taku bwa e a riao ao ti nang moanna ni 
kangare iai te Tia Babaire. 
 
Ngke ti inaomata te Tia Babaire ao 30 
tabun kaain te Auti n Tei aio, akea 
mwaneweana ao akea iangoana ao akea 
raana te Tia Babaire, e ti taku aia 
paragraph are ibukin te mena te Tia 
Babaire.  E a raka te botanaomata, e a 
riai n raka mwaitiia Taan Tei.  Ngai irou 
eng, tao e bure ae N na taetae riki te Tia 
Babaire, bwa e raawa ni bure au karaki 
nakoia te naan Komitina.  Ma I aki nang 
raona aei, bwa I taku bwa ngai irou te 
ribooti ae e riai n tia ni karaoaki riki 
raoi ao n iangoaki ao ngai irou e aki.  E 
raoiroi te Tia Babaire ma I taku bwa a 
riai n taekinaki aikai, bwa teuana te 
kaoti ae I taku bwa e riai ni 
kaewenakoaki.  Ao ngai temanna ae I 
tabetabe iai ngkana arona bwa ti nang 
mwaati ni uaa tao iraua te Tia Babaire.  
I taku bwa in terms of our numbers, in 
terms of our financial givability ao in 
terms of our raa riki te Tia Babaire, we 
are too many.   
 
Te Tia Babaire ngai I tei mai Nonout, ae 
3,000. Te Tia Babaire e kona ni 
karaoaki Nonouti iroun ti temanna n ae 

I tuangko, e kona ni karaoaki, ao tao ai 
bon aekakin naba aba akana tabeua 
akana tao uoman ke teniman aia Tia 
Tei, a kona.   
 
Ma e aoria te Tia Babaire bwa are aikai 
bwaai aika a taekinaki, ao e aonga n 
ongora te ongora.  Ma I taku bwa e bure 
te Tia Babaire ao ngai I tangiria bwa N 
na otinako man te meeting aio te Tia 
Babaire ao n taekina anne.  Bwa I taku 
bwa e riai n taekinaki ibukin te ongora, 
te Tia Babaire ngai I kan katurua riki, e 
riai n totokoaki te kaoti aio. Ao mwaitiia 
Taan Tei ni uaa e tia ni mena, e na tiku 
n arona ae ngkai ae 42 ao 46 e nang 
mwaiti te Tia Babaire ao ko bati n 
rabwa. 
 
Tibiika:  I a angan moa te itera aio te Tia 
Tei mai Tarawa Teinainano. 
 
Dr. Harry Tong:  Te Tia Babaire ko 
rabwa, I tabe n ongora te Tia Babaire n 
ana kabwarabwara te Minitita are e 
taekinaki bwa te kaoti aio tiaki ana 
kaoti te Tautaeka.  E kabwaranakoi ana 
reke ma ana koaua te Komitin are e 
bairea mwaitiia Taan Tei te Tia Babaire.  
Te Tautaeka aio e kanakoa ana koaua i 
aon te kaoti aio ao e butimwaia, ti a 
moantaai naba ni kaembein ikai te Tia 
Babaire.  Ao ae kam bon ongo bwanaan 
temanna te Tia Tei, ao arei bon te oi ni 
koaua, iai ana kangaanga Kiribati.  Ma 
te bwai ae e kamiimi ngke e anga ana 
ribooti te Komitin aio te Minitita are e 
tabekia, e aki roko n taekinna bwa e na 
iraua te kabanemwane ae e na rekereke 
ma rikiraken mwaitiia Taan Tei te Tia 
Babaire. Bukin tera e aki kabaneaki te 
ribooti n taekinaki, ao anne nanona te 
Tia Babaire.  Te koraki aika aongkoa a 
mwiokoaki bwa a na kabwarabwara ana 
ribooti te Komitin aio te Tia Babaire a 
bon kangaraoia nakon te ongora.  A 



Kaabong 7 Tuun, 2007 

 301 

taekina raoiroina, tamaroana ma te 
itera teuana ae ngaia ngkai ae e bon 
aitara ma ngaia n te kangaanga te 
Tautaeka aio te Tia Babaire, te mwane 
ao e karabaaki.   
 
N te Boowi ae ti waaki i nanona te Tia 
Babaire ngkai ae e nang bane nakon te 
ingabong, a tangiroa ara botanaomata.  
A kaoti tangin nanoia te Tia Babaire 
bwa a aki tobwaaki raoi, ao ana kaeka 
te Tautaeka aio, e bon taekinna bwa e 
aki tauraoi mwanenakiia te Tia Babaire.  
Tera riki bukina?  Ngaira man te itera 
aio ti uneakinna bwa iai ara kangaanga 
n norakin ana waaki ara Tautaeka aio, e 
korakora ana buu mwane man ana 
Mwane n Tania Kiribati te Tia Babaire.  
Ti a waaki i nanon te taarau ao ngkai ti 
a manga tabekia bwa e raoiroi te 
kabanemwane aio.  Ai ribuakara 
aekakina aio, ti bon taraira ngaira moa 
taan kairiiri n rawekaia arora, te 
Tautaeka aio e katea te Tua, taan 
mwakuri a na retire ngkana e koro 50 te 
ririki te Tia Babaire.  Ao ibukia Taan 
Tei?  Iai naba te babaire iai ae aron aio?  
Akea.  A ebiebi, a mwengaraoi, a aki 
kona ni kumeaki te Tia Babaire, ao aio 
arora n tobwaia ara botanaomata ae ti 
na bon taraira moa ni kabatiai te naan 
boss te Tia Babaire?  Aio anuan te 
Tautaeka aio bwa e na tabetabekiarake 
n taraaki bwa e korakora, e mwaaka, e 
kantiroaki te Tia Babaire. 
 
H.E Anote Tong:  Point of order te Tia 
Babaire. 
 
Tibiika:  Ngaia ti a ongora te point of 
order. 
 
H.E Anote Tong:  E koaua kanga I aki 
tangiria bwa ti na kauntaeka i aon te 
kaoti aei te Tia Babaire.  Ma I ti kan 

koteia bwa ai tiaki taekan te ribooti ma 
ai manga taekan te bwai teuana ae e a 
tabetabekaki ikai te Tia Babaire.  E 
reitaki nako te taeka ni kabuakaka te 
Tia Babaire ao e aoria bwa are bon iai 
taina, n ana kaoti te Tia Tei ae e 
karineaki are e na kaota aki 
onimakinan te Tautaeka.  Ke e 
kawakinna nakon te tai anne bwa ti a 
bon anai boora te Tia Babaire, ma n te 
tai aio ao ti bia kona ni katuka ara 
taratara i aon te ribooti are e mena i 
matara n te tai aio te Tia Babaire.  Eng 
kanga e tibatibanako te Tia Tei ae e 
karineaki man anne, ao e a karekea 
bwa ana tai are e na kume iai, are 
nanona e na manga kangooarake te 
kauntaeka te Tia Babaire.  Ae I taku 
bwa ngkana ngaia aio ae ti tangiria te 
Tia Babaire, ti tauraoi naba.  Ma ti 
taeka ni ibuobuoki aikai te Tia Babaire i 
aon te ribooti ae e bon nang beebete 
rongorongona bwa e na karakaaki ke e 
na aki karakaaki te Tia Babaire.  I taku 
bwa ai ngaia naba anne, ti a bubuti te 
ibuobuoki i aon aio te Tia Babaire ao ko 
rabwa. 
 
Tibiika:  Ngaia ao taiaoka te Tia Tei n 
taetae i aon te ribooti, ae karakakiia 
Taan Tei nakon te Maneaba ni 
Maungatabu.  Ao katikui riki taetae ake 
tabeua ma karekea riki ae kanga e bon 
reitaki raoi ma am marooro.  Ngaia ao 
waaki ngkanne. 
 
Dr. Harry Tong:  E rabwa te Tia Babaire 
n te Boowi aio te Tia Babaire are e nang 
toki nakon te ingabong.  Ti kakoaua 
bwa e bati aia kanoa Taan Tei, e aki 
bane.  Ao e na manga iai riki aman aika 
a na manga roko, n te waaki ae e boou 
ae i mwaira te Tia Babaire.  E na reke 
naba tain aia kaoti ma aia tabeka 
ibukin aia botanaomata, ti kakoaua bwa 
e kona ni kangai te babaire.  E na 



Kaabong 7 Tuun, 2007 

 302 

kaanauaki riki tain te Boowi te Tia 
Babaire, ma n irekereke ma anne e na 
teretere bwa e na raka naba te 
kabanemwane te Tia Babaire.  N taian 
waaki nako are e na karaoaki ti aki 
kona ni birinako man te kabanemwane 
te Tia Babaire.  Ngaia are taraan te 
kaoti aio ngkai e noraki bwa n te 
Tautaeka aio e riai n rikirake mwaitiia 
Taan Tei, ao e na riai naba n rekereke 
ma aron rikiraken te kabanemwane ae e 
bubura. 
 
Te Tia Babaire aio ana kangaanga ngkai 
ara Tautaeka aio, ao I miimi bwa e aera 
e butimwaea te aeka ni kaoti aio te Tia 
Babaire.  Ti kakoaua te Tia Babaire, a 
na riai n tau mwaitiia taan kairiiri 
ibukia aia botanaomata, ma aio ae e riai 
ibukin abara ae Kiribati n te tai aio te 
Tia Babaire?  Antai ae e na kona ni 
kaeka aio?  Ti na kaeka aio te Tia 
Babaire ma taian tamnei aika ti a tia n 
noria i nanon te waaki, ti na aki 
birinako man taian koaua aikai.  Ti na 
aki taraira moa te Tia Babaire ikai ma ti 
na tanrikaaki n taraia ara botanaomata, 
bwa a uara te Tia Babaire.  I taekina 
ikai te aeka n ribooti aio, ibukina bwa 
ngai n au koaua e aki karaoaki raoi te 
ribooti aio.  N aron teina ae ngkai te Tia 
Babaire, e kaoua ti aki kona ni bitia ni 
katamaroa bwa ti na butimwaia n 
aekakina aio ke ti na totokoia.  Ngai I 
boraoi ma te kaoti are e a tia n 
tabekaki, bwa e riai ni kaitaraaki te 
kaoti aio ngkana ngaia bwa aio tabera 
ibukin ara botanaomata.  Ngke ti roko n 
te Auti aio ao ti ana ara berita, ao ara 
berita e kangai, bwa ti na boutoka 
abara aio ni buokia bwa e aonga n 
rikirake ao ma ni bura i eta te Tia 
Babaire.  Ti aki ana ara berita ikai bwa 
ti na boutoka ara Tautaeka aio, ma 
ngaia ae ngkai ti nora aron te kaoti aio 
bwa e na manga karekea riki te 

kangaanga nakon te waaki n aron 
tangiran riki te kabanemwane ae e na 
raka ikai te Tia Babaire.  I taku bwa e 
riai ni manga taraaki riki te ribooti aio. 
 
Ngaia are I a taekinna ikai ao I kaota 
nanou ikai, bwa n te tai aio ao I 
nanokawaki ao I karautaeka ikai.  Eng, 
I totokoa te kaoti aio ao ko rabwa 
ikanne. 
 
Tibiika:  Ngaia te Minitita man te 
Utilities. 
 
Hon. James Taom:  Ko rabwa te Tia 
Babaire, man te Fisheries taiaoka. 
 
Tibiika:  E koaua te Minitita man te 
Fisheries. 
 
Hon. James Taom: I kukurei naba n 
anga au marooro tabeua i aon te kaoti 
aio te Tia Babaire.  E na aki nang 
anaanau naba au marooro i aona te Tia 
Babaire.  I bon kan reita te bwana ni 
karabwarabwa nakoia kaain te Komitin 
n aron mwin aia beku are a tia ni 
waakinna ni kakoroa nanon te ribooti 
ke tao tibwangaia i aan kainanoakiia te 
Tia Babaire.  Ti bwaai tabeua ae I kan 
kaitiakia te Tia Babaire, are kanga I 
taku bwa I bobuaka n iango iai.  Ao 
teuana ngkanne n aron are e taekinaki 
iroun te Tia Tei mai Nonouti temanna 
are e kaoua, bwa aongkoa tao ai te 
mwaiti ae 40 bwa e na tau ibukin 
Kiribati.  Au titiraki ngkanne bwa e 
kanga aron tibwatibwaakin te 40 anne 
nakoia abamwakoro.  I taku bwa ti anne 
ae I kan katea te aekaki n titiraki anne, 
bwa e na kangaara aron tibwatibwaakin 
te mwaiti are 40 are aongkoa bwa e tau 
ibukin Kiribati.   
 
Mr Ieremia Tabai:  Point of order te Tia 
Babaire. 

Tibiika:  Ngaia ti a ongora moa te point 
of order. 
 
Mr Ieremia Tabai:  Ngkana e tangira te 
formulation ao I kona n anganna bwa I 
tia ni mwakuriia, e kona ni karaoaki te 
Tia Babaire. Taekana bwa iraman 
kaaina, ko kona ni kakaea am range ae 
e na fit te nambwa arei, very easy te Tia 
Babaire. 
 
Tibiika:  Ngaia e nakoim te Minitita. 
 
Hon. James Taom:  E koaua e rabwa ao 
I taku bwa ngaia anne ngkanne are 
kanga I bobuaka teutana n iango iai.  
Bwa e na kanga n tibwatibwaaki raoi n 
anganaki bwa tao antai, tao Nonouti 
uoman, antai riki uoman ao tao Makin 
temanna.  E koaua are ti bane ni boraoi 
n iango n are ti na aki nang ira nanora 
ni karikirakea mwaitiia Taan Tei n ara 
Auti n Tei aei, bwa ti ata naba mwina 
are te kabanemwane.  Ma te bwai ae e 
nang kakawaki naba te Tia Babaire I 
taku bwa e riai te boraoi ni babaire.  Are 
I taku anne ae I kona ni kateitei iai n te 
tai aei.  Tao e koaua iai mamaaran te 
system tao n aron tao babaireakiia 
mwaitiia Taan Tei, anne te bwai ae e 
kona ni karaoaki.  Ma ngkana e koaua 
bwa e noraki bwa te kangaanga ngkai, e 
aera e a tibwa noraki n te tai aei.  E na 
riai ni kaman noraki ao ni kaman 
karaoiroaki naba ke tao ni 
katamaroaaki.   
 
Ngaia are I taku bwa i rarikin are ti bon 
kakoauai taian marooro ake a tia n 
taekinaki, ma I taku bwa e a angabuaka 
n te tai aei irou.  Ke tao N na bon tei 
ibukia kaain au abamwakoro ae Makin, 
bwa tiaki taina aei.  Bwa e riai ni kaman 
tia ni karaoaki n te tai ae e nako, ao 
ngkai e a riki aei te Tia Babaire ao N na 

bubuti bwa tera ngke e na noraki bwa 
te katamaroa nakon te itera aei nakon 
taai aika a na roko.  Bwa I taku bwa e 
na kona riki n rau te nano iai, ao ti na 
bon bane n aron ae ti bon bane ni 
kakoaua, bwa te kangaanga ngkana e a 
nang rikirake mwaitiia ara Taan Tei.  
Anne te bwai ae ti aki kona ni birinako 
ke tao ni kakewea bwa ti kakoaua te 
kabanemwane ae ti na bon riai n 
tarataraia naba.  Ma n au taratara n te 
tai aei, ao I taku bwa I a tia n taekina 
aron are kanga I bon taetae n te tai aei, 
I a taetae naba man nanoia kaain au 
abamwakoro te Tia Babaire.  Ma ngkana 
arona bwa e boraoi ma nanoia kaain 
abamwakoro ake tabeua tao e na aineti 
naba te kaoti aei nakoia, ao e rabwa 
anne.  Ma I kan kaokia riki anne kanga 
bon au iango are kanga aia iango kaain 
au abamwakoro, are I a kan tibwauaia 
ma ngkami Taan Tei aika a karineaki.  
Ao I kaokia riki bwa ti boutoka te iango 
are ti na riai n aki nang taraia bwa e na 
waewaerake ni mwaitin te botanaomata 
mwaitiia Taan Tei.  Bwa ti riai naba n 
ata tokira ao korakorara i aon kaubwain 
ara Tautaeka te Tia Babaire. 
 
Ma n te tai aei ao I taku bwa ngai I a 
bon nang kaburea are e nang noraki n 
te tai aei.  E na riai ni kaman tia n 
noraki ao e na riai ni kaman tia ni 
karaoaki te babaire ae e riai. 
 
Mr Ieremia Tabai:  Point of order te Tia 
Babaire. 
 
Tibiika:  Ngaia ti a ongora te point of 
order. 
 
Mr Ieremia Tabai:  Te Tia Babaire n te 
Auti n Tei are e waaki te Minitita iai, ao 
e noraki ao e rejected te motion.  Ao te 
karaki e nang mwaiti, a noria kaain te 
Auti n Tei are n te Auti are e nako, ao ti 

uoman te raka.  Aman te raka ngkai ao 
a aki noria ngaia, ti aki noria ngaira 
ngkai? 
 
Tibiika:  Te Minitita. 
 
Hon. James Taom:  E koaua e rabwa 
are e taekinna te Tia Tei mai Nonouti, 
ma I taku bwa e noraki n te tai arei 
iterana are teuana.  Ma e aki noraki te 
fairness n te babaire n te tai arei, bwa e 
fair ke e aki nakoia kaain abamwakoro 
tabeua.  Ao ti karabwa anne, e koaua 
bwa e noraki ae e totokoaki, ma e 
totokoaki, e fair nakoia tabeman ma e 
aki nakoia tabeman.  Ao ngai I taetae 
ibukia kaain au abamwakoro te Tia 
Babaire.  Ngaia are I taku bwa ngkana 
iai angan karaoana riki ae e raoiroi, I 
taku bwa n te tai aei ao N na bubuti, e 
aoria bwa e bon tannako te aomata ma 
nanona.  Ma I taku bwa bon ngaira n 
ara itera, e fair nakoira ana ribooti te 
Komitin n te tai aei.  Ma ngkana iai 
katamaroaana, kanga I a nanokawaki 
ngkana ai katamaroaana e nang 
totokoaki n te tai aei.  Ao I taku bwa aei 
bwanaaia au botanaomata te Tia 
Babaire. 
 
Te kangaanga n te mwane ae e 
kaokiokaki I taku bwa tiaki te 
kangaanga anne.  Ngkana e reke aman 
e kona naba te Tautaeka aei, tiaki n are 
aongkoa e a aki kona uotana ibukin 
aman riki te Tia Tei.  Ma e koaua, ti bon 
kan katuruturua are ti bon riai ni waaki 
ma te karaurau, ao ni bon taraia bwa e 
na tau korakorara ibukin ara iango 
teuana ma teuana ke tao te bitaki n te 
tai teuana ma teuana te Tia Babaire.  
Eng, I nang boutoka naba ana iango te 
Tautaeka are e koaua, tao e weak te 
system n te tai aei.  Ao tao iai ana 
katamaroa nako iai, bwa tao e koaua e 

nang kateaki te Tua ae e matoatoa riki, 
are e nang aki kona ni manga bibitaki.  
Ae e na kangai ti tokin te mwaiti arei, 
ngkana ko bwaka i aan arei, 
kakerikaaka mwaitin am Tia Tei, 
ngkana ko raka i aona e na keerake 
mwaitin am Tia Tei.  Ao tiaki n are e 
nang katuutukaki naba bwa aongkoa e 
nang babaireia naba te Komitin n te tai 
teuana ma teuana.  Bwa anne ae ngaia 
e karika te kangaanga n te tai aei, ae e a 
kona ni bibitaki te mwaiti iai.  Ma tao 
angan katamaroaana ngkanne, e na 
kateaki te Tua ngkana arona bwa e 
koaua bwa iai angana ni kateaki te Tua.  
Are e na kona ni kamatoa riki aron te 
babaire, are tao e na matoatoa riki aron 
ekakinakoana iroun te Komitin. I 
karautaeka te Tia Babaire bwa I taetae 
ibukia kaain au abamwakoro.  Ao anne 
ti noria bwa e aki fair ae e na totokoaki 
n te tai aei ibukia kaain Makin.  Ma e 
fair ngkana arona bwa e kona n ae 
ngkai e a noraki ngkai te kangaanga n 
te tai aei, ao e koaua, ti a bubuti bwa e 
kakawaki ae e noraki ao I taku bwa e 
nang kakawaki te tai aei bwa e a tibwa 
otinako taian marooro ae aekakina 
aikai. Ao a tibwa otinako taian 
kangaanga aika a riai ni kaman tia n 
noraki, n te tai aei a noraki, ti na aki 
katokia ikai ma ti na kangai bwa 
teraana angan kanakoraoana nakon 
taai aika a na roko.  Are karokoraoana 
ae e nanonaki ikai, tiaki ibukin ti 
abamwakoro aika tabeua bwa ibukin 
Kiribati ae e bwanin.  E na fair nakoia 
kaain Makin, e na fair nakoia kaain 
Butaritari ao antai riki te Tia Babaire. 
 
I mwain are N na tekateka ao e koaua I 
kan karabwa riki te Komitin, ao I 
karautaeka ngkai I a bon taetae n au 
itera ibukia kaain au abamwakoro.  Ma 
I taku bwa ngkai I taetae ngkai, ao I bon 
taetae naba ibukin te Tautaeka i aan 

are aron boutokaakina iroun te 
Tautaeka te Tia Babaire.  Ma I ti kan 
kaekai tabeua titiraki ake I taku bwa e 
tangbuaka i taningaia kaain Makin.  Ko 
rabwa. 
 
Tibiika:  I a kan urua te marooro moa 
ngkai e a bon kaan te tai ni break, ao I a 
anga ana tai te tia marooro n okira man 
te break.  Ngaia are n te tai aio ngkanne 
ngkai e a bon kaan iteran te aoa 12:30 
ao N na kamotirawa moa te Auti ni 
karokoa ti a manga teirake te aoa 2:00.  
E motirawa moa te Auti. 
 

KATAWANOU 
 
Tibiika: Ngaia ti na waakina are ti 
kitanna ngke e tawanou, ao ti na waaki 
nakon te motion are nambwa 20 ngkana 
e eti anne.  Ngaia te Tia Tei mai 
Tabuaera. 
 
Mr. Tinia Mariano:  Ko rabwa te Tia 
Babaire ngkai ko anganai au tai.  Te Tia 
Babaire i mwain au taeka kanga n 
reitanako ana iango te Komitin, ao N na 
bon anga moa au kaitau nakoina.  I aan 
ana babaire are e a tia ni wene ngkai i 
aon ana babaire, ao aio are e na riai n 
iraki.  Mai ikai te Tia Babaire ao ngkai 
bon ngaia ae e a tia n anganaki 
mwiokoana i aon aei, ao e a tia n 
anganaki ana babaire, ao ngaia ae e 
kataua bwa aio ana babaire ae ti na iria 
ngkai ae aman.  Ao ngai au kantaninga 
bwa I aki tei ibukin tera, ma I tei ibukin 
te katei are e a tia ni katanoata bwa 
anne ae e na iraki ngkai.  Are kanga au 
kantaninga iai bwa tera ngke arona bwa 
e iraki moa aio, ao e koaua i aan te 
kantaninga ibukin mwaitin te Tia Tei I 
taku bwa akea okoron ara iango ni 
kabane are ti na bon riai n taua 
tikotikona.  Ma titebo ma e a oimwi 
ngkai, e a oimwi n aron ae ti a tibwa 

karaoa aio n rokon ana ribooti te 
Komitin.   
 
Ngaia are au kantaninga bwa tera ngke 
e tiku aio n arona ni wene ao ni 
katauaki, ao ti na karaoa tao ngkana iai 
te criteria are kanga e na riai ni wene 
iroun te Komitin nakon taai aika a na 
roko.  Ao I taku bwa anne ae ngai n 
taraana irou, ao titebo bwa e na riai riki 
anne.  Ngkai a bane n tia n ongo kaain 
taabo akana a tia n anganaki rakan aia 
aomata, ao kanga I taku bwa e bon 
nang kangaanga ae ti nang manga 
totokoia n te tai aei.  Bwa ngkai e a tia n 
announce ana bwai te Komitin ao kanga 
ti anne au mena te Tia Babaire.  E bia 
taraaki riki ni uaia ni ibuobuoki te aba 
iai, bwa ngkana ti nang uruana aio ao 
titebo ma ngai irou, e na bon iai te 
kangaanga ae e na riki nakoia kaain 
aba aika a tia ni koteaki aikai.  I aan te 
itera ae e aera ngke a anganaki ao a 
manga totokoaki.  Ao ti aki kaman 
karaoa te naan criteria i mwain ana 
iango te Komitin.  Ao ngkai e a bon tia 
ni katereterea ana iango te Komitin, 
ngai N na bubuti nakon te riai ma te eti 
bwa tera ngke arona bwa ti a bwaina aei 
ao iai ara Tua ae ti na karaoia ae ti 
nang riai ni kateia ngkai ibukin ae e na 
roko.  E rabwa te Tia Babaire, I a buoka 
ana iango te Komitin aei. 
 
Tibiika:  Te Minitita n te Mwane. 
 
Hon. Nabuti Mwemwenikarawa:  Ko 
rabwa te Tia Babaire ao I nang kukurei 
n te bwakantaai aio te Tia Babaire n 
reita te marooro i aon ana ribooti te 
Komitin n aron are e a tia n tabekia te 
Minitita are katabeana aio te Tia 
Babaire.  E koaua ti reitaki ma taian 
marooro ake a tia n tabekaki, n aron 
tamaroan are e wene ao n aron naba 
taraakin naba angabuaka ake tao a tia 

ni kateretereaki irouia taan taetae.  E 
koaua kanga tiaki nanou bwa N na 
teirake kanga tao n aera, ma kanga oin 
teirakeu kanga bon reitakin boutokaan 
are kanga ti noria bwa e tamaroa man 
te ribooti aio te Tia Babaire.  Ngaia are 
tao ibukia naba kaain Tarawa Teinaieta 
te Tia Babaire, ao n aron naba are a tia 
n reitia taan taetae tabeman ao aio are 
ti boutokaia n te tai aio, bwa ti riai ni 
boutoka tamaroana are ti noria.   
 
E koaua iai taan taetae ake a tia n 
taekina are kanga bon aia koaua, bwa a 
nora tamaroan are a noria bwa e 
angaraoi.  Bwa a riai ni keerake te Tia 
Babaire n aron kanga bon aba akana a 
tia ni katereaki n aron Makin, 
Tabuaeran, Kiritimati ao tao Tarawa 
Teinaieta te Tia Babaire.  Ma ti kakoaua 
bwa tao iai naba bwaai ake kanga tao a 
tangi n nanoaki n te tai aio bwa tao 
anne are e kororo iai aron ana waaki te 
Komitin n aron taraakina irouia 
tabeman te Tia Babaire.  Ao norakina 
bwa tao aio teuana are tao e na kona n 
tarataraaki te Tia Babaire.  Iai te Tia Tei 
temanna mai Tarawa Teinainano are e 
taekin aba ake tao a riai ni kerikaaki 
mwaitin aia Taan Tei te Tia Babaire, i 
aan are kanga te Kai ni Baire are mai 
mwaina.  Ao are a teimatoa ngkai i aan 
are kanga te Kai ni Baire are e a katerea 
te Komitin n te tai aio bwa e na 
bwainaki, ao ngaia are e aana iai aia 
katamaroa n te tai aio te Tia Babaire.   
 
E koaua ti nang reitaki ma te 
kantaninga are te kangaanga aika a 
tabekaki aikai kanga a kaman tia naba 
n tabekaki n te Auti ae e nako, kanga i 
nanon 2002 ao I kakoaua aio.  Ma I aki 
kona n nang uringi ni kabane aron ara 
namakin ma ara kantaninga n te tai 
arei.  Ma te bwai ae e kakawaki ae ngaia 
bon ti au uruuring n te bwai are e riki, 

bwa e bon nang noraki are e tabekaki n 
te tai arei bwa e a bon nang angabuaka 
te Tia Babaire.  E nang korakora riki 
angabuakana nakon are ti a noria n te 
tai aio, anne te bwai ae e riai n nang 
teretere te Tia Babaire.  Bwa e bon 
koaua are e bon karekea te nano buaka, 
e karekea te nano buaka ae e 
abwabwaki nakoia kaain Makin, kaain 
Tarawa Teinaieta, nakoia kaain 
Tabuaeran ao antai riki te Tia Babaire 
ake a rootaki iai.  Ngaia are e kakawaki 
bwa ti na uringi aron ana namakin n 
arei ao e eti, e koaua are iai naba are ti 
noria bwa tao te kangaanga n te tai arei.  
Ao tao a manga katerea tabeman n te 
tai aio, ma bon anne au kanamakin ae I 
taku bwa I kakaitau iai nakon te 
Komitin.  Bwa ni kabotauakaki ma aron 
are e a tia n noraki mai mwaina, ao aio 
kanga e tara n raoiroi riki.  Tao e aki 
kororaoi te Tia Babaire ma e a raoiroi 
riki nakon are ti a tia n noria n 2002 te 
Tia Babaire. 
 
E koaua ti aki toki ni kaokiokia ikai ao 
ni kataia ni tiitibwa ara iango, bwa ai 
bon tera raoi mwaitiia ara Taan Tei aika 
a riai ibukia ara botanaomata.  Ao I 
karabwa te Tia Tei temanna mai 
Nonouti are e a bon tia ni kamatoatoa 
aio ao ni katereterea te Tia Babaire, bwa 
tao bon te bwai ae ti riai ni bubuti 
nakoia kaain te Komitin bwa a na bon 
nang katurua raoi ao ni katereterea 
nakoira te Tia Babaire.  E koaua ti kona 
n tarai aba aika i rarikira, tao kaain 
Tebetebeke n aron ae e a tia ni 
kamatataaki.  Ao tao n taraia kaain 
Aotiteria ao aba riki tabeua te Tia 
Babaire, are a kabongana aron kanga te 
waaki n Tautaeka ae ti mena i nanona 
te Tia Babaire.  Ma te bwai ae e 
kakawaki bwa n tokin te tai, tiaki ake a 
na baireia tabeman n aba tabeua bwa 
ngaia arei kabwaranakoana irouia ao ti 

nang kabwaranakoa bwa aio ara 
kabwarabwara te Tia Babaire.  Ma I 
taku bwa e kakawaki bwa n reken 
akekei ao n tarakiia, ao ngaira ngkanne 
ti na manga kaotinakoa n oin ara taetae 
ni kawai, n oin ara namakin ngaira 
kaain Kiribati bwa tera raoi te mwaiti ae 
e bon tau ibukira n te tai teuana ma 
teuana.  Ao aio are ti na tabe ni 
mwakuri iai ma te botanaomata, ao e 
kona ni kangai te Tia Babaire bwa tao e 
na kona n tau temanna ibukin tao iraua 
te ngaa te Tia Babaire.  Ao tao e na 
kona n aki tau, e bon nakon te 
katautau n te tai teuana ma teuana.   
 
Tao N na aki nang kabotauai ngai ma te 
Tia Tei are i Aotiteria, bwa e nang 
kaokoro aron birin aron ana mwakuri te 
Tia Tei are mai Aotiteria ma are ikai.  Au 
kantaninga bwa I kan roko iai n te tai 
teuana te Tia Babaire, bwa N na kona ni 
karaoa tabeu ae aekakin taben te Tia 
Tei mai Aotiteria ke mai ia riki te Tia 
Babaire are I ataia bwa tao bon anne 
raoi oin taben te Tia Tei.  Ma e kaokoro 
te Tia Babaire bwa are e eti, tao e na 
bon kakaokoro ara namakin i nanon 
bekuakinan aia kainano ma aia 
tabeaianga ara botanaomata ni karaoan 
nakoara n Tia Tei.  Ao tao n te tai 
teuana ti na roko iai, ma e koaua are n 
taai aikai ao n tabetai ko bon 
nanokawaki bwa tao aio are ko a 
kangai, tiaki aio tabeu bwa aio kanga 
bon tao taben riki te Tia Tei tao aio.  E 
na nakomai n te Auti n Tei ao e na 
kauntaeka ibukimi ao teraana riki te Tia 
Babaire.  Ma e koaua ti butimwaai naba 
katabeara irouia ara botanaomata, bwa 
are n tabetai ti kangai, ko a biriakina au 
bwai arei, ko na nako tao n aera, ni 
kanako kaako ia, i tabon te uaabu ke ni 
kanako bwai n te marae ni wanikiba te 
Tia Babaire.  A aki kakaraoia Taan Tei n 
aban Aotiteria te Tia Babaire ke tao n 

taabo riki tabeua, e kakaokoro.  Ngaia 
are e aoria bwa are tao n te tai aio bwa 
a katabeira iai ara botanaomata, ao ti 
na kataia n tarataraia bwa tera are bon 
katabeara ngaira, ao mwiokoara moa n 
te tai aio.  Ao tera aron ara taratara, 
bwa e tau mwaitira ngkai ke e aki te Tia 
Babaire ni kaea are a kainanoia ao a 
kantaningaia ara botanaomata mai 
iroura ke e aki.   
 
Ngaia are anne teuana ae ti taku bwa i 
nanon karioana, tao ngkana ti a bon 
karaua ni katuruturua raoi ara iango 
nakon taai aika a na roko te Tia 
Babaire.  Ao ti na tarataraia ma aron 
birirakera, waewaerakera n ara katei, n 
anuara te Tia Babaire ni mwakuri ma 
ara botanaomata.  Ao tao i nanon reken 
te ota te Tia Babaire ao nakon naba i 
nanon kanga rikiraken aia rabakau ma 
aia wanawana ara botanaomata te Tia 
Babaire, ao tao a nang kona ni karaoi 
bwaai are tao ngaira ti a kaakatabeaki n 
te bong teuana ma teuana te Tia 
Babaire.  Tao tera aron te Tia Tei 
temanna ma temanna, n tabetai tao ko 
nakon te Tia Tei temanne e a onrake 
bwa are e rawata tabena.  Ko kakaeaki 
n tabetai n te aobiti bwa iai tabem, ao 
ko tabe moa bwa are ko biriakina tera, 
ko nako ni kabo kaako ibukia am 
koraki, ko nako ni biriakina aia raa n te 
shipyard.  Ke tao ko manga biriakina te 
rongorongo teuana ma teuana te Tia 
Babaire, aikai ti ataia bwa a aki 
kakaraoia Taan Tei aika man aba ake ti 
araniia bwa a roko kanga ni mwaneka 
aika ti tuai n roko iai te Tia Babaire. 
 
Ma e aoria bwa are I taku bwa n tokin te 
tai ao bon iai ara namakin ao iai naba 
aia namakin ara botanaomata.  Bwa e 
taku ae ngkai ke e aki te Tia Babaire, e 
koaua are I reitaki ma Taan Tei aika a 
karineaki n noran are e a tia ni 

katereaki n te tai aio.  Bwa ti a roko n te 
mwaake are tao n ningai n taai aika a 
nako te Tia Babaire, are tao a riai n 
raka tabeua abamwakoro te Tia 
Babaire.  Ma tao e koaua tao iai te 
kangaanga irouia tabeman bwa tao e 
nang kakerikaaki te Tia Babaire.  E 
koaua are tao aba tabeua a riai ni 
kerikaaki, tao n aron ngkai ae kanga e a 
reke bwa kanga tinewangaean are 
kanga ti noria bwa raoiroin ana ribooti 
te Komitin te Tia Babaire.  Ma tao anne 
naba te mwaneka ae tao e tuai n roko 
iai te Komitin.  Kai tao bon akea naba te 
Komitin mai mwaina ae e a tia ni kona 
ni kangai, e nang kerikaaki am mwaiti 
ngke te aba teuana ma teuana.   
 
I aki ataia n Tebetebeke te Tia Babaire 
ke i Aotiteria ke tao i aara riki bwa a tia 
naba ni kona ni kakerikaaka mwaitin 
aia Tia Tei ke a tuai.  I aki ataia te Tia 
Babaire, ma tao aio are tao a 
namakinna ao a rawaawata iai kaain te 
Komitin.  Ma e aoria te Tia Babaire bwa 
ti nang ota n aron taian tabeaianga.  Ma 
ti taku ngaira bwa e na aki 
kakamaekuira aio te Tia Babaire, bwa 
iai ara anga n nikoia nakon are i mwina 
te Tia Babaire. Bwa n te aro are 
aongkoa ti karaoia ngkai ao tao akea te 
bwai ae ti kona n nikoia nakon are i 
mwina. Iai kakawakin anaakin te 
mwaneka teuana ao te kauoua, ao are i 
mwina te Tia Babaire.  Ma e aoria bwa 
are tao ti na bon roko iai, ao ti 
karautaeka ngkana ti butimwaea ana 
ribooti te Komitin i nanon tamaroana ao 
raoiroina are ti noria.  Ao ti butimwaea 
naba aron te kangaanga are tao e 
namakinaki te Tia Babaire.  Ma tao aio 
are I taku bwa ti reitaki iai ma Taan Tei 
aika a karineaki.  Tao e na kakaeaki 
angana, ao e koaua are n te tai aio ao 
tao ngkana arona bwa ti nang raraoma, 
bwa aongkoa ti na nang ngareakinaki, 

ara kantaninga bwa ti na aki.  Ara 
kantaninga bwa ti na aki nang 
ngareakinaki irouia raora n Tebetebeke 
ao irouia kaain Aotiteria te Tia Babaire.  
Bwa e na bon kaokoro aron birin aia 
mwakuri ma ara mwakuri te Tia 
Babaire, ao bon iai  ara taeka ae ti kona 
n taekinna nakoia.  Ma I taku bwa te 
bwai ae e kakawaki bon aia namakin 
riki ara botanaomata bwa tera are a 
tangiria mai iroura.  Ao tera ae a noria 
bwa e riai ibukia te Tia Babaire. 
 
Ngaia are te Tia Babaire e koaua are ti 
nora are e karaoia te Komitin n te tai 
aio.  E koaua are iai are a kakeerakea 
aron kamatoatoaan riki te waerake te 
Tia Babaire, e kamatoatoa te waerake 
ao aio te mwaneka teuana.  E tuai 
ngkanne karekea are e kangai, ao tera 
angam are ko na manga kona ni 
kauareerekea.  Bwa te bwai ae I noria, e 
a kanganga ngkai kanga waerakem bwa 
e aonga n reke am kateniua ni 
kaintekateka te Tia Babaire.  Ngkoa 
4,000 ao ngkai ai 5,000 ao tao ai bon te 
toki naba anne kanga te katautau.  Bwa 
tao aio are ti a noria i nanon wawaakira 
i nanon ririki ma ririki te Tia Babaire, 
ao ti a noria bwa tao ai bon tokin ara 
representation ke tokin mwaitiia ara 
Taan Tei tao bon teniman n te tabo 
teuana ke n te aba teuana ma teuana te 
Tia Babaire.  Bwa ti noriia ara 
botanaomata te Tia Babaire bwa e 
koaua are a bae n raraai ngkai, ao i 
nanon raraiia te Tia Babaire ao a tabe ni 
kakaei centre ae ti noria bwa a tabe n 
rikirake ngkai te Tia Babaire.  Ao anne 
teuana, Teinainano ma Betio te Tia 
Babaire ti nora Tarawa Teinaieta, ti 
nora Kiritimati, ao ngai I noria nakon 
taai aika a na roko tao Abemama, I 
noria bwa Butaritari, I noria bwa tao 
Tabuaeran te Tia Babaire.  Ao tao tera 
aron aba ake i rarikina te Tia Babaire, 



Kaabong 7 Tuun, 2007 

 309 

bwa te trend i aon abamwakoro ake tao 
I aki mwanewei ikai, e bae ni 
kekerikaaki aia population.  Bwa bukin 
tera te Tia Babaire, e nang korakora riki 
te raai nakon centre aika a tabe ni 
keekerake te Tia Babaire. 
 
Ma tiatiana aio, ti moantaiakinna te Tia 
Babaire ao ti moanna ni 
kabirimwaakaira nakon te 5,000 bwa ti 
na tianna.  Bwa e na kanganga te roko 
n te waerake nakon te 3,000 te Tia 
Babaire.  I taku bwa aio are ti noria bwa 
e tamaroa, ma tao e tuai naba n toki te 
Tia Babaire.  Tao nakon ae e na roko ao 
ti nang kangai, ai 6,000 ke iraua te 
ngaa.  E aoria te Tia Babaire bwa iai 
ngkanne aua te ririki ae ti na kona ni 
mwakuria aio, ao I aki naba nang 
kaburea te Komitin bwa e bon koaua, n 
ara katei ao n anuara, ti tuai nang roko 
n are e koaua, ngkana tao e rawaawata 
irouia te Tia Babaire.  Ti na ota naba n 
aia namakin bwa e koaua are e a 
matoatoa, ao bon akea ae e a tia ni 
kakaraoia te Tia Babaire.  Ngkam, I aki 
ataia ma N na kaetaki te Tia Babaire 
ngkana e a tia ni kona n reke n 
Tebetebeke ke i Aotiteria ke ia riki te Tia 
Babaire, ae e a tia ni kona ni 
kauarerekeaki ana representation te 
ward teuana ke te electorate teuana te 
Tia Babaire.  E ti kona n reke te Tia 
Babaire ngkana ti manga kona ni boo n 
nanoia nakon taai aika a na roko, ti a 
bita ara political system.  Ti nang bitia 
bwa te aekaki n system tera te Tia 
Babaire, bwa ti na tiku n unicameral n 
aekan teina ngkai aio te Tia Babaire ke 
tao ti na bye camel ao tao ti nang 
kauareerekea mwaitiia Taan Tei bwa tao 
e a reke teuana bwa kaka temanna man 
taabo nako ao ake nikirana tao ai te 
max tao 2 ke iraua, uoman Taan Tei.  
Ma are aikai te Tia Babaire aika a kona 

n riki, ao aikai ti kona n tarai bwa tao 
taekan ke kanakoan taian raraoma are 
ti wene ma ngaia n te tai aio.  Ma I taku 
bwa ngai temanna te Tia Babaire ae I 
riai ni katereterea bwa e eti, iai te 
kabanemwane ma te kabanemwane aio 
I taku bwa tao bon anne naba te bwai 
ae ti riai n taraia bwa buburara.  E 
nang bubura ke tao e kanga te Tia 
Babaire, irou akea te kabuanibwai n te 
tai aei, ao e nang kaokiokaki bwa kanga 
e a reke bwa tain taekinan akean te 
mwane te Tia Babaire.  Ao ti a tia ni 
kaekaekai aikai te Tia Babaire, ti aki 
kan okiokiri ma I taku bwa are e wene i 
matara n te tai aio bwa ana ribooti te 
Komitin te Tia Babaire, n te tai aei 
kanga bon akea te bwai ae ti na nang 
maeku iai te Tia Babaire n rongorongon 
te mwane.   
 
Ma e koaua are ti na tarataraia nakon 
taai aika a na roko, bwa tera angan 
aron teira i nanon ara Auti n Tei n te tai 
aio.  Ao ara kantaninga bwa i nanon tao 
rikirakeia naba ara botanaomata n 
reireia ma wanawanaia ma aia 
konabwai te Tia Babaire, ao tao e na 
bitaki naba aron ara mwakuri ngaira 
Taan Tei aika a karineaki ma tabera ma 
ara botanaomata.  Tao e nang uarereke 
are kanga ti na nako ni kauntaeka tao n 
te aobiti ao ia, bwa a bon konai uotaia, 
ao n tokin te tai tao e a beebete riki ara 
mwakuri ao ti nang bon karaoa are 
kanga e tataneiai te aba tao n 
Tebetebeke ke i Aotitera bwa aongkoa 
taben te Tia Tei te Tia Babaire.  Ma n te 
tai aio ao ti butimwaia bwa kateira ao 
anuara moa n te tai aio, ao aio are ti 
namakinna ao ti taku bwa a namakinna 
naba ara botanaomata.  Ai ngaia are te 
Tia Babaire aio are kanga I nora iai 
tamaroan are e tabekaki mai iroun te 
Minitita are tabena are ana ribooti te 
Komitin n te tai aio.  Ao I boutokaia te 

Tia Babaire ma nanou ae e karinerine 
nakoia raora aika a karineaki i nanon te 
kangaanga are tao a noria naba n aia 
itera.  Ma I taku bwa ti riai moa ni 
boutokaia moa n te tai aio ao ko rabwa 
te Tia Babaire. 
 
Tibiika:  Ngaia te Tia Tei mai Tabiteuea 
Maiaki. 
 
Mr Tebuai Uaai: Ko rabwa te Tia 
Babaire ao e rabwa te Minitita n 
tabekan te kaoti are ana kaoti ke ana 
tabeka te rabwata ae iai onimakinana.  
A kinaaki bwa iai te koaua irouia, iai 
naba keiakinan ae e raoiroi n te rabwata 
ae te Komitin, ti riai n nang 
onimakinna.  Bwa e rineaki mai 
buakoia kaain Kiribati aika moan te 
mwaiti.  Ti karabwa te ribooti aei te Tia 
Babaire, ngkai a tia ni kawenea i matan 
te Auti aei bwa e na marooroakinaki te 
Tia Babaire.  I mwain ae I waakinako ao 
I kan taekinna bwa abau ae Tabiteuea 
Maiaki, ngaia teuana te aba i buakon 
aba aika a kawaraki iroun te Komitin.  
Ao aio te karabwarabwa te Tia Babaire 
bwa e boo mai ia, ae e katebenakoaki 
mai buakon aban Kiribati Maiaki, ao 
anne ae e karabwarabwa iai abau te Tia 
Babaire.  Bwa iai rakana bwa e 
kawaraki iroun te Komitin, are i eta te 
Komitin ngkai e kona n rinea Tabiteuea 
Maiaki mai buakon aban Kiribati n te 
itera maiaki.  Tao bon iai bukina aika 
tao e aki mwanewei te Minitita ae e 
karineaki, ma irou ngai ao I taku bwa ni 
bwanaan Tabiteuea Maiaki ao e 
butimwaea te kaakawari ao e 
butimwaeaki naba ao iriana te 
karabwarabwa. 
 
Ma e ngae n anne ao I bon mena i 
maiaki, ao e reke au tai n ongora irouia 
kaain Tabiteuea Maiaki mai Taku ni 
karokoa Tewai te Tia Babaire.  Ao tao e 

na kakoauaaki iroum ao irouia raou n 
Tia Tei, bwa I aki rineaki nakon te Auti 
aio bwa N na tabeka ae oin nanou te Tia 
Babaire.  Te Tia Babaire e rineai abau 
bwa e na moanibwai ao e na moan 
benebene nanon abau te Tia Babaire.  
Ao I karabwarabwa bwa e reke au tai n 
ruamwiin mwamwanangan te Komitin, 
mai Taku ni karokoa Tewai te Tia 
Babaire, ao I bon ongora naba riaan 
maneaba.  Ma i mwain te Tia Babaire ae 
I kaotinakoa nanoia kaain abau ae e 
mangori nakon Kiribati, ao bon ti te 
bubuti nakon te Komitin ae e karineaki, 
bwa e a taiaoka riki n taratara raoi are 
bon katabeana ni koaua te Tia Babaire.  
Aio te onnon ae e mangori, bwa ngkana 
e kamwanangaaki te Komitin bwa e na 
karekei nanoia aomata ibukin te 
kantaninga ae e kangai, bwa a na 
iraman kanga ami taratara ibukia Taan 
Tei nakon te Maneaba ni Maungatabu, 
ao e a taiaoka te Komitin bwa e a tiku ti 
i aon anne.  E aki riai te Komitin ni 
manga birinako man are bon oioin raoi 
tabena.  Ao ngaia ae tokina te Tia 
Babaire, e a kakabwara bure te 
Kauoman ae e karineaki n te tiim ngke e 
roko i Tabiteuea Maiaki, n te kaawa ae 
Taku.  E a kakabwara bure bwa e aera 
ngkai e kabwara bure te Tia Babaire, aio 
bon tokononoon te Komitin.  E 
butimwaeaki ana kabwara bure te 
Kauoman ma te nanokawaki bwa e aki 
riai n riki aei iroun te Kauoman.  Bwa te 
Kauoman e riai ni karineaki, ma e aera 
te Tia Babaire e tura rikaaki ao e tabeka 
te kabwara bure ibukin te Komitin?  Te 
Tia Babaire e ataaki ao e kakoauaaki 
bwa ana rabwata te Tautaeka ae e a tia 
n rineia ae te Komitin, ae e kakannato e 
a tia ni mwaninga katabeana ae moan 
te kakawaki.  Ngaia are te bubuti nakon 
te Komitin ae e mangori bwa e a taiaoka 
ni waaki n aki kakaembein, ma ni 

waakina raoi are e bon riai ni karaoia 
ibukin Kiribati.   
 
Te Tia Babaire I nanokawaki ngke I 
ongo ana kabwara bure te Kauoman ma 
raona ae te Minitita naba ae e karineaki 
ae Minititan te Mwane, ma te Minitita 
naba ae Minititan Iokinibwai.  Bwa a 
bon taonaki n te rawaawata bwa bon 
tiaki arei ae a kantaningaia mai iroun te 
Komitin.  Ao te bubuti nakoim ngkoe te 
Komitin, bwa ko a uruuring riki 
teutana, ao ko a taratara raoi riki.  Bwa 
e na bon bae ngkana ko karaoa ae e aki 
raoiroi, ao e na bon bae n teberake ao n 
oti.  Ngaia are aikai moa taeka aika a 
mangori, bwa e kananokawaki bwa te 
Kauoman are e bon riai n aki 
kakabwara bure, e a kabwara bure 
ibukin ana tokonoono te Komitin.   
 
N na waakinako te Tia Babaire ao e 
kangai bwa I bon titiraki n ara kaawa ae 
i Taku, n ara kaawa ae Katabanga te Tia 
Babaire, n ara kaawa ae Nikutoru, n ara 
kaawa naba ae Buariki, Taungaeaka ao 
n ara kaawa ae Tewai.  Ao I bon titiraki 
te Tia Babaire bwa tera nanoia n ana 
tabeka ma ana kaongora te Komitin are 
e kan kakaea, bwa tera nanoia, e na 
karakaaki te Tia Tei ke e aki.  I mwain 
anne te Tia Babaire ao a rabwa kaain 
abau bwa a tia ni karaua ni kamaraka 
aia iango, ao a bon tia raoi n rinanona n 
te aro n aki ienikuri, tiaki n te nano n 
raa ma bon te nano ae bon nanon te I-
Kiribati.  Ngaia are I karautaeka te Tia 
Babaire ngkana tao e taekinaki 
Aotiteria, ke e taekinaki tao Tebetebeke, 
te Tia Babaire irou e aki kakawaki.  E 
kakawaki nanon ngai abau ao nanon 
abam te Tia Babaire, bwa tiaki ana Auti 
aei te I-Papua New Guinea ke tao antai.  
Ma aio ana Auti Kiribati, ao aio ana Auti 
te I-Tabiteuea Maiaki, aio ana Auti te I-
Tarawa Teinaieta.  Tera nanon te I-

Tarawa Teinainano, ao ai nanon abau 
ae Tabiteuea Maiaki ae I aki kona n 
rumwarooia ao I aki kona naba n aki 
kaotia.  Ao N na kaotia bwa I taku bwa 
a na kukurei n ongo, bwa bon aio raoi 
are a rineai nako iai.  Bwa N na 
matemate ao N na aki aubae ma N na 
riai ni uotaarake are bon oin nanoia.   
 
Iai nanou te Tia Babaire ma N na 
karenakoa, bwa e kakawaki riki nanon 
abau.  Bwa e aki karokoai ikai tamau 
ma tinau, ma e karokoai ikai te I-Taku, 
te I-Buariki ao N na anga nanoia n te tai 
aei te Tia Babaire.  Ao e kangai nanoia, 
a rangi ni boutoka ae e na karakaaki 
mwaitiia Taan Tei.  Ao e kangai bwa 
nanoia a nang tangira abaia bwa e na 
reke uoman, ma bon te karautaeka bwa 
ngkai tao a bon tabe naba n ongora ao 
ngaia iai te babaire man te Komitin.  N 
aron ae a ongora te mwaiti arei ao arei 
ao arei, I a aki kan kaokia te Tia 
Babaire.  Ma I ti kan kaota raoi nanoia 
raoi kaain abara, bwa a aki tara nanon 
antai ke antai te Tia Babaire, a aki tara 
nanon te marooro ae kanga tao e kanga.  
Ma a bon tara ae bon oin nanoia, ao a 
anganai ao N na tabekiarake n te tai 
aei.  Ao I taku bwa ngkana tao e 
angabuaka ma bon aio ae bon oin 
nanoia, akea temanna ae e na kona ni 
waeia bwa bon nanon te I-Tabiteuea 
Maiaki.  Ao e tangiria bwa e na 
karakaaki mwaitiia riki Taan Tei.   
 
Iai taian iango aika a taekinaki n te tai 
aei, ao I kabwara bure iai ibukin abau 
ao I kabwara bure.  Bwa kaain abau tao 
e koaua, anne kam noria tao teraana ke 
teraana ae e marooroakinaki, ao anne 
bon te kabwara bure ae e mangori te Tia 
Babaire.  Bwa aio ae bon nanou raoi ae 
I a taekinna te Tia Babaire, ngkai wiiu, 
taningau, a kabonganaaki n te tai aio te 
Tia Babaire ibukin abau ao e moani 

benebene irou te Tia Babaire anne.  Te 
Tia Babaire kanga N na bai n totokoa te 
kaongora ae e kangai, bwa ti na tara tao 
Aotiteria ke antai ke antai te Tia 
Babaire, bwa are anne ae a bon tuangai 
naba kaain abau.  Bwa a kangai, akea 
ae ti na tabeakina nanona, nanou ngai 
ko na tabeakinna, ke nanon te I-Makin, 
nanon te I-Butaritari ma tiaki nanon te 
I-Aotiteria.  Bwa ara Auti aei e aki 
karikaki bwa ana Auti Aotiteria, ma e 
karikaki ao e kateaki ibukin te I-Kiribati 
te Tia Babaire.  Ao ngai ae I tei n te tai 
aei, e koaua bwa ai ti tabebong ao tao e 
na reke te motirawa, ti te Kabineti ae e 
na tiku n aki motirawa.  E ngae ngke 
kanga a tangiria, ma e na bon 
waakinako naba ao ngaira ti na bane ni 
kerikaaki n te nukanibong n te 
Kaonobong.  Ao te Kabineti e na 
waakinako, e na tiku naba anne n 
arona bwa are e na waakinako. 
 
Ma I taku te Tia Babaire bwa e nang 
kakawaki ae tiaki ae nanou ma nanon 
abau.  Ao iai te taeka ae e kangai te Tia 
Babaire, tai karimoa am iango ma 
kakarimoa ana iango tarim ke mwanem.  
Ao n te tai aei te Tia Babaire ao I 
neboarake nanoia kaain abau, I 
kamoamoaiia, ao I karabwarabwa ngkai 
e reke au tai n te tai aei ni kaotia.  Ao I 
a kangai bwa te Tia Babaire nanon abau 
ae e kakateke ae e tua karako, nanona 
n te tai aei te Tia Babaire bwa e boutoka 
te kaoti aei te Tia Babaire.  Tiaki 
nanona bwa e aera ma e boutokaia, 
tiaki nanona bwa ko na kaakangai ni 
kakaniko.  Abau bon anne nanona, ao I 
raonna n te tai aei.  Man au taeka 
akanne te Tia Babaire ao ko rabwa, I 
boutoka te kaoti. 
 
Tibiika:  Tao N na kaewea moa nakon te 
itera aio, te Minitita n te 
Communication. 

Hon. Natan Teewe:  Ko rabwa te Tia 
Babaire ao e koaua ae te kaoti ae e 
wene i matan te Auti n te bwakantaai 
aio, bon teuana te kaoti ae e nang 
kakawaki ibukin Kiribati.  Bwa are aio 
ae a babaireaki iai mwaitiia naake a na 
tekateka i nanon ana Maneaba ni 
Maungatabu Kiribati, ni karaoi babaire 
ibukin Kiribati.  Ngaia are ti taku bwa 
ngai n au itera, I bon tangiria naba ni 
kan anga au iango tabeua bwa a 
manena ke a aki.  Au kantaninga bwa 
au iango aikai aia iango naba kaain au 
abamwakoro ae Abemama.  E aoria bwa 
are e a bon tia n oti ana itera te 
Tautaeka, ao I aki manga kan kaoki ake 
a tia n taekinaki man ana itera te 
Tautaeka. Ma ngkai te kaoti aio ana 
kaoti te Komitin ao I taku bwa bon iai 
naba inaomatara ngaira aika kaain te 
Maneaba ni Maungatabu aio, ni kaoti 
naba ara iango. Bwa ara kantaninga 
bwa a na kona ni ibuobuoki nakon taai 
aika i mwaira.  I kaitaua te Komitin n 
ana ribooti, ao ti ataia bwa tiaki te bwai 
ae e beebete kananoraoaia kaain 
Kiribati i aon te itera ae mwaitiia aia 
Taan Tei. Ao ti kona n nora ana 
kangaanga te Komitin, n iangoa ao ni 
kaotinakoa ana recommendation ke ana 
reke ae n ana kantaninga te Komitin ao 
n ana kabanea n tamaroa, e na tobwai 
naano aika a kakaokoro.  Ma n aron ae 
ti noria ni marooroakinan te kaoti aio, 
ao a bon bati naano aika a kakaokoro 
aika a aki tobwaaki iroun te Komitin. 
 
Ngkana e kona n anganai au tai te 
Komitin n titirakinai bwa iraman ana 
Taan Tei Abemama ae a riai n rineaki 
nakon te Auti n Tei aio, ao I taku bwa I 
aki boraoi ke I aki raroa n iango ma aia 
iango kaain au abamwakoro ae ti bon 
tangira kaka temanna mai nanon ara 
kaawa ni kabane.  Tao 13 ara kaawa ke 
16, ti bon tangira te mwaiti anne bwa a 

na kaaina te Auti n Tei ibukira.  Bwa 
are bon nanora bwa ti tangiria bwa e na 
matoatoa bwanaan ara abamwakoro, 
bwanaan ara botanaomata n ana 
Maneaba Kiribati.  Ma e koaua ae ti aki 
kona n roko n anne, ao nanora ni 
kabane ti kona n taoni n etina ao riaina.  
Te Komitin e kataia ni kananoraoa aio 
ma e kaoua e aki kona ni kaea nanon 
ana kantaninga temanna ma temanna, 
ke te abamwakoro teuana ma teuana.  
E tangi nanon Abemama, I taetae ni 
bwarau are te Tia Tei ngai mai 
Abemama.  E tangi nanon Abemama 
bwa are te criteria e kabonganaaki 
ibukin ana mwakuri te Komitin, te ware 
aomata.  Ma n te tai ae e nako e 
karaoaki te ware aomata ngke a 
motirawa reirei, Kauarinan n Reirei, 
Abemama aua te Kauarinan n Reirei iai.   
 
Ngke e karaoaki te ware aomata n tain 
teiraken te reirei ao tao e raakoro 
teniman ngkai ana Tia Tei Abemama, n 
tauan mwaitiia te botanaomata n aron 
Tarawa Teinainano.  E reke ana mwaiti 
Tarawa Teinainano ao Betio ae kaka 
teniman ibukina bwa kaain Kiribati aika 
a mena i Tarawa Teinainano n tain te 
ware aomata, ngaia are e a koro te ware 
are e a riai n teniman aia Tia Tei iai.  
Ma ngkana e karaoaki naba nakon 
abamwakoro ni kabane, ao a na kona 
naba n reke mwaitiia ara Taan Tei ake a 
boraoi, n te mwaiti are e na boraoi ma 
ara kantaninga. Ma e aoria bwa tao 
tiaki taina, bwa ngke n arona bwa tao e 
bon karaoaki te ware aomata n te tai ae 
e nako i nanon tain te term n reirei, ao e 
mena tao ngaira kaain Abemama e reke 
riki temanna ara Tia Tei n te tai aio.  Ma 
e aoria bwa ti na karau nanora bwa are 
n tabetai ko bon riai naba n taona 
nanom bwa tao tiaki taina.   
 

Te bwai ae I kan marooroakinna te Tia 
Babaire, teuana e kangai bwa ngke tao 
arona bwa ti kona ni valley ke ni kona 
ni bita ana ribooti te Komitin n te 
Maneaba ni Maungatabu aio, ao tao e 
mena e a kaman reke te taakete are ti 
na bane n nanoraoi iai.  Ma ara 
kantaninga i aan ara Tua ngkai ke te 
babaire ae e wene i aan ara Tua ngkai, 
akea mwaakan te Maneaba ni 
Maungatabu aio ni kona ni bita ana 
ribooti te Komitin.  Ti uoua te bwai ae e 
kona ni karaoia, e kona ni butimwaia ke 
e kona n totokoia.  Ma ngke tao arona 
bwa ti bita ara Tua anne ao ti angan te 
Auti aio, mwaakana ni kona ni bita 
teutana ke ni kangaraoa teutana ana 
ribooti te Komitin, ao tao e na kaman 
reke te nanoraoi i aon babairean 
mwaitiia ara Taan Tei nakon ara 
Maneaba ni Maungatabu.  Ma e aoria 
bwa tao teuana te itera anne ae e riai n 
tarataraaki n taai aika a na roko, ao au 
kantaninga bwa naake a na kaaina te 
Komitin n taai aika a na roko, tao a na 
kona naba ni kario iango i aona ao n 
anga aia koaua. 
 
Te kauoua bwa e aera ngkai ti nang ti 
tara te mwaiti n aomata i mwin te ware 
aomata. Ao e aera, iai burena ngkana 
tao ti a tara mwaitiia aomata ake a 
kabaei araia n te karebwaoki?  Bwa 
iraman ake a kabaei araia bwa a 
karebwaoki, bwa e mena ngkoa ao tao ti 
a kangai, Abemama ae uoman ana Tia 
Tei ngkai ao tao e kantaningaaki bwa e 
tia n riai n raka i aon 4,000 ana 
aomata, ao ngaia n te karebwaoki ti 
1,000 tabun aika a anga araia.  Tao e 
mena e a riai n ti temanna ana Tia Tei 
ke tao te aba riki teuana.  Ngaia ae I 
kangai tao e mena ti na aki anaa mwin 
te ware aomata, bwa ana Kai ni Baire 
ibukin kakaean mwaitiia ara Taan Tei.   
Bwa e mena ti na anaa mwin te rinerine 

are e nako, bwa mwaitira kaain te 
abamwakoro teuana ma teuana ake a 
kabaei araia ao a rinerine.  Ao tao e 
mena ao ngaia anne riki ae e na 
kananoraoa ao n nikoa aron kakaean 
mwaitiia ara Taan Tei nakon ara 
Maneaba ni Maungatabu. 
 
Te kauoua naba tao ti bon riai naba n 
tarai buburan ara abamwakoro, bwa 
ngaira ake a bon bubura ara 
abamwakoro e bon matoatoa naba aron 
uotan nakoara n Tia Tei.  Ti na 
mwananga mai tabona nako tabona, e 
aki kaboi mwamwanangara te Tautaeka 
n te tai anne, bwa bon iai kangaangana.  
Ti na nakon ara atimwakoro, ti na 
kaotinakoi baora, akanne bon ara 
kangaanga naba, ngaia ae e mena ao 
tao e na riai naba n taraaki, bwa tao 
aba ake tao iai atimwakoroia ae e 
tionako ae e bon mwaiti naba kaaina 
tao e mena e bon riai naba n reke aia 
Tia Tei.  Tao ngkana uoman tibwan 
Abemama ao tao e nang riai n aman 
bwa tao temanna tibwan Biike ao 
temanna tibwan Abatiku, bwa are a 
tionako atimwakoro aikai ao iai naba 
aomata iai.  E aoria bwa are kanga bon 
kario iango aikai te Tia Babaire.   
 
E mena ao teuana naba ti bon riai ni 
manga tara aron Tuan ara rinerine, bwa 
tao e reke aio bwa iai nanobwian abam, 
ngaia are ngke are ko mena ia ao ia ao 
bon iai naba nanobwian abam are ko 
korobutoaki iai. Ao e mena tao ti riai n 
taratara tuan ara rinerine, ao I ataia 
bwa te tabo ae Matiare, e ngae ngkana 
ko mena i Majuro are kautuun abaia 
kanga Tarawa ma ko kona ni 
karebwaoki ibukin am abamwakoro are 
ko bon roko iai, are tamam ke tinam 
kaaina, are iai abam i aona.  Ao ko kona 
naba ni karea bwaokin te aba are e ngae 
ngke ko aki mena iai ma bon abam.  

Tao e mena tao anne e na buoka naba n 
nikoa aron te iango aio, ti aki ataia ma 
kanga bon kario iango te Tia Babaire.  
Teuana te bwai ae e nang kakawaki bwa 
n ara waaki n Tautaeka ae te Tautaeka 
n inaomata, ao e a bon nang rokoraoi 
riki te waaki n Tautaeka ae te 
democracy ngkana a bon kona ni bane 
kaain Kiribati ni kaaina te Auti n Tei.  
Bwa are a bon bane n involved ke n 
taetae ni kawai ke ni kanakoi aia iango i 
aon te babaire ibukin abaia.  Anne 
kabanean nakoraoin te waaki n 
Tautaeka ae te inaomata, ma ti ataia 
bwa e aki kona ni koro nanon anne.  
Tao ti na katea ara Maneaba ni 
Maungatabu ae tao mai ikai nako 
Nanikaai ke nako Bairiki, ao e na 
ibetuutu ao e na boo te kakarongoa ao 
te kakiriwe i nanona.  Ngaia are tao e 
aki kona ni koro nanon anne, ngaia ae e 
tianaki ao I taku bwa ti nanoraoi naba 
iai.   
 
Teuana naba ae e kakawaki te Tia 
Babaire, tao e mena ao tao ti a bon riai 
ni kawenei i nanon te Tua.  Criterias ke 
te naan bwai n taubwi, Kai ni Baire are 
te Komitin e na mwakuri ma ngaia.  Ao 
akea riki te bwai ae e na manga 
birinako mai iai, tao e mena tao anne 
teuana ae ti riai ni karaoia te Tia 
Babaire, ti aki ataia.  Ma I nang boutoka 
te iango ao te kantaninga are e kangai, 
bwa tao nakon te tai ae e na roko ao a 
ongora kaain te Komitin. Tao e na 
manga bitaki te Komitin n te tai ae e na 
roko bwa are bon arona e bibitaki, ma 
ara bubuti bwa te secretariat ae ngaia 
ae e teimatoa ao ti kantaningaia bwa iai 
te continuous, bwa e na tau mwiin 
aekakin iango ni ibuobuoki aikai, ao 
iango n iraorao aikai. Bwa a na reke 
bwa aia bwai ni kario iango naake a na 
manga kaaina ara rabwata ae te 

Komitin n Rinerine nakon ririki aika i 
mwaira.  Ao a na kangai, aikai ngkoa 
tabeaianga ake a mwemwe ni Boowin te 
Auti n Tei n 7 n Tuun 2007 ngke e 
marooroakinaki ana ribooti te Komitin 
are i mwaira.  Ao te kantaninga bwa 
tera ngke a kona n anai iango ao 
kantaninga aikai ao a karau ni 
marooroakin, ao ni kaotinakoa rekena 
ae te kantaninga iai bwa e na bongana 
ibukin abara ae Kiribati nakon taai aika 
a na roko.  Ti kakoau ae ngkana e a 
manga nang mwaiti ara Tia Tei ao e na 
korakora ara kabanemwane, ao e na 
korakora naba tao itera riki tabeua aika 
e aki kantaningaaki bwa a riai n reke 
ibukin te botanaomata.  Tao e bon riai n 
iai tiana, ma antai aika a na kona ni 
karaoa anne, ti aki kona ni karaoia ikai 
ngaira Taan Tei, ti te Komitin ae e kona 
ni karaoia.  
 
Te Komitin e kataia n anga are e taku 
bwa kabanean tamaroana, ma n aron ae 
ti kunea ti bane n aki boraoi n iango ma 
te Komitin.  Iai ake a boutokaia ao iai 
ake a aki, ma teraana ngke nakon te tai 
ae e na roko ao a karauaki ni babaireaki 
aikai.  Ao teraana ngke te Komitin e aki 
taraia bwa e na kananoraoa antai ao 
antai, tao te Tautaeka ke kaain ana 
bwaatei te Tautaeka ke tera, tiaki.  Ma 
teraana ngke te Komitin ngke e tia n 
rineaki ao e tei i aon waena aika uaai ao 
e tara raoi ana mwakuri n aki tabe, bwa 
e tang nanon temanna ke e kukurei 
nanon temanna. E na karaoa are 
kabanean etina ao riaina ni Kai ni Baire 
ake a kaweneaki.  Ao te botanaomata 
moan te kai rau nanona ngkana bon iai 
te eti ao te riai, ma ngkana akea ao te 
botanaomata e ngure, ao ti nora n te tai 
aio ao ti kakoaua nguren Makin.  E 
ngure Makin, bwa e koaua ngaira ake a 
aki waerake ara Taan Tei, tao ti na aki 
nang boutoka Makin n te tai aio.  Ma ti 

boutokaia n nanona are e a tia n nora 
akean te eti ao te riai nakoina.   
 
Ngaia are ti taku bwa te Komitin e bia 
tara aio nakon taai aika a na roko, ao n 
te tai moa aio n aron ae e a tia n 
taekinna te Beretitenti, te Tautaeka bwa 
ti butimwaea moa ana ribooti te 
Komitin.  Ma ti kawenei naba ara iango 
ibukin katamaroa ngkana a bongana, 
ao ngkana a aki ao ti butiia te Komitin 
bwa e karenakoi naba i tinanikun ana 
winto. Ko rabwa te Tia Babaire ao 
ngkana iai nako tibanakon marooro, 
ngkana tao iai ae I atonga arana ke tera 
ae e tangi buaka nakoina, ai bon au 
karautaeka ao ko rabwa te Tia Babaire. 
 
Tibiika:   Ngaia te Tia Tei mai Tamana. 
 
Mr. Kabetite Mwetaka:  Ko rabwa te Tia 
Babaire ao I taku bwa ti kan iraorao 
naba i aon te kaoti are e a tia n tabekaki 
ae e nang kakawaki aei, n aon tabekana 
are e a tia ni wene i matara mai iroun te 
Minitita are e tabe iai te Tia Babaire.  E 
koaua are e teretere bwaai ni kabane i 
aon te ribooti ke ana tabeka te Minitita 
are e a tia ni wene i matara n te tai aei, 
ao n aron ae e ataaki iroura, iai waare 
aika a kakawaki ae e a tia ni kawenei te 
Komitin i nanon ana Kai ni Baire.  N 
aron aei tao te mwaiti ae 201 nakon 
1,500 temanna, 1,501 nakon 5,000 
uoman ao 5,001 nakon are i eta riki i 
aona teniman.   
 
Te Tia Babaire are namakinan aio 
iroura kanga bon angina ae e 
kaakarabakau te Tia Tei man oin ana 
taratara ao ana kantaninga mai i aon 
ana abamwakoro te Tia Babaire n te tai 
aei.  Tao e koaua iai raora n Taan Tei 
tabeman ake a taetae ao a taratara 
kanga te iango ae e kakawaki ae e na 
noraki bwa e manena ibukin Kiribati ae 

e bwanin.  Ma e koaua te Tia Babaire 
are i nanon te ribooti ae e nako te Tia 
Babaire, ao e koaua are e aki mwemwe i 
nanon te Tautaeka ae e nako.  Ae e 
kakoauaaki bwa bon iai taian 
kangaanga iai te Tia Babaire, ao e 
koaua are e taekinaki i nanon te tai aio, 
bwa iai aika a mabiao n te ribooti aio te 
Tia Babaire i mwin ana ukeuke te 
Komitin ke i aon ana babaire are e a tia 
ni kateitei i aon te ware aomata.  Ao e 
koaua are e a bon nako naba nanora i 
nanon ana ribooti te Komitin are e 
nako, bwa ai antai te abamwakoro ae e 
na kukurei ni kakerikaaka ana Tia Tei i 
aan te babaire are e nako te Tia 
Babaire.   
 
Te Tia Babaire e koaua are ti a noria n 
te tai aio are e a wene i matara n te tai 
aei, ao iai abamwakoro ake a keerake 
mwaitiia aia aomata.  E koaua are ti a 
butimwaia n aron are e a wene i matara 
n te tai aei, bwa are e koaua are ti a 
uaia ni ibuobuoki ao n iraorao ma ara 
abamwakoro ake a na iai rotakiia i 
nanon bitakin te babaire aio te Tia 
Babaire.  Ao ti a uaia n iraora ma ngaia 
n aron ae e taekinaki ngkai bwa te 
koaua bwa ti nang manga kakerikakiia 
aia Tia Tei, ao are e a tia te babaire bwa 
e noraki ngkai, iai aika a riai n uoman 
ao iai aika a riai n teniman.  Tao N na 
taetae man au itera n aron ae e 
taekinaki bwa e koaua, ae e korakora te 
mwamwae.  Ao e a kabirirakei mwaitiia 
Taan Tei man abamwakoro tabeua 
mwaitiia aomata, ake kaain abara ake a 
tia ni mwamwae nakon te tabo teuana 
ao te tabo teuana.  Ma e koaua are 
titebo au iango ma te Tia Tei ae e a tia n 
taetae, ke te Minitita are e a tibwa tia n 
taetae i mwaiu te Tia Babaire.  Ao I kan 
kawenea bwa kanga te iango ni 
ibuobuoki nakon te Komitin, are e tabe 
ma aron aei.  N tarataraana iroura 

ngaira abamwakoro ake a tabe ni 
kekerikaaki ara mwaiti n aomata, ao I 
bon raraoma bwa e buakaka are tao n 
te rinerine ae e na roko ke tao i nanon 
ririki aika i mwina te Tia Babaire, ao e a 
ti bwaka naba te mwaiti n aomata i aon 
au abamwakoro ae Tamana bwa ai ti 
199 ae e a bwaka naba i aan te mwaiti 
ae e tei ngkai bwa 201, ao e a kona n 
reke temanna iai.  Ao tera ngkanne aron 
au abamwakoro aio ngkana tao e a 
kerikaaki naba i nanon taai aika a na 
roko, ao ngaia e a wene bwa te Kai ni 
Baire ngkai 201 nakon 1,500 temanna 
te Tia Tei.  Ngaia tao a nang akea te Tia 
Tei mai i aon au abamwakoro te Tia 
Babaire ke tao e buakaka, are tao e 
nang bwenauaaki te Tia Tei.  Bwa are e 
a aki koro mwaitin ana aomata are e 
tangiraki te Tia Babaire. 
 
Ma ngaia are I taku bwa aikai bwaai ae 
ti raraoma iai te Tia Babaire, ao e koaua 
are kanga katean taian ware a bon kona 
n riki bwa taian raraoma.  Ao tera ngke 
e kona riki n reke ana iango te Komitin 
ni kakaai ana anga ibukin aron 
tararuaia ao mwaitin raoi te tia 
mwakuri mai i aon te abamwakoro ke te 
Tia Tei man te abamwakoro teuana 
nakon te Auti n Tei te Tia Babaire.  
Ngaia are aikai kanga waare aika a riki 
bwa ana Kai ni Baire ke tao ana criteria 
te Komitin ao a riki naba bwa 
raraomara ngaira ake ti tabe ni 
kekerikaaki, bwa ti aki tabe ni keerake.  
Bwa kioina ngke a tabe ni mwamwae 
ara aomata nakon taabo tabeua ao 
taabo tabeua.  Ngaia are e eti te iango 
are e kangai, tao ti a bubuti nakon te 
Komitin bwa tera ngke e kona ni iangoia 
n aron are e a tia n taekinaki.  Bwa 
kaain Tamana ake a mena i aon 
Tarawa, a na bon rinerine nako 
Tamana, kaain Tamana ake a mena i 
aon Kiritimati, a na bon riai n rinerine 

nako Tamana.  N te kantaninga are e na 
taraaki bwa a na bon iai teimatoan te 
tia mwakuri ke te Tia Tei mai i aon ara 
abamwakoro ae Tamana.  Ma ngaia are 
aikai baika ti kan ibuobuoki iai te Tia 
Babaire, ao tera ngke e kona n nora 
raoiroin aio te Komitin nakon baike ti 
nori ngkai bwa kanga a tei bwa 
kararaoman te ware are e a tei, n aron 
ana iango te Komitin bwa e na mwakuri 
i aon te ware.  Ao ngkana ngaia ae I 
taekinna, ao ngkana tao e a kerikaaki 
naba Tamana bwa ai 199, e a kerikaaki 
i aan 200.  Nanona tera ngkanne te 
babaire iai n ana babaire te Komitin?  A 
nana akea te Tia Tei, tao e nang tei 
Nikunau ibukia kaain Tamana, ke tao e 
nang tei te aba are e kaan, tao Onotoa e 
nang tei ibukia kaain Tamana.  N aron 
aikai te Tia Babaire, aikai baika a riki 
bwa kanga ara iango nakon taraan taai 
aika i mwaira, ao a riki naba bwa 
raraomara te Tia Babaire. 
 
Ma ngaia are e koaua are aikai baika ti 
kan kawenei bwa raonan ana iango te 
Komitin ibukin te rinerine, rineaia Taan 
Tei ke mwaitiia Taan Tei ake a kona n 
tei nakon te Maneaba ni Maungatabu 
nakon taai aika a na roko te Tia 
Babaire.  Ngaia are man koaua aikai te 
Tia Babaire ao ti bubuti, bwa ti a 
butimwaea aio n aron ae e a wene 
ngkai, i aan are te kangaanga bwa ti a 
uaia n iraorao ma kaain ara 
abamwakoro ake a reke tibwangaia i 
nanon te tai aei.  Ti a aki kona ni 
manga iangoia bwa tera ae ti na karaoia 
nakoia n te tai aio, i aan ana babaire te 
Komitin.  Ma I taku bwa te bwai ae e 
kakawaki ti a kaitau nakon te Komitin n 
aron ana kekeiaki ni katauraoa are e 
taku bwa te kabanea n tamaroa ao n 
angaraoi ibukin ara Auti ni Maungatabu 
aei.  Ao ngaira ngkanne ti a buoka aio 
ma ti a bubuti bwa tera ngke e a kona 

riki n taraaki babaire nakon taai aika a 
na roko.  Ake a na kona ni karika te rau 
n nano ao te aki raraoma iroura ngaira 
aika tao ai moara riki aika a uarereke 
ara abamwakoro, ao a tabe ni 
kekerikaaki kaain ara abamwakoro 
ibukin kakaean te kabwaia.  A nakon 
taabo tabeua ao taabo tabeua ake a 
taku bwa a na reke kabwaia iai ao 
buokaia te Tia Babaire.  Ma ngaia are e 
bia taraaki te iango are ngkana tao 
kaain Tamana ake a mena i Tamana, a 
riai ni kabaeaki araia nako Tamana bwa 
a na bon rinerine ibukin aia Tia Tei i 
aon aia abamwakoro ae Tamana.  Ko 
rabwa te Tia Babaire ao aikai iango 
tabeua ae kanga ti a iraorao iai ibukin 
kanoan te kaoti ae e nang tamaroa aio.  
Ao e koaua n aron ae ti taekinna, ti a 
buokia moa n teina n aron aei ao ko 
rabwa te Tia Babaire. 
 
Tibiika:  Ngaia te Tia Tei mai Marakei. 
 
Mr Rutiano Benetito:  Ko rabwa te Tia 
Babaire ao I kan karimoa naba au 
marooro ni boutoka aron ana ribooti te 
Komitin are e taiboranaki ke e tabekaki 
bwa te kaoti iroun te Minitita are tabena 
te Komete aei te Tia Babaire.  I kan 
karabwaia naba kaain te Komete aio n 
aron korakoraia ma aron banen aia tai, 
ao ti ataia bwa te bwai ae a karaoia tiaki 
naba te mwakuri ae e uarereke.  Ma a 
tia ni kabanei naba aia tai n eweki 
abamwakoro tabeua ma tabeua ibukin 
naba karekean aia iango ke aia ribooti 
are e na rinanoaki i nanon te tai aei.  Te 
Tia Babaire I aki kan mwaninga naba 
taekaia naake tao a tia riki n nang 
kabonganaaki aron aia mwakuri 
korakora, n aron ae te botaki ni ware ke 
tao te koraki riki ake a tabe ma te ware 
aomata.  Ao ti kakoaua bwa ngkana e 
bon kabonganaaki ana boki ke ana 
ribooti naba te census ke te ware 



Kaabong 7 Tuun, 2007 

 318 

aomata are e a tia naba ni kawenea 
ibukin te ririki ae 2005, ao e na bon 
nang ibuobuoki naba nakon ana 
babaire te Komitin.  I ataia bwa e a bon 
tia naba ni kamanenaaki te ribooti aio, 
ao e koaua ara kantaninga bwa a tia ni 
karekei aia iango aika a raraoi naba 
ibukin kairan aia babaire ma aia moti 
are a tia ni kawenea i nanon te tai aei.   
 
I nang karinea naba aron ana babaire te 
Komitin n aron are e a tia ni baireia, tao 
e koaua ibukin kangaraoan tao 
abamwakoro ake kanga a tia ni 
kerikaaki aia mwaiti n aron are e a tia 
ni uotia rikaaki nakon are e a tia n 
tataekinaki n 1,500.  Ibukin are i aona 
riki ngkanne e a tangiraki uoman man 
1,500 nakon are mai mwaina ngkoa, 
2,000 ko roko i aon te 2001 ao ngkanne 
e manga keerake nakon uoman.  Te Tia 
Babaire aio naba teuana ae kanga I 
taraia bwa tera ngkana e bon taraaki 
raoi bwa e bia aki riki tao te Kai ni Baire 
aio ke te babaire aio, bwa te 
katanginano nakoia abamwakoro 
tabeua.  Ngkana arona bwa ti rairaki 
nakon ana boki te Komitin aio ke te 
census ke aia boki naake a tia ni karaoa 
te ware aomata.  Ao e koaua iai 
kakaokoron aron te ware aomata man 
te ririki teuana ake taai ake e ware 
aomata iai ni katoa nimaua te ririki.  Ao 
ngkana arona bwa ti tarai aba tabeua 
ae a tia n roko n te ware ae 1,500 ao iai 
aika a tia ni uakaan nako iai, ao e 
koaua e na bon manga riki ngkanne 
bwa te katanginano nakoia aba aikai. 
 
Ma e koaua I aki nang kan katuruturua 
bwa e na riki kanga te karawaawata ke 
te tangi n nano. Ma ti taraia bwa 
rikiraken ara mwaiti n aomata e 
keekerake n taai nako.  Ngkana ti tarai 
aba n aron ae e kangai, tao Tabiteuea 
Maiaki n te ririki ane 1995 ao ana 

mwaiti e a tia n roko n te ware ae 1,404 
ao anne ngkanne ti ataia bwa nanona 
man te tai anne ni karokoa te tai aio, te 
kantaninga bwa e a tia ni koro naba ae 
1,500.  Ma tao e koaua iai te 
mwaingiing i nanon te waaki n te ririki 
teuana ma teuana, ao tao e koaua iai 
kerikaakina ngkanne i nanon te tai are 
te kabanea ni ware aomata ane 2005.  
Ti tara naba te abamwakoro ane Arorae 
n te ririki 1990, ao anne 1,440 te 
aomata iai.  Ao e koaua anne 1990 te 
kantaninga bwa e a tia naba n roko 
ngkai 1,500 ana botanaomata naba 
Arorae.  Ngkana ti tara ngkanne ae te 
ririki ae ngkai ke te ware aomata ae e 
nako ae n 2005, e bwaka naba nakon 
1,256.  Ao aikai are kanga ti taraia bwa 
e koaua, tera ngkanne ara iango nakon 
taai aika i mwaira.  Bwa ti ataia bwa tao 
aba riki akana tao n aron te aba teuana 
are e a tibwa taetae naba te Tia Tei mai 
iai, ngaia ae te kantaninga naba bwa 
are e na keekerake naba te mwaiti n 
aomata anne.  Ao e aki koaua are ti a 
bane n roko n te ware ao e a manga 
bitaki te Kai ni Baire. 
 
Ngaia are kanga I kawenea bwa kanga 
bon te bwana ni iraorao nakon te 
Komitin.  Bwa tera ngkana arona bwa 
tao ngaia aio bwa e nang riai ni baireaki 
bwa te Kai ni Baire, ao tera ngkana ti 
bon bwainna.  Ao e bia karauaki raoi n 
rinanoaki ao ni manga kaweneaki.  
Ngkana arona bwa e na riai ni karinaki 
bwa te Tua teuana, tera buren anne.  Ao 
ngkana arona bwa e na riai naba n 
oneaki ara Tua ae e Maungatabu ibukin 
naba aio, tera naba buren anne.  I taku 
bwa aikai bwaai aika a nang kakawaki 
bwa ana babaire ara Komitin are e tei n 
te tai teuana ma teuana, n aron ae tao e 
kaoua, n aron are e a tia n taekinaki tao 
iai te naan katanginano n ana babaire 
te Komitin are mai mwaina irouioa tao 

abamwakoro tabeua.  Ao ngkai n te tai 
aio e manga tei te Komitin teuana, ao ti 
noria bwa kanga e tobwaaki nanoia 
abamwakoro tabeua.  Ma e koaua 
ngkana tao ti tanrikaaki n tara aia 
babaire Komitin ake mai mwaina, ao tao 
e na bon iai ngkanne te tangi n nano 
irouia abamwakoro tabeua.   
 
Ngaia are kanga bon te bubuti bwa tera 
ngkana arona bwa e karauaki raoi n 
rinanoaki aio, ao n aron are I a tia ni 
kawenea bwa bon te bwana naba n 
iraorao nakon tao te Komitin ae i 
mwaira.  Bwa ngkana e riai ni bitaki te 
Tua ke tao e na riai ni kateaki te Tua iai 
ke tao e na riai n aera riki te Tua iai, e 
bia karaoaki anne.  Ngkana arona bwa 
bon iai naba riaina bwa ti na onea ara 
Tua ae e Maungatabu ibukin naba aio, 
ao I taku bwa aio moanibaen te 
kakawaki, ti ataia bwa te Komitin ane e 
karaoa te babaire n te tai aio. Ana iango 
ma ana babaire a nang kakawaki ibukin 
tao mwaitiia Taan Tei n aron are ti a 
bane n ataia.  Ao tao aikai au marooro 
tabeua te Tia Babaire are I a karabwa 
riki iai te Komitin ma aron ana kekeiaki.  
Ao ara kantaninga bwa a na tobwaaki 
raoi aikai ke tao aia babaire akana a 
manga bwainaki n te tai aio i aan te Tua 
n aron are I a tia ni marooro iai te Tia 
Babaire.  Ko bati n rabwa. 
 
Tibiika:  Ngaia te Tia Tei mai Tarawa 
Teinainano. 
 
Mr Banuera Berina:  Ko rabwa te Tia 
Babaire ao ti a tia ni karaura n 
ongoongora n taian i aon te kaoti aio.  
Ao ti noria bwa e bon nang kakawaki 
bon ibukin Kiribati ae e bwanin, ao riki 
n irekereke ma aron mwaitiia Taan Tei 
aika a bon riai, ake a na riki bwa ngaiia 
wiin Kiribati ae e bwanin te Tia Babaire 
ao ngaiia naba taan taratara aron te 

waaki.  Ti kaitaua aron are e tabekaki 
ao ti nora riaina, ti nori riain taian 
marooro te Tia Babaire aika a tia n 
tabekaki moa, n aron ana marooro te 
Tia Tei ae e karineaki mai Nonouti.  Are 
te bwai ae e kakawaki n taainako ni 
karaoan taben te Komitin, e bon riai riki 
n tara te bwai ae e riai ibukin Kiribati ae 
e bwanin.  Te Tia Babaire ti aki 
kaminibaea te Komitin ma ti kaitaua 
bwa aio ana kabanea n tamaroa te Tia 
Babaire.  Ti a tia nabani karaura n 
ongora n aia marooro naake a rootaki ni 
karikirakean mwaitiia Taan Tei.  Ao te 
Minitita ae te Tia Tei mai Makin, te 
Minitita ae ngaia te Tia Tei mai Tarawa 
Teinaieta ao te Tia Tei mai Tabuaeran te 
Tia Babaire.  Ao ti ota n aron aia 
namakin are a taku n aia kantaninga 
bwa e aki eti ae a nang aki 
karikirakeaki aia mwaiti ni mwaitin aia 
Tia Tei n aron te Kai ni Baire ae e a tia 
ni bwaabwainaki n taai aika a nako te 
Tia Babaire. 
 
Te bwai ae kanga e katabeaianga te Tia 
Babaire n aron ana waaki te Komitin ae 
e karaoia, bwa e karaka kainanoan te 
Tia Tei ibukin karekean teniman nakon 
5,000.  Ao n aron are e taekinna raou n 
Tia Tei are e moan taetae mai Tarawa 
Teinainano, ti ota n anne bwa anne te 
kantaninga.  Ae e nang karikirakeaki 
riki kangaangan kakoroan te mwaiti 
ibukin karekeakin mwaitin te Tia Tei 
temanna ma temanna.  Ngaia are ngke e 
kakerakeaki te Tia Babaire man 4,000 
nakon 5,000, ti ota iai.  Ma te bwai te 
Tia Babaire ae kanga e kuri kangaanga 
butimwaeakina iroura, tao bon iai ana 
kabwarabwara te Komitin iai te Tia 
Babaire.  Ao kanga titebo ma a reke 
otara n ana marooro te Minitita n te 
Mwane te Tia Babaire ngke e taetae i 
aona, ao Taan Tei tabeman ake a tia 
naba n taetae i aona.  E kuri ni 

kangaanga otara bwa e aera ngke e 
nang karekeaki uoman te Tia Tei, ao ti a 
manga oro rikaaki man 2,000 nakon 
1,500.  Ao e aera ti aki keerake riki 
nakon 2,500 bwa anne ngkanne e 
boraoi te kantaninga iai, bwa ngaia ti 
kantaningaia ngkanne bwa e a rikirake 
te kantaninga bwa ngkana e na reke 
uoman, 2,500 ao e aitara raoi ngkanne 
ma te rikirake are ngkana arona bwa e 
na reke teniman ao 5,000.   
 
Te Tia Babaire i mwin katinean taian 
marooro ao kanga ti kuri n aki ata 
nnera iai, ma taraakina ngkai ti ota n 
ana tabeaianga te Tia Tei ae e karineaki 
mai Nonouti.  Ti ota n ana kantaninga 
ma ana marooro are e kataia ni 
katiinakoa nakon Kiribati bwa e na 
ongo, ao ti ota te Tia Babaire n te 
tabeaianga ma te rawaawata n nano are 
e a tia ni kaotia te Tia Tei mai Makin, 
mai Tabuaeran ao Minititan te Mwane 
te Tia Babaire.  Ti taku te Tia Babaire 
ngkai e a tia ara Tautaeka ae e 
karineaki n nora riaina bwa e na 
butimwaia n arona aio, ao i mwin noran 
aia marooro ao kakauongora n ana 
marooro Makin, Tabuaeran ao Tarawa 
Teinaieta ao tao ti a butimwaia moa n 
arona aio.  Ma te tabeaianga n nano are 
ti tuai man ota, bwa bukin tera te 
Komitin e kakerikaaka te mwaiti ibukia 
uoman man 2,000 nakon 1,500.  Ko 
rabwa te Tia Babaire. 
 
Tibiika:  Ngaia te Tia Tei mai Kuria. 
 
Ms Veronika Bakeua:  Ko rabwa te Tia 
Babaire ao ngai naba temanna are I a 
kukurei te Tibiika n te tai aio, n anga 
naba bwanaau n reitai ma te Tia Tei mai 
Tarawa Teinainano are e a tibwa tia n 
taetae ngkai.  I kakoaua te Tibiika bwa I 
boou n te tai aio, ao n tabekan te kaoti 
are e reke otau iai te Tibiika, ao n ana 

ribooti te Komitin are e tabekiarake te 
Tia Tei ke te Minitita temanna.  Ao I 
kakoaua bwa te kaeka i nanona eng, ke 
tiaki.  I taku bwa ti noria bwa te bwai ae 
e uarereke bwa ti kariaia ke ti aki.  Ma 
n te tai aio ao I karabwarabwa bwa e 
abwabwaki te rongorongo ao I karabwa 
te Tia Tei mai Nonouti bwa e reke otau 
irouna n ana kabwarabwara ae moan te 
tamaroa.  Ao e katika nanou ana 
kabwarabwara te Tibiika, bwa I 
kakoaua bwa bwaai ake e 
kabwarabwarai bon ngaia te bwai ae ti 
na butiia te Komitin bwa e na karaua n 
tarataraia ke buokan te Komitin are 
ngaia are e babairea aron te rinerine i 
aon Kiribati, ke mwaitin te botanaomata 
are e na kaineti ma te Tia Tei.   
 
N te tai aio ao I bon anga bwanaau bwa 
ibukina bwa te Kamitina n Rinerine 
temanna man au tabo are Nuka.  Ao I 
kaitau nakon te babaire are e a tia n 
rineaki Kuria bwa te aba ae e uarereke, 
ao e a tia n tei ibukin Kiribati Nuka.  N 
te tai aio ao I kaota kukureiu, bwa 
norakin taian marooro ake a tia n 
tabekaki iroun te Tia Tei ke te Minitita 
mai Makin.  Ao e a manga bita nanou n 
nora nanon are e riai, bwa ti na riai n 
nora are e taekinna te Tibiika.  Bwa 
ngkai te bwai ae e a tia ao ti na riai moa 
n noria n te tai aei, I taku bwa e 
kakawaki te babaire are e a tia, tiaki 
tain bitakina ngkai te Tia Babaire.  I 
taku bwa e aki kaman noria te Komitin 
are mai mwaina, te Komitin are mai 
mwaina bon ana bwai ni bitia naba 
ngkekei ngke e noria bwa e angabuaka.  
Ma ngkai e a roko n te tai aio ao I taku 
te Tibiika bwa nanou ngai te Tia Tei mai 
Kuria, taraan etina irou ao I kakoaua 
are e taekinna te Tia Tei mai Tarawa 
Teinainano, ti nang riai moa n nora aio.  
I kaitaua te Tibiika, e na uarereke au 
marooro.  I kaitaua taian marooro ma 

taian tabeka ke ibuobuoki ake a tia ni 
buokaki iai te marooro n aron ae e a tia 
ni marooroakinaki, I kaitau.   
 
N te tai aei, ngai I kaota nanou ngai ae 
te aine, I bon riai naba n taetae te 
Tibiika ni kaota nanou, bwa ngkai e a 
tia te babaire ao e nang bon riai n 
noraki n te nano, bwa antai ae e kariaia 
ao antai ae e aki.  I taku bwa ti aki 
tauaki ke akea te Tua ae ti tauaki 
ngaira Taan Tei bwa ti na aki kariaia ao 
ti na kariaia.  Ma e rabwa te tai aio 
ngkai e reke au tai ni marooro ni kaota 
nanou, bwa te kaoti aei I boutokaia moa 
ngkai.  Ana ribooti te Komitin aio I 
boutokaia i aan norakin riaina ngkai te 
bwai ae e aki kaman noraki, ao ngkai e 
a roko taina ni baireaki mwin ana 
ribooti te Komitin ke e a uotiarake nako 
matan te Auti aio, ao nanou te Tibiika I 
boutoka te kaoti.  I kaitauiia kaain te 
Komitin n aia kekeiaki are a tia ni 
keiakinna ni kabanea korakoraia ao aia 
kabanea n tamaroa ni karaoa tabeia 
ibukin Kiribati ae e bwanin.  I kaitauiia 
naba kaain te tabo ni mwakuri are a tia 
n reitaki ma te Komitin ibukin aio, 
nanou te Tibiika I buoka ke I kukurei ni 
boutoka ana ribooti te Komitin.  Ko bati 
n rabwa te Tia Babaire. 
 
Tibiika:  I a anganiko te Minitita n te 
Reirei. 
 
Hon. Tetabo Nakara:  Ko rabwa te Tia 
Babaire ao I kukurei naba n reiti te 
naan bwana ni marooro ake a tia n 
tabekaki n te Auti aio i nanon te 
bwakantaai aio te Tia Babaire.  Te bwai 
ae e karika teirakeu te Tia Babaire bwa 
te kaoti aio, teuana te kaoti ae e aki toki 
n rooroko ni katoa nimaua te ririki.  Ao 
ti kakoaua bwa tao i nanon maeun te 
Tautaeka i mwin te inaomata, ao e a tia 
n rooroko tao teniua ke aua te tai n taai 

aika a nako, te aekaki n ribooti ae 
aekakin aio.  Ao n aron ae e a tia n 
taekinaki ao e a tia naba ni 
kabwarabwaraaki, iai inaomatan te 
Komitin n Rinerine are e kateaki n te tai 
teuana ma te tai teuana.  Ni katea te 
Kai ni Baire bwa e na kanga aron 
tarakin mwaitiia Taan Tei, n aron are e 
karaoaki ngkai te Tia Babaire.  Mwaitin 
te tai ao n au uruuring iai e totokoaki te 
ribooti aio, ao e kanga n riki anne, 
ibukina te Tia Babaire bwa ngkana iai 
tamaroan ana iango te Komitin tabeua, 
ao te Auti n Tei aio akea mwaakana ni 
kona ni kangai, N na rinea tamaroana 
ao N na kabwaatia, ao N na rinea 
kammairana ao N na totokoia.  Te bwai 
ae e na riai n teretere iroun te Auti n Tei 
bwa e na kangai, N na totokoia ke N na 
kabwaatia.  N te tai aio ngkanne te Tia 
Babaire ao e a manga kaweneaki naba 
te aekaki n ribooti ae aekakin aio.  Ao n 
te tai aio n aron ae e a tia n taekina ana 
itera te Tautaeka, ao e a tia n teretere 
anne te Tia Babaire. 
 
Ma n raoni naba bwanaaia Taan Tei ma 
Minitita te Tia Babaire ake a tia n 
tabeki, ao ni kaota naba tabeaiangan 
nanoia.  Ao n te tai aio te Tia Babaire ao 
ngai naba temanna ae N na kaota 
tabeaiangan naba nanou, n aron 
mwaitin te mwaiti ae e riai i nanon ana 
Auti Kiribati te Tia Babaire.  Ao ti 
kakoaua ae iai tabeman aika a taekinna 
bwa ti na aki tarai taabo tabeua, ti na 
aki tara Aotiteria ao ia, ma tao ti na bon 
tara Kiribati te Tia Babaire.  Kanga I 
kuri n aitara n iango ma te aekaki ni 
iango anne, ao ngai temanna ae I 
kakoaua te iango ae ti na riai n tarai 
naba itera ake tabeua.  Ao ni karekei 
ara iango iai ao ni bon karekea naba ae 
bon oin ana iango te I-Kiribati.  Ngaia 
are e kangai, ngkana tao e koaua bwa ti 
na taraia bwa tera ana mwakuri te Tia 

Tei te Tia Babaire, ae ti na taraia bwa 
anne ae ti na kabotoa iai aron mwaitin 
tabetaben te Tia Tei temanna ma 
temanna, ao e nang kakaokoro te Tia 
Babaire.  Ngkana arona bwa ti a taraia 
bwa tera aron ana mwakuri te Tia Tei i 
aon Kiribati te Tia Babaire, e nang 
mwaiti kurikuri.  Tao n te aba teuana 
ma teuana, e kona n ae e mwaiti riki 
taben te Tia Tei n te aba teuana nakon 
ae e karaoia te Tia Tei n te aba teuana.  
Ao e bon kona naba ni kangai te Tia 
Babaire, bwa e kona n ae e uarereke 
abam, ao ngaia e nang mwaiti riki 
tabem ibukia am botanaomata nakon te 
aomata ae e bubura ana botanaomata 
ao e karako tabena. 
 
Ngaia are aikai te Tia Babaire ake ti 
kona n taraia bwa akanne taben te Tia 
Tei i Kiribati.  Ao I kona ni wareki 
tabeua bwa tera taben te Tia Tei, bwa 
are I maan naba ngkai teutana te Tia 
Babaire n Tia Tei.  I kona ni kangai bwa 
taben te Tia Tei teuana, te outi reeta ao 
tera teuana, ngkana I taekinna n au 
abamwakoro, tao te uoti rauara ao tao 
tera riki te Tia Babaire.  Tao karokoan 
taian tabeka tabeua n te Tautaeka, 
tabeu naba teuana te Tia Babaire aika I 
mwiokoaki iai, kairoroan te Tautaeka 
bwa e na karaoi karikirake n au 
abamwakoro bwa booboakin bukin te 
Tautaeka bwa e na karaoa ae e riai.  
Kanga akanne tabeua te Tia Babaire 
aika ti kona ni wareki i buakon aika a 
mwaiti.  Ma bon iai taben te Tia Tei are 
ti bane ni boraoi iai n te aonnaba aio.  
Bwa aio te Tia Babaire ae nakoan te Tia 
Tei tiaki nakoan te Tia Tei ngkai ae e 
karaoaki i Kiribati.  Bwa iai taben te Tia 
Tei ae ti bane ni boraoi iai, are e karaoia 
te I-Aotiteria, te I-Papua ao te I-Toromon 
te Tia Babaire.  Ao akanne te Tia 
Babaire are te karao Tua, akanne ae ti 
bane ni boraoi iai, tarataraan ana waaki 

te Tautaeka bwa e na karaoa ae e 
tamaroa.   
 
Ngaia are I kangai bwa ngkana ti na 
tarai mwaitira man nakon mwaitin 
tabera, ao e na kona ngkanne ni 
kakaokoro te Tia Babaire.  Ti kona ni 
kangai Makin te Tia Babaire e raoiroi 
riki n rawata ana Tia Tei, ao Tarawa 
Teinainano tao e na karaurau riki, 
kanga n aron te taratara.  Ma n aron ae 
ti taekinna ngkanne bwa e a bon riai n 
taraaki raoi, bwa tera raoi ae e riai ni 
karaoia te Tia Tei nakon oin raoi tabena 
are kanga e bon kantaningaaki iai.  Ti a 
aki wareki ake tabera ake a uarereke, 
ake bon katabeara irouia ara 
botanaomata.  Ma ti a tarai raoi are bon 
tabera n Tia Tei, ao ti taku bwa akanne 
ngkanne ae ti a kona n determine iai 
bwa te mwaiti raa raoi ae e riai ibukin 
ara botanaomata te Tia Babaire.  Ao aio 
te mwioko are e anganaki te Komitin, ao 
ti kantaninga ngkanne te Komitin bwa e 
na karaoa te aekaki n tibwanga aio ma 
te taratara ao te iangoraoi te Tia 
Babaire.  Ti kaitau bwa e a tia ni karaoa 
ae aekakin aio, ae ti taku bwa bon iai 
naba te ngure iai.   
 
Teuana te bwai ngai ae I boraoi n iango 
iai ma te Tia Tei temanna iai mai 
Abemama, bwa taraakin tao te criteria 
are e mwakuri ma ngaia te Komitin n 
Rinerine.  Ao te criteria anne te Tia 
Babaire bon te ware aomata ke ana 
ribooti te tia ware aomata are e karaoia.  
Ao te titiraki teuana ae ti kateia e 
kangai, ao e bon eti te ribooti anne ke e 
aki, ane e based mai i aona ana babaire 
te Komitin aio.  Ao tao ti kangai, ngai 
naba n au abamwakoro ae Beru, ao 
mwaitin te botanaomata 2,000 tabun i 
eta, ao n te ware aomata te Tia Babaire 
tao ti 2,000 i nanon te Tia Babaire.  
Ngai irou I kangai, e bon koaua te ware 

aomata aio, ngkana arona bwa e nako 
ngkai ni warekaki te aomata i Beru, 
ngkana arona bwa ti nako n anaa ngkai 
ana ribooti tao te On-aoraki, bwa kanga 
e kuri katoa namwakaina riki ana ware 
aomata te On-aoraki.  A na iraua raoi 
ngkanne te mwaiti are e mena i Beru, 
mwaitiia aomata aika a teimatoa ni 
maeka i aon te abamwakoro te Tia 
Babaire, I taku bwa tiaki te mwaiti are e 
koteaki n te ribooti, I taku bwa e raka 
riki nakoina.  Ao ibukin aio te Tia 
Babaire ibukina bwa iai ataein te reirei, 
bwa are e karaoaki te ware aomata n 
tain te motirawa.   
 
Ngaia are e kangai, bwa e aera bwa ti na 
warekiia ataei aikai bwa ataein te reirei?  
Ataein te reirei bwa kaain ara 
abamwakoro, e a tia ni 
kabwarabwaraaki anne bwa anne aron 
te mwaingiingi i aon Tarawa.  Ao e aera 
bwa ti na warekiia kaain Abemama ake 
ikai bwa kaain Tarawa, e aera ti na 
warekiia kaain Nonouti ao kaain ia.  Ma 
te bwai ae e kakawaki riki te Tia 
Babaire bwa mwaitin te ware aomata ao 
etiruruna ngaia naba ae e kaeti te naan 
kaetieti ake a karaoaki iroun te rabwata 
teuana ma teuana.  Ae ti taraia ngkai te 
Tia Babaire, ti tara te Komitin n 
Rinerine bwa e katei ana ware ma 
mwaitiia Taan Tei n te abamwakoro 
teuana ma teuana, mai i aon te ware 
anne te Tia Babaire.  Ti ataia naba bwa 
iai naba waare tabeua akana a kona ni 
kateaki mai ia, ao ti kona naba ni 
kangai bwa te ware naba teuana te 
support grant.  Ao e kona naba n taraaki 
aio bwa mwaitira te botanaomata are e 
mena n ara abamwakoro, ae a na riai n 
nakoina te support grant te Tia Babaire.  
Ngkana e bure te ware aomata bwa 
ngaia e bon rawata ao ko kauareerekea, 
ao ngai N na kanga n nikoa raoi kawain 
te botanaomata i aon Beru.  Ke N na 

kanga ni katamaroa raoi ngai are te 
Kauntira, te tabo n tataninga ibukiia 
kaain Beru ao ibukia ataei ake a mena 
n te reirei i Beru ao ibukia kaain aon te 
aba ni kabane te Tia Babaire ngkana e 
aki tauraoi te ware are I anganaki, 
ibukina bwa e bure te ware aomata te 
Tia Babaire. 
 
Ngaia are aikai te Tia Babaire tamnei 
ake ti kona ni kateitei iai bwa iai 
raraomara ao tabeaiangara n te naan 
waaki ake e a tia ni karaoaki iroun te 
Komitin.  Ao ngkana tiaki te Komitin te 
Tia Babaire ao ngaia tao itera riki 
tabeua.  Ngaia are ti taekinna te Tia 
Babaire e nang kakawaki bwa e na 
teretere raoi bwa iraman ae e 
kainanoaki raoi i nanon ana Maneaba 
ni Maungatabu Kiribati.  Ao te mwaiti 
anne te Tia Babaire are e na riai n iai 
tiana, ao e na riai naba n nikoaki nakon 
mwaitin te botanaomata.  Ngkana e eti 
au wareware ao I kangai, ngkana arona 
bwa e a bane n roko te botanaomata n 
te mwaiti ae 5,000 ao i aona.  Ae 
nanona e kangai bwa ngkana e roko 
Arorae 5,000 ana botanaomata, e na 
reke ana Tia Tei teniman.  Ao ngkana 
arona bwa ti a bane n toa ni kabane ma 
te botanaomata ae 5,000 ao ti na bane 
ngkanne n roko n te mwaiti ni mwaitiia 
Taan Tei i aon ara abamwakoro aika a 
kakaokoro n te mwaiti ae kaka teniman 
te Tia Babaire.  Ao anne ngkanne te 
ware ae e na uotiira nakon itingaun ma 
temanna te Tia Babaire, n ikotaki ma te 
Tia Kaeti Tua ao n ikotaki ma te Tia Tei 
mai Rabi te Tia Babaire.  Ao ti a tara 
nanon ara Maneaba aio, ti nang kanga 
ngkanne, akea te kaintekateka, ao a 
teitei tabeman ke tao a aera. 
 
Ngaia are ti taku bwa iai tiana te Tia 
Babaire ae e riai n tianaki nako iai, ao I 
nang kakoaua te taeka are e kangai, e 

na riai n iai tiana.  Ao e na riai n iai 
tiana n taraakina ma mwaitin te 
kataumwane te Tia Babaire, bwa iraua 
te mwane ae e na anganiira.  Ngkai e 
anganiira te ribooti aio te Tia Babaire n 
aron ae e a tia n taekinaki, ao te 
Komitin e aki anganiira naba bwa iraua 
ana kaoti te implication. Iraua te mwane 
ae e na riai ni karaka riki nakon ae e 
taneiai te aba iai.  Ao ngkana tao e a 
taraaki naba te Tia Babaire bwa ngkana 
arona bwa e bubura riki te mwaiti, ao 
tera riki ae e na riki te Tia Babaire.  E 
kona n rokanaki nnen te bwai are 
kanga e atongaki bwa te politics ke tera, 
i nanon te aekaki n nambwa anne ke e 
aki.  Bwa n aron ae ti taraia te Tia 
Babaire, ni 83 nakon 87 ao mwaitiia 
Taan Tei te Tia Babaire 35.  Ao ni 87 n 
te ririki ane 87 anne ao e a raka naba te 
mwaiti nakon 40 te Tia Babaire, i mwin 
bitakin naba te ware aomata te Tia 
Babaire.  Ngkana ti taraia naba te Tia 
Babaire bwa n te tai naba anne, ao i 
nanon te aekaki ae tabeua te ririki i 
mwin te bitaki anne, ao ti a kona naba 
n taraia bwa e bitaki naba mwaitin te 
Ministry ae e karakaaki naba i nanon te 
tai anne.  Ngke e raka mwaitin te Tia Tei 
ao te Tautaeka are e tei n te tai teuana 
ma te tai teuana, iai naba ana kona ni 
manga mwaantiaka te bwai aei.  Bwa e 
a taraia te Tia Babaire bwa e nang tabe 
n taua te mwaiti, ao e a kona ni 
manipulate te nambwa anne, ni kangai 
bwa N na manga karaka riki mwaitin te 
Ministry te Tia Babaire.  Ngaia are aikai 
a taraaki i nanon ana criteria nako te 
Komitin ke tao a aki. 
 
Mr Teburoro Tito:  Point of order te Tia 
Babaire. 
 
Tibiika:  Ti a ongora moa te point of 
order. 

Mr Teburoro Tito: Te Tia Babaire I 
teirake bwa I kan kaota aki kukurei ao 
tao aki boraoin au iango ma ana 
kabwarabwara te Minitita ae e 
karineaki. Ae e taku bwa karakaan 
mwaitiia Minitita n te ririki are kanga ti 
roko iai te Tia Babaire n 2005, iai 
rekerekena ma kanga kan kamwaitaia 
riki kaain ana party te Tautaeka.  Te Tia 
Babaire e bon mwaiti ara koraki n te tai 
anne, e bon kuri ni bane Taan Tei bwa 
raora bwa ti onoman are kaain te 
Kaitara.  Ngaia are ti aki kainanoia bwa 
ti na manga akawa n anaiia kaain te 
Kaitara.  Ma e bon kainanoaki te Tia 
Babaire botaki aika teniua, ae botaki 
riki uoua bwa te Enwaromenta are e a 
tei iai ao te Roronrikirake ma te Botaki 
n aron akanne ao te Botaki ni Bitineti 
ae ti kateia n anaia ni kaokoroa.  E 
karaoaki ibukin kainanon te Tautaeka 
bwa a aonga n reke riki kanga 
mwaawan taian mwakuri ae uoman riki 
Minitita ma aia Ministry. Eng, anne 
bukina te Tia Babaire, kanga e kaokoro 
are ti karaoia ma are e kataia n 
taekinna te Minitita ao I kabwara bure 
ngkai I kaota kaokoron au iango ma 
ngaia. Ma e inaomata n ana 
kabwarabwara te Tia Babaire ma I ti 
kan kaongoa Kiribati bwa aio are e riki.  
Tiaki ibukina bwa ti kainanoa te 
aomata, bwa are e bon tira ara aomata 
n ara itera te Tia Babaire. 
 
Tibiika:  Ngaia e a teretere, e nakoim te 
Minitita. 
 
Hon. Tetabo Nakara:  Ko rabwa te Tia 
Babaire ao I kataia n taekinna bwa 
ngkana iai te mwaiti ae e a mwaiti n te 
Auti n Tei ao ko na ataia ngkanne bwa e 
na kona n rin te aekaki n iango anne.  
Ao e kona n ae tiaki teuarei, e kona n ae 
temanna riki, ma te tamnei anne te Tia 
Babaire ae e kona ni karaoa aio.  Ae 

nanona ngkana e riki aio te Tia Babaire 
ao are e na riki, ao ngkana arona bwa e 
riki ao te bwai ae e na riki, e na karaka 
riki ngkanne buburan te kataumwane.  
Ngaia are I aki ataia bwa a eti ake I 
taekin aikai ke a aki, ma tera ngke a 
kona n taraaki iroun te Komitin n 
Rinerine ngkana e karaoi ana criteria.  
Ao tera naba ngke e kona n tarai aikai, 
bwa e na tara te mwaiti ae e bon riai, ae 
e bn riai ibukin abara ao tiaki ibukina 
bwa aongkoa ti na katotongi taabo 
tabeua te Tia Babaire.  Ma ibukina te 
Tia Babaire bwa e bon riai ibukin abara 
ao ae bon te uota ae e kona ni uotia te 
mwaiti aio i nanon abara, ao te uota 
naba ae a kona ni uotia kaain Kiribati 
ni kabooia te koraki ae te mwaiti ae e 
riai aio te Tia Babaire.  Ko rabwa. 
 
Tibiika:  Ngaia te Tia Tei mai Butaritari. 
 
Mr Tinian Reiher:  Ko rabwa te Tia 
Babaire ao tao a na bon uarereke ara 
marooro, bwa e koaua ae kanga angin 
taian iango i aon te kaoti ae e tamaroa 
aio, a tia n otinako mai iroun te 
Tautaeka ao bon mai irouia raora n 
Taan Tei ake a tia naba ni ibuobuoki iai.  
Te Tia Babaire e koaua I kan moana au 
marooro ni karabwa te rabwata ke te 
Komitin are e a tia ni keiaki ni 
kaotinakoa ana koaua.  Ibukin manga 
norakin tao mwaitin rakan te 
botanaomata ao riki i aon abamwakoro 
ake e noria bwa a riai ni manga 
kamwaitaki riki aia Taan Tei.  Ma n te 
karabwarabwa naba te Tia Babaire ao I 
taku bwa ti kakoaua i nanon norakin te 
ribooti, bwa tao iai mwaararan te 
ribooti.  Tao e koaua ae a rawata itera 
ake tao e aki tarai, ao ngkana tao arona 
bwa e tarai ao tao a aki nang 
kabwarabwaraaki nakoira. Bwa e koaua 
ti bon tekateka n ongoongora ao kanga 
a bon mino ara kantaninga bwa e aera 

ngke e a reke naba n ana iango, bwa e 
na manga kauareerekea nakon 1,500.  
Ngke e a tia n noraki n taai aika a nako 
bwa ngaia bon 2,000 kanga norakina 
bwa e tamaroa ibukin te abamwakoro 
teuana ma teuana. 
 
Ngkanne a bon miimi nanora bwa e aera 
ngke a karuoa, ao tao bon akea ke bon 
ti teuana te reke ae ti kona n anga.  
Bwa tao e kataia ni kan karaua nanoia 
rabwata aika uoua, are e na keerake 
ana mwaiti ao are e na manga bwaka 
ana mwaiti.  Bwa are ti kakoaua ae 
ngke e kakioa te mwaiti ae 1,500 ao e 
na kataia ngkanne n toroba nanoia 
kaain abamwakoro ake a nang manga 
kerikaaki aia mwaiti.  Bwa iai tao teniua 
ke aua naba abamwakoro akana a na 
manga kerikaaki aia mwaiti, ake a 
bwaka i aan 2,000 te Tia Babaire.  E 
koaua n norakina anne iroura, ao ngai 
temanna ae I taku bwa I aki boraoi n 
iango ma te Komitin n ana kantaninga 
anne. Bwa ti na aki kataia ni 
kakaboraoa te waaki, ngkana ti a tia ni 
katea te mena bwa 2,000 ao kanga tera 
nanona bwa ti nang manga kerikaaki.  
Ngke teuana ao ti kakoaua bwa ara 
botanaomata e tanaki ni keekerake, ao 
e koaua I nang kakaitau n te 
kantaninga are ibukia abamwakoro ake 
a bon nang mwaiti riki aia 
botanaomata, n aron tao Tarawa 
Teinainano ma antai ake a roko n 
5,000.  Bwa ti boutoka te kantaninga 
are e na riai ni kakerakeaki riki, bwa 
are ti kakoaua ae e nang moanna n 
nang beebete riki ngkanne aron 
mwaitiia Taan Tei nakon te naan 
abamwakoro akanne. Ma ngkana ti a 
bibitia ni kakangaraoia, ao kanga bon 
akea te waaki iai.  Kanga ti taku bwa ti 
na bon bwai ni ngare iai, bwa are 
ngkana tao e a manga roko te Komitin 
are e na roko, ao tao manga iraua 

abamwakoro akana a na manga noraki, 
ao tao e a manga kataia ni kangaraoia 
naba ke tao tera angana are e na manga 
taraia iai te Komitin te Tia Babaire. 
 
Ngaia are n akean raoi ana 
kabwarabwara te Komitin nakoira n te 
tai aio, ao e koaua a na memeere naba 
ke a na uarereke naba aron ara taratara 
ni kona n nora aron ana kantaninga te 
Komitin.  Ao norakina irou n te tai aio te 
Tia Babaire, e nang beebete, e karuoa 
man 2,000 bwa are e kataia naba 
ngkanne ni manga tobwa nanoia 
abamwakoro ake a nang manga 
uarereke.  Ao ngke arona bwa e aki 
karuoa bwa e bon matoatoa te Komitin 
ni kangai 2,000.  Ao ake a bon roko n 
2,000 aia aomata a na bon keerake riki 
aia mwaiti, ao naake a manga bwaka i 
aan 2,000 kai are ko karaua nanom 
bwa are e a manga uarereke am 
botanaomata, ko na manga kerikaaki.  
Tera buren anne?  Tera ae a na manga 
tangitang iai abamwakoro akana a 
manga bwaka aia aomata?  Bwa are bon 
anne ae e a manga kerikaaki aia 
botanaomata, ngaia are kanga te 
rongorongo ae e kakawaki n te tai aio 
bwa bon te bubuti.  Bwa ngkana ti na 
bubutia rabwata ake tao a anganaki 
taian tibwanga n aekan aikai, bwa a na 
aki taraia n te aro ae aongkoa a na 
manga karaua nanoia naake tabeman.  
Ma a na tara ae e tamaroa ibukin 
Kiribati ae e bwanin, ao ngkana e a tia 
ni kuneaki te Kai ni Baire bwa 2,000 ao 
ngkana tao a nora riaina bwa e na 
kakerikaaki ao kabwarabwara bwa tera 
raoi riaina ae e a manga noraki bwa e 
na manga kerikaaki.  Ngaia are kanga 
iroura te Tia Babaire ni bon au taratara, 
ti karabwa te kantaninga are e na riai n 
iai tao abamwakoro akana a na keerake 
i aan te Kai ni Baire ae ngkai.  Are a bon 
roko n 2,000 n aekakin ae tao 

abamwakoro ngkai ae ti bane n noria, 
Makin tao e bon roko n 2,000, 
Tabuaeran e roko naba n 2,000, tera 
buren anne ao are a bon roko n 2,000.  
Ao e aera ngke a nang manga bon 
kauareerekea, e a kauareerekea bwa are 
e nang manga kataia ngkanne ni manga 
tobwaia naake e nang manga bwaka aia 
mwaiti ngkanne.  Ao ngke arona bwa e 
aki ao ae a bon rabakau te mwaiti ao ae 
ti na manga bon baeranti, bwa aua te 
kaintekateka ae e boou ao teniua te 
kaintekateka ae e na manga maun man 
abamwakoro tabeua. 
 
Ma are n te tai aio ti tanaki ni 
waewaerake bwa a keerake akekei, ao ti 
a manga kataia naba n taua mwaitin 
abamwakoro ake a nang riai ni 
kerikaaki.  Te kantaninga naba teuana 
ao e koaua I kabwara bure nakon te 
Tautaeka, kanga te aekaki n rongorongo 
are e kangai bwa e aoria bwa tao n te tai 
aio e a aki nang tamaroa te ribooti, ma 
ti a kukurei moa ni butimwaia ao ti a 
kaetia nakon are e na roko.  Kanga aio 
te aekaki ni bwai ae ai ngkam, e mino 
naba au kantaninga iai bwa e aera ngke 
ti a bon aki kaetia ngkai.  Tera burena 
bwa e na aki kaetaki ngkai, ao ti nang 
manga kangai, ti a taua moa ngkai bwa 
ti a manga kaetia nakon are e na roko.  
E a butiaki te Komitin ngkanne n are i 
mwina bwa e na manga kataia ni kaeta 
are i mwina, ao are ngkai e aera?   
 
Te Tia Babaire aikai aekaki n itera ake ti 
taku bwa e na aki tobwa nanoia ara 
botanaomata, bwa ti bon ataia bwa 
abamwakoro ngkanne ake a na manga 
ngurengure n are e na roko bon 
abamwakoro ake a nang manga roko i 
aon 1,500 aia koraki.  Ao ae ti bon 
ataia, Tabiteuea Maiaki e nang 
butimwaea te kantaninga aio ibukin 
tera, bwa are i aon kawaina naba n reke 

ana kantaninga ae uoua naba te 
kaintekateka.  Bwa ai 1,400 ana 
botanaomata, ngaia ae e kangai, 
boutokaia ngkai bwa ti na uneakina 
ngkanne n are i mwina.  Ao ngkana 
arona bwa e bitaki ana mena te Komitin 
are i mwina, bwa e a manga kangai 
2,000 ao ngkanne e a kanga nakoia 
abamwakoro aika Tabiteuea Maiaki, 
Tamana ae i aon kawaina naba.  Ao I 
ataia bwa te Tia Tei mai Tamana e 
boutokaia naba bwa tao bon nanoia 
kaain Tamana ae e kangai, ngaira naba 
e na riai naba n reke uoman ara Taan 
Tei. 
 
Ngaia are moan te kangaanga ae 
aongkoa ti na tobwa nanora n 
tatabemaniira nako.  Ma te bwai ae e 
kakawaki ti na kakaea bwa tera te 
kabanea n tamaroa ibukin abara ae 
Kiribati. I boraoi n iango ma te 
kantaninga are ngaia tao e a bon raoiroi 
ae ti nang bon baireia, bwa iraua raoi te 
kaintekateka ae e kakawaki.  Ae e bon 
tamaroa ibukin Kiribati, I boraoi naba n 
iango ma te rongorongo ke te marooro 
are e kangai, bwa ti riai n taratarai naba 
aba akana i tinanikun Kiribati.  Bwa te 
Auti ni Maungatabu tiaki ara kariki 
bwai, te bwai ae e roko mai tinaniku ao 
ti riai n reirei naba ma aron 
tarataraakin aia waaki aba aika a mena 
i tinaniku.  Ao e koaua I aki nang boraoi 
ma te kantaninga ae e kangai, ti nang 
bon ti tara naba are bon i aon Kiribati.  
Ma ti na riai ni karekerekei naba aron 
tamaroan ara waaki ma bwaai aika a 
riki naba i aon aba aika a mena i 
tinanikun Kiribati te Tia Babaire. 
 
Ngaia te kantaninga ae e kangai te Tia 
Babaire, e koaua ti nang nanoanga te 
nano are e kangai, bwa ngkana ko a 
bon roko n te mwaiti ao e aera ngke ko 
na tauaki.  Ma te bwai ae e kakawaki 

bwa ti na aki manga atu bibitaki i 
mwina, bwa are ngke e baireaki ngkai 
ao ai ngaia naba.  E buakaka are e a 
manga roko n are i mwina ao ti nang 
manga kataia ni bitia ao a nang manga 
tangiroa ngkanne Kuria ma Aranuka, 
Tamana, Tabiteuea Maiaki ao tao ia riki 
are e nang manga roko ngkanne aia 
koraki n 1,500.  Ao tao tera ngkanne 
are e nang manga kaekaaki ngkanne te 
rongorongo iai, e aoria bwa tao ti nang 
manga kariaia naba anne ma ti a 
manga taraia riki nakon are i mwina.  
Ngaia are bon te bubuti te Tia Babaire 
bwa e aki bure bitakin taian waaki, ma 
te bwai ae e kakawaki bwa a na bitaki n 
aron norakiia ae e tamaroa ibukin abara 
ae Kiribati.   
 
E koaua n te tai aio ti boutoka te kaoti i 
aan norakin te kantaninga are e kangai, 
tao e a bon katamaroaaki nakon ae e na 
roko.  Ma ti teuana nanokawakiu bwa I 
kataia ni karekea au reke bwa ngkana 
te koaua bwa e na bon katamaroaaki n 
te tai ae e na roko, kanga akea raoi 
taian itera ake ti a tia n tuangaki n te 
tai aio iroun te Tautaeka bwa baikara a 
na katamaroaaki.  Ao tao e aoria bwa 
tao i nanon te tai, tao e na manga 
karekei angaia te Tautaeka ni 
kaotinakoa i mwain are e a manga roko 
te Komitin are i mwina.  Ma bon ti anne 
nanokawakiu bwa kanga te aekaki ni 
bwai aio bon te bwai ae moan te 
kakawaki, ao kanga tiaki nanona bwa ti 
na taraia ni kangai bwa e aoria ngkai e 
a kairua moa te Komitin.  Tao e aki 
nang nori itera tabeua, tera ngke arona 
bwa ti aki nang taatara anne.  Ma ti na 
bon tara are ngkana e noria te Tautaeka 
n te tai aio bwa a aki rin tabeua te naan 
kantaninga ae e tamaroa ibukin te 
botanaomata, kai akea buren ae e 
totokoaki naba.  Ma te bwai ae e 
kakawaki n te tai aio bwa are ko 

butimwaia, ao ara kantaninga bwa 
butimwaeakina iroum ao ngkai ko a tia 
ni kawenea am taeka bwa e na manga 
katamaroaaki.  Tera ngke arona bwa e 
waekoa n otinako te reke ae e tamaroa 
tao n te moan Auti are e na roko.  
Ngkana arona bwa tera te babaire iroun 
te Uea bwa e na waaki te Auti n Tei are i 
mwina.  Tera ngke arona bwa e waekoa 
n otinako te Kai ni Baire ae e boou. 
 
Bwa are e koaua naba n te tai aio ao e 
kangai, bwa e nang mwaaka te Komitin.  
Ma are e bon mwaaka ibukina bwa ti 
anganna mwaakana mai ikai.  Ma 
ngkana ti noria bwa e na riai ni manga 
katamaroaaki, ao kai are tao e na 
manga bitaki mai ikai ni katamaroaaki 
ni kangaraoaki nakon are e na tamaroa 
riki ibukin ara botanaomata.  E koaua 
te Tia Babaire n te tai aio ao ma taian 
raraoma akana I a tia ni kataia n tabeki 
tabeua te Tia Babaire, ao ti kukurei ni 
butimwaean te kaoti aio iroun te 
Tautaeka, ti boutokaia.  I aan norakina 
are e a tia ni kataratara iai te Tautaeka 
n te tai aei, ma ara bubuti ngkanne bwa 
e riai ni kabaeaki raoi ngkanne te 
Komitin are i mwina n anganaki raoi 
bwa tera raoi tao Kai ni Baire ake e na 
manga nori.  Ao e koaua ae a bon tia n 
taekinna Taan Tei ma Minitita tabeman, 
are itera tabeua.  Tao ngkana ngaia e 
nang aki nang taraaki mwaitin te 
aomata, tao e a bon taraaki naba bwa 
tera raoi nakoan te Tia Tei.  Ao ngkana 
temanna e bon tau ibukin te 
abamwakoro, tera burena.  Bwa are tao 
ngkai e koaua ae a rawata ana mwakuri 
te Tia Tei ae kanga akea raoi rekereke 
ma te nakoa n Tia Tei.  Ma kanga e 
rekereke ma bon te waaki n aomata, n 
nanoanga ma ara botanaomata are 
ngaia are e taekinaki, are tao uotakin te 
rauara bwa tao e kaboakinako i aon 
Tarawa ikai ke tao tera te Tia Babaire.  

Ma ngkana ti bon katikua raoi i aon are 
bon taben te Tia Tei, tao e na bon 
beebete riki iai ngkanne aron ara 
taratara bwa tera raoi te mwaiti are ti 
na tangiria nakon taai aika a na roko.   
 
E koaua I boraoi n iango ma te Tia Tei 
mai Tarawa Teinainano temanna are 
kanga n te moantai ngke ti moan 
ongoongora ao kanga a bua ara iango, 
kanga ti aki ataia ao kanga ti tiku i aon 
te kantaninga ae ti taku bwa ti na 
totokoia. I aan are kanga a aki nang 
teretere raoi ana koaua te Komitin, ma i 
nanon taian ongoongora mai irouia ake 
a manga marooro, ao tao e koaua n te 
tai aio ao ti nanoanga naba bwanaaia 
abamwakoro ake a bon nora riaina.  
Bwa are tao e bon fair nakoia n te tai 
aio bwa a nang bon riai moa n 
anganaki, Makin ma Tabuaeran.  Eng, 
tao a aki nang kainanoia riki kaain 
Tarawa Teinainano ma Kiritimati bwa 
are bon uoman aia Tarawa Teinainano, 
ma rabwata riki ake a uarereke ake a 
roko n te mwaiti, ti boutoka nanoia are 
a bonriai n anganaki.  Ma te bubuti 
ngkanne bwa e riai raoi ngkanne ni 
kaweneaki te Kai ni Baire nakon are e 
na roko, n te aro are tao e nang akea 
riki te mangaongao te Tia Babaire.  Ao I 
boutoka ke I butimwaea te kaoti n te tai 
aio te Tia Babaire. 
 
Tibiika:  Te Tia Tei mai Nikunau. 
 
Mr Rimeta Beniamina:  Ko rabwa te Tia 
Babaire ao e na uarereke naba au 
marooro i aon te kaoti aio.  I rimoa naba 
ni kaitau nakoia kaain te Komitin n 
aron aia kekeiaki ao aia ribooti are a tia 
ni kawenea i matan te Auti are tao 
ngaia ae ti a rinanona ngkai.  Ao e 
kananokawaki are kanga te Kibu 63 are 
akea mwaakara ni bitia, bwa ti na ti 
butimwaia ke ti na totokoia.  E ngae n 

anne ao e na waaki te marooro, are I 
taku bwa ti akanne bwaai ae ti kona ni 
karaoi nakon ana ribooti te Komitin n 
Rinerine te Tia Babaire.  Ti bon 
kakaokoro n iango i aon kanoan te kaoti 
aei, ao I taku bwa kaain au 
abamwakoro ngke arona bwa iai naba 
mwanewean rakan mwaitiia ana Taan 
Tei, ao bon ngai temanna ae N na 
boutokaia ao I aki kona ni birinako man 
anne.  Ngaia are I taku bwa I tara aia 
itera kaain abamwakoro aika a riai n 
anganaki tao kaka temanna riki aia 
Taan Tei i aan te Kai ni Baire are e a tia 
ni wene nako ao are e a tia n nakonako 
naba i nanona ke tao e kataia n 
nakonako i nanona te Komitin n 
Rinerine.  I boutoka kanga tao tiaki 
tangin nanoia ma aia kan rinea riki 
temanna te Tia Tei, bwa bon anne naba 
aia namakin ngaira kaain Nikunau 
ngkana arona bwa ti reke naba n te 
category anne.   
 
Ti karabwa te marooro are e a tia n 
tabekaki mai iroun te Tia Tei mai 
Nonouti.  I taku bwa ana marooro are e 
anganiira, titebo ma e kauti matara, e 
anganiira te kauring, tao tiaki ti te 
kauring ma te kakaewenako.  Bwa tera 
arora nakon taai aika a na roko, ngkana 
arona bwa e a bon riaon mwaitiia ara 
Taan Tei n ana Auti n Tei Kiribati.  I 
taku bwa ti aki naba riai ni birinako 
man anne ao ti riai n tara naba aio bwa 
te tabeaianga nakon taai aika a na roko.  
Ao tera katokan anne, I taku bwa e kuri 
rimwi teutana kanga te kauring.  Ma I 
karabwa aron nanona are e a tia n 
tabekia, e kuri rimwi teutana bwa 
ibukina bwa te rinerine ngkai e a kaan.  
Ao tao ngke arona naba bwa akea te 
ware aomata ae e a tibwa tia ni karaoaki 
i nanon te ririki ae e nako ke are mai 
mwaina.  Ao tao ti na bon marooroa 
naba te bwai aio ke ti na aki, a na uti 

matara naba ke a na aki, ti na aki tarai 
naba itera aikai ae ti na bon mwaninga 
nako naba n iangoi ara Kai ni Baire 
tabeua ma ara iango tabeua i nanon te 
Auti n Tei.  Ni karokoa ae e a roko taina 
are ai te kabanea n Auti n Tei i mwain 
te rinerine, ao e a tabeka kanga te 
raraoma teuana te Tia Tei temanna mai 
Nonouti.  Ao e koaua ti na riai n 
taratarai taai aika a na roko, bwa tokina 
ao e na manga bon reke bwa kaira 
ngaira kaain Kiribati. 
 
E mwaneweia te Minitita n te Mwane 
bwa akea te raraoma n te resources, tao 
e koaua e kona ni kataumwaneaki tao i 
aan te kataumwaneaki are e aki 
waawarekaki bwa te recurrent budget 
bwa kanga ai bon te kataumwane naba 
ae e a bon nako naba ni katiaaki arona 
n aki manga kauntaekaaki n te Auti n 
Tei aei.  Ti karabwa anne ma ti karabwa 
naba te iango n raraoma, ma e aoria 
bwa are tao a tia n oti iango n raraoma.  
Ao titebo ma kanga a manga tabeaianga 
ara iango, ao I ira te iango are e kangai, 
e koaua tao ti nang kabwaata aio bwa 
are titebo ma kanga e a oimwi teutana.  
Bwa ti aki kaman kumekumeia tao n 
taai aika a nako, ao ai kaawara kaain 
abamwakoro aikai. 
 
Mr Ieremia Tabai:  Point of order te Tia 
Babaire. 
 
Tibiika:  Ti a ongora te point of order. 
 
Mr Ieremia Tabai:  Te Tia Babaire I 
karautaeka ma I ti kan mena are te 
karaki ae e late.  Ao e koaua e late bwa 
e aki rinanoaki n te Auti n Tei ae e nako 
n 2002 ao bon anne te key issue ae e 
bon aki butimwaeaki iai. Ao te koraki ae 
a karaoia ngkai a bon ignore, a aki 
mena ngaia are n ae e na roko ao e aki 

ngkoa e a manga late naba bwa are e 
aki karaoaki.  Ngaia ae I kangai, bwa e a 
tia n taekinaki ao anne te point ae I kan 
kaetia te Tia Babaire.  Bwa e a kaman 
beroroakinaki ma te koraki ake tabeia te 
tabe aio, a aki tabe iai bwa ngaia a 
iangoa te kangaraoi te Tia Babaire. 
 
Tibiika:  Ngaia te Tia Tei riki. 
 
Mr Rimeta Beniamina:  E rabwa te Tia 
Babaire ao I kaitaua te point of order, ao 
e koaua tao a kakaokoro ara taratara i 
aon akanne.  Bwa iai aika a taraia bwa 
te politics n taai akekei, ao a baka n aki 
noria.  Ma ti na aki nang taratara naba 
te itera anne, I taku bwa e a roko te tai 
ae ti nang riai n do something about it.  
Bwa ti na aki manga mwaninga nako, ti 
atongnga ngkai bwa ti nang riai ni 
karaoa te bwai teuana nakon ae e na 
roko, ao tao ti nang let it go ngkai, e 
nang kariaiakaki.  Au kantaninga bwa ti 
na aki taratarai itera aika tao bon iai 
nanoia ke akea naba bwa e aera ngkai e 
a nang karika te iremwe nakon kakaean 
angana i nanon ririki aika a bwakanako 
te Tia Babaire.  I ira te kantaninga ao I 
boutoka te iango are e riai ni 
katamaroaaki ngkana e kona ni 
karinaki bwa te policy, ke te Oi n Tua n 
te constitution.  Ao ngkana tao e aki 
kona e na riai ni kakaeaki riki angana.  
Ao tera ae e na karinaki i nanon tao te 
policy ke ana Oi n Tua Kiribati, kakaean 
angan ae ti nang kataia n limit mwaitiia 
ara Taan Tei aika a tabe ni birirake 
mwaitiia. Ao bon teuana angana ae 
ngaia e a kaman kuneaki irouia taan 
rabakau ae ti nakonako i nanona, e 
tibwatibwaaki mwaitin te botanaomata 
nakon te abamwakoro teuana ao 
teuana.  Ao n aron are ti a kaongoaki, te 
range ae man tao 201 nakon 1,999.  Ao 
tao anne teuana te anga ae ti kona 

kanga n tautaua iai waekoan biriraken 
mwaitiia ara Taan Tei. Ma ngkana e 
koaua ae ti a manga kaongoaki ngkai 
bwa e a manga kauareerekeaki te range 
anne, we are going from bad to worse.  
Anne ngkai ae I taraia, titebo ma ti aki 
kataia n limit, ke ni kataia ni bwai n 
aorakiia te bwai aio ma ti a manga 
kabubura riki te kangaanga nakon taai 
aika a na roko. 
 
Ngaia are bon au bubuti bwa ngkana e 
koaua te ribooti ae e a manga 
kauarerekeaki te range nakon 1,500, ao 
ai tera aroia naba abamwakoro n aron 
ae e a tibwa mwaneweaki ae a kan roko 
n 1,500. Ao ngke te Tautaeka ngkana 
ko a manga roko i mwin te rinerine ae i 
mwaira, ko a manga irakea nakon 1,999 
a bibitaki naba Kai ni Baire ngke te 
Tautaeka teuana ma teuana.  Ko na 
kangureia te botanaomata, bwa iai aika 
a nang tangiria bwa a na karikirakea ke 
a na kabatia mwaitin aia Taan Tei. 
 
Hon. Amberoti Nikora:  Point of order te 
Tia Babaire. 
 
Tibiika:  Ti a ongora te point of order. 
 
Hon. Amberoti Nikora:  I ti kan kaeta 
arei bwa tiaki te Tautaeka ae e bita te 
range te Tia Babaire, ma te Komitin.  Ao 
e taekinna bwa te Tautaeka, ngkana e 
roko te Tautaeka ma tiaki te Tautaeka 
bwa te Komitin. 
 
Tibiika:  Ngaia waaki te Tia Tei. 
 
Mr Rimeta Beniamina:  Ko rabwa te Tia 
Babaire ao ti kakoaua ae te Komitin, ma 
I mwaneweia i nanon au marooro bwa e 
a roko te tai ae ti nang riai ni kakaea 
angana n te constitution ke n te policy 
ke n tera.  Ma ngkana ti nang katiitikua 

nakon te election, ao ti ataia bwa iai te 
tibanako bwa kanga e a moanna n reke 
te kangaanga, ao ngaira are ti bukina 
naba te Komitin n Rinerine.  Ngkana iai 
am iango ni kan katamaroa te bwai aio, 
tabekiarake n te Auti aei bwa e na riai 
ni kakaeaki angana.  Ao ti na aki manga 
oki n ongo te kauring bwa e nang reke 
te kangaanga 10 te ririki ma ngkai, bwa 
e nang onrake te Auti n Tei.  We better 
do something ma ti na aki tekateka n 
tatakarua ao n tataetae bwa aongkoa e 
a bure te waaki.  Ngkana e bure te 
waaki e bon bure bwa are antai ae e na 
eti n te maeu aei.  Ma kakaea te anga 
ngke are ko Tautaeka, ke tao ngaira tao 
antai, kaain party ake tabeua bwa ti na 
uotiarake nakon te Auti.  Ma n aron are 
I taku e kuri rimwi teutana bwa akea ae 
e tabeakinna ni karokoa e nang boo te 
rinerine ao e a tibwa iangoaki. 
 
Te Tia Babaire I kan taekina tao kanoan 
taai aika a bwakanako ni kabotauaki 
ma taai aika a na roko.  Ao I taku bwa 
iai tabera ngaira Taan Tei ao au 
kantaninga te Tia Babaire, bwa e na 
waekoa n iangoaki bwai n aorakian te 
bwai aio.  Bwa ngkai ti anoria ngkai ao 
ti a ataia ao a ongo kaain Kiribati, ao ae 
a kantaninga ngkanne bwa tera ae e na 
karaoaki ibukin katamaroaan te itera 
aio.  Ao ti nanokawaki n taekinna 
ngkana arona bwa e a nang wene ni 
maan n aki kakaraoaki, ao a manga rio 
iango ma bukibuki ma taian 
rongorongo.  Bwa aongkoa e na kaman 
karaoaki n te tai arei ao te tai arei, ti a 
katikui taekan akanne te Tia Babaire.  
Ma ti na tarai taai aika a na roko, the 
way forward, bwa tera ara anga ni 
katamaroa te bwai aio bwa e na smooth 
aron te rinerine.  Ao aba ake a uarereke 
mwaitin aia aomata, a na kukurei naba. 
 

I tuangaki naba irouia unimwane 
tabeman i aon Nikunau, bwa e riai ni 
karaoaki naba are e na aki kekerikaaki 
mwaitiia Taan Tei n te abamwakoro 
teuana ma teuana. Bwa ngkana e a bon 
tia n roko n 2,000 ao a kona ni 
mwamwae kaain te aba anne, a kona n 
nako Kiritimati, Tamana.  Ao I boutoka 
te iango are e a tia n tabekaki irouia 
Taan Tei tabeman, are e na riai ni 
warekaki naba bwa bon kaain Tamana 
ke Nikunau.  E ngae ngke a mena tao i 
Banaba ke i Onotoa, ao n te aro anne ao 
e na tiku mwaitiia aia Taan Tei kaain te 
abamwakoro n aki bibitaki.  Bwa ko aki 
kona n ataia bwa ngkana a manga bane 
n oki rikaaki kaain te abamwakoro 
anne, who knows ao ngaia e a roko n 
2,000 tabun.  Bwa tao n te tai teuana 
ao a ti bane naba n oki rikaaki bwa a 
boraoi naba n iango bwa a na oki 
rikaaki.  Tao n aron ae ti noria i Makin, 
ngaia tao e a bon mwaiti kaain Makin 
aika a mena i tinanikun Makin.  Ao 
ngke e a bo te aekaki ni botaki ikekei, a 
qualified naba ibukia uoman.  Ibukina 
bwa i aan te Tua ae tao e nakonako iai 
te Komitin n Rinerine, ao aio ae a tia ni 
karaoia.  Anganiia kaain te abamwakoro 
aio temanna riki aia Tia Tei, bwa n tain 
te ware aomata ao e happen to happen 
that function tao n te aba teuana, ngaia 
are a qualified.   
 
Ti tabeka aio n te Uteero n ana 
workshop or seminar te Census ao a bon 
kangai, akea i aan te Tua bwa a na aki 
riai ni qualified.  A qualified kaain 
Makin nakon uoman, ao ai ngaia naba, 
ao a rau nanora.  Ma e koaua tao ti bon 
ti ngureakina are tibwatibwaan te grant 
ma tera ngkana arona bwa e a bubura 
riki tibwan Makin, ma e aoria bwa tao ai 
bon tekeraoin Makin anne.  Ngaira 
kaain Nikunau ae ti na manga iaiangoa 



Kaabong 7 Tuun, 2007 

 332 

naba kanga te aekaki anne, ti na kaoiia 
nako kaain Nikunau mai Teraina ma 
Tabuaeran, ani kitana moa Teraina ma 
Tabuaeran ma an nakomai bwa e aonga 
n reke ae antai ae e na ataia tao e reke 
teniman.  Te manikangare te Tia 
Babaire, ma I boutoka karakaan 
mwaitiia Taan Tei, ao I nanokawaki bwa 
ngke arona bwa e irekereke naba iai 
Nikunau, ao bon anne ae N na 
boutokaia.  Ma tao bon aroia naba Taan 
Tei n abamwakoro, ao I boutoka naba te 
iango are iai te concern nakon taai aika 
a na roko, bwa e na karika te 
kangaanga.   
 
Ma ngkai I taraia ngai ae bon ti ngai 
bwa titebo ma e rimwi teutana, ngkai e 
a tabekaki n te tai aio ae ti nang 
kabwaatia ke ti na totokoia.  Ao I taku 
bwa akea ara anga, bwa ti na 
butimwaea karakaan mwaitiia Taan Tei 
man abamwakoro akanne, n te aro bwa 
e aonga n smooth te waaki.  Ao n ae e 
na roko n aron are a taekinna tabeman, 
ani kataia katamaroa.  Taan Tei aika a 
boou nakon te Auti ae e na roko, ti na 
butiia bwa ngkana a roko ikai ao a na 
moanibwaia te bwai aio.  Bwa mwina ao 
a manga kauiaaki naba, a manga oaki 
naba baeia ao e nang boo te rinerine 
teniua te namwakaina ao a manga 
ngureakinna naba.  Ko rabwa te Tia 
Babaire. 
 
Tibiika:  Te Minitita n te Reibwa. 
 
Hon. Ioteba Redfern:  Ko rabwa te Tia 
Babaire ao I kan reita naba te marooro i 
aon te kaoti ae e marooroakinaki n te 
tai aei.  E koaua N na aki taua naba te 
tai ni kaoki marooro ake a tia ni 
kaweneaki i matan te Auti n te tai aei ao 
i matan naba Kiribati te Tia Babaire.  E 
koaua n au marooro ao N na kataia n ti 
taetae i aon tao tamaroana n aron ae I 

noria te Tia Babaire.  Ao tao 
angabuakana naba n aron ae e a tia n 
taekinaki, ao n aron naba ae kanga I 
noria te Tia Babaire.  E koaua i mwain 
ae I waakinako riki ao I a bon kan rimoa 
naba ni karabwa te Komitin, are e a tia 
ni keiaki n anga ke ni karaoa ana 
kabanea n tamaroa te Tia Babaire ni 
karaoan te ribooti are e a uotiarake n te 
tai aei te Tia Babaire.   
 
E koaua ngkana ti tara ana ribooti te 
Komitin te Tia Babaire, ao n aron ae e 
bon teretere n te ribooti, iai aua aba 
aika a na keerake mwaitiia aia Taan Tei.  
Bwa Makin e na keerake man temanna 
nakon uoman, Tarawa Teinaieta e na 
keerake man uoman nakon tenima, 
Kiritimati e na keerake man uoman 
nakon teniman, Tabuaeran e na 
keerake naba man temanna nakon 
uoman te Tia Babaire.  E koaua n aron 
naba are e oti n te ribooti ao e 
kabongana kanga te kaetieti ke kanga te 
Kai ni Baire ae e kangai te Komitin, bwa 
ngaia man te mwaiti ae 201 nakon te 
mwaiti ae 1,500 bwa temanna ana Tia 
Tei.  Ao te mwaiti ae 1,501 nakon 5,000 
bwa uoman ana Taan Tei, ao te mwaiti 
5,001 ni waerake bwa teniman ana 
Taan Tei te Tia Babaire.  E koaua a tia n 
taekinaki kangaanga tao n rekereke ma 
kakerakean mwaitiia Taan Tei, tao n 
aron ae e manga iangoia te Komitin n 
Rinerine n te tai aei.  Ao ngai naba 
temanna ae I aki raroanako ma tao 
marooro ke te naan iango ma kaoti, ake 
a tia n tabekaki.  Ake kanga a reita 
naba aron te tabeaianga ni kakerakean 
mwaitiia Taan Tei te Tia Babaire.  Bwa e 
bon koaua ae ngkana e a manga nang 
mwaiti mwaitiia Taan Tei n te Auti n Tei 
aei te Tia Babaire, ao tao bon anne naba 
te itera teuana ae e na manga bon kona 
n reke tao kangaanga tabeua man te 
mwaiti ae e aki karauaki n tianaki. 

E koaua ti nora naba ao I reitaki naba 
ma te tabeaianga are a tia naba n 
taekinna te Tia Babaire, ae te mwaiti ae 
tao 2,000 n taai aika a nako ae e na riai 
n reke iai.  Ke ngkana e roko n te 
mwaiti ae 2,000 ao e a riai n reke 
uoman am Taan Tei, ao n ana ribooti te 
Komitin n Rinerine n te tai aei ao titebo 
ma e a manga uota rikaaki te mwaiti 
anne nakon 1,500.  Aei I reita naba 
aron te tabeaianga are a tia naba ni 
uotiarake raou n Tia Tei te Tia Babaire, 
man te oro rikaaki man 2,000 nakon 
1,500.  Bwa ti bon kakoaua bwa man 
anne ao e na kona ni waekoa ni manga 
roko naba aia bubuti aba tabeua, tao 
rinanon te Komitin n Rinerine ke tao e 
na manga rinanoaki iroun te Komitin 
tao nakon te tai ae e na roko.  Ao ngaia 
a mwaiti kurikuri aba aika a roko i aon 
1,500 ao a bwaati nakon uoman Taan 
Tei.  I taku bwa bon anne naba te 
kangaanga ae e a tia n taekinaki, ao I 
aki naba raroanako ma kangaanga 
akanne te Tia Babaire. 
 
E koaua ngkana ti tara ke ngkana I 
kona n ti taetae tao n ana itera Betio n 
te tai aei, I a aki kan taetae n ana itera 
tao TUC te Tia Babaire.  Tao bon iai 
Taan Tei ibukin TUC, ma ngkana I kona 
n ti taetae n ana itera Betio n te tai aei.  
Ao n tara ae te keerake nakon ae tao 
iraman riki Taan Tei te Tia Babaire, n 
aekan ae e a noraki n te tai aei, ae iai 
aman riki Taan Tei.  Ae ngkana e bwaati 
te ribooti aei ao tao nakon te rinerine ae 
e na roko ao tao a nang raka mwaitiia 
Taan Tei n te Auti aei nakon te mwaiti 
ae aman te Tia Babaire.  Bwa temanna 
ibukin Makin, temanna riki ibukin 
Tarawa Teinaieta, temanna riki ibukin 
Kiritimati, ao temanna riki ibukin 
Tabuaeran te Tia Babaire.  I a kan tara 
ngkanne iterana n rekereke ma mwaitin 
te botanaomata te Tia Babaire.  E koaua 

ngkana ti a tara ke ti boutokai kanga 
kakerakean mwaitiia aia Taan Tei aba 
aikai, tao ngkana ti tara ana keiti tao 
Tarawa Teinaieta ao Kiritimati.  E koaua 
bwa a roko n te 5,000 te Tia Babaire, 
ngai temanna naba ae I boutoka naba 
are e na riai ni keerake naba mwaitiia 
Taan Tei ibukin aba aikai nakon 
teniman te Tia Babaire. 
 
Ngkanne kanga I bon kataia n taraia ae 
te mwaiti ae tao 5,000 ibukin tao 
Tarawa Teinaieta ma Kiritimati ao te 
mwaiti ae 10,000 tabun ibukin Betio te 
Tia Babaire ao mwaitiia naba Taan Tei 
ae teniman.  Ti a kataia n tara aron tao 
mwaitin te rawaawata n te mwakuri te 
Tia Babaire are a na karaoia Taan Tei 
man te aeka ni mwaiti ae teniman, n 
taraaki ma mwaitiia aia botanaomata te 
Tia Babaire.  E koaua tao man anne ao 
ti a bon kona naba n noria ae teniman 
Taan Tei i aon Betio, ae mwaitin te 
botanaomata iai 10,000 tabun, ti a bon 
kona naba kanga n noria bwa ngaia e 
bon mwaiti te mwakuri ikanne te Tia 
Babaire. 
 
E ngae n anne ao e korakora naba 
kanga tao bon uouotakin te rongorongo, 
bon i aon Betio, i Tarawa Teinaieta ae 
kanga te aekaki n rongorongo naba 
anne.  Are tera ngke e kona naba ni 
kakerakeaki riki mwaitiia naba Taan Tei 
i aon Betio te Tia Babaire.  Ma e koaua 
n te tai aei ao kanga te kaetieti ae e 
wene n te tai aei, bwa 5,000 ni waerake 
anne teniman ao e a aki naba kona n 
raka i aon teniman.  Are e kangai bwa 
ngaia te toki mai eta, teniman.  E koaua 
ngai temanna ae I boutoka kakerakean 
mwaitiia Taan Tei aikai, temanna riki 
ibukin Makin, temanna riki ibukin 
Tarawa Teinaieta, temanna riki ibukin 
Kiritimati ao temanna riki ibukin 
Tabuaeran te Tia Babaire.  I boutoka 



Kaabong 7 Tuun, 2007 

 334 

kakerakean mwaitiia riki aia Taan Tei 
aba aikai te Tia Babaire.  Ao e koaua tao 
manga bon te bwai ni kareke iango 
naba nakon te Komitin nakon taai aika 
a na roko.  E koaua e a tia n 
tabetabekaki kanga totokoan te manga 
keerake nakon taai aika a na roko.  I 
taku bwa e na bon kangaanga ae 
totokoan te keerake te Tia Babaire, bwa 
ngkai ti a boutoka te keerake n te tai aei 
te Tia Babaire, ao I taku bwa e na bon 
manga karika naba te tangi n nano 
irouia aba akana a nang roko n te 
mwaiti are e nang manga tangira te 
keerake ni mwaitiia aia Taan Tei.  
Ngkana e nang manga totokoaki n te tai 
are e na roko te Tia Babaire.  N aekan 
ae kanga e na tara n totokoaki n te tai 
aei bwa e a aki fair nakoia ngke e a tia n 
reke nakoia ake tabeman mai mwaina 
te Tia Babaire. 
 
Ngaia ae tao bon ngai naba n taraakina 
irou, I taku bwa antai aba akana a roko 
naba n te mwaiti are a tangira naba te 
keerake a riai naba kanga ni 
butimwaeaki naba kakerakean mwaitiia 
aia Taan Tei nakon te mwaiti are e 
tangiraki te Tia Babaire.  E bon koaua 
ae tao n te mwaiti ae 5,000 ni waerake, 
ao e koaua ngkai I taetae ngkai kanga n 
ana itera Betio, ao e bon koaua ae tao e 
nang tangira tao te mwaiti ae tao ai 
aman Taan Tei.  Ao tao e kona n ae man 
5,000 ni waerake tao te mwaiti ae 
teniman, ao tao manga 10,000 ni 
waerake tao ai aman, ao tao manga 
20,000 ni waerake tao ai niman.  Kanga 
itera akanne, bwa I taku bwa e na bon 
kangaanga ae manga te roko n te 
mwaiti ae tao ai 20,000 tabun.  I taku 
bwa ngkana tao te aekaki ae aman ke 
niman, ma ngai bon taraakina irou e na 
akea naba te kangaanga iai bwa tao ti 
teuana n aba niman, teuana n aba 
aman ao nikirana tao ai te teniman 

naba ao uoman ma temanna te Tia 
Babaire. 
 
Ma e ngae n anne n te tai aei, ao I nang 
nora aron iango aika a tia n tabekaki n 
te tai aei.  Kanga I nang boutoka naba 
te iango ae e bon riai naba n tianaki 
mwaitiia Taan Tei te Tia Babaire.  Ngaia 
ae ti te naan iango kanga ni ibuobuoki 
nakon te Komitin n Rinerine, bwa tera 
ngke nakon te tai ae e na roko, ao tera 
ngke e karaua ke e nang manga 
tekateka ni karaoa ana kaetieti ke ana 
criteria ibukin te keerake ni mwaitiia 
Taan Tei te Tia Babaire.  Ao tera ngke e 
a karaua n tarai points aika a tia n 
taekinaki n te tai aei te Tia Babaire.  E 
koaua ngai temanna ae I boutoka te 
keerake ibukia Taan Tei n aron ae e 
tabekaki n te kaoti ae ana ribooti te 
Komitin n Rinerine n te tai aei te Tia 
Babaire.  E koaua tao taraakina nakon 
taai aika a na roko te Tia Babaire, ao e 
koaua e a tia n taekinaki ae te Tua ao I 
taku bwa e a riai ni waekoa ni karaoaki 
te Tua te Tia Babaire iroun te Tautaeka.  
Ngkana e oki te Tautaeka aei nakon te 
tai ae e na roko te Tia Babaire, ao ti a 
kawenea naba bwa kanga te bubuti 
nakon te Tautaeka bwa tera ngke e a 
karaua naba n tara karaoan te Tua 
teuana ibukin tao mwaitiia Taan Tei n 
te Maneaba ni Maungatabu te Tia 
Babaire.  E na kawenei te naan criteria 
are kanga e na ibuobuoki nakon te 
Komitin n Rinerine, ni karaoan ana 
babaire bwa e na kanga tao ni 
kakerakea mwaitiia Taan Tei n te 
abamwakoro teuana ke e na 
kakerikakiia mwaitiia Taan Tei.  Ke tao 
e na kanga n taraaki mwaitiia kaain te 
abamwakoro, e ngaa ae e na taraaki, te 
mwaiti are n te abamwakoro n te tai 
anne, kanga itera nako aikai ae e na 
manga totokoi anga ke itera nako ae 

kanga ngaia ae a riki bwa te naan ngure 
n te tai aei te Tia Babaire. 
 
Ma e ngae n anne ao I nang nora 
tamaroan ana ribooti te Komitin n 
Rinerine are e a uotiarake n te tai aei.  
Ao ti a kawenei kanga iango ake I a tia n 
taekin n te tai aei bwa ai te naan iango 
ni ibuobuoki nakon te Komitin n 
Rinerine nakon te tai ae e na roko te Tia 
Babaire.  Man taeka akanne ao I nang 
boutoka te ribooti te Tia Babaire, e 
rabwa. 
 
Tibiika:  Ngaia e na reke riki ana tai te 
tia taetae are i mwina, tao I a angan te 
Tia Tei mai Onotoa.  Ao N na katokiko 
ngkana e a boo raoi te aoa bwa ko a 
manga waaki n are i mwina.  Te Tia Tei 
mai Onotoa. 
 
Ms Beta Tewareka Tentoa:  Ko rabwa te 
Tia Babaire ngkai ko karekea naba au 
tai n anga au marooro tabeua i aon ana 
ribooti te Komitin are e a tia ni kawenea 
i matara n te tai aio.  E koaua ti kaitaua 
te Komitin ibukin tabeia ma tibwangaia 
are a tia ni karaoia ao ni katia, ao a 
kawenea ngkai aia ribooti.  E teretere n 
te ribooti aio te Tia Babaire bwa titebo 
ma a boo n nanoia, e a reke aia moti n 
nano kaain te Komitin bwa e na riai riki 
ni katamaroaaki kanga tao Taan Tei 
ibukia ara botanaomata.  Are nanona 
ikai te Tia Babaire bwa titebo ma e 
noraki ke tao e namakinaki tao i mwin 
aia kakae te rabwata aio, bwa tao e aki 
nang tau are tibwainna ngkai.  Are tao 
n aia reke bwa tabeua abamwakoro tao 
ibukin rakan aia botanaomata, ao e a 
tia n aki nakoraoi aron aia mwakuri ke 
ai aron tibwangaia n tei ibukia aia 
botanaomata.  Anne kanga au reke 
teuana te Tia Babaire.   
 

Ao n aron naba aia ribooti ae e wene ao 
titebo ma e teretere naba iai are 
aongkoa, aba ake kanga ti temanna aia 
Tia Tei n aron ae ti ataia ngkai.  Bwa 
tao a manga reke tibwangaia i nanon te 
Tautaeka bwa a Minitita, ao titebo ma 
iai naba te koaua teuana are e 
kaweneaki ikai bwa titebo ma a aki 
nang ke tao iai naba te kangaanga 
irouia Taan Tei aikai.  Ngke bon ngaiia 
Taan Tei ao ngaiia naba Minitita, ao 
titebo ma a na iai tao te aki koro raoi n 
aron tabeia ke tabeakinakiia aia 
botanaomata.  Teuana naba kanga aia 
reke are a kawenea n aia ribooti, bwa e 
koaua are n tabetai ngkana tao Minitita 
ake bon ti ngaiia mai i aon aia 
abamwakoro, ao e kona n reke te iango 
are a aki kona n oti raoi iango aika 
uoua.  N aron are tao kainanon te 
botanaomata ma aron are e tangiria ni 
waakinna te Tautaeka, ke kainanon te 
botanaomata ma aron ana Kai ni Baire 
te Tautaeka are titebo ma e kabaeaki iai 
aia Tia Tei are ngaia te tia uota ke te tia 
karokoa kainanoia.  Ma ngkai iai tabena 
i nanon kabaeana i nanon ana Kai ni 
Baire te Tautaeka are e mena i nanona, 
ao titebo ma kanga iai tao te aki 
kororaoi naba n aron tibwangan te Tia 
Tei n aron ae a tia ni kawenea i matara 
kaain te Komitin aio.  E koaua are ti 
bon reitaki kanga n raraoma ibukin are 
ngkai teuana aia babaire, are aongkoa 
bwa ngkana e kauarerekeaki riki te 
mwaiti n aron are e a bon tia bwa te Kai 
ni Baire ae e taneiai te aba iai.  Bwa 
1,500 ae a kauarerekea iai ni karokoa 
5,000 ao tao anne naba n aia iango 
kaain te Komitin are tao a taku bwa n te 
mwaiti aio ngkai e nang riai n reke te 
mwaiti ae uoman.  Bwa bubura abam, 
abwakira abam, ao taraana bwa aan te 
iango are a kawenea ikai n aia koaua 
bwa ngkai e a bubura te botanaomata n 
te aba are e bon tiku naba n arona.  Ao 

e riai naba n reke karikirakean te Tia 
Tei irouia, bwa a na riai n uoman ngkai 
e a mwaiti te botanaomata. 
 
Aikai are kanga ti kaota naba iai ke I 
raona naba iai aia iango Taan Tei ake a 
tia n taetae.  Are eng, kanga e aki nang 
teretere raoi naba aio, bwa e koaua 
ngkana te abamwakoro teuana ae e 
uarereke, ni kabotauakaki ma te 
abamwakoro teuana ae e nang anaanau 
ke e a nang bubura ke e kanganga te 
nakonako i aona.  Ao ti taraia bwa tera 
te kainano ma taben te Tia Tei n ae ti 
noria ngkai, iai te nakobuaka ngke ti 
ngke are e uarereke abam ma e a 
bubura riki am botanaomata.  Nakon 
are ti ngke ao e anaanau abam, ao e 
kangaanga te reitaki ma am 
botanaomata bwa a maaenako.  Ao ti 
taraia ngkai, iai te kangaanga ao anne 
au raraoma bwa kanga I kakoaua naba 
te iango are e taabangakaki.  Tao e 
koaua ana reke te Komitin ae e kangai, 
bwa e noria bwa e a aki tau ngkai 
mwaitiia Taan Tei n tei ibukia ana 
botanaomata ake a keerake mwaitiia aia 
botanaomata n te tai aio.  Tao e koaua, 
n taraana ngaira ma noonoran ae kanga 
e taekinaki naba, ao iai te koaua are e 
kangai bwa, 42 Taan Tei ngkai ibukin 
abara ae tao 90,000 tabun mwaitina. 
 
Tibiika:  Taiaoka te Tia Tei bwa N na 
kamotirawa moa am marooro, ao ko a 
manga reitia i mwin te break.  Ko a 
manga reita am marooro ngkai e a bon 
boo moa te aoa 4:00.  E uara ko a 
manga reita am marooro ngkana e oki 
te break, an taiaoka te Tibiika. 
 
Ms Beta Tewareka Tentoa:  Ngaia ko 
rabwa te Tibiika, I a toki moa ikai ao I a 
manga reitia ni bwakantaai. 
 

Tibiika:  Ngaia raoi anne ao n te tai aio 
N na kamotirawa te Auti ni karokoa te 
aoa 4:30pm.  E motirawa moa te Auti.  
Ti na waaki i aon ara marooro n te 
motion aei, te Tia Tei. 
 
Ms Beta Tewareka Tentoa:  Ko rabwa te 
Tia Babaire ao e koaua, N na taekina 
riki kanga aron ana moti n nano te 
Komitin are e nang katuruturua n ana 
ribooti, are kanga e koreia n taetae ni 
imatang are greater representation.  Eng 
ao tao e koaua are n rairan aan te 
kantaninga aio bwa kanga taraan 
mwaitiia Taan Tei n te tai aio, ao titebo 
ma kanga e aki nang nakoraoi ni 
karokoa raoi aron mwiokoaia ibukin 
Kiribati.  Ao n aron are e a tia n 
taekinaki te Tia Babaire, ao eng, tao ti 
na karautaeka, ngai naba temanna ae N 
na karautaeka.  Bwa I taku naba ngai 
bwa I aki boraoi n iango n aio, bwa I 
taku bwa n aron au iango ao e a bon 
nang bati Taan Tei n taraana n te tai aio 
irou.   
 
Are I a kan taekinna ngkanne bwa 
teraana ngke e a katuruturuaki riki ae 
tiaki greater representation ma better 
representation ke reasonable 
representation, ni katuruturuaki i aan 
te kantaninga n te ribooti aio.  Ao 
ibukin ngkai I taekina aio te Tia Babaire 
bwa katamaroaan riki itera kanga n tei 
ibukin te botanaomata ake ti taraia 
ngkai bwa iai nanon ara botanaomata i 
Kiribati.  E koaua ti tekeraoi bwa kanga 
taraan ara botanaomata i Kiribati ao ti 
ataia ae bon ti Kiribati, akea ae kanga e 
tara tao te rabwata ae e uarereke ikai ke 
te rabwata riki teuana are kanga e na 
tionako mai i aan tao te babaire ke te 
waaki n Tautaeka.  I taku bwa ti 
tekeraoi ngaira kaain Kiribati bwa ti 
katiteuanaaki n aron tein abara ma 

aron ara botanaomata.  Ma ti teuana te 
itera are kanga I taraia ikai te Tia 
Babaire, bwa aia itera aine n aron ae ti 
ataia.  Bwa ti kakoaua ao e kakoauaaki 
n ribooti aika a bati, bwa ngkai ti taraiia 
aine n abara aio.  A bon tia raoi ni 
mwannanoaki ke kanga ni karinaki i 
nanon te waaki n rikirake i nanon 
waaki ake a waakinaki ni karokoa 
ngkai?  Ngai n au taratara te Tia 
Babaire ao N na karautaeka bwa ngkai 
ti ataia ae aine n te tai aio, a uota naba 
te rawawata n aron buokan iangoan te 
rikirake i aon Kiribati.  Ao I taku bwa 
teraana ngke e kona n reke are e 
katamaroaaki riki aron taraan te itera 
aio, bwa e na nang reke riki kanga aron 
bwanaaia ma teia n aron aroia ma 
kainanoia.  Ngkai ti bon kakoaua te Tia 
Babaire bwa tao bon iai kaokoroia aine 
ma mwaane. 
 
I rarikin naba aio ao ti ataia are iai 
Boowi ae ti a tia ni kaekaei i tinaniku, 
riki ara Boowi ae CPA, ke te 
Commonwealth Parliamentary 
Association.  Ao ni Boowi aikai ao e 
koaua are e kangai, Taan Tei aika a 
roko man te aba teuana ma te aba 
teuana.  A roko ngkai bwa Taan Tei, e 
boraoi aron aia representation man aia 
parliament.  Ae e taekinaki ikai ae e 
nanonaki ikai te Tia Babaire, bwa e 
boraoi aron tabekan iango ma kanga 
ara kangaanga n ara botanaomata bwa 
a mwaneaki naba kainanoia aine n 
aroia naba mwaane, n aron ae ti taneiai 
iai.  Bwa are e koaua te Tia Babaire, tao 
n te tai aio tao e kangai, bwa tiaki anne 
moa ngkai ae e kariaaki, bwa aine a na 
riai ni kangai ao mwaane.  Tao ti 
kakoaua ma aio te tabeka are I taku 
ngai bwa ngkana ngaia bwa e na kona 
ni mwannanoia te Komitin nakon taai 
aika a na roko.  Ao I taku bwa anne 
ngkanne titebo ma e baeranti riki iai, ke 

e na katamaroaaki riki iai kanga aron 
mwaitiia Taan Tei n aron norana ae e 
riai.  Ao n aron teina aio ngkai te Tia 
Babaire, ao a kakoaua raou n Tia Tei 
aika a tia n taetae.  Bwa titebo ma e 
nang katuuaki aron bibitakiia mwaitiia 
Taan Tei n te tai aio i aon rikiraken te 
botanaomata ma tao man te 
abamwakoro teuana ma teuana. 
 
Au kabanea ngkanne te Tia Babaire, are 
I kan taekinna i aon te ribooti naba aio.   
Bwa e koaua ae e a kaman 
kakantaningaaki te ribooti aio bwa e na 
nako n ningai, ao e koaua are e a 
kaman tataekinaki.  Are ngkana e 
bwaka am mwaiti n aomata i aan 2,000 
n aron are e a tia n teretere n ribooti 
aika a nako.  Ao e na bae ni kerikaaki 
am Tia Tei ngke are e kerikaaki am 
mwaiti n aomata.  E koaua ti ata anne 
te Tia Babaire, a ataia naba kaain 
Onotoa.  Ao e koaua are ngke ni butiu i 
aon Onotoa, ao a bon katebenakoi aia 
maningoongo, ao a kangai aia 
kanamakin.  E a otinako mwin te ware 
aomata, ao ngaia mwaitiia kaain Onotoa 
1,644 are nanona ngkai bwa tao e nang 
bua ngkai ara kaintekateka are teuana.  
Titebo ma kanga iai te aekaki ni 
kantaninga are e kangai, are nanona 
ngkai bwa e nang bua ara kaintekateka 
are teuana.  Ao ngai ngkanne ni boon 
aio ao I kangai, ma tera riki ara taeka 
bwa are e tei i aan te Tua ae ngkai.  Ae 
ngkana e kee i aan 2,000 ao tao bon 
anne ae ti na kantaningaia.   
 
Ma e aoria te Tia Babaire ti kaitau n 
aron te ribooti ae e wene aio, ao tao a 
kukurei naba iai kaain abara.  Ngkai a 
ongo bwa ngaia teuana kanoan ana 
ribooti te Komitin, bwa ngaia e a manga 
bita arei ni kakerikaakia riki ae te bwai 
ae ti aki kantaningaia.  E a 
kakerikaakia riki nakon 1,500, ai 

rabwara naba aio bwa ngaia e a manga 
teimatoa ara kaintekateka ae uoua.  Ao 
a kukurei ngkanne kaain abara ao a 
kangai, ngaia e aki bua ara 
kaintekateka are teuana, e rabwa te 
ribooti anne, anne te bwai ae ti aki 
kantaningaia.  Ao ni bon etina raoi te 
Tia Babaire n aron ae a bon kariaia 
kaain abara ae Onotoa, bwa a kangai 
ngkana ti bon reke i aan te Kai ni Baire 
arei, ao e na tera riki ara taeka ke tao te 
bwai ae ti kona ni karaoia.  Ti a 
kakamwakuri bwa ngkana e a manga 
roko tain te ware aomata ae e na roko 
ao tao tera ae ti a karaoia, ti a karekea 
naba te botaki ae e bubura tao i 
Onotoa.  Kanga aron kakatauraoi n te 
aro are e na manga kaitara aron te anga 
are ti na manga kaoka ara 
kaintekateka.  Ao are e bon nakon te 
aba teuana ma teuana, ao ti kakaitau 
bwa aikai bon kanoan kakamwakuri i 
nanon te bong teuana ma teuana. 
 
Ngaia are e na aki kangai te Auti aio 
bwa tao ti aki ira raoi ke kanga akea ara 
iango n rawea riki ke n roko riki n te 
mwaneka are ti taku bwa e bon riai ao e 
eti nakon abara ae Kiribati.  Bwa ngkai 
ti tara ngkai te kataumwane n aron 
aongkoa te ware n Taan Tei nakon te tai 
ae e na roko, man $888,310.00 are 
aongkoa ibukin ae ngkai, mwaitira ae 
ngkai, e na kibarake nakon ae 
$535,950.00 ngaia are ngaia anne te Tia 
Babaire.  Karikirakean ara mwaiti riki 
ma baikara riki ao ti na bon uotiira riki 
nakon manga kabanemwane aika e 
kanga ara iango, ngke ao ngai n te tai 
aio.  E bon riai anne, e aoria bwa ti a 
katikua bwa tabera nakon taai aika a 
na roko ao ko bati n rabwa te Tia 
Babaire. 
 
Tibiika:  Ngaia ngkana arona bwa akea 
ae e kan reita te marooro i aon aio, ao 

tao I a kaokia nakon te Minitita n te 
Internal & Social Affairs. 
 
Hon. Amberoti Nikora:  Te Tia Babaire 
ko rabwa ao ngkai e a toki te 
kantaninga i aon te marooro, ao 
aongkoa are e a okira nnena te kaoti te 
Tia Babaire.  Ao I taku bwa e teretere n 
te Auti aio bwa kanga tiaki ngai te tia 
kaekai marooro te Tia Babaire, n aron 
ae e bon ataaki te Tia Babaire n tein te 
kaoti are e tabekaki n te tai aei.  Ai aron 
I ti tei n te tai aio bwa kanga wiin te 
Komitin te Tia Babaire, I aki ataia naba 
bwa N na kona n taetae n aia namakin 
kaain te Komitin ke N na aki te Tia 
Babaire.  Ma I taku bwa te bwai ae e 
kakawaki bwa bwaai ake a otinako i 
nanon te marooro n te tai aio are a riki 
bwa taian rekooti te Tia Babaire, taian 
miniti ake a na kona ni kabonganaaki 
iroun te Komitin.  Ma I taku bwa e a 
bon moamoa riki te Tautaeka are e na 
manga tei n te tai ae e na roko te Tia 
Babaire.  Bwa ti ataia bwa kiingin bwaai 
aika a tataekinaki aikai te Tia Babaire 
bon ti te Tua bwa are ti kabaeaki ngkai 
n te tai aio i aan te Tua, are e 
kainaomataaki ke e anganaki iai ana 
mwakuri te Komitin ae e onoti ni karaoi 
tabena are kanga bon akea ae e kona n 
ririinga n te tai aei.  Ao aio te 
kangaanga teuana te Tia Babaire bwa 
are inaomatan te rabwata ae te Komitin 
i aan te Tua, ao anne ae ngaia ae e 
karekea te tabeaianga ke tao te aki kona 
n reitaki raoi ma ngaiia ibukin iango 
ake a oti n te tai aei.  
 
E ngae n anne te Tia Babaire ao tao e 
koaua ae bon iai te bwai teuana ke 
uoua ae I ti kan taekinna.  Au 
kantaninga bwa ana iango te Komitin ni 
kan kaekai bwaai aikai, tao a na nang 
naba kukurei ngkana ti kona ni 
kabwarabwara i aon iteran te 

kauntaeka ke te iango i aon quoter 
system te Tia Babaire ni kaineti ma 
mwaitiia Taan Tei ma aia mwaiti ni 
botanaomata.  E koaua ae iai uoua 
taian quoter range te Tia Babaire ae a 
tia ni kateaki irouia Komitin aika a 
kakaokoro.  Ngkana ti na oki rikaaki 
nakon te tai ae 2000 te Tia Babaire, ao 
tao e na kangaanga uringakin anne.  
Ma te bwai ae I ti kona ni karakinna 
ikai man te rekooti ae ti karekea, bwa n 
te ririki ae 2000 i nanon waakinan te 
ware aomata te Tia Babaire, ao anne are 
e kabonganaaki iai ana ribooti te Tia 
Babaire.  Ao n tain te rinerine are e 
karaoaki n 2002 te Tia Babaire, ao e 
kangai tein ngkanne ana quoter te 
Komitin te tai anne are e kabongana.  
Ao tao te kantaninga bwa aio te quoter 
are e mena naba i mwaina, ao teina raoi 
ni koaua n te tai arei te Tia Babaire bwa 
man te botanaomata ae 300 nakon 
2,000 ao e na riai n temanna ana Tia 
Tei.  Man te mwaiti ae 2,001 nakon 
4,000 ao e na riai ni uoman, ao te 
mwaiti ae e riaon 4,001 e na riai n 
teniman.  Ngke e a roko te manga 
review i mwain te rinerine are n 2002 ao 
iai ngkanne te bitaki ae e karaoaki man 
te quoter are mai mwaina te Tia Babaire 
nakon ae e kangai ngkanne.  Bwa man 
250 nakon 1,500 ao e na riai n 
temanna, man 1,501 te Tia Babaire 
nakon 5,000 aongkoa uoman, ao 5,001 
ni waerake teniman te Tia Babaire.  Ao 
tao anne ngkanne are e teretere bwa te 
Komitin ae ngkai, akea te bwai ae e 
bitia.  Tao ti te bwai ae e bitia bwa te 
ware are mai nano are 250 n te koaua 
are e kakerikaakia ngkai nakon 201 ni 
kaineta aron ti te aba teuana ae Banaba 
ma ana mwaiti ni botanaomata.  
 
Tao anne naba te bwai are e karaoia te 
Komitin n 2002 te Tia Babaire, bwa e 

nora naba ana keiti Banaba n te tai 
anne, ngaia are e kauareerekea te Tia 
Babaire nakon 250.  Ao te keiti naba are 
tao e aki toki n tataekinaki are e koaua, 
tao bon Nikunau ao Onotoa n taai 
akanne, are aongkoa e na iai te 
kabuanibwai ia ite Tia Babaire.  Ngaia 
are aongkoa e kakerikaaki iai ngkanne 
te Tia Babaire.  Ma man te tai anne ni 
karokoa te review ae ti a rinanona ngkai 
te Tia Babaire, i aan ana ukeuke ke ana 
mwakuri te Komitin are e a kaotinakoa 
ngkai.  Ao a tiku ngkanne ni kabongana 
are e oneaki n 2002 te Tia Babaire. 
 
Te kauoua tao e koaua are te ribooti are 
I kanakoa, ke uotakin te ribooti are I 
kanakoa, bon te bwai ae e karaoaki 
naba man rabwatan te ribooti are e 
moan kaweneaki ni moan teteren te 
Auti aio.  Ao tao mwaitin raoi riki te 
bwai are i nanona are a tia ni warekia 
Taan Tei, tao anne riki ae e kakawaki 
bwa a na ata raoi te bwai are e karaoia 
te Komitin.  Te ribooti are I warekia ke 
tao I kanakoa n te tai aio kanga ni 
kataia ni wareka ana ribooti te Komete i 
aon kanga te summary, e aki anai bwaai 
ni kabane te Tia Babaire.  Ao tao 
ngkana iai tabeman aika a kangai, bwa 
e aera ngkai ti aki karina kanoan te 
kataumwane are e na rootaki bwa tera 
rotakina iai te Tia Babaire tao bon iai 
bukina naba te Tia Babaire.  Bwa are te 
Auti aio ngkana ti rinanon aio ao akea 
nanona bwa ti aki kainanoa ae ti na 
kabwaata te kataumwane te Tia 
Babaire.  Ngaia are ti katikua bwa e bon 
tiku bwa te rekooti n te moan ribooti are 
e kaweneaki, ma te tabe are e kakawaki 
are aongkoa e mwiokoaki iai te Auti aio 
bwa e na ti tarai mwaitiia Taan Tei ake 
aongkoa a kainanoaki bwa a na 
karakaaki.  Ao tao anne naba bukin are 
ti aki karina ikai kanga rootakin te 
kabanemwane te Tia Babaire, ngke ti 

taku bwa e na nang banebuaka riki ana 
tai te Auti ngkana ti karinna.  Ma ae e 
kakawaki are ti taku bwa e riai n 
teretere, ke tao e riai ni bon kaweneaki.  
Ti te mwioko are e mwiokoaki iai te 
Komitin i aan te Tua, bwa e na kawenea 
nakon te Auti aio ana iango ake e a tia n 
nori ke ni kunei i aon mwaitiia Taan Tei.  
Ke mwaitiia i aoia aba ake a riai n raka 
aia Tia Tei nakon tein aia ware ni 
botanaomata ma aron te Kai ni Baire 
are e wene ngkai te Tia Babaire. 
 
Ao tao ti akanne ake I kona n taekin te 
Tia Babaire n aron are I taekinna.  Bwa 
ara aobiti ae e tau mwin ngkai marooro 
aikai, riki tao te rabwata are e 
secretariat nakon te Komitin.  Ao au 
kantaninga bwa man te miniti are e na 
otinako naba man te Auti aio ao a na 
kona ngkanne ni kabongana ara aobitia 
aikai ni mwakuriia ma kaain te Komitin 
ibukin noran katamaroa ake a nang 
kainanoaki te Tia Babaire.  Ma I taku 
bwa te bwai ae e na nang 
karabwarabwa iai te Komitin ngkana I 
kona n taekinna, bwa te marooro are e a 
tia n tabekaki n te bwakantaai aei.  Ao I 
taku bwa a na bon kaitau kaain te 
Komitin bwa e a tia n nang anganaki 
buokana i nanon taian marooro ake a 
mwemwe n te tai aio, ibukin noran ana 
waaki nakon te tai ae i mwaira.  Te bwai 
ae e kakawaki naba te Tia Babaire bwa 
man taian marooro ake a otinako, ao e a 
kaungaaki ngkai te Tautaeka are e na 
tei i mwina te Tia Babaire.  Bwa e nang 
riai n rinanon bwaai aikai, e nang riai n 
rinanon itera aikai bwa tera ae e riai ni 
karaoia ibukin kaean te boto n iango 
are e aanaki iai te marooro ni kabane te 
Tia Babaire.  Ma taraan teiraoin abara 
ae Kiribati ma aroia ana Taan Tei aika a 
riai n rineaki n te mwaiti ae e tau te Tia 
Babaire.  Ao anne ae e kakawaki ao ti 
taku bwa ti bane ni uanna n te tai aio.   

Au kantaninga bwa waaki n ae e na 
roko, ko nang kona ni mwakuri 
ngkanne nakon te kantaninga are e a 
tia ni kauntaekaaki n te tai aio.  Bwa 
tao e koaua ae ai bon tibwa te tai aio ae 
kanga e reke iai te tai ni marooro te Tia 
Babaire.  Bwa i nanon taai aika a nako 
ao kanga e bon karako te marooro i aon 
te aekaki ni kaoti ae aekakina aio te Tia 
Babaire.  Ngkana e uringaki irouia raora 
ae Taan Tei n taai aika a nako, ao tao 
bon akea naba ae e marooro n te tai ae 
e nako bwa tao ti temanna ke uoman, 
ao e a kanakoaki naba te kaoti nano te 
Tia Babaire.  Ma n te tai aei ao I taku 
bwa te tai teuana ae e kakawaki bwa e a 
bon tibwa bon bungiraki te nano ngkai 
te Tia Babaire, a tibwa noraki itera aika 
a riai ni kaman karaoaki ao a riai ni 
waekoa ni karaoaki.  Ao anne are 
aongkoa ti katikua ngkanne bwa te 
kantaninga nakon te waaki ae i mwina, 
bwa e nang kakoroi nanona te Tia 
Babaire. 
 
Au kabanea ngkanne te Tia Babaire tao 
I a bon tabeka bwanaaia kaain te 
Komitin, ni kaitau nakoia kaain te Auti 
n Tei ibukin reitan are a tia ni karaoia.  
Ti anga naba aia katekeraoi kaain te 
Komitin nakoia kaain te Auti aio te Tia 
Babaire, ao riki ai bon nakoia kaain 
Kiribati nakon aia rinerine nakon te tai 
ae i mwaira.  Ko rabwa te Tia Babaire ao 
I a bubuti tabekan te kaoti. 
 
Tibiika:  E a tia n tabekaki te kaoti ae e 
kangai taekana, bwa te Auti aei e na 
butimwaea ana iango ni ibuobuoki te 
Komitin n Rinerine i aon mwaitiia Taan 
Tei nakon te Maneaba ni Maungatabu, 
n aron are e oti ni Beeba No. 03/07.  I a 
kanakoa te kaoti i aona bwa ake a nano 
iai, ke a kangai eng, naake a aki ke a 
kangai tiaki.  Ake a nano iai, ake a aki.  

E nakoia ake a nano iai ma ngaia are e 
butimwaeaki te kaoti. 
 
Ngkanne ti a nakon are i mwina 
ngkanne, ma kanga bon te taneiai bwa 
ngkana e tuai bane kanoan ami Ota 
Beba, ao ngkana akea ae e totokoia ao ti 
na waaki nakon nikiran ara titiraki ake 
a tiku ngke e ingabong.  Ngaia ao ti a 
waaki ngkanne nakno nikiran ara 
titiraki ake a tiku ngke e ingabong, i 
mwain ae ti bwara.  Ao te titiraki ae e 
mena i matau, te titiraki nambwa 160 
mai iroun te Tia Tei mai Abemama.  Te 
Tia Tei. 
 
KABWAKAAN BOON TE AUTI N TE 
REIREI I TETONGO ABEMAMAMA 

 
Mr Willie Tokataake:  Ko rabwa te Tia 
Babaire ao I a bubuti tabekan au 
titiraki n te Ota Beba.  E kona te 
Minitita n te Reirei ni waekoa ni 
kabwaka boon karaoan teuana te auti n 
te reirei i Tetongo i Abemama?  Ko 
rabwa te Tia Babaire. 
 
Tibiika:  Ti a ongora kaekaana iroun te 
Minitita n te Reirei. 
 
Hon. Tetabo Nakara:  Ko rabwa te Tia 
Babaire ao aio kaekaan ana titiraki te 
Tia Tei ae e karineaki.  Te Tia Babaire e 
kona n rinanoaki te bwaka mwane aio 
ngkana e reke bwaninin rongorongona 
iroun te Botaki ni Mwakuri.  Ko rabwa. 
 
Tibiika:  Te Tia Tei riki mai Abemama. 
 
Mr Willie Tokataake:  I karabwa te 
Minitita ae e karineaki te Tia Babaire, 
ao I a kan buoka au titiraki ni kangai.  
E a tia n roko ke n aron otau ao a tia n 
tia aron beeban te auti aio.  Ma I kona 
ni butiia te Minitita bwa e kona n are e 
kakoaua raoi bwa e a bwaka.  Ngkai 

kaongoau bwa e a tia n roko i nanon 
bain te Komete ao ai bon ti kabwakaan 
mwanena ngkai?  Ko rabwa te Tia 
Babaire. 
 
Tibiika:  Te Minitita. 
 
Hon. Tetabo Nakara:  Te Tia Babaire N 
na karautaeka nakon te Tia Tei ae e 
karineaki, bwa a kakaokoro ara taua ni 
mwi.  Bwa ara taua ni mwi ngaira man 
te Botaki n Reirei te Tia Babaire, 
aongkoa are akea te outstanding 
payment ibukin te reirei ae i Abemama 
te Tia Babaire.  Ao n aron ae e taekinna 
ngaia tao iai ae e a tia n roko, ma tao ti 
na karaua ni kaitiaka anne bwa tera 
angana ngkanne.  Bwa I a reitaki ma te 
Tia Tei ae e karineaki ao ko rabwa. 
 
Tibiika:  Te Tia Tei riki. 
 
Mr Willie Tokataake: I karabwa te 
Minitita ae e karineaki te Tia Babaire ao 
e koaua, anne bon kaongoau man te 
kaawa ae te Katirirake.  Bwa iai aia auti 
teuana ae e tuai ni kaboaki, ngaia are e 
raoiroi I a butimwaea are iroun te 
Minitita te Tia Babaire ao ko rabwa. 
 
Tibiika:  Te Minitita. 
 
Hon. Tetabo Nakara:  Ngaia ti a reitaki i 
aon anne te Tia Babaire.  Ko rabwa. 
 
Tibiika:  Ngaia te titiraki mai iroun te 
Tia Tei mai Rabi. 
 
Mr Teitirake Henry Corrie:  Te Tibiika 
ngkana I a karinai naba i rarikin ana 
titiraki te Tia Tei mai Abemama ae e 
karineaki.  Bwa iai ara classroom 
teuana i aon Rabi ae e kabuanibwai n 
taai aika a nako n rokon te ukeuke n 
anti.  I a bubutia naba te Tautaeka bwa 
teraana ngkana e kona ni karekea naba 

iangoan ana ibuobuoki ibukin manga 
katean te classroom teuana ae e boou 
ibukin te Banaban Primary School i aon 
Rabi.  Ko rabwa te Tia Babaire. 
 
Tibiika:  Te Minitita. 
 
Hon. Tetabo Nakara:  Te Tia Babaire e 
rabwa buokan te titiraki mai iroun te 
Tia Tei ae e karineaki mai Rabi.  Ao 
kaekaakina ngkanne te Tia Babaire ao 
tao e na aki kaokoro ma te kaeka te Tia 
Babaire, are ti taneiai iai n te tai aio.  
Bwa n te tai aio ao e karautaeka au 
Botaki ni Mwakuri bwa e na aki moa 
tauraoi n te tai aio.  Ngkai kanga bon 
akea moa ngkai aron taraakin 
tobwaakin aia kainano kaain Rabi i aon 
taekan aia umwan reirei i nanon bain 
ngkai au Botaki ni Mwakuri.  Ngkana 
arona bwa iai bitakin te babaire te Tia 
Babaire ao tao e na kona ngkanne ni 
manga taraaki te itera aio, ko rabwa. 
 
Tibiika:  Te Tia Tei mai Butaritari. 
 
Mr Tinian Reiher:  Ko rabwa te Tia 
Babaire ao e koaua kanga ti 
nanokawaki n ongo te kangaanga ae e 
reke irouia raora n I-Rabi n aron te 
uruaki nakon aia reirei.  Ma tao e koaua 
ti butimwaea naba ana kaeka te 
Minitita bwa are tao bon akea moa i 
nanon ana Kai ni Baire ana tabo ni 
mwakuri.  Ti kan bubuti nakon te 
Tautaeka nakon te Beretitenti ngkanne, 
bwa are iai are kanga te disaster fund.  
E kona n nora ngkanne riaina te 
Tautaeka tao ni mwanenna ni 
ibuobuoki ni mwanenna mai i aan te 
disaster.  Ngkai te umwa n reirei are i 
Rabi kanga e aki uruaki n aron tao te 
tararua ma te mena, ma e uruaki man 
te natural cause te Tia Babaire.  Ti kan 
bubuti nakon te Tautaeka. 
 

Tibiika:  Ngaia te Minitita. 
 
Hon. Tetabo Nakara:  Te Tia Babaire tao 
e koaua manga te bwai n noraki aio te 
Tia Babaire, bwa kanga te bwai ae e 
boou ao e boou naba nakon te 
Tautaeka.  N aron ataakina te Tia 
Babaire kateakin te naan umwa n reirei 
akana i Rabi, a bon kateaki naba iroun 
te Kauntira n Rabi ke tao te Tautaeka ni 
Biiti.  N te tai aio ngkai e nang boou ae 
e nang manga roko bain te Tautaeka ni 
Kiribati iai.  Ngaia are n te tai aio ao e 
aki tauraoi moa ana kaeka te Tautaeka 
ni kona ni karekea mwanena.  Ko 
rabwa. 
 
Tibiika:  Te Tia Tei mai Tarawa 
Teinainano. 
 
Mr Teburoro Tito:  Te Tia Babaire e 
rabwa te titiraki aio ao e rabwa naba 
reitana iroun te Tia Tei mai Rabi ao ana 
kaeka te Tautaeka nako iai te Tia 
Babaire.  E koaua ae e kangai te 
Minitita, kanga akea n aia Kai ni Baire 
ae a na buoka Rabi bwa tao bon taben 
te Tautaeka ni Biiti.  Ti kakoaua anne te 
Tia Babaire, tao bon anne ae e 
kantaningaaki.  Ma I kan butiia te 
Minitita bwa e kona n tara aio, ngkai aio 
naba te bwai ae e riki n ara tai ao ti aki 
tabeakini bwaai i aon Rabi.  Ma iai taai 
ake tao a bubuti kaain Rabi 
kabuanibwai n aron aikai, iai naba te 
kabuanibwai n aron aei n ana tai te 
Tautaeka ae e nako.  Ao e taraia naba te 
Tautaeka n aron ae ko kataia n 
taekinna ngkai.  Ma e kataia naba ni 
kauka te kawai teutana ni ibuobuoki 
nakoia rabwatan Kiribati naba ake i aon 
Rabi ngkana e a bon aki reke buokaia 
mai iroun te Tautaeka ni Biiti n aron ae 
tao ti kanamakinna ibukin aei.  E kona 
te Minitita n tara aio ngkai e a tia kanga 

ni waakinaki naba aio n taai aika a 
nako?  Ko rabwa. 
 
Tibiika:  Te Minitita. 
 
Hon. Tetabo Nakara:  Te Tia Babaire are 
kanga n aron ae I taekinna, aio te bwai 
ae e nang boou reirei.  Ao e nang boou 
reirei ngkanne n te waaki aio, nanona I 
aki kona ngkai n anga au kaeka ae te 
Minitita ngai n te Reirei ni kangai, ngaia 
N nang karaoia naba.  Ngkana te bwai 
ae e boou reirei te Tia Babaire ao bon iai 
kawaina, a na karauaki ni koreaki 
retana, ae bon te bubuti iai nakon te 
Tautaeka ao e na uotaki ngkanne nakon 
te Kabineti bwa e na karauaki n 
rinanoaki iai.  Ngaia are n te tai aio ao N 
na karautaeka, ngke arona bwa Banaba 
te Tia Babaire ao I a kanakoa naba au 
kaeka ngkai ni kangai, bwa e na tauraoi 
mwanena n te tai aio ke e na aki.  Ma n 
te tai aio ngkana arona bwa bon iai te 
kainano aio mai Rabi, ao ti kona 
ngkanne n tauraoi ni butimwaea te 
bubuti iai ao ni manga rinanoia.  Ngaia 
are n te tai aio ao N na karautaeka, bwa 
akea mwaakau ngkai ni kona n anga 
bwanaan te Tautaeka, ni kaburea ana 
kataumwane iai te Tia Babaire.  Ko 
rabwa. 
 
Tibiika:  Ngaia te Tia Tei mai Nikunau. 
 
Mr Rimeta Beniamina:  Ko rabwa te Tia 
Babaire ao I kan butiia te Minitita.  Iai 
ngkai te outstanding payment ibukin 
Nikunau, n taian tabo n reirei are taian 
bobou.  I ataia bwa iai ngkoa ao kanga 
umwa n reirei akanne, ma ngkana 
arona bwa e a tia n nako te payment ao 
I a buuta naba au titiraki.  Ma ngkana 
arona bwa e aki tauraoi te Minitita ao I 
a kai bon manga reitaki ma ngaia, ko 
rabwa te Tia Babaire. 
 

Tibiika:  Te Minitita. 
 
Hon. Tetabo Nakara:  N na karautaeka 
nakon te Tia Tei ae e karineaki mai 
Nikunau, bwa e aki tauraoi ngkai au 
kaeka ibukin Nikunau.  Ma ngkana 
arona bwa iai kainanoan te titiraki 
anne, ao a ongo ngkai kaain au Botaki 
ni Mwakuri ao ngkana e tuai n nako ao 
ti na kataia ni kakaea angana te Tia 
Babaire ni kanakoi.  Ko rabwa. 
 
Tibiika:  Ngaia ngkana arona bwa akea 
riki buokan te titiraki, ao ti a nakon te 
titiraki are i mwina i aon te Ota Beba.  
Te titiraki mai iroun te Tia Tei mai 
Kiritimati ao Kanton.  Te Tia Tei. 
 
KAROKOAN TE ITI N REIREI AIKA 

ITOIN MAINIKU MA SAINT FRANCIS I 
KIRITIMATI 

 
Mr Jacob Teem:  Ko rabwa te Tia 
Babaire ao au titiraki n te Ota Beba n te 
bwakantaai aio, ae nambwana 170.  I a 
bubuti kaekaana n taekana ae e kangai 
te Tia Babaire, bwa e kona te Tautaeka 
ni kaotia bwa tera te kangaanga ibukin 
karokoan te iti ibukin reirei aika Itoin 
Mainiku ma Saint Francis i aon 
Kiritimati?  Ko rabwa te Tia Babaire. 
 
Tibiika:  Ti a ongora kaekaana mai 
iroun te Minitita ibukin te Line & 
Pheonix Islands Development. 
 
Hon. Tawita Temoku:  Ko rabwa te Tia 
Babaire ao e aitau naba raou n Tia Tei 
mai Kiritimati n ana titiraki ae moan te 
tikiraoi aio.  Aio kaekaana te Tia 
Babaire, te Tibiika kanga bon akea te 
kangaanga ae e noria te Tautaeka ni 
karokoan te iti n reirei aika Itoin 
Mainiku ao Saint Francis High School.  
Ngkai a bon bane ni mwannanoaki n te 
karikirake ae e bubura i aon 

katamaroaan ao aron tibwatibwaan ma 
butin te iti i aon Kiritimati.  Ko rabwa te 
Tia Babaire. 
 
Tibiika:  Ngaia te Tia Tei riki. 
 
Mr Jacob Teem:  Ko rabwa te Tia 
Babaire ao I kaitaua te Minitita ibukin 
te Aono n Raina n ana kaeka ae e 
kaineti ma karokoan te iti ibukin reirei 
aika Itoin Mainiku ma Saint Francis te 
Tia Babaire.  I kan buoka au titiraki, 
bwa ngai irou iai te kangaanga, bwa te 
kangaanga e tuai n roko te iti n reirei 
aikai ao reirei aikai a kaman tei, e a 
riaon aua te ririki.  E kona ni 
kabwarabwara riki te Minitita ae e 
karineaki, bwa tera bukina ngkai e tuai 
man roko te iti n reirei aikai te Tia 
Babaire? 
 
Tibiika:  Te Minitita. 
 
Hon. Tawita Temoku:  Te Tia Babaire ao 
aio kaekaan ana supplementary 
question te Tia Tei ae e karineaki.  Ti 
kakoaua bwa e tuai n roko ngkai te iti n 
reirei aikai, ao ngkai ae a bon 
kamanenai aia tianaraita ni bon kabuta 
aia iti irouia te Tia Babaire.  Te 
kangaanga teuana ae ti noria ngkai ni 
karokoan te iti ikekei, ibukina bwa te 
tabo are ti na karokoa mai iai e bon 
uarereke naba korakorana te Tia 
Babaire.  Ngaia are e waeremwe teutana 
ma iai te kantaninga bwa e na waeka n 
roko, ngkana e tabwanin raoi te buoka 
are e tabe ni kakaeaki ngkai te Tia 
Babaire.  Ko rabwa. 
 
Tibiika:  Te Tia Tei riki. 
 
Mr Jacob Teem:  Ko rabwa te Tia 
Babaire ao I kaitaua te Minitita ni 
kaekaan buokan te titiraki.  Buokan riki 
te titiraki, tao e nanonaki ikai, te kaawa 

are i Tabwakea e aki kona ni karokoaki 
korakorana bwa e na buoki reirei aikai 
te Tia Babaire. E kona ni kabwarabwara 
te Minitita ke buokan te titiraki te Tia 
Babaire.  Bwa e mwaneweaki ikai te 
centralize power system are tao e na 
karaoaki i aon Kiritimati.  Ek onani 
kabwarabwara bwa e waaki n ningai te 
karikirake aio, ngkai kanga ti noria n te 
tai aio bwa e tuai waaki?  Ko rabwa te 
Tia Babaire. 
 
Tibiika:  Ngaia te Minitita. 
 
Hon. Tawita Temoku:  Ko rabwa te Tia 
Babaire ao e tuai waaki te karikirake 
aio.  Ae e kakaeaki mwanena te Tia 
Babaire ao iai te positive indication mai 
iroun Tiaban, bwa e na tauraoi ni 
mwanena aio.  Ma a na bon maan 
teutana aron katauraoan aio, ao ara 
kantaninga bwa a na tataninga reirei 
aikai.  Bwa n te tai are e buti iai te iti ao 
a na nim ma te iti are e na tauraoi ni 
buti nakon taai aika a na roko ngkana 
arona bwa e reke mwanena te Tia 
Babaire.  Ko rabwa. 
 
Tibiika:  Te Tia Tei riki. 
 
Mr Jacob Teem:  Ko rabwa te Tia 
Babaire ao I kaitaua te Minitita n ana 
kaeka.  Ao I taku bwa e a teretere 
ngkanne bwa e a aki ataaki bwa n 
ningai te tai are e na roko iai te iti, are e 
na karokoaki n reirei aikai te Tia 
Babaire.  Buokan te titiraki, iai ana 
anga te Ministry of Line and Pheonix ni 
buoka te reirei aio, e koaua bwa a bon 
kabuta ngkai aia power.  Ma e riki n 
tabekaki aio bwa bon te kainano ae e 
tabetabekaki man reirei aikai ae e nang 
maan taina.  Iai ana anga i marenan te 
tai are tao e na waaki iai tibwatibwaan 
te iti are tao e na bubura nakon taai 
aika a na roko.  Ni buoka ke ni karokoa 

baina ni ibuobuoki nakon reirei aikai te 
Tia Babaire, ngkai ti kakoaua bwa te 
reirei bon te moanibwai ae e na riai moa 
n taraaki te Tia Babaire.  Ko rabwa. 
 
Tibiika:  Te Minitita. 
 
Hon. Tawita Temoku:  Te Tia Babaire e 
rabwa te Tia Tei ae e karineaki ni 
buokan ana titiraki.  Ao au tabo ni 
mwakuri te Tia Babaire e na kekeiaki ni 
kakaai anga ae e na kona n tobwai iai 
kangaanga aikai iai te Tia Babaire.  Ara 
kantaninga bwa ngkana tao e na 
waekoa te karikirake aio, ao e na kona n 
tobwa te kangaanga aio n te tai ae e 
waekoa te Tia Babaire.  Ma i rarikin 
anne ao ti na teimatoa naba ni kakaai 
riki anga are ti na kona n tobwa iai aia 
kangaanga reirei aikai.  Ti ataia bwa e 
bon raroa ma te kaawa te Tia Babaire, 
uoua iteran kangaanga aikai te Tia 
Babaire bwa karokoan te uaea ao te 
power.  Are e na kabuta te iti nakon 
reirei aikai, ma ara kantaninga bwa ti 
na teimatoa ni kakaea te anga ae e na 
kona n tobwa te kangaanga aio iai te Tia 
Babaire.  Ko rabwa. 
 
Tibiika:  Ngkana akea riki ae e kan 
tabeka buokan te titiraki i aon te titiraki 
aio ao ti a nakon te titiraki are i mwina, 
nambwa 86.  Te Tia Tei mai Nonouti. 
 
KABWAKAAN BOON AIA MWAKURI 

KAAIN NONOUTI 
 
Mr Ieremia Tabai:  Te Tia Babaire I 
manga kaoka riki au titiraki. E 
katautauaki nakon $12,000.00 ae e tuai 
ni bwaka nakoia aomata i aon Nonouti 
ake a karaoa te mwakuri ni katamaroa 
nakon auti.  Tao n ningai ae e na bwaka 
iai boon aia mwakuri? 
 

Tibiika:  Ti a ongora kaekaana mai 
iroun te ibukin Aba i Nanoa. 
 
Hon. Amberoti Nikora:  Te Tia Babaire 
ko rabwa ao aio ngkanne kaekaan ana 
titiraki te Tia Tei ae e karineaki.  Te 
Tibiika kabwakaan boon mwakuri n 
onobwai aika a tia ni karaoaki irouia 
kaain Nonouti n te ririki aei, are e a tia 
n roko beebana n au aobiti ni moan te 
namwakaina ae Meei.  E a bon tia ni 
kanakoaki mwanena nakon te 
abamwakoro i nanon naba te 
namwakaina are e roko iai beebana i 
mwin tian rinanoana.  Ko rabwa te Tia 
Babaire. 
 
Tibiika:  Ti a nakon te titiraki are i 
mwina te titiraki mai iroun te Tia Tei 
mai Kiritimati.  Te Tia Tei. 
 
AKI KAOTINAKOAN TE WANIKIBA NI 
KAAKO MAI HONOLULU N TAIN 
TAREN TE KAAKO I KIRITIMATI 

 
Mr Jacob Teem:  Ko rabwa te Tia 
Babaire ao au titiraki are 156, ao I a 
bubuti kaekaana n taekana ae e kangai 
te Tia Babaire.  Bwa e kona te Tautaeka 
ni kabwarabwara bwa tera bukin ae e 
aki riai ke e aki kaotinakoaki te 
wanikiba ni kaako mai Honolulu n te tai 
are e a bon nang tare iai te kaako i aon 
Kiritimati te Tia Babaire? 
 
Tibiika: Ti a ongora kaekaana mai iroun 
te Minitita ibukin te Commerce. 
 
Hon. Martin Tofinga:  Ko rabwa te Tia 
Babaire ao aio kaekaan ana titiraki te 
Tia Tei mai Kiritimati ao Kanton. Te 
Tibiika e aki noraki riaina bwa e na 
kaotinakoaki te wanikiba ni kaako mai 
Honolulu ibukina bwa bon iai kaako 
ake a katokaaki n te Air Pacific mai 
Biiti, ao n te wanikiba mai Honolulu ni 

buoka kainnanoia kaain Kiritimati i 
mwain rokon te kaako i aon MV 
Matangare n 9 n Eberi n te ririki aei.  E 
na bon bae naba ni kaotinakoaki te 
wanikiba mai Honolulu ngke arona bwa 
e rikirake ni korakora te kangaanga i 
aon taren te kaako n te tai anne. Ko 
rabwa te Tia Babaire. 
 
Tibiika:  Te Tia Tei mai Kiritimati. 
 
Mr Jacob Teem: Ko rabwa te Tia Babaire 
ao I kaitaua te Minitita n ana kaeka.  
Buokan te titiraki te Tia Babaire, e 
mwaneweia te Minitita bwa iai kaako 
aika a katokaaki n te Air Pacific tao mai 
Biiti ke tao mai Honolulu.  E kona ni 
kabwarabwara bwa iraua mwaitin te 
kaako aio are e nikiraki i aon Kiritimati 
ni kaitara te tare are e a bon nang 
korakora ibukin riki te amwarake te Tia 
Babaire? 
 
Tibiika:  Te Minitita. 
 
Hon. Martin Tofinga:  E koaua te Tia 
Babaire, tao n aron ae I mwaneweia n 
au kaeka.  Ao n 21 ni Maati n te ririki 
aei, ao iai 500 te kiro are e kakibaaki 
mai Biiti.  Ao n 28 naba n te tai anne, 
ao e manga kakibaaki naba te 500 ni 
kiro n te tai anne, ao e koaua mai 
Honolulu ngkanne i aon te normal 
freight te Tia Babaire, iai 400 te baeki 
are ana bwai Marintaake, iai 100 te 
baeki ae ana kaako naba mai Honolulu 
Tania.  Ao iai naba 30 ni Maati n te tai 
naba anne, iai naba 300 te baeki man te 
JMB ao iai naba 50 riki te baeki man te 
JMB naba mai Honolulu te Tia Babaire. 
 
Tibiika:  Te Tia Tei riki. 
 
Mr Jacob Teem:  Ko rabwa te Tia 
Babaire ao I kaitaua te Minitita, I taku 
bwa e teretere ikai bwa e nang uarereke 

mwaitin te kaako ae e roko i Kiritimati i 
nanon te tai are e a bon nang tare iai.  E 
koaua buokan te titiraki te Tia Babaire, 
n taai aika a nako ao iai te tare ni kaako 
are e namakinaki i aon Tarawa te Tia 
Babaire.  Ao e kakibaaki tao te wanikiba 
mai Nauru n nikiraki te kaako.  E kona 
ni kabwarabwara te Minitita bwa iai 
kaokoron boon te kaako ngke e a 
tibwatibwaki nakon te botanaomata i 
aon Tarawa ke akea ni kaineti ma rakan 
boon te kantoka.  Bwa are e kakoauaaki 
te Tia Babaire bwa tokan te kaako n te 
wanikiba e bon nang bobuaka.  Ngkana 
e kona ni kabwarabwara aio te Minitita 
bwa I a butiiko te Tia Babaire. 
 
Tibiika:  Ngaia te Minitita. 
 
Hon. Martin Tofinga:  Eng te Tia Babaire 
I kataia n rawea ongou raoi n te titiraki 
bwa iai rakan boon te kaako.  Ngkana 
arona bwa bon te kaako ae e toka n te 
wanikiba te Tia Babaire ao e na bon bae 
n iai rakan te kaako ane e toka n te 
wanikiba anne ni kabotauaki ma are e 
bon tootoka n te kaibuke te Tia Babaire.  
Ngkana tao e na ibuobuoki anne te Tia 
Babaire ao e rabwa. 
 
Tibiika:  Te Tia Tei riki. 
 
Mr Jacob Teem:  Ko rabwa te Tia 
Babaire ao n otau bwa n taai aika a 
nako ngke e kakibaaki te wanikiba are e 
nikira te kaako i aon Tarawa, ao akea 
rakan boona ke tao e aki ikotaki te 
freight i aona, ngkana arona bwa e eti 
otau.  Te Tia Babaire n taai aika a nako 
naba ao iai tao te titiraki n aekakina aio 
ae tao ti tabekia nakon te Auti aio.  Ao 
kaekaana iroun te Tautaeka bwa e na 
tara te tai ae e riai, ao e na kakibaaki iai 
n te wanikiba.  Te Tia Babaire aio oin 
tabekan te titiraki ao buokan te titiraki, 
e bon kakoaua raoi bwa n te tai are e 

aki kakibaaki te wanikiba aio.  E a bon 
toa baia kaain Kiritimati ni kabane n 
akea aia kangaanga, bwa n otau te Tia 
Babaire ao e bon nang korakora te 
kangaanga i aon Kiritimati n reitaki ma 
Tabuaeran ao Teraina.  Ngkana e 
kakibaaki te kaako mai Honolulu ao e 
na uota te mwaiti ae 20 te tan, ke 
kanoan teuana te konteina are e na 
kona ni ibuobuoki ibukin Kiritimati, 
Tabuaeran ao Teraina ao tao Kanton.  
Te Tia Babaire e bon kona n taekinna 
nakon te Auti aio bwa e bon kakoauaaki 
raoi bwa bon akea te kainano ae e 
namakinaki i nanon te tai ae e taekinaki 
n te tai aio te Tia Babaire?  Ko rabwa. 
 
Tibiika:  Te Minitita. 
 
Hon. Martin Tofinga:  Ti namakina te 
kangaanga n taren te kaako ae e nako, 
ma kaako aika a kakibaaki tao ti 
kakoaua bwa e aki katoka te kainano ke 
ni kaitara te kangaanga n te tai anne te 
Tia Babaire.  Ti kakoaua anne ma are e 
roko arei kanga bon ti buokaia te 
botanaomata i mwain bon rokon te 
kaako n te kaibuke te Tia Babaire.  
Kanga arei kanga ti buokan te 
kangaanga anne te Tia Babaire. 
 
Tibiika:  Ngkana arona bwa akea riki 
buokan te titiraki i aon aio, ao ti a 
nakon te titiraki are i mwina i aon te 
Ota Beba.  Te titiraki mai iroun te Tia 
Tei temanna mai Nikunau. 
 

KABWARABWARA I AON 
KABONGANAAN TE $10M ARE E 

ANGA TAIWAN  
 
Mr Kaneang Betero:  Ko rabwa te Tia 
Babaire ao e koaua e kangai taekan au 
titiraki are i aon te beeba are e 
nambwanaki n 15.  Ni katoa $10 te 
mirion are e angaanga Taiwan nakon te 

Tautaeka ni Kiribati ni katoa ririki, ao 
$2 te mirion mai iai are e iangoaki ke e 
katauaki bwa e na kaitarai tabena nako 
man ana moanibwai te Kauntira.  I kan 
titirakina te Minitita are tabena bwa e 
na katebenakoi mwaitin karikirake ake 
a tia ni karaoaki man te $2 ni mirion 
aio.  Ao ni katebenakoi naba Kauntira 
ake a tia ni mwanenaki aia karikirake, 
ao ni kabwarabwara naba nakon te Auti 
aio bwa tera ngkanne ae e karaoaki ma 
te $8 ni mirion ae te nikira ni katoa 
ririki.  Ko rabwa te Tia Babaire. 
 
Tibiika:  Ti a ongora kaekaana mai 
iroun te Minitita n te Internal & Social 
Affairs. 
 
Hon. Amberoti Nikora:  Te Tia Babaire 
ko rabwa ao aio ngkanne kaekaan ana 
titiraki te Tia Tei temanna ae e 
karineaki mai Nikunau.  Te Tia Babaire 
ni katoa $10 te mirion are e angaanga 
Taiwan nakon te Tautaeka ni Kiribati, 
ao $2 te mirion mai iai ae e bon 
anganaki au tabo ni mwakuri ibukin 
mwanenakin aia moan karikirake 
Kauntira.  Nikiran te mwane ni buoka 
ae $8 te mirion a bon tia naba ni 
kabonganaaki ni mwaneni karikirake 
riki tabeua.  I kukurei naba ni kaotia 
nakon te Auti aio araia Kauntira ma aia 
moan karikirake ake a tia ni mwanenaki 
ni katoa ririki.  N aron aika a oti n te 
beeba ae e airi ma te kaeka aio.  Te Tia 
Babaire n aron ae ai bon te kangaanga 
bwa N na kaairia bwa are e matenten te 
rekooti aio, ma ngkana e tangiria te Tia 
Tei bwa N na warekia ao kai tao N nang 
karautaeka ngkanne nakoia Taan Tei 
bwa ti nang tabe moa ni warekia.  Ma ti 
kona naba n anganna kaobiina ngkana 
e bon nang kainanoia te Tia Babaire, ko 
rabwa. 
 
Tibiika:  Te Tia Tei. 

Mr Kaneang Betero:  E tikiraoi te Tia 
Babaire, ao tao e kona ni kabutia 
ngkana ngaia, bwa tao e a aki kona ni 
warekia.  Ma e bon kakawaki bwa e na 
warekaki bwa are ti aonga naba n ongo, 
ao a aonga naba n ongo Kauntira ni 
kabane ake i aon aba.  Bwa a na ataia 
bwa antai aika a mwannanoaki n te $2 
ni mirion anne ao antai aika a aki.  Ao e 
baabane te $2 ni mirion ni katoa ririki 
ke e bon aki. 
 
Tibiika:  Te Minitita. 
 
Hon. Amberoti Nikora:  Te Tia Babaire 
buokan te titiraki bwa I tangiraki bwa N 
nang warekia. 
 
Mr Kaneang Betero:  N na 
kabwarabwara riki te Tibiika nakon te 
Minitita bwa tao e aki ongo bwa e aki 
kanim taningana.  E na ti 
kabwarabwara riki are I nanonna n te 
titiraki.  N na kabwarabwara riki bwa 
tera bukina bwa e na warekia. 
 
Tibiika:  Ngaia ko taetae ao ko teirake 
bwa e aonga n teretere, kan kaokia riki. 
 
Mr Kaneang Betero:  Kabwara au bure 
te Tibiika, ma I kangai N na ti 
kabwarabwara riki bukin kainanoan 
kan warekana.  Bwa are e kanimmwa i 
aon te titiraki bwa e na airi ma te 
titiraki aio araia Kauntira.  Ma I bon 
tangiria ngai bwa e na warekia bwa a 
aonga n ongo Kauntira ni kabane ake i 
aon abamwakoro bwa antai aika a 
mwannanoaki n te $2 ni mirion aio.  Ao 
e bon baabane raoi te $2 ni mirion aio 
ke e aki n te ririki koraki, ko rabwa. 
 
Tibiika:  Ngaia e nakoim te Minitita. 
 
Hon. Amberoti Nikora:  E tikiraoi bwa 
tao N na warekia ma N na ti kaeka moa 

are e baabane te mwane ke e aki te Tia 
Babaire.  Angin te mwane te Tia Babaire 
e riaon $2 te mirion ae ti karekea ma ni 
kataumwanea ni kabane moan 
karikirake ake ti angan te buoka aio 
bwa e na mwaneni.  Ao e tabe n rikirake 
ni katoa ririki te Tia Babaire man 2004, 
ma ngkana e kariaia te Tia Tei bwa I a 
karekea kaobiina bwa e aonga n save 
time naba ara Auti aio.  N aron are I 
taekinna e na bon nang abwabwaki 
warewarekana, ao tao ai reitaki naba 
ma projects ake a mwanenaki ake bon 
ana karikirake te Tautaeka man te ririki 
naba 2004, 2005 ao 2006 te Tia 
Babaire.  Ma ngkana I boraraoi mte Tia 
Tei n te aro ae ti a ibuobuoki ma te Auti 
aio n save ana tai te Auti, ao I a 
anganna.  Ma ngkana e bon tangiria I a 
tauraoi naba ngkanne ni warekia, ko 
rabwa te Tia Babaire. 
 
Tibiika:  Ngaia te Tia Tei mai Nikunau. 
 
Mr Kaneang Betero:  E rabwa te Tia 
Babaire ao e aoria bwa tao I a 
butimwaea are e taku te Minitita.  Ma I 
a bubuti bwa e aki ti kabutia nakoiu, 
bwa e a bon katoai baira ngaira Taan 
Tei ake ti kainanoia.  Bwa e aonga naba 
n are a noria ao a kona naba ni marooro 
ma aia Kauntira ibukin aia karikirake.  
Ngaia are akea nanona bwa e na 
kabutia nakoiu ti ngai, ma I a bubutia 
bwa e a katoai baia Taan Tei.  Ao I kan 
reita ngkanne ni buoka au titiraki te Tia 
Babaire, I kan bubutia te Minitita bwa 
ngaia e raarakanako i aon $2 te mirion, 
ao e aera ai bon akea tibwan Nikunau 
ni katiaaki ana karikirake are e 
mwanenaki naba man te mwane naba 
ae $2 te mirion.  Tera bukina ae e a bon 
aki mwannanoaki ana karikirake 
Nikunau aio teuana mai iai, I kan 
titiraki. 

Tibiika:  Te Minitita. 
 
Hon. Amberoti Nikora:  Te Tia Babaire e 
rabwa buokan riki te titiraki, ao N na 
bon nang karautaeka ngkana arona 
bwa annete namakin ae e mena iroun te 
Tia Tei ao tao te Kauntira n Nikunau ke 
kaain Nikunau.  Ma ibukin katereterean 
ngkanne ana karikirake Nikunau, ao e 
koaua ae iai n 2004 ana karikirake ae te 
multi purpose board room are e tuai n tia 
ngkanne ni karokoa te tai aei, n 2004 
ao e mwanenaki n te mwaiti ni mwane 
ae aongkoa $48,629.00 ma e tuai n 
nako anne.  N 2005 te Tia Babaire iai te 
police office and sales ae e 
kataumwaneaki n te mwaiti ae 
$65,740.00 ibukin 2005, e a tia te 
karikirake anne te Tia Babaire.  Ibukin 
2006 te Tia Babaire ae e nang tauraoi ni 
waakinaki ke tao e a tia ni waakinaki 
iterana teuana, bon uoua ana 
karikirake bwa teuana te council truck 
ae te 2 n tan ma boona ae $40,720.40 
ao te women centre ae e na mwanenaki 
n te mwaiti ae $98,876.00 te Tia 
Babaire. Ngkana ti ikoikoti mwaane 
aikai ao e raka i aon te kuata ni mirion 
te kataumwane ke e na raka riki, bwa 
are ti na kaeta ngkanne boon te multi 
purpose board room te Tia Babaire are e 
a tia ni manga keerake riki, tao 
$260,000 ke $270,000 are aongkoa ti 
katautaua bwa e na bane nakon te 
Kauntira n Nikunau ma ana karikirake 
man te ririki 2004 ni karokoa te ririki 
2006.  Ti tuai ngkanne ni karina are 
bwain 2007, anne ngkanne bon te itera 
teuana are tao e na kona ngkanne ni 
kakeerakea tibwan Nikunau man te 
mwaiti anne.  Ko rabwa te Tia Babaire. 
 
Tibiika:  Ngaia te Tia Tei. 
 

Mr Kaneang Betero:  Ti nang kaitau n 
aron tein te kabwarabwara, ma i 
nanona te Tia Babaire ao akea.  Ao e 
koaua e katangi nano aio ao I bon 
tabekia bwa are e bon tang nanora iai.  
Ao e koaua n te kabwarabwara ae e 
taekinaki e nang mwaiti tibwara bwa e 
kuata ni mirion.  Ma e ngaa te kuata ni 
mirion aio te Tia Babaire?  Kai akea i 
Nikunau, e atoatongaki bwa e mwakoro 
n te beeba ma akea, ma I ti kan buoka 
riki au titiraki.  Bwaai akanne a iriiri i 
nanon te boki ni kataumwane, ao man 
ningai, a mena i aan te Tautaeka a 
manga bwanaonao i aan te Taiwan, a 
manga oki nakon te Tautaeka ao a 
manga tibwaaki Taiwan ao te Tautaeka.  
Ngaia are ti a kakaea ngkai, e a kanga 
ngkai aron ara bwai, a na reke raoi 
mwaneia ke a na aki.  Ao e koaua e 
bubura ae e taekinna te Minitita, bwa te 
kuata ni mirion ma a ngaa rabwataia te 
Tia Babaire ao a na tia n ningai.  E 
koaua N na buoka ngkanne au titiraki, 
bwa e mwaneweia te Minitita are kanga 
iai te tangi n nano iai.  Ao bon iai te 
tangi n nano iai, ao tangi n nano aikai 
te Tia Babaire bwa e a maan te tai ni 
karokoa te bong aio.  Ao tangirakin 
karikirake aikai a bon tuai man 
karaoaki. 
 
Tibiika:  Ao tera am titiraki. 
 
Mr Kaneang Betero:  Ngaia are I kan 
titiraki bwa tera bukin aki kakoroan 
nanon karikirake aikai ngkai a tia ni 
mwakoro n te kataumwane, ao a tia 
naba ni mwnenaki.  Ko rabwa. 
 
Tibiika:  Ngaia te Minitita. 
 
Hon. Amberoti Nikora:  Te Tia Babaire e 
rabwa riki te Tia Tei ae e karineaki ao ti 
nang reitaki n raraoma ma aron 
waeremwen karaoan ana karikirake 

Nikunau.  Ao ti ataia ae ngaia teuana te 
abamwakoro i buakon abamwakoro 
nako ae iai te mangaongao teutana n 
aron ana karikirake ake a na waakinaki 
man 2004.  Ma te mangaongao anne te 
Tia Babaire ao ngaia are e bon karika 
naba waeremwen tian mwakuri aikai ke 
karikirake aikai.  Ma ara kantaninga 
bwa ti a tia ni marooro n taai aika a 
nako, ni katereterei kangaanga aikai te 
Tia Babaire.  Ma te koaua ae e na riai ni 
wene bwa a na tia karikirake aikai n te 
tai aei ao n te tai ae i mwaira te Tia 
Babaire.  Ma ibukin te mangaongao ao 
waeremwen kanga bwaai ake a riki, ao 
te kataubo ma aron te babaire te Tia 
Babaire, ao anne ngkanne are ti reitaki 
iai ni karautaeka ni kakoaua aron 
mwaararan katiaan ana karikirake.  Ma 
I taku bwa ti aki nano uoua te Tia 
Babaire bwa are ngkai a wene bwa a tia 
ni mwanenaki, ao a na bon waakinaki 
karaoaia ni katiaaki n te tai ae e 
angaraoi te Tia Babaire.  Ko rabwa. 
 
Tibiika:  Te Tia Tei riki. 
 
Mr Kaneang Betero:   I karabwa ae e 
taku te Minitita te Tia Babaire, ao e 
koaua tao iai mangaongao, ma moan te 
kamiimi te mangaongao bwa e 
mangaongao man 2004.  Ao ti titiraki 
ibukin 2004 te Tia Babaire, N na ti 
buoka te titiraki te Tia Babaire.  I 
titirakinna ao ngaia iai te bitaki n te 
tamnei, e a manga uotaki nakon 2005, e 
tuai man tia karaoan te tamnei ae bon ti 
terekena, bwa e manga aki bootau te 
tamnei ma te mwane.  Ao ti a manga 
uotia nakon 2006 ao ngaia bon ngaia 
naba ao ti a roota ngkai 2007.  N na 
bubuti ngkanne nakon te Minitita aio, e 
na toki n ningai te mangaongao anne 
ibukin ana bwai Nikunau aikai? 
 
Tibiika:  Ngaia te Minitita. 

Hon. Amberoti Nikora:  E rabwa riki te 
Tia Babaire te Tia Tei ae e karineaki ao 
ti bon nang teimatoa ni kakarautaeka 
nakon te Tia Tei ma ana Kauntira 
Nikunau i aon te kangaanga ae e riki.  I 
taku bwa I a tia naba ni katereterea n te 
Auti aio bwa a tia n itiaki bwaai ni 
kabane.  Ao ti a tia ni marooro ma te 
Kauntira i nanon te ririki ae e nako, ni 
kaitiaka aron kaetan te mangaongao are 
e a tia n riki.  Ao ngkai e a tia ni kaetaki 
anne ao are ngaia are e nang waaki 
ngkanne karaoan te centre n raonaki 
ma ana kauoua ni karikirake ibukin te 
ririki ae e nako are te truck.  Te board 
room ngkanne e na waakinaki ngkanne i 
nanon reken kakoroan mwanena are e 
nang waakinaki te Tia Babaire.  I taku 
bwa akea te mangaongao ngkai te Tia 
Babaire bwa e a tia n tuangiira te 
Kauntira ana karikirake ae e na 
waakinaki moa, ao are i mwina ao anne 
ngkanne ae ngaia ti a mwakuri iai i 
nanona te Tia Babaire ibukin katiaaia.  
Ngaia are ara kantaninga bwa e rau 
nanon te Tia Tei ao te Kauntira, ko 
rabwa. 
 
Tibiika:  Te Tia Tei riki. 
 
Mr Kaneang Betero:  Ai bon kabaneana 
te Tia Babaire, e koaua I karabwa naba 
ae e taekinna te Minitita.  Ma e koaua 
bwa kanga n tarataraana ngai irou te 
Tia Babaire, ao titebo ma e a rinnako te 
political iai, I taku bwa e a politics te 
bwai aei.  I aan ae I kunea bwa a nang 
mwaiti karikirake nakon abamwakoro 
tabeua ae a tia.  Ao tera bukina bwa a 
kaweneaki bwain Nikunau, tao ibukina 
bwa ti mena n te Kaitara ngaira uoman, 
tao ngaia anne bukina ae ti a 
bukinimataaki iai.  Bwa ngke I kakoaua 
bwa ngkana e bon katebenakoa ana list 
te Minitita, ao ti na kunea bwa iraua te 

Kauntira n aba tabeua ae ai iraua aia 
karikirake ae a tia ni karaoaki.  Ao tera 
bukina ngkanne ngkai e a kaweneaki 
bwain Nikunau, aio kanga ai bon ara 
kakae nako aio.  Ao ngkana e kaeka te 
Minitita ke e aki, e raoiroi riki nakon ae 
e kaeka ma bon aio au opinion i aon te 
itera aio ao ko rabwa. 
 
Tibiika:  Ngaia e a tia n nako am titiraki, 
ti a ongora kaekaana mai iroun te 
Minitita. 
 
Hon. Amberoti Nikora:  Te Tia Babaire e 
rabwa te Tia Tei ao ti aki kona ni 
kaburea n aron ana namakin ma ana 
iango, bwa are bon ana iango temanna 
ma temanna te Tia Babaire.  Ma ti na 
teimatoa ni karautaeka bwa akea kanga 
te iango n aonikai ke n ribuaka te Tia 
Babaire.  Ma I bon kakoaua bwa te 
kangaanga ae e riki te Tia Babaire bon 
man taian karikirake ake a kaineta 
Nikunau man te ririki 2004 ni karokoa 
te tai aio.  Tera te bwai ae ti a tia ni 
karaoia te Tia Babaire ibukin kaekaan 
naba aron kaungaan katiaan 
karikirake, I taku bwa ti Nikunau ngkai 
ae e raka n te ririki ae e nako bwa uoua 
ana karikirake.  Anne bukin ae ti taku 
bwa ti kataia ni kaea kanoan are ti taku 
bwa ti a tia n rimwi iai ibukin Nikunau, 
ao nikiran aba ake tabeua bon ti 
tatabeua aia karikirake.  Ngaia are I 
taku bwa e na kaeka ngkanne te nano 
uoua are e mena iroun te Tia Tei, bwa 
akea te nano ni kan raa ngkai tao a 
mena Taan Tei aikai n te Kaitara.  Ma 
ngkana ti karaoi te Tia Babaire ao ti 
kataia ni kabaeranta aron 
tibwatibwakin te buoka aio te Tia 
Babaire.  Ao anne ngkanne bukin ae ti 
kataboroa ngkanne ana karikirake 
Nikunau n te ririki ae e nako.  Ko rabwa 
te Tia Babaire. 
 

Tibiika:  Ngaia I a angan te Tia Tei mai 
Tarawa Teinainano, te kabanea n 
titiraki. 
 
Mr Teburoro Tito:  Te Tia Babaire e 
rabwa tabekan te titiraki ae te tangi n 
nano man te abamwakoro teuana ae e 
aki uruuringaki.  Ao aba ake a 
meemena i rarikin te Tautaeka e a 
taonako mwangkon te uruuringaki. 
 
Tibiika:  Ngaia ao kanakoa am titiraki. 
 
Mr Teburoro Tito:  Te Tia Babaire boni 
ngkoananoa te Biira are ti bukinaki bwa 
ara Biira e totokoaki ao e aki kan uotaki 
bwa i aan te kairiiribai.  Buokan te 
titiraki te Tia Babaire, e kakoaua te 
Minitita ae aio ngkai taraan te Tautaeka 
aio, tiaki ti irouia kaain Nikunau.  
Iroura naba ngaira ae ti tekateka n te 
Auti aei n tirotiroa ana waaki te 
Tautaeka aio.  Ao bon irouia naba aika 
a roko mai buki ae a taetae nakoira, 
bon mai Nikunau naba bwa anne 
taraan te Tautaeka aio bwa e kakareke 
kai.  Ao te aba are e kaitara ao e na aki 
reke buokana te Tia Babaire.  E 
kakoaua are aio ngkai te Kai ni Baire ae 
e waaki iai te Tautaeka aio te Tia 
Babaire? 
 
Tibiika:  Ngaia e nakoim te Minitita 
kaboan te titiraki. 
 
Hon. Amberoti Nikora:  Te Tia Babaire 
kanga bon akea rekereken te titiraki aio 
ma aron ae e tabekaki ngkai te Tia 
Babaire.  Ma I nang karautaeka bwa I 
kakewea, ae bon akea naba koauana ae 
bon akea naba temangiingina naba 
teutana te Tia Babaire, ma e rawata riki 
n ana tai.  Ko rabwa te Tia Babaire. 

Tibiika:  Ngaia ti a nakon te titiraki are i 
miwna i aon te Ota Beba, te titiraki mai 
iroun te Tia Tei mai Kiritimati. 
 
AKEAN AUTI AIKA A BOOU N RINAN 
AKE I NANO I AON KIRITIMATI 

 
Mr Jacob Teem:  Ko rabwa te Tia 
Babaire ao N na bubuti kaekaan au 
titiraki are nambwana 171.  E kangai 
taekan au titiraki, e kona ni 
kabwarabwara te Tautaeka bwa tera 
bukina ngkai akea auti ake a boou aika 
a karaoaki n taai aika a nako i aon 
Kiritimati ibukin rinan ake i nano?  Ko 
rabwa te Tia Babaire. 
 
Tibiika:  Ti a ongora kaekaana mai 
iroun te Minitita n te Line & Pheonix 
Islands. 
 
Hon. Tawita Temoku:  Te Tia Babaire I ti 
kan draw your attention n te titiraki aio 
bwa kanga e tabekaki ngkoananoa n te 
supplementary bon iroun naba te Tia Tei 
ae e karineaki.  Ao I bon kaeka naba n 
te same answer ane i aon te beeba aio 
te Tia Babaire.  Tera am mena ao ti 
tauraoi ni kaeka, ko rabwa te Tia 
Babaire. 
 
Tibiika:  Taraana ngkai e a tia ni 
kaekaaki kanga te titiraki ae e rekereke 
ma te titiraki aio, ke e a tia ni kaekaaki 
ngkoananoa.  Ngaia uotiko. 
 
Mr Jacob Teem:  N na butiiko te Tibiika 
bwa te supplementary ngkoananoa tera 
te supplementary are e tabekaki ni 
kaineti ma te high density housing.  
Ngkana e kona ni kabwarabwara te 
Minitita I a bubutiko, bwa au titiraki ae 
e tei ngkai e aera ngkai a tuai man 
kateaki auti ake mai nano.  Ke akea 
auti ake a kateaki ibukin te rinan ake 

mai nano n taai aika a nako.  I taku 
bwa e nang kaokoro ma are te 
supplementary ngkoananoa te Tia 
Babaire ngkana ko kona n nora riaina. 
 
Tibiika: Ngaia ao e nakoim te kamataata 
i aon anne.  Te Minitita. 
 
Hon. Tawita Temoku:  Te Tia Babaire ti 
aki kan kauntaeka i aon aio, ma I taku 
bwa au answer ae N na kaeka iai te 
titiraki aio n te tai aio bon te answer 
naba are I tabekia ngkoananoa nakon te 
supplementary are e tabekia te Tia Tei 
ae e karineaki.  Ao e follow i mwina 
ngkanne te Tia Tei mai Butaritari.  Ma e 
tauraoi te Tia Babaire ngkana ti na 
waakinako, I aki kan kauntaeka i aon 
aei.  Ko rabwa. 
 
Tibiika:  Ngaia te Tia Tei riki. 
 
Mr Jacob Teem:  I taku bwa e bon eti te 
Tia Babaire bwa are tiaki ngai ae I 
supplementary.  Ao anne bukina ngkai I 
aki titiraki i aon te Housing, bwa are 
bon iai au titiraki ae e tei are e noticed 
ni kaineti ma te housing.  Ma te 
supplementary e mwananga iroun te Tia 
Tei mai Butaritari te Tia Babaire.  
Ngkana ko kona n nora riaina, ao I taku 
bwa te bwai ae e na aki nang 
abwabwaki kaekaan au titiraki aio te 
Tia Babaire.  Ao tao e na karako naba 
au supplementary ao I taku bwa bon 
akea naba ana kangaanga te Tautaeka, 
bwa are bon iai ana kaeka ae e a tia ni 
wene ngkai i aon te Ota Beba te Tia 
Babaire. 
 
Tibiika:  Te Minitita. 
 
Hon. Tawita Temoku:  Te Tia Babaire I 
taku bwa ti a waaki nako, kanga bon 
akea te kangaanga iai ma I bon ti kan 



Kaabong 7 Tuun, 2007 

 353 

draw your attention i aon te bwai ae e a 
tia n riki ngkoananoa.  Ko rabwa.  Aio 
kaekaan ana titiraki te Tia Tei ae e 
karineaki mai Kiritimati.  Te Tibiika i 
aan are e a kaungaaki ana kambwana 
ma ana koboretion nako te Tautaeka 
bwa a na katei aia auti taan mwakuri.  
Ao ngaia are akea moa ngkai auti ake a 
kateaki ibukin karinan ake i nanon te 
Tia Babaire.  Ko rabwa. 
 
Tibiika:  Ngaia te Tia Tei. 
 
Mr Jacob Teem: Ko rabwa te Tia Babaire 
ao I kaitau ngkai ko kariaia bwa e na 
kaekaaki au titiraki, ao I kaitaua te 
Minitita ae e karineaki man te Aono n 
Raina ngkai e kona ni kaeka au titiraki 
ae I taku bwa e kakawaki aio.  Buokan 
te titiraki, n taai aika a nako ao iai 
autin te Tautaeka aika a kaakateaki ae 
tao iraua ni katoa ririki.  Ao tao aio e a 
toki n te tai aio n aron kabwarabwaraan 
iroun te Minitita ae e karineaki.  E kona 
ni kabwarabwara te Minitita bwa 
iraman ke tao iraua ngkai kambwana ae 
a tia ni katei aia auti, ni kaineti ma te 
kangaanga aio tao i nanon te maan ae 
tao 4 te ririki are ngaia ae tao e 
mwakuri iai te Minitita n te tai aio ke 
are e kaekaeka n te tai aio te Tia 
Babaire? 
 
Tibiika:  Ngaia te Minitita. 
 
Hon. Tawita Temoku:  Te Tia Babaire iai 
kambwana ae a tia ni katei oni aia auti, 
n aekakin teuana bon te KOIL, teuana 
te KPA ao te Shipping a rent ngkai te 
naan auti ni bon oin korakoraia te Tia 
Babaire.  Ko rabwa. 
 
Tibiika:  Te Tia Tei riki. 
 
Mr Jacob Teem:  Buokan riki au titiraki 
te Tia Babaire.  E kakoauaaki bwa te 

KOIL ma te KPA auti aika a karaoaki i 
mwain te tai are I tabeka iai au titiraki 
aio te Tia Babaire. Ma buokan au 
titiraki, iraman ngkai taan mwakuri n te 
Tautaeka aika a mena i aon Kiritimati 
aika a tiku n tataninga te mwaawa ni 
kaineti ma auti ake a mwaneweakin te 
titiraki aio te Tia Babaire, auti ake i 
nano, te naan high denstity housing te 
Tia Babaire. 
 
Tibiika:  Te Minitita. 
 
Hon. Tawita Temoku: E rabwa te titiraki 
ao ni kaekaan te titiraki, iai 50 ngkai 
aika a tiku n tataninga ibukin kakaean 
aia auti.  Te Tia Babaire iai kangaanga 
tabeua aika ti kaitara ma ngaia i nanon 
te waaki. Bwa bon iai naba aomata aika 
a rawa ni kiitan te naan auti te Tia 
Babaire, aika a aki kainanoi te naan 
auti.  Ao aio are kanga e reke bwa te 
kangaanga, ti na keiaki te Tia Babaire 
ni karekei aia auti te koraki aikai.   Ma 
bon te kangaanga aio i nanon te tai aio.  
N na reitia nako riki bwa iai iango ae a 
tia ni wene ngkai aika a tabe ni 
marooroakinaki. Iai te Housing 
Corporation are e na tauraoi n nako 
Kiritimati ni katei ana auti ibukia te 
koraki n rinan ake mai nano te Tia 
Babaire.  Ao aikai iango ake a tabe ni 
kaninganingaaki ao ara kantaninga bwa 
e na kona ni buoka te kangaanga aio 
nakon taai aika i mwaira.  Ko rabwa. 
 
Tibiika:  Te Tia Tei riki. 
 
Mr Jacob Teem: Te Tia Babaire ko 
rabwa ao I kaitaua te Minitita ae e 
karineaki n ana kaeka ae e kakoaua 
bwa iai 50 tabun taan mwakuri aika a 
wene ngkai n tataninga te mwaawa bwa 
a na kona ni mwaing nakon autin te 
Tautaeka ake tao a na reke.  I 
nanokawaki n ongo bwa ngaia bon akea 

auti aika a karaoaki aika a boou, ma I 
kukurei n ongo bwa ngaia iai ana iango 
bwa e na karokoaki te Housing 
Corporation.  Te kantaninga aio e na 
waaki n ningai te Tia Babaire, ngkai e 
noraki bwa e nang mwaiti te aomata ae 
e tiku ngkai n tataninga te mwaawa 
ibukin te auti.  Ao e kainanoaki te auti 
irouia aika a mwaiti n te tai ae e 
waekoa.  E na roko n ningai te Housing 
Corporation? 
 
Tibiika:  Te Minitita. 
 
Hon. Tawita Temoku:  Te Tia Babaire e 
a tia n roko kamatebwaiakin aio iroun 
te Housing.   A tia n roko i Kiritimati ao 
ngkai e a tiku bwa tera te bwai ae e na 
karaoa i mwina te Tia Babaire.  Ara 
kantaninga ao tao a bon ongo naba 
ngkai, tao a kona ni ibuobuoki ni 
kawaekoa te kantaninga aio te Tia 
Babaire.  Ao tao akea uana ao e na bon 
koro bukina n te tai ae e waekoa te Tia 
Babaire, ko rabwa. 
 
Tibiika:  Ti a nakon ara titiraki are i 
mwina, te titiraki mai iroun te Tia Tei 
mai Tarawa Teinaieta.  Te Tia Tei. 
 
BABAIRE MA MWAKURI N TOTOKO 

IBUKIN ANA URUBWAI TE 
ANGIBUAKA I TARAWAIETA 

 
Mr Kataotika Tekee:  Ko rabwa te Tia 
Babaire ao aio au titiraki ae nambwa 
152.  Iai rikiraken kanakin ao rikin 
angin taabo i Tarawa Teinaieta, ao man 
te angibuaka ae e korakora ma iriana te 
iabaaba ae e kaoti n te Kaonobong, 9 
Tuun 2006 ma tauan mwin rietaatana 
te Tia Babaire ae 2.8 te miita.  Ao ake a 
manga kaoti naba ni boong aika 5, 6 ao 
7 n Okitobwa te Tia Babaire n te ririki 
are e nako.  Ao angin bukareren aba a 
bon bane n iekaki, auti, o n aroka, 

mwanibwa ni mooi ao a bati riki, a bon 
bane ni kaakaiaki n rotaki.  Iai ana 
tabangaki ni babaire, ni mwakuri n 
totoko ae e a tia n iangoia te Tautaeka 
ao ma ni kawenea te Minitita are tabena 
te Tia Babaire?  Ko rabwa. 
 
Tibiika:  Ti a ongora kaekaana mai 
iroun te Beretitenti. 
 
H.E Anote Tong:  Ko rabwa te Tia 
Babaire ao aio ngkanne kaekaan ana 
titiraki te Tia Tei temanna ae e 
karineaki mai Tarawa Teinaieta.  Te 
Tibiika e waaki ngkai te Tautaeka n 
reitaki ma te Kiribati Adaptation Project 
are e mwanenaki iroun ana bangke te 
aonnaba ke te World Bank, ni kakaai 
anga are a na kona ni kaitarai 
kangaanga are a na kona n riki man 
rikiraken iabutin taari.  Ko rabwa te Tia 
Babaire. 
 
Tibiika:  Ngaia te Tia Tei riki. 
 
Mr Kataotika Tekee:  Ko rabwa ao I 
kaitaua te Beretitenti n ana kaeka.  
Tera raoi ae e nanonna te Beretitenti 
man te mwane ni buoka ae e na reke 
man te World Bank ni kaineti ma te 
Kiribati Adaptation Project?  E kona n 
taiaoka riki te Beretitenti ni 
kabwarabwara te Tia Babaire, bwa e aki 
nang reke raoi irou kabwarabwaraakina 
ma I tangira kaotaakiu te Tia Babaire. 
Ko rabwa. 
 
Tibiika:  Ngaia te Beretitenti. 
 
H.E Anote Tong:  E koaua te Tia Babaire 
aio te karikirake teuana ae e nang 
bubura are kanga a kaungaaki iai 
aomata bwa a na kona ni karaoi waaki 
ake a kona n aki nang rotaki iai, 
ngkana n arona bwa iai te iabuti n aron 
are e taekinna te Tia Tei ae e karineaki i 

nanon te ririki ae e nako.  Kanga tabeua 
mai buakona ko na aki nang kaniiko 
ma mataniwin te aba, ko na aera riki, 
am bwai ma am mwanibwa ko na aki 
kaniia ma rarikin mataniwin taari ma 
ko na kamena riki mai nuuka.  Ke tao 
tera, am o ni beeki ko na kararoa ma 
mataniwiin taari, am o n aroka ko aki 
naba kamena i mataniwiin taari te Tia 
Babaire, bwa a na kona n reke n te 
iabuti n aron anne te Tia Babaire.  N 
reitaki ma aio ao iai naba are tao e na 
kakoauaaki aron manga kamaeuan te 
bwai ae te tongo te Tia Babaire.  I aan te 
kantaninga are e na kona ni buoka 
teutana kana n tiringa te iabuti ao tao 
moara riki te nao te Tia Babaire.  N 
rekereke naba ma aio te Tia Babaire, 
kanga aron iangoan aki kuaakin te tano 
ma te atama i mataniwiin te bike.  I aan 
te kantaninga are bon aio naba buokan 
tauan mataniwiin ke tao bukareren 
taari.  Aron naba tararuaan te bono bwa 
n tabetai bon ara kangaanga naba te 
katei bono e manga urua are i rarikim, 
ke tao aia tabo aomata ake mai rarikim 
te Tia Babaire.  Aikai tabeua ake a tia ni 
waakinaki n te tai aio te Tia Babaire ao 
ko rabwa. 
 
Tibiika:  Te Tia Tei riki. 
 
Mr Kataotika Tekee:  E rabwa te Tia 
Babaire riki te Beretitenti ae e karineaki 
ni buokan te titiraki.  Ao I kaitau bwa e 
a tia ni kataia ni kabwarabwara te 
Beretitenti kanoan te waaki ae e na 
waaki te aba i aona, tao i nanon taai 
aika i mwaira. I kan butiia te Beretitenti 
ae e karineaki, bwa I ataia bwa ngkana 
arona bwa e manga kaoti naba te aekaki 
aio te Tia Babaire.  Tera te bwai ae e a 
tia n tauraoi ngkai, a tuai ni mwaing ke 
ni kona ni mwaing te koraki aikai ni 
kakaai riki taabo tabeua.  Ke a na kona 
ni katanaki ngkana arona bwa e a 

manga nang rietaata man angibuaka.  
Ao ni manga kaoti aio te Tia Babaire 
nakoia te koraki aikai ni manga boong 
rake aikai te Tia Babaire.  Ko rabwa. 
 
Tibiika:  Te Beretitenti. 
 
H.E Anote Tong:  E koaua te Tia Babaire 
ti kakoaua ae ni bon tokina ao iai naba 
tokin are e na kona ni karaoaki ibukin 
karaoan aikai te Tia Babaire.  Kioina 
ngkai a bon reme abara tabeua moara 
riki n taabo tabeua te Tia Babaire.  Aio 
ae ti bon taekinna naba nakon te 
program aio bwa iai naba tokin ara kona 
ni kerikaaki mai mataniwiin taari.  Bwa 
ngkana ti a manga bati ni kekerikaaki 
mai tanrio ao ti a manga bwaka i 
tanrake te Tia Babaire.  Aio are ti bon 
taekinna naba nakoia te koraki ake 
taan rabakau ake i aon aio, kanga a aki 
nang ata aio bwa a aki nang nonoora te 
aekaki n aba ae abara te Tia Babaire.  
Ma ni bon etina te Tia Babaire bwa 
ngkana e bon teimatoa n riirikirake te 
iabuti ao e teimatoa n aitara ma te ang 
ma te buaka te Tia Babaire, ao a na bon 
beibeti ara bwai i taari.  Tao e bon 
uarereke ae ti na kona ni karaoia bwa 
tao ti aki kona ni katea te bono are 
kanga e na otangaira man te iabuti ma 
taari.  Bwa are tao aikai tao ai bon 
mwakurin te aonnaba i nanon te tai aio 
te Tia Babaire, are e uarereke ana kona 
te aomata n totokoia i nanon te tai aio.  
Ko rabwa te Tia Babaire. 
 
Tibiika:  Te Tia Tei riki. 
 
Mr Kataotika Tekee: I kaitaua te 
Beretitenti ao tao ai bon kabanean aio.  
E taekinna te Tia Babaire te karikirake 
teutana, ae I taku bwa tao te karikirake 
ae e kona n nang waekoa nakoia te 
koraki aika a nang rotaki n te tai aio.  
Tera ae e nanonna te Tia Babaire n te 

karikirake ae ibukin manga unikakin te 
tongo, ao e na waakinaki n ningai.  E 
tauraoi mwanena ngkai te Tia Babaire 
ngkana arona bwa e na ienikuriaki ni 
manga waakinaki.  Bwa e kaawa ni 
manga oaki baao ao a manga reke naba 
te kangaanga n aron aio, tao n 
namwakaina aika a na roko te Tia 
Babaire?  E rabwa. 
 
Tibiika:  Te Beretitenti. 
 
H.E Anote Tong:  E koaua te Tia Babaire 
ao tao te moanibwai kanga bon 
kaungakiia aomata bwa a na aki korea 
te tongo i aaia.  I taku bwa i aan te Tia 
Tei i Buota te Tia Babaire ao e rawata te 
tongo, ao ti kaunga bwa e na aki korei 
aikai ma e na manga keiaki riki n uniki.  
Iai taabo tabeua akana a tia n unikaki 
ao kanga te kakatai n aron norakin aio 
te Tia Babaire, bwa tiaki ti i aon Kiribati 
ae e karaoaki aio.  Ma e karaoaki naba 
n aban tinaniku te Tia Babaire, ao e 
kakoauaaki bwa iai ana ibuobuoki te 
tongo kanga n taua mataniwiin te aba 
ao n tiringa naba te nao.  Ma e ngae n 
anne ao ngkana e bon teimatoa iabutin 
taari, ao are tao ti na bon beibeti n te tai 
teuana te Tia Babaire.  Tao N na karaki 
teutana, bwa i nanon boong aika a tia n 
nako, ao iai te rongorongo are e roko 
bwa aongkoa e nang roko te tsunami are 
ngaia ae e orea Toromon.  E koaua ti 
bon kabwara bure bwa ai aron ti kataia 
naba ni kakaea bwa kanga bon tera ae 
ti na karaoia.  Bwa are Kiribati ngke n 
arona bwa e roko te tsunami arei i aon 
Kiribati ao bon akea te bwai ae e na 
kona ni karaoaki, tao bon ti te 
ibuobuoki riki are aongkoa a kona n 
anganaki aomata bwa a na ti keiaki n 
rairi nanoia i mwain te tai are e roko iai 
te bong anne te Tia Babaire.  Ko rabwa. 
 

Tibiika:  Ngaia te kanimaua e nakoim te 
Tia Tei mai Butaritari. 
 
Mr Tinian Reiher:  Ko rabwa te Tia 
Babaire ao bon au kaitau nakon te Tia 
Tei temanna ae e karineaki mai Tarawa 
Teinaieta.  Bon aio naba au titiraki ae I 
tabekia n 2005 ibukin te program ae te 
World Bank Adaptation Programme aio 
te Tia Babaire.  Ngke kanga e mena 
ngkoa te karikirake aio iroun te Minitita 
n te Mwane.  Ao au titiraki n te tai arei 
bwa tera taian karikirake ae a tauraoi i 
nanon bain te rabwata aio.  Ao I 
kaongoaki bwa akea n te tai arei bwa a 
na kawaraki abamwakoro moa.  I kan 
titiraki nakon te Beretitenti ae e 
karineaki, a tia ngkai ni wene taian Kai 
ni Baire raoi ao karikirake i nanon bain 
te rabwata aio.  Bwa are ai aua te ririki 
ngkai ao ti kan noria bwa tera raoi te 
karikirake aio, ao e na manena ibukia 
ara botanaomata i aon ara abamwakoro 
ke e na aki te Tia Babaire. 
 
Tibiika:  Te Beretitenti. 
 
H.E Anote Tong:  E koaua te project 
ngkai aio te Tia Babaire te bwai ae e 
nang bubura ngkai, ao aio bukina ae e 
mena n au aobiti te Tia Babaire.  Bwa 
bukina bwa e rabwati Ministry aika a 
kakaokoro, ao e nako man te ran, e 
rekereke naba iai aron te ran.  Bwa i 
aan te koaua are te kantaninga are 
ngkana iai tao te iabuti n aron anne, ao 
teuana te kabuanibwai ae e na kona n 
rootaki aron te ran n te mwanibwa te 
Tia Babaire.  Ao iai naba te component 
anne n te project aio te Tia Babaire ae 
kanga ibukin te water system, bwa tera 
aron kaitaraan aio ngkana arona bwa e 
kaoti te kangaanga ke i mwain ae e 
kaoti te kangaanga.  Ma e koaua te Tia 
Babaire tao ngkana ti bon taetae i aon 

te bwai ae e taekinaki ngkai bwa te 
rongorongo i aon te aonnaba.  Ao tao e 
kuri n aki nang raoiroi te Tia Babaire, 
bwa e kangai te rongorongo bwa te 
kukune ngkai bwa i nanon te 50 nakon 
te 100 n ririki ao a na bon bae n iekaki 
abara aikai.   
 
Ngaia are tao bon te kantaninga riki 
bwa ti riai ni karaoa ara planning i 
nanon te maan ae te 50 ma ngkai ni 
karaoi bwaai akanne.  Ma ngkai ni kaea 
mwaain te irabwi n ririki arei, are a na 
bon bae n rotaki abara.  Moanibwai aika 
a na kona n rotaki te Tia Babaire n aron 
are I taekinna bon mataniwiin te aba, n 
aron ae e uneakinna te Tia Tei mai 
Tarawa Teinaieta.  Te kauoua bon ranin 
te mwanibwa, te kateniua te Tia Babaire 
ngkana bon iai korakoran teimatoan te 
iabuti te Tia Babaire, ao tao te katautau 
ke tao bon iai te tai teuana are ti na bon 
riai ni kitan taabo tabeua te Tia 
Babaire, are kanga a na moantaai riki n 
rotaki.  Ngaia are te kangaanga aio te 
Tia Babaire tiaki te bwai ae e uarereke, 
ao bon te bwai ae kanga e a tia ni boo n 
nano iai taan rabakau bwa bon te bwai 
ae i aon kawaina n riki te Tia Babaire.  I 
nanon te 50 ke te 100 n ririki ae i 
mwaira, ngaia ae e koaua ae ti bon riai 
ni karaua n iangoa aio bwa tera 
kaitaraan aio.  Iai ana babaire te 
Tautaeka tabeua tao tiaki ti ibukin riki 
ngkai, ma ibukin tarataraan te 20, 30 
ma te 50 n ririki aika i mwaira te Tia 
Babaire.  Ko rabwa. 
 
Tibiika:  I a karautaeka n aei bwa N 
nang angan te Tia Tei mai Abemama te 
kabanea n titiraki.  Te Tia Tei. 
 
Mr Willie Tokataake:  Ko rabwa te Tia 
Babaire ao I a kan buoka ana titiraki te 
Tia Tei temanna mai Tarawa Teinaieta.  
I butiia te Beretitenti bwa n au titiraki n 

taai aika a nako, ao te Beretitenti e 
kaeka naba au titiraki ibukin te project.  
N na tataninga naba te project ae 
aekakin aio, man te World Bank.  Ma I a 
kan butiia te Beretitenti ngkanne, e a 
bwaka ia ngkai aron te kakae ibukin te 
kanaki are i Tanimainiku i Abemama?  
Ko rabwa te Tia Babaire. 
 
Tibiika:  Te Beretitenti. 
 
H.E Anote Tong:  E koaua te Tia Babaire 
ao tao I a karautaeka nakon te Tia Tei 
bwa ngke tao e a kaman kareai ao I 
kona ni katauraoa kaekaan aio te Tia 
Babaire.  Ma I tauraoi ni ibuobuoki ma 
ngaia i nanon te Auti aio tao i mwina.  
Ngkana n arona bwa ti kona ni karekea 
rongorongona i mwain ae e bwara te 
Auti aio ao e toki maeun te Auti aio te 
Tia Babaire.  Ao I karautaeka nakon te 
Tia Tei, ko rabwa. 
 
Tibiika:  I a karautaeka bwa a bane n 
tia ni koro mwaitin boutokaan titiraki i 
aon te titiraki aio, ma ngaia are ti na 
waaki nakon ara kabanea n titiraki mai 
iroun te Tia Tei mai Butaritari.  Te Tia 
Tei. 
 

KARIKAN WIIN TE ABA IBUKIN 
ONOMARU AO TANIMAINIKU 

BUTARITARI 
 
Mr Tinian Reiher:  Ko rabwa te Tia 
Babaire ao I a kukurei n tabeka au 
titiraki ae nambwana 57.  E kangai 
taekana te Tia Babaire, tera te bwai ae e 
karekea te baanikai ae e abwabwaki 
nakon te karikirake ae manga karikan 
wiin te aba, ibukin Onomaru, te tabo ae 
te bike n aine ao Tanimainiku i 
Butaritari. 

Tibiika:  Ti a ongora kaekaana mai 
iroun te Minitita n te Internal & Social 
Affairs. 
 
Hon. Amberoti Nikora:  Te Tia Babaire 
ko rabwa ao aio kaekaan ngkanne ana 
titiraki te Tia Tei ae e karineaki.  E 
taningaaki ngkai reken te kariaia ibukin 
katean taian bono are e tangiraki i aan 
te Tua, i mwain ae e a waakinaki taian 
karikirake aikai.  Ko rabwa te Tia 
Babaire. 
 
Tibiika:  Te Tia Tei riki. 
 
Mr Tinian Reiher:  Ko rabwa te Tia 
Babaire ao e nang rabwa te Minitita n te 
kaeka.  Aio kanga ai bon te kaeka naba 
ae ti a bon tia naba kanga ni kaongoaki 
n taai aika a nako.  Ti kakoaua are tao 
ibukin te bwai are te EIA, ao ai tera raoi 
ngkanne te baanikai raoi n te EIA anne, 
ae kanga e a tataningaaki ngkai te Tia 
Babaire. 
 
Tibiika:  Ngaia te Minitita. 
 
Hon. Teima Onorio:  N na bubuti te Tia 
Babaire bwa I a ibuobuoki ni kaekaeka 
bwa are te EIA.  Tao e rekereke ma te 
Enwaromenta ma N na karaua nanon te 
Tia Tei ae e karineaki.  Bwa e aki bae n 
te EIA, te EIA e tia ni bwaati taekana i 
nanon te ririki ae e nako.  N aron ae I 
kaongoaki irouia au taan mwakuri ao e 
bwaati taekan anne n 11 n Tebetemba 
te ririki ae e nako.  Ma I taku bwa e riai 
ni mataata iroun te Tia Tei ae e 
karineaki ao tao bon ni kabane aomata 
ake kanga iai aia karikirake i aon te 
bono.  Bwa i aan te Tua ao kanga uoua 
Tuua aika a rekereke ibukin karaoan te 
naan bono.  Te moan Tua te 
Environment Act are tao e na kainanoa 
taraakin rotakin te otabwanin, bwa tao 
e kainanoaki te EIA ke e aki.  Ao anne 

are kanga ti aranna bwa te development 
consent are ko na apply ibukina ngkoe 
te tia karikirake.  Bwa tao te Kauntira 
ibukin te abamwakoro ke tao e kanga.  
Ma e a tia aio ao ngkanne manga 
iterana are teuana i mwin reken te 
development consent ao iai are e tararua 
mataniwiin te aba, te foreshore.  Ao i 
aan naba te Tua ae e onoti ibukin te 
karikirake ao tararuaan mataniwiin 
aba, ao iai te Tua ngkanne are e 
kabaeaki bwa e na manga riai n 
rinaonaki te karikirake anne iroun te 
Komete are e kateaki i aan te Tua 
ibukin te itera aio.  Anne ngkanne are 
tao e a karika te baanikai. 
 
N aron otau ao ngke e reke te 
development consent are tao ibukin 
taraan rotakin te otabwanin.  E reke te 
development consent i nanon Tebetemba 
n te ririki ae e nako, ao e kaokaki nakon 
te MISA.  Ao te MISA ngkanne e kaokia 
nakon aobitin aba tao i nanon Maati n 
te ririki aio.  Ao mai ikanne are e a 
teweaki ngkanne ana Boowi te Komete 
are te foreshore management committee i 
nanon Eberi.  E rinanoa te bubuti 
ibukin ana karikirake Butaritari aio, ao 
e noria bwa i aan te Tua ao iai kanga te 
kabaebae are e kangai bwa e na kaokaki 
moa nakon te Kauntira.  Bwa a na 
katanoataaki n te maan ae 6 te wiiki, 
bwa ngkana iai taian totoko bon mai i 
aon Butaritari ibukin te karikirake ae te 
bono, ao e na ongoraeakinaki.  Aio 
ngkanne are e a tia n reitaki iai aobitin 
aba i nanon Meei ni moana, ao n aron 
kaongoakiu ao tao bon rokon te Kiraaka 
mai Butaritari i aon Tarawa ao e a 
butiaki naba bwa e a rekenibaia naba 
kanga te reta nakon te Kauntira, n 
reitaki ma te katanoata nakoia kaain 
Butaritari kaongoakiia te karikirake aei.  
Ao ngkana iai aia totoko ao a na waekoa 

ni kaongoa aobtin aba are te MELAD, 
aia totoko i aon aio.  E tuai koro 
ngkanne are 6 te wiiki te Tia Babaire i 
aan te Tua, ao aongkoa are e na koro i 
nanon te namwakaina aio.  Ao tao anne 
te tai ao ti karautaeka iai man te 
Tautaeka, ko rabwa te Tia Babaire. 
 
Tibiika:  Ngaia te Tia Tei riki. 
 
Mr Tinian Reiher:  E rabwa te Kauoman 
ni Beretitenti te Tia Babaire n te kaeka 
ae I taku bwa e nang mataata.  E koaua 
kanga aikai kanga bon taian tinetine ae 
i nanon te waaki ni mwakuri.  Ao e 
rabwa bwa tao i aon kawaina n tia ao ti 
kan bubuti ngkanne, bwa n aekakin 
waaki aikai.  Tera ngke arona bwa e 
kakaeaki riki te anga ae e na 
katamaroaaki.  Bwa ngkana arona bwa 
e tia te EIA n Tebetemba n te ririki are e 
nako, ao 8 te namwakaina i mwina ao e 
a tibwa manga roko n te rabwata are 
teuana.  Kanga iai te kananokawaki 
ngkanne bwa e na boo baia ara 
botanaomata ngkana e a reke te aekaki 
ni mwaarara aio.  Akea riki au titiraki te 
Tia Babaire bwa I a katikua i nanon 
bain te Kauoman ae e karineaki ao te 
MISA.  Tera ngke arona bwa ngkana e 
waekoa ni kakoroaki bukin are te 6 in 
wiiki ao e a waakinaki naba aio te Tia 
Babaire.  Ma te katamaroa ngkanne 
nakon kanga te system are tao e na 
speed up riki te process te Tia Babaire. 
 
Tibiika:  Te Tia Tei mai Butaritari are 
temanna. 
 
Mr. Toakai Koririntetaake:  Ko rabwa te 
Tia Babaire ao I kan reita ana titiraki 
raou n Tia Tei i aon aio.  I kan titirakina 
te Minitita bwa taabo ake kanga a 
tuoaki naba iroun ana intinia ngkoa te 
Works, ake raon te bike n aine ao 
Tanimainiku.  Ngaiia naba aika a 

taraaki i nanon te karikirake aei te Tia 
Babaire? 
 
Tibiika:  Ngaia te Minitita. 
 
Hon. Amberoti Nikora:  Te Tia Babaire 
ko rabwa e koaua ae e rabwa riki te Tia 
Tei ae e karineaki are temanna ibukin 
buokan te titiraki.  E kaoua ti reitaki 
moa n iango ma are e tabekia te Tia Tei 
are temanna ngke e moan tabeka te 
titiraki i aon kabirimwakaan karikirake 
aikai.  Ao e koaua ae ngai temanna 
naba ae e a moanna ni maamaraki 
nanou n te bwai are te tinetine aio.  E 
tine ikanne, e tine ikanne, e tine mwarai 
ia te Tia Babaire, anne teuana ae e a 
nang kabono nano.  Ma ai manga te 
bwai teuana ae e a magna tutukiira ai 
manga iai mwina nakon te kabowi.  Ao 
n tabetai ti nang manga kateaki ngkana 
ti aki karaoa raoi te bwai aei.  Ngaia are 
tera ngke ti kona ni uaia ni boo n 
nanoia bwa e na reke te anga ae ti a 
katuai naba bwaai aikai ni kangai ni 
kiba n roko.  Ma are e nang kanga ao ko 
na bae moa n okinakoi aikai.  Ma e 
raoiroi tao te tataninga i aon anne n 
aron ae e a bon maan, ao e koaua tera 
ngke e bane i nanon te namwakaina aio 
ao tao ti a kona n nora ngkanne 
karaoana.  Ma mwanena e a bon tauraoi 
te Tia Babaire, e nang tauraoi ni waaki, 
n te tai are e tia te kabanea n 
requirement akanne ao tao e a waaki 
naba te mwakuri.   
 
Ni kaineti ngkanne ma are e tabekia 
raona n Tia Tei are temanna, ao e koaua 
ae te project document are e karaoaki te 
Tia Babaire e bon ti kaineti ma aron ake 
a tia n tabekaki ngkai i nanon te tabeka 
are e karinaki bwa kanoan ana 
karikirake te Kauntira ibukin 2006.  Ae 
nanona ngknne bwa ti kona ni manga 
nora ake i mwina ngkana arona bwa e a 

manga mwemwe naba taekana ngkanne 
iroun te Kauntira, bwa e na reitaki 
ngkanne te naan bono aikai n te project 
ae e boou ngkanne te Tia Babaire.  Ma 
ae e katauaki i aan kabwarabwaraan te 
mwane ae e katauaki aio te Tia Babaire, 
ti ibukin ngkanne taabo akana a tia n 
taekinaki akanne te Tia Babaire.  Ko 
rabwa. 
 
Tibiika:  Te Tia Tei mai Nikunau. 
 
Mr Rimeta Beniamina:  Ko rabwa te Tia 
Babaire ao I kaitau nakon ana titiraki te 
Tia Tei temanna mai Butaritari.  I kan 
bubuti nakon tao te Tautaeka ke te 
Botaki ni Mwakuri are tabena.  Ngkai e 
mwaneweaki bwa a tangiraki boono ke 
taian bono aika a mena i aan te Tua 
bwa a na karaoaki.  E kona te Tautaeka 
n rinanon ana bubuti naba te kaawa ae 
Manriiki i Nikunau.  Bwa a tangira aia 
bono are e a kaman tei mai mwaina, ae 
kanga a atongnga bwa e na urubwai.  
Ao I aki ataia ngkana a tia ni kanakoa 
te bubuti bwa I tuangiia bwa a na 
kanakoa nakon te Works.  Ma ngkana a 
tuai, e kona ni waekoa n taraaki aio 
bwa I taku bwa e tuai butimwaeaki are 
e na oneaki te o ke te sea wall are mai 
mwaina.  Ma e a bon ti reitaki naba 
tabona ma tabona, ma kanga I ataia 
ngkai ae ongou, ae ngaia bon iai 
aekakin boono aika a tangiraki i aan te 
Tua bwa a na aki urubwai.  E kona ni 
ibuobuoki n aio te Minitita are tabena 
ke te tabo ni mwakuri are e kona ni 
ibuobuoki iai?  Ko rabwa. 
 
Tibiika:  Ngaia te Minitita. 
 
Hon. Amberoti Nikora:  Te Tia Babaire e 
koaua kanga te titiraki ae e kakuba 
teutana aio, bwa tao e a kaoti naba mai 
Nikunau. Ao n aron are kanga 
taraakina ao ti aki nang tauraoi ni 

kaeka, ma e kakawaki ngkai kanga e 
tabetabekaki.  Ao au kantaninga bwa 
tao te Works ma te Enwaromenta ake 
iai rekerekena ma aio, tao a kona ni 
kaninganinga aron kaekaana.  Ma 
buokana man ara itera te Tia Babaire 
man te Kauntira, ao akea te kangaanga 
ngkana arona bwa ti kona n reitaki ma 
te Kauntira i aona ni bon karekea raoi 
te requirement ae e kainanoaki.  Ao 
ngkana tera te process are i mwina ae ti 
na riai ni karaoia ngkanne te Tia 
Babaire, ao tao anne ngkanne te anga 
teuana are e na kona ni manga 
karokoaki ni nnena aio te Tia Babaire 
ibukin rinanoana n aron are e 
kainanoaki.  Ao tao e na kona ni manga 
kaetaki ngkanne aron kawaina, ngkana 
arona bwa e tia ni bure te bono are e 
kateaki tao e na manga bitaki ke e na 
uruakaki moa ke e na aera.  Ma ti 
tauraoi ni ibuobuoki ma te Tia Tei ao te 
Kauntira i aon ana kainano aio te Tia 
Babaire.  Ko rabwa. 
 
Tibiika: A bon koro mwaitin ara 
supplementary questions i aon te titiraki 
aio.  Ao n te taneiai ao ngkana a bane 
kanoan ami Ota Beba ibukin te bong 
anne ao I a kabwara naba te Boowi.  Ao 
ngkai a bon bane ngkanne kanoan te 
mena ao tao n te tai aio ngkanne, N 
nang kabwara kanoan te Boowi ni 
karokoa te aoa 10:00 n te moan 
ingabong.  E motirawa moa te Auti. 
 
 
 
 
 
 
 
 
 
 


